
Бола кабутар билан бирга. 1977— 1978.

www.ziyouz.com kutubxonasi



БЕШИКДАН ҚАБРГАЧА ИЛМ ИЗЛА!

Узбекистон ЛКЕИ 
Марказий Қўмитасининг 
илмий-оммабоп, илмий-бадиий, 
саргузашт ва фантастика 
ойномаси

(4) Апрель 
1991 йилдан 
чиқа бошлаган.

Бош муҳаррир:
Ҳожиакбар ШАЙХОВ

Таҳрир ҳайъати:

Бош муҳаррир ўринбосари:
Мурод ХИДИР

Масъул котиб:
Рустам РЎЗМАТОВ 
Бадиий муҳаррир:
Рустам ЗУФАРОВ 
Бўрибой АҲМЕДОВ 
Маҳкам МАҲМУДОВ 
Аҳрор АҲМЕДОВ 
Евгений БЕРЕЗИКОВ 
Ҳуршид ДАВРОН 
ИСФАНДИЕР 
Зоҳид ИСРОИЛОВ 
Баҳодир ЖАЛОЛОВ 
Мирфозил МИРЗААҲМЕДОВ 
Малик МУРОДОВ 
Неъматилла МЎМИНОВ 
Рустам ОБИД 
Мадёр САЛОЕВ 
Асрор САМАД  
Маҳмуд ҲАСАНИИ 
Асқар ХОЛМУРОДОВ 
Рашид ОТАХОНОВ 
Бахтиёр ТЎРАЕВ

Научно-популярнь1й, научно-художественнь1Й 
журнал приключений и фантастики «Сирли 
олам» («Таинств§ннь|й мир») ЦК ЛКСМ Узбе- 
кистана.

Ойнома ҳомийси (спонсори)—  «НУР» ижо- 
дий ишлаб чиқариш бирлашмаси.

Манзилимиз: 700113 Тошкент, Қатортол 
кўчаси, 60-уй.

УШБУ СОНДА:
Дўстмурод Абдураҳмонов.
Алишер Навоий ва турк барлослар тили.
Бозор ХОЛЛИЕВ. Абадийлик ва чексизлик 
жумбоғи.
Мурот ЎРОЗ. Турк асотирлари. Давоми.
НУЖ фазогирлари ҳалокати. Охири.
Эдуард ЛИМОНОВ. «Ваҳшийларнинг ғойиб 

} бўлиши».
! Ойда танк излари.
■ ГЕТЕ. Беҳиштнома. Аслиятдан таржима.

} Исмоил ал-Бухорий. Адаб дурдоналари.
| Б. АҲМЕДОВ. «Ўзбек» атамасининг таржимаи 
! ҳоли.
\ Узга сайёраларга саёҳатнинг осон йўли. Даво-
1 ми.
\
\

КЕЛГУСИ СОНДА:
!

Бахтиёр ИМОНОВ. Ҳайратбахш дастёрлар.
| Мурот ЎРОЗ. Турк асотирлари. Давоми.

Ўзга сайёраларга саёҳатнинг осон йўли. Охири.
{ Уткир ҲОШИМОВ. Виждон дориси.
1 Чўлпон ЭРГАШ. Осмондан тушган одам. Достон.
} Содиқ НОРТЎРАЕВ, Муҳайё РАЖАБОВА. Уми- 
I да, Зарифа ва учар ликопчалар.
) Нодира СОДИҚОВА. Суврат. Ҳикоя.
\
\1

ТЕМУРНИНГ ҒАЗОВОТГА ЖЎНАШИ
I

XVII аср Ўрта Осиё (Мовароуннаҳр) мўъ- 
] жаз тасвирий санъатида диний мавзулар кучаяди.
| Бу мўъжаз тасвирда мусаввир Темурни ҳукм-
! дорнинг зарурий хислати бўлган дин ҳомийси
) тарзида талқин этади. Мусаввир Темурни ға-
) зот жангига отланишини қуролсиз ва асла-
\ ҳасиз тасвирлайди. Қурол-аслаҳанинг унга
\ зарурияти йўқ. Унинг дини, ислом тарғибот-
) чисининг куч-қудрати енгилмасдир, иймони
} уни барча балолардан асрайди. Муқованинг 1-са-
| ҳифаси.

Е. А. ПОЛЯКОВА, 
| 3. И. РАҲИМОВА
! «Шарқ миниатюраси ва адабиёти» китобидан

(Тошкент, 1987 йил). 
) Алишер НАВОИЙ шоирлар даврасида. Муқо-
) ванинг 4-саҳифаси.

Босмахонага 12.02.91 й. топширилди. Босишга 26.03.91 йилда рухсат берилди. Қоғоз тарх,и 
70Х Ю 8* 1/|б. Қ о ғ о з  қажми 5,6 тобоқ. Нашриёт х,исоб босма тобоғи 6,3. Буюртма 4836. Обуначига
1 201 28, сотувга 30000. Жаъми 1501 28 нусхада чоп этилди. Нархи: обуначига— 70 т.,сотувда — 1 сўм.

Ўзбекистон Марказий Қўмитаси «Камалак» матбаа-нашриёт бирлашмаси Ўзбекистон Компартияси 
Марказий Қўмитаси нашриётининг Меҳнат Қизил Байроқ нишонли босмахонаси.

Сирли олам № 4, 1991.

НЛВОИИНОМА

ДЎСТМУРОД АБДУРАҲМОНОВ

АЛИШЕР НАВОИЙ 
ВА ТНРК - БАРЛОСЛАР

ТИЛИ
Алишер Навоийнинг илмий, тарихий, 

адабий, бадиий мероси бизнинг замонамиз 
учун канчалар қимматли бўлса, унинг 
асарлари тили ёки тил мероси ҳам шунча- 
лар зарур ва аҳамиятлидирким, бу мерос- 
ни ўрганиш ва ўзлаштириш эҳтиёжи, ай- 
микса, шу кунларда жуда ҳам сезилмокда. 
Бирок бу меросни тўғри ва ҳалол ўзлаш- 
тириш, тушуниш ва талкин килиш биздан 
пухта тайёргарлик, теран билим ва муно- 
сиб салоҳиятни талаб этади. Ўзбек халки 
бу бой ва нодир хазинанинг ҳақли соҳи- 
бидир.

«Алишер Навоий тили» дейилганда, икки 
масала тушунилади: шоирнинг ўз шеваси 
ва асарларининг тили. Илмий адабиётлар- 
да кўпинча ана шу икки масала бир- 
биридан фаркланмайди. Бу — хато. Кўп 
тадқикотчилар Навоий тилига багишлан- 
ган илмий ишларида асосан шоир аСар- 
лари тилини бирор жиҳатдан ёки умуман 
текширадилар, таҳлил этадилар, фонетик- 
сарфу наҳвий (грамматик) ёки лексик 
хусусиятларини санаб кўрсатадилар. Бир 
талай баҳсли ва ҳали ҳал қилинмаган 
муаммоларнинг бўлишига қарамай, На- 
воий асарлари тили, ўрус туркшуносла- 
римиз хизматларидан ташкари, ўзбек тил- 
шунослари томонидан бирмунча ўрганил- 
ди: С. Мирзаев, О. Усмонов, Ф. Абдул- 
лаев, П. Шамсцев, С. Иброҳимов, С. Ус- 
монов, Э. Фозилов, А. Рустамов, X. До- 
ниёров, Ғ. Абдураҳмонов, Э. Умаров ва 
бошка бир қатрр олимларнинг бу борада 
яратган илмий ршлари диккатга сазовор- 
дир. Бу ишларда айни замонда, бир- 
бирига карама-карши фикрлар ҳам айтил- 
ган. Э. Фозилов бошчилигида тўрт жилд- 
Дан иборат Навоий асарлари тилининг 
изоҳли луғати ҳам яратилган, бирок бу 
луғатга анча-мунча сўзлар кирмай қолган, 
баъзи сўзларнинг маънолари эса тўғри ва 
тўлалигича изоҳланмаган. Мутафаккир 
шоир асарлари лексикасини махсус илмий 
жиҳатдан таҳлил этишда Баҳром Бафоев- 
нинг «Алишер Навоий асарларининг лек- 
сикаси» докторлик диссертациясида (Тош- 
кент, 1989) ҳам жуда кўпол ва жиддий 
хатоларга йўл қўйилган. Шулардан фақат 
иккитагина мисол келтириб ўтайлик: Б. Ба- 
фоевнинг катъий килиб таъкидлашича, 
Навоийнинг барча асарларида ҳаммаси бў- 
либ 26035 сўз бор, шундан соф ўзбекча 
сўзлар — 9305 ёки хамма сўзларнинг 64,59

фоизи бошка тиллардан ўзлашган бўлиб, 
ўзбекча (туркий) сўзлар эса 35 фо*)здан 
иборат эмиш. Бундан чикадики: ана шу 
ҳисоб-китобга асосланадиган бўлсак, буюк 
шоиримизни эски ўзбек тили ва адабиёти- 
нинг асосчиси дея олмаймиз. Бундан таш- 
кари, олимимизнинг бу ҳисоб-китоби шу- 
нинг учун ҳам тўғри эмаски, Навоийнинг 
барча асарлари тўлалигича ҳали нашр 
этилган эмас. Шунингдек, шоирнинг ҳамма 
асарлари бўйича мукаммал луғат ҳам ту- 
зилмаган. Бу — бир. Иккинчидан, бу тад- 
киқотчимиз шўро тилшунослик фанида 
«ўз сўз» нимаю, «ўзлашган сўз» нима де- 
ган саволга берилган жавоблар ва тил- 
шунослик фанида тан олинган илмий меъ- 
ёрлардан тамомила хабарсизга ҳам ўхшай- 
ди. Иккинчи мисол: диссертациянинг III бо- 
бида (254—360-бетлар) Навоий асарлари- 
даги сўзлар 37 мавзу гуруҳига бўлиб чики- 
лади. (Масалан, чорвачиликка доир 
сўзлар, куш номлари, мусикага хос сўз- 
лар, ҳарбий сўзлар ва ҳоказо). Сўзларни 
бу хилда гуруҳлаштиришдан максад нима 
деган саволга эса олим шундай жавоб 
беради: «Сўзларни бундай тематик гуруҳ- 
ларга бўлиб ўрганишдан максад бирор 
тилнинг (масалан, Навоий тилининг) кай- 
си тил таркибига тааллукли эканини аник- 
лашдир». (254-бет). Ажабо, бобомиз На- 
воийнинг миллати ўзбек, тили эса ўзбек 
тили экани ва бу тил туркий тиллар 
таркибига кириши аллақачон фанда исбот 
бўлган, у ҳозир аксиома-ку? Бунинг усти- 
га-устак Баҳром Бафоев, ўзи тушунмаган 
ҳолда, ҳеч ёпишмаса ҳам, ленинградлик 
машҳур туркийшунос олим профессор
А. М. Шербакнинг бир жумласи ярмини 
узиб олиб, ўзининг ўша фикрига улаб 
юборадики, бу билан ўзи ҳам янглишади 
ва ҳурматли олимимизнинг бу фикрини 
ҳам нотўғри талкин этади ва бутунлай 
бошқа асарига ишора килади. Аслида 
А. М. Шербак тамомила бошка масала- 
да, яъни туркий-мўғул ва тунгус-манжур 
тиллари орасидаги карнндошликни аник- 
лаш учун ўша маколасини ёзган эди ва 
бу тиллар орасидаги кариндошчиликни 
аниклаш учун «...лексикасининг турли мав- 
зу гуруҳларини солиштириш керак...» деган 
эди. А. М. Шербак домланинг Б. Бафоев 
кўр-кўрона кўчириб, ўзининг гапларига 
улаб юборган бу фикрини Навоий тили- 
нинг лексикаси учун ҳеч бир тегишли жойи

йўк. Бундан кўринадики, навоийшунослик 
бўйича «килинаёт»ган ана ' шундай «ил- 
мий кашфиётлар» шўро навоийшунослиги- 
ни бойитиш ўрнига бу соҳада бир 
неча йиллар давомида эришилган ва 
кўлга киритилган улкан ютукларга соя ту- 
ширади, холос. Шунингдек, бошка баъзи 
бир йирик ўзбек тилшунослари қам на- 
воийшуносликучун зарарли бўлган шу хил- 
даги илмий асоси йўк фикрларни кайта- 
кайта айтишдан ўзларини тия олмаётир- 
лар. Масалан, филология фанлари доктори 
Азим Ҳожиев Навоийнинг лингвистик ва 
адабий-бадиий меросини ҳам, эски ўзбек 
тилини ҳам ҳозирги ўзбек адабий тилига 
алокаси йўк деб, булар орасидаги тадри- 
жий такомил ва давомийликни инкор эта- 
ди. Эътироф этиш керак: бундай ўзбек 
олимларига нисбатан ўрис шаркшунос 
алломалари юз чандон инсоф ва диёнат 
билан бу хусусда фикр билдириб келади- 
лар. Мана, таникли профессор А. М. Шер- 
бак нима дейди: «Ҳатто Х1У-ХУ асрлар 
эски ўзбек тилининг муҳим сарфу наҳвий 
ва лексик хусусиятлари ҳозирги ўзбек 
адабий тилида ўзгаришсиз саклангандир».

Шунинг учун хам, Навоий асарларининг 
тили, умуман, Х1У-ХУ1 асрлар адабий тили 
ҳали атрофлича ишланиши керак. Бу давр 
адабий тили ва унинг ривожида Навоий- 
нинг ўрни билан боғлик кўплаб масала- 
лар борки, булар ўз ечимини кутмокда. 
Шуни алоҳида таъкидлаш керакки, буюк 
шоир асос солган ва юксак поғонага кў- 
тарган адабий тил энг аввало ёзув тили, 
яъни ёзма адабий тил эди. Бунинг устига 
ўша даврда бу адабий тилнинг ижтимоий 
асоси ҳам тор ва чекланган эди. Шунга 
кўра, бу адабий тилда айнан сўзлашувчи- 
лар ўша даврда деярли бўлмаган. Аҳоли 
ёппасига саводхон бўлган, адабий тил 
билан турли шевалар бир-бирига жуда 
якинлашган ва ўзаро алокада ривожла- 
наётган, адабий тилнинг ўзи эса барча 
ўзбек шеваларига таянган ва озикланаёт- 
ган ҳамда шу тарика тараккий этаётган 
ҳозирги даврда ҳали ўзбек адабий тили- 
нинг оғзаки шаклини тўла, мукаммал 
эгаллаган, унда равон гапира оладиган 
ўзбек зиёлисини топиш кийин. Буни танти- 
лик ила эътироф этиш керак.

Навоийнинг максади ўзигача бўлган тур- 
кий адабий анъанага асосланган холда 
ўша даврдаги форс-тожик адабий тили 
билан беллаша оладиган, юкори услубдаги 
классик ўзбек адабий ёзма тилини яратиш, 
уни юксак поғонага кўтариш, бу тилда 
биринчи бўлиб бадиий асарларнинг ажо- 
йиб намуналарини ўзи ёзиб бериш, уларни 
адабий жамоатчилик ҳамда илм аҳлига 
манзур этиш ва келажак авлодга ўлмас 
туҳфа килиб колдириш эди. Шунинг учун 
ҳам классик ўзбек адабий тилини яратиш- 
да факат мавжуд туркий адабий анъана- 
дан ёки ўз шевасидан фойдаланиб қолмас- 
дан, балки жуда кўп манбаларни, восита- 
лар масалан, кадимги уйғур ва қадимги 
ёзув ёдгорликларига хос унсурлар ўз дав-

ридаги адабий анъанага, барча ўзбек ше- 
валари ва бошқа туркий тиллар ҳамда 
араб ва форс-тожик тилларига хос кўплаб 
хилма-хил хусусиятларидан фойдаланади. 
Бунинг устига, шоир замонида хаттотлар- 
нинг ҳам ўзларига хос «имло коидалари» 
бўлган. Буни ҳам эсда тутиш керак. Шу- 
ларни ҳисобга оладиган бўлсак, Навоий 
асарлари тилидан унинг фақат бир лаҳжа 
асосини кидириш кийин масала. Шунга 
кўра, олимларимизнинг бу соҳадаги изла- 
нишлари аник бир натижа бермаяпти. 
Бизнингча, Навоий асарлари тилини унга 
манба, асос бўлган барча воситаларга, ўша 
давр адабий анъанасига муносабатини 
алоҳида-алоҳида олиб, махсус ўрганиш ке- 
рак. (Бундай ишлар кисман амалга оши- 
рилган, холос). Шулардан бири, Навоий- 
нинг ўз тили (шеваси) билан унинг асар- 
ларининг тилини (Навоий асос солган ва 
ривожлантирган адабий тилни) бир-бири- 
дан фарклаш масаласи бўлиб, бунга ало- 
ҳида эътибор бериш лозимдир. Бугунги 
кунда ҳам, Х1У-ХУ асрларда хам ҳар бир 
шоир энг аввало бир шеванинг вакилидир. 
Навоий учун ҳам унинг ўзи мансуб бўлган 
уруғ-кабила ва унинг тили «она тили» 
сифагида биринчи манбадир.

Шу маънода Бобурнинг Андижон ҳақи- 
даги куйидаги сўзлари диккатга молик- 
дир.: «Эли туркдур. Шаҳр бозорйсида 
турки билмас киши йўктур. Элининг лафзи 
калам бирла ростдур. Ани учунким Мир 
Алишер Навоийнинг мусаннофоти бову- 
жудким Ҳирида нашъу намо топибдур, бу 
тил биладур». Бобурнинг бу фикри атрофи- 
да жуда кўп мунозаралар бўлди: баъзилар 
Навоий Андижон шевасида ёзган, Андижон 
шеваси адабий тилга яқин бўлган десалар, 
бошқалар ўша замонларда Самарқанд ше- 
васи Ҳирот шевасига нисбатан Андижон 
шевасига анча якин турган деган мулоҳа- 
заларни билдирадилар. Ҳозиргача бир тўх- 
тамга келингани йўк. Шуни кайд этиш 
керакки, ўзбек тилининг Самарканд ша- 
ҳар шеваси йўк. Бундай шева Навоий 
замонида ҳам бўлмаган. Шунинг учун Ан- 
дижон шевасига унинг алокаси йўк. Ан- 
дижонликларнинг яккам-дуккам ҳолда Са 
маркандга жуда азалдан келиб тургани, 
ўкиб кетгани, баъзиларининг эса яшаб 
колгани хам аник. Бир худуднинг маҳал- 
лий аҳолисига бошка жойлардан турли 
даврларда битта-иккиталаб келиб кўшил- 
ган кишилар ўша ерлик аҳолининг шева- 
си (тили)ни ўзгартира олмайди, ҳатто 
унга таъсир ҳам этолмайди.

Бобур, юкорида келтирилган сўзлари- 
да нималарни кўзда тутган? Бизнингча, 
биринчидан, Андижон шаҳрининг эли 
(аҳолиси) турклардир, яъни ўзларини турк 
деб атайдиган туркий уруғлардан, дейди, 
Шунга кўра, бозорда. туркчани (ўзбекча- 
ни) билмайдиган киши йўк. Бу билан Бо- 
бур Андижон шаҳрининг маҳаллий аҳо- 
лисини тожик ва араб эмаслигини таъкид- 
лашдан ташкари, Андижон нуфусининг 
шайбони ўзбекларига ҳам алокаси йўк, деб

уларга карама-қарши кўймокда. Шу билан, 
бирга, Бобур Андижон аҳолисини Мах- 
муд Қошғарий томонидан «ҳокони туркча- 
си» деб аталган кадимий маҳаллий 
туркий аҳолига мансуб эканини алоҳида 
уктирмоқчи. Иккинчидан, Бобур Навоий- 
нинг ҳам шу турк уруғларидан эканини, 
адабий анъанага мувофик шуларнинг ти- 
лида — туркий адабий анъанада ёзиб, 
нашъу намо топганлигини кайд килган. Бу 
ерда жуда кўп обидалар, асарларнинг ана 
шу туркий тилда битилганига ҳам ишора 
бор. Бобурнинг мана бу сўзларида ҳам 
Навоийнинг турк уруғидан экаии ва шу- 
ларнинг тилида ёзгани айтилган. «Алишер- 
бек назири йўк киши эди. Туркий тил била 
то шеър айтибдурлар, ҳеч ким анча кўп 
ва хўб айтқон эмас» («Бобурнома»). Учин 
чидан, Бобур Навоийнинг нутки (шеваси)- 
ни эшитган эмас, демак, учрашмаган. Бо- 
бур устоз шоирнинг асарларини, ўзига ёз- 
ган хатларини ҳам ўкиган ва шундай бўл- 
гач, унинг асарлари тилини (Навоийнинг 
шеваси эмас) кўзда тутади. Маълумки. 
асарлар тили шайбони ўзбеклари (ж-ловчи 
кипчок шевалари)нинг тилига қараганда 
турк эли, жумладан, андижонликлар тили- 
га (шевасига) яқин туради. Бобур уларни 
чоғиштириб, булар орасидаги яқинликни 
англаган, лекин бу— Навоий Андижон ше- 
ваеида ёзган ёки ўша пайт Андижон шева- 
си Навоий давридаги адабий тил билан 
айнан бир хил бўлган деган гап эмас. 
Тўртинчидан, темурийлардан бўлмиш Бо- 
бурнинг ўзи ҳам, ота-оналари ҳам, айнан 
Андижон шевасида сўзлаганларига ишо- 
ниш кийин. Чунки у пайтларда ҳам уруғлар 
ва шевалараро фарклар бўлган. Бобур ва 
уларнинг атрофидаги энг яқинларининг 
асосий кўпчилиги барлос ва ковчин уруғ- 
ларига мансуб кишилар эдилар. Шунга 
кўра барлос ва ковчин уруғларига даҳлдор 
кўп кишилар Хиндистонга ҳам Бобур билан 
бирга кетдилар. Иккинчи томондан, бар- 
лосларнинг тили шайбони ўзбекларига ка- 
раганда, Андижон шевасига якин турар ва 
уларнинг иккаласи ҳам «турк эли» ата- 
лар эди. Шу тариқа Бобур Мовароуннаҳр- 
нинг ўтрок аҳолисини ва ўзини ҳам турк 
деб атайди ва уларни эроний халқларга 
ҳамда Сирдарёнинг куйи оқимидаги кўч- 
манчи ўзбекларга карши кўяди. Бобур бу 
ўринда биринчи навбатда шайбонийлар 
келгунгача бўлган қадимий туркий элатий 
(этник) бирликни («эли туркдур»), яъни 
турк уруғ-қабиласини назарда тутади. Бо- 
бурнинг бу мулоҳазаси Навоийнинг куйи- 
даги мисраларида иншо этилган фикрига 
жуда мос тушади:

Агар бир кавм, гар юз, йўкса мингдур, 
Муайян турк улуси худ менингдур.

Демакки, Навоий ўзининг худди шу турк 
улусига мансублигини эътироф этган ва 
шунга кўра ҳам шоир «...турк тили билан 
калам сурдим», деб ёзади («Насойим ул- 
муҳаббат»), Бу ҳақда С. Е. Маловнинг

аниқ фикри бор: Навоий турк эди. У 
асарларида ўзини ва туркларни шайбони 
ўзбекларига қарама-карши кўяди. Лекин 
буларнинг ҳар иккаласи бир халк эди. 
Навоийнинг ўзи ҳам бу фаркни ажратиб 
кўрсатади: «Анинг авсофи турк ва ўзбек 
халойики орасида андин кўпрак ва маш- 
ҳурракдурки, шарҳға иҳтиёжи бўлмағай» 
(«Насойим ул-муҳаббат»).

Энди Бобурдан мисол келтирайлик. Бо- 
бур амакисининг уйланиши тўйида кат- 
нашгани ҳакида шундай ёзади: «...Яна бир 
Хонзодабегим эди... Мен Самарқандга беш 
ёшимда Султон Аҳмад Мирзо кошиға 
келган фурсатда олиб эди. Хануз юз ёпуғи 
бор эди. Туркона расм била менга буюр- 
дилар, мен юзини очдим». Ккн: «...Самар- 
канд ҳокими экан фурсатлар ўзбакдин элчи 
келур, ўзбек улусида бу элчи зўрға маш- 
ҳур экандур. Узбек зўр кишини бўка дер 
эмиш. Жонибек дерким: «Бўкамусен? Бўка 
бўлсанг, кел курашалинг». Маълум бўлди- 
ки, аслида бир халқ бўлган турклар ва 
ўзбекларни у пайтларда бир-бирларидан 
фарклашгандир. Худди шунингдек, турк- 
лардан мўғулларни ҳам фарк килган- 
лар: «Мўғул ва турк улуси семирқанд дер- 
лар. Темурбек пойтахт килиб эди. Темур- 
бекдин бурун Темурбекдек улуғ подшо Са- 
маркандни пойтахт қилғон эмаетур» («Бо- 
бурнома»), Яна шу тарихий маълумотни 
эслаб ўтиш лозимки, бу кадимий туркий 
улус ўзининг этногенетик (чикиб келиши) 
асоси тарафдан ва тилининг шаклланиши- 
га кўра ҳам эроний халклар, кабилалар 
билан турли даврларда бир ҳудудда ара- 
лаш яшадилар ва бир-бирларига таъсир 
этиб келдилар. Баъзи жойларда айрим эро- 
ний қабилалар туркларга кўшилиб, турк- 
лашиб, уларга синггиб кетган бўлса, бош- 
ка баъзи туманларда эса бу жараённинг 
акси юз берди: бу мураккаб этнолингвис- 
тик жараёнлар ўзбек-тожик халклари ва 
тилларида ўз изларини колдирди. Шуни 
ҳисобга олиб, Маҳмуд Қошғарий ўша 
пайтлардаёқ «татсиз турк бўлмас, бош- 
сиз бурк бўлмас», деган маколнинг мав- 
жудлигини айтган эди. Бирок халқимиз 
ва тилимиз тарихи учун жуда муҳим бўлган 
бу масала на яхлитлигича, на аник минта- 
калар бўйича ҳанузгача мутлако ўрганил- 
ган эмас! Бунинг устига Навоий атаган 
ана шу «турк улуси» ва унинг тили Урта 
Осиё ва Мовароуннаҳрда эрамизнинг бош- 
ларидан то шоир замонигача бўлган турли 
даврларда баъзан секинрок, баъзан эса 
дуржирок (интенсив) йўсинда борган сари 
калинлашиб борди. Академик В. В. Бар- 
тольднинг сўзлари, билан айтганда, мўғул- 
лар ҳам ўзлари билан бирга янги бир 
Шаркий Осий катламини олиб келдилар. 
Бу оким Ўрта Осиё туркларининг мада- 
ний тадрижига катта таъсир кўрсатди. 
Айниқса, мўғ.улларнинг ўзлари ғарбда 
турклашиб, турк бўлиб колганларидан ке- 
йин Чингизхон империясининг анъаналари 
туркий халкларники бўлиб қолди. Мўғул- 
лар туркий элатий катламнинг янада

кўпайишда муҳим ўрин тутди. Улар билан 
бирга кўплаб туркий уруғлар кириб келди, 
мўғуллар даврида Қарши, Андижон ва 
бошка шаҳарларда катта курилиш ишлари 
олиб борилди. Андижон шаҳрида касрлар 
эмас, хонадон уйлари курилди. «Андижон 
ҳакикий туркий шаҳарга айлантирилди» 
(В. Бартольд). Гарчи ўрни бўлмаса ҳам 
айтиб ўтиш лозимки, мўғуллар истилосига 
муносабат масаласини ҳам энди кайтадан 
кўриб чикиш, унинг холисона равишда ке- 
либ чикадиган фойдали томонларини хам 
эътироф этиш лозим. С. М. Муталлибов- 
нинг ёзишича, Маҳмуд Қошғарий «турк» 
сўзининг икки маънода: бир неча уруғнинг 
йиғма, умумий ва алоҳида бир уруғнинг 
хусусий, махсус номи сифатида кўллан- 
ганини кайд этган. Профессор А. Ю. Яку- 
бовский ва А. М. Шербак ҳам турк этно- 
ними корахонийлар давлатида мавжуд 
бўлган кўп уруғларнинг йиғма номи бўлга- 
нини эслатадилар.

Табиийки, Маҳмуд Қошғарий замонидан 
кейин туркларнинг ва умуман туркий 
уруғларнинг бўлинишлари ўзгарган: баъзи 
уруғлар йириклашган, айрим кабилалар, 
уруғлар бўлиниб, майдалашиб, сўнг бошка 
уруғларга кўшилиб, сингиб кетган. Бу — 
элатий жараёнлар тарихий тараккиётида 
юз берадиган ҳодисалар жумласига кира- 
ди. Шундай килиб, Маҳмуд Қошғарий 
замонида ва ундан анча асрлар илгари, 
хатто эрамизнинг биринчи минг йиллиги- 
дан бошлаб У1-УП асрларгача ва ундан 
кейинги даврларда ўзларини турк деб 
атаган кўпгина аҳоли бизнинг замонамиз- 
гача Ўзбекистоннинг катта-катта шаҳарла- 
ри ва уларга туташган кишлокларида 
ўз элатий номини унутиб, ўзбек халки 
таркибига сингиб кетган.

Сурхондарё, Қашкадарё ва жанубий То- 
жикистон туманларини махсус текширган 
элатшунос ва тарихчи олим Б. X. Қарми- 
шеванинг илмий изланишларига кара- 
ганда, «турк» этноними тўрт қабилани ўзи- 
да бирлаштиради. Булар турк деб аталувчи 
кабила (асл «турклар») калтатойлар, 
мусобозори ва барлослардир. Булардан 
ташқари, қорликларнинг бир қисми ҳам 
ўзларини турк деб атаганлар. Ана шу са- 
налган турк уруғлари мўғулларгача бўл- 
ган даврда Мовароуннаҳрда яшаган ма- 
ҳаллий туркий кабилаларнинг авлодлари- 
дирлар. Ҳозирги пайтда бундай шевалар- 
нинг вакиллари Андижон, Фарғона, Сир- 
дарё, Самарканд, Сурхондарё, Қашкадарё 
вилоятларида хамда Жанубий Тожикис- 
тон туманларида яшайдилар. Бу тўрт 
кабила вакиллари ўз номларига «турк» эт- 
нонимини кўшиб, турк-калтатой, турк-бар- 
лос, турк-мусабозори, турк-корлик тарзида 
атайдиларки, бундай номланишнинг сак- 
ланиши уларнинг аслида турк деб аталган 
ягона ва ниҳоятда катта, нуфузли кабила 
бирлашмасининг ички бўлиниши, йирик- 
йирик уруғлари эканига ишорадур^

Профессор Ғози Олим Юнусов Уш, Ўз- 
ган, Андижон, Наманган, Тошкент каби

марказий шахарлар ва уларга туташ бўл- 
ган кишлоклар, шунингдек, Ўсмат (Жиз- 
зах вилояти), Ургут, Қитоб хамда Сай- 
рам, Чимкент, Туркистон шеваларини уму- 
мий бир ном билан турк-барлос шевалари 
деб атайди. Бу ҳозирги ўзбек тилининг кор- 
лик (В. В. Решетов: «корлиқ-чигил-уй- 
ғур») лахжаси деган тушунчага мос туша- 
ди. Ғози Олим турк-барлос этномини жуда 
кенг (Мовароуннахрнинг кадимий, маҳал- 
лий ўтрок аҳолиси) маъносида тушуна- 
ди. У ёзади: «Булар чиғатой лаҳжаси, 
чиғатой тили хам деб юритилади». Бу 
ўринда Навоийнинг ўз сўзини келтирай- 
лик. «Яна турк улуси, батхасис («айник- 
са» деган маънода — Д. А.) чиғатой халки 
аро шойи («таркалган» — Д. А.) авзондур- 
ким, алар сурудларин ул вози, била ясаб, 
мажолисда айтурлар») («Меъзон ул-ав- 
зон»), Демак, Навоий «Турк улуси»га 
нисбатан «чиғатой халки» атамасини кенг- 
роқ маънода тушунган. Аслида ҳам шун- 
дай эди.

Эслатиб ўтганимиздек, Б. X. Қармишева 
турклар ва уларнинг тўртта уруғ бўлиниш- 
ларидан корликларни кисман фарклайди. 
Қорликнинг турк-барлослардан элатий ва 
тил жиҳатдан кадимда фарк килгани, 
кейинрок эса турк-барлослар билан арала- 
шиб кетганини Ғози Олим хам алоҳида 
кайд этиб ўтади. Лекин бу икки каби- 
ланинг тили айрим фаркларидан ташкари. 
бир-бирларига якин ва ўхшаш ҳам бўлган.

Энди Навоийнинг ўз тили, яъни унинг 
шеваси масаласига кайтайлик. Аввало шу 
ҳақиқатга амин бўлиш керакки, Навоий 
ўзи асос солган адабий тилда сўзлама- 
ган. Шунингдек, шоир асарларини факат 
ўз шевасида ҳам ёзган эмас. Хўш Навоий 
кайси ўзбек шевасининг вакили ва ўша ше- 
ва ҳозирги кунда Узбекистон ҳудудида 
хам сакланиб колганми? Бу саволга жавоб 
бериш учун аввало шоирнинг ўзбекларнинг 
кандай уруғига (тўғриси, турк элатий бир- 
лашма, яъни турк улусининг кайси уруғи- 
га) мансублигини аниқлаш лозим.

Маълумки, турк кабиласининг тўртта 
уруғидан бири — барлослардир. Навоий ва 
унинг авлодлари эса туркларнинг барлос 
уруғидан эди. Бу хақда «Ўзбекистон ССР 
тарихи»да шундай дейилган: «Алишер 
Навоий 1441 йилда туғилган. Унинг имтиёз- 
ли барлос баходирларидан бўлган отаси 
ва бобосининг анча ер-сувлари ва бошқа 
молу мулклари бўлган». Фақат Навоий 
эмас, балки Темур ва темурийларнинг ҳам 
барлос уруғидан эканликлари илм тарихи- 
дан яхши маълум. Бу тўғрида В. В. Бар- 
тольд шундай ёзади: «Алишер Навоий ке- 
либ чикиши жихатидан темурийларга, 
айникса Умаршайх авлодларига яқин 
туради» Алишерлар оиласи Умаршайх ав- 
лодлари билан кўкалдош бўлганлар, улар 
сут эмишган эдилар. Навоийнинг куйида- 
ги мисраларига диккат килинг:

Эй Навоий, пири сокийвашка андок мен
хароб.

Ким унутмишмен жахон тархон ила
барлосидин.

Санамлар ҳуснидин максуд ёр ўлмиш 
Навоийга,

Агар барлос, агар тархон, агар арлот, 
агар сулдуз.

Ибн Арабшоҳ ХШ-Х1У асрларда Урта 
Осиёда тўртта йирик қабиланинг бўлгани 
хакида хабар беради. (Бу маълумотни
В. В. Бартольд ва бошка олимлар ҳам 
ўз асарларида кўрсатадилар). Булар қов- 
чин (Амударёнинг шимоли, Бухоронинг 
шаркий томонларида), барлос (Қашкада- 
рё водийсида), жалойир (Сирдарёда), ар- 
лат (Афғонистоннинг шимоли, Амударё- 
нинг жанубида) қабилалари бўлиб, анча 
нуфузли ҳисобланганлар. Бу маълумотни 
Навоий ҳам ўз асарларида бир неча бор 
кайдэтади: масалан, «Темур нажод («насл- 
насабли»—А. Д.) шаҳзодалар ва барлосий 
ниҳод («феъл, хислат»—А. Д.) озодалар ва 
арлотий исмлик садрнишинлар (олий ман- 
сабдорлар — А. Д.) ... алоласи (ғавғаси) 
мавжуд эди». («Вакфия»), Чингизхон то- 
монидан ўғли Чиғатойга берилган тўрт 
минг мўғул аскарининг бошлиқлари ҳам 
шу тўрт кабиладан эдилар. Шунга кўра, 
дастлаб бу тўрт кабила чиғатойлар деб 
аталарди. XV асрга келиб Мовароуннахр- 
нинг бутун маҳаллий турк аҳолисини, 
яъни «турк улуси»ни ҳам чиғатой деб юри- 
тиладиган бўлди. Натижада «турк эли», 
«турк улуси» ўрнида «чиғатой улуси» ном- 
лари кўлланиб кетди. Бундай номланиш 
Чингизхоннинг иккинчи ўғли ва Мовароун- 
наҳрнинг ҳокими бўлмиш Чиғатойхоннинг 
номи билан боғланар эди. Ҳатто илмий 
адабиётларда эски ўзбек тилини «чиғатой 
тили», ўзбек адабиётини эса «чиғатой 
адабиёти» деб келинди, ваҳоланки, бу тўғ- 
ри эмас эди. Ҳатто кейинрок чиғатой- 
ларнинг ўзлари ҳам элатий ва тил жи- 
хатлардан турк улусига кўшилиб, сингиб 
кетдилар. Булар орасида кариндошчилик 
иплари ҳам пайдо бўлган эди. Бобур- 
нинг ўзи ҳам она томонидан Чиғатойнинг 
ўн учинчи пушти бўлмиш Тошкент ҳоки- 
ми Юнусхоннинг набирасидир.

Тарихчи олим Рашидиддин ўзининг «Жо- 
ме ат-таворих» асарида Чингизхон қўшин- 
лари таркибида келган кабилаларнинг 
асосий кўпчилиги «мўғул» деб аталишига 
карамай, аслида улар туркий кабилалар 
эдилар, деб махсус таъкидлайди. Бу 
фикрнинг тўғрилигини кейинги тадкикот- 
лар ҳам тасдиклади. Масалан, профессор 
Ю. А. Зуевнинг илмий изланишларидан 
сўнг жалоирларнинг туркий кабила экаии 
рўйрост исботланди, Ҳатто Чингизхондан 
колган оз сонли ҳакикий мўғуллар ҳам тез 
орада (XIV асрнинг 60—70-йилларидаёк) 
маҳаллий туркий халкка аралашиб, тамо- 
мила турклашиб кетдилар.

Барлослар кўп сонли туркий уруғ бўлиб, 
улар турк кабилавий бирлашмасига кира- 
ди, Қашкадарёнинг Шаҳрисабз-Китоб 
минтақаси уларнинг вилояти эди. Профес- 
сор А. Ю. Якубовскийнинг ҳакли равиш-

да ёзишига караганда, XV асрдаги барлос- 
лар дейилганда, факат мўғуллар авлоди 
(мўғуллар билан келган барлослар) ту- 
шунилмасдан, балки Қашкадарёга мўғул- 
лар келганга кадар мавжуд бўлган ўша 
ердаги маҳаллий туркларни ҳам кўшиб ту- 
шуниш керак. Бизнинг фикримизча, бар- 
лослар Қашкадарё (Шаҳрисабз-Китоб) 
вилоятига икки даврда — асосий кўпчили- 
ги мўғулларгача ва қисман мўғуллар 
билан бирга келган туркий кабилалар- 
нинг биридир. Бундай дейишимизга яна 
бир далил шуки, барлос этноними ҳаки- 
кий мўғул уруғлари рўйхатида ҳам 
учрамайди. Шаҳрисабз-Китоб вилояти 
XIV асрнинг биринчи ярмида барлослар- 
нинг асосий ўлкалари бўлиб колди. Бар- 
лосларнинг кўпчилиги бошка жойларга шу 
ердан турли даврларда (айникса, Те- 
мур даврида) тарқадилар. Темурийлар за- 
монида (XIV аср охири XVI аср бошлари- 
да) ҳам барлослар жуда катта имтиёз- 
ларга эга эдилар. Б. X. Кармишева 
барлосларнинг ғурурини ифодалайдиган 
наклларнинг бир неча кўринишларини 
ёзиб олади. Масалан, хон тағойи барлос, 
мардикорга бормас, улушим яммош (ём 
бош — энг ширин гўшт), ёки: хон тағойим 
барлос, мардикорга бормас, бўри емас, 
закот бермас, юриши жангал, ўлтириши 
дангал. Барлос уруғига хос бундай ғурур 
ва имтиёз уларни бошқа уруғлардан ўз- 
ларини маълум даражада фарклашга, 
бошқа уруғлар билан элатий жиҳатдан кўп 
аралашиб кетмасликка, бинобарин, шева- 
ларнинг ҳам турғун бўлишига ва яхши 
сакланишига таъсир кўрсатади. Айникса, 
Узбекистон шароитида то Октябрь инки- 
лобигача (ҳатто 50-йилларгача) ҳам тур- 
ли ўзбек уруғ-кабилаларнинг, агар улар- 
нинг тарихан ёки ташкил топишига кўра 
элатий алокадорлиги бўлмаса, бир-би- 
ридан тил (шева) ва элатий жиҳатдан 
алоҳидалиги, ўз ҳолича яхлитлиги табиий 
бир ҳол эди.

Ҳозирги пайтда барлослар кисман Қир- 
ғизистоннинг Ўш ва Ўзган атрофларида, 
Тожикистоннинг Панжикент тумани (Ле- 
нинобод вилояти)да, Ургут туманининг 
Қоратепа кишлоғи атрофларида, Қашка- 
дарё вилоятининг Шаҳрисабз-Китоб во- 
дийсида эса нисбатан калинрок ва этно- 
лингвистик жиҳатдан яхши сакланган ҳол- 
да яшайдилар ҳамда ўзларининг турк-бар- 
лос, чиғатой-барлос, баллос (барлос) деб 
атаб келадилар. Шунингдек, Афғонистон- 
да ҳам анчагина барлосларнинг борлиги 
маълум.

Ана шу жойларда барлос уруғининг биз- 
нинг давримизда ҳам сакланиши бир хил- 
да эмас. Баъзи жойларда улар маҳаллий 
аҳолига анча сингиб кетган ва кисман 
сақланган. Шунингдек, барлослар бир неча 
юз йиллар давомида бошка уруғлар би- 
лан аралашиб, ё уларни ўзига сингдириб, 
ё ўзлари уларга қўшилиб кетганлар. Би- 
ринчи навбатда барлослар ўзларига тил 
(шева) ва элатий жиҳатдан якин карин-

дош бўлган турклар, корликлар, мусабо- 
зори, калтатойлар билан (буларни 
«чиғатойлар» ҳам дейишган) кўшилишган. 
Айрим жойларда эса барлосларга жало- 
йирлар ёки кисман бўлса-да, кипчок унсур- 
лари қам аралашган. Жуда кадимданок 
барлосларнинг тожиклар билан хам яқин- 
дан алокада бўлиб келганини ҳам эслаш 
керак. Шунга карамай, айникса Шахри- 
сабз ва Китоб туманларидаги бугунги 
барлослар ўзларининг элатий ва шева 
хусусиятларини яхши саклаган. Чунки XV- 
XVI асрлардан кейин ўзбек халкининг эла- 
тий таркибида сезиларли аралашув ёки 
четдан бошка бир уруғ-кабилаларнинг 
келиб кўшилиши кузатилган эмас. Бун- 
дан ташқари, профессор Е. Д. Поливанов- 
нинг жуда тўғри кайд қилганидек, ўзбек 
жамоаси кадимда иқтисодий колок 
бўлгани учун бу халкнинг умумогзаки яго- 
на талаффузи йўк эди. Бу ҳам шевалар- 
нинг кўплигига, таркоқлигига олиб кел- 
ган бир сабабдир. Бошкача килиб айтган 
да: шўро давригача бўлган иктисодий 
аҳволи билан Ўзбекистои ҳудуди ўзбек ти- 
лининг оғзаки умумий талаффузи учун 
етарлича тайёр эмас эди, яъни бу даврда 
туманлараро умумий лаҳжани^«ишлаб чи- 
кариш»нинг имкони йўк эди. Ўзбек халки 
бир неча хонликлар тасарруфида яшаган.

Шу айтилганлардан хулоса килиш мум- 
кинки, Навоийнинг она тили бўлмиш бар- 
лос шеваси тарқалган қишлокларда биз- 
нинг замонамизгача жуда катта ўзгариш- 
ларга учраган эмас. Аниклашимизча, бар- 
лосларнинг шеваси ўзбек тилининг корлик 
(«турк-барлос» — Ғози Олим, чиғатой 
Е. Д. Поливанов; ўрта ўзбек —- А. К. Бо- 
ровков; корлик-чигил-уйғур — В. В. Реше- 
тов) лаҳжасининг Китоб-Шахрисабз шева- 
ларига киради. Бирок нима учундир, мар- 
хум Болтабой Жўраев Шахрисабз тумани- 
нинг тоғли кишлоқларида яшовчи барлос- 
ларнинг тилини шаҳар туридаги шевалар- 
га жуда якинлигини алохида эътироф эт- 
гани ҳолда, уни оралик шеваларнинг ало- 
ҳида бир тури деб хисоблайди. Олим 
К. К. Юдахин бир вактлар туюкларни 
ўрганиш асосида энг муҳим Чиғатой шоир- 
лари (шу жумладан Навоийнинг ўзи хам) 
олти унлили носингормонистик шевалар- 
нинг вакиллари бўлганлар, деган хулосага 
келган эди. Тадқикотчилар (Б. Жўраев, 
X. Дониёров, Б. Ҳасанов)нинг фикрлари- 
га қараганда ва бизнинг кузатишларимиз- 
нинг тасдиклашича, Навоийнинг она тили 
бўлмиш барлос шевасида ҳам олтита унли 
фонема бор: э, о, е, ў, и, у. Барлос- 
ларнинг айрим ва асосий тил белгиларини 
санаб кўрсатамиз: 1) икки бўғинли сўз- 
ларда (а), (о) унлиларнинг (а-о) қолипи- 
да ишлатилиши: замон, амон, тамом, та- 
вон (томон, тараф), калхоска (колхозга) 
кирди. Бирок (г), (в), (б) каби товуш- 
лар ёнида (о-о) колипи учрайди, тоғом, 
бозор, оволлан (аввалдан) уруш боган; 
Истиснолар: холики (халиги), ҳавар (ха- 
бар, бала (бола), отар (қидирмок), одам

каби. 2) (ў) унлисининг ҳамиша тилолди, 
юмшок талаффуз этилиши; бўл (тез бўл) 
ва бўл (иккига бўл) сўзларининг фарк- 
ланмай, шу тарзда, бир хйл талаффуз эти- 
лиши, тўр (сетка) ва тўр (уйнинг тўри), 
кўл, кўр каби; 3) сўз бошида ў ва йе-диф- 
тонгсимон товуш бирикмаларининг сақла- 
ниши: вуй (уй), вўроғ (ўроғ), вуглоғ 
(улок), вўйин (ўйин), вўттиз (ўттиз), 
йенни (энди), йески йес (эс, эс-хуш), 
йеллий (эллик), йелтиб бе (элтиб бер) 
каби; 4) бир хил сўзларда сўз бошида (й) 
ишлатилмаслиги ил, илон, иринг, ирий 
ириг. 5) сўз охирида (ғ) ва (й, г) товушла- 
рининг сакланиши: вуроғ, қишлоғ, унноғ 
(ундай), канноғ (кандай), инай (сигир), 
билай, кучуй, керай, йетинг, куйлаг каби;
6) (иднн).йенни (энди), килинни (килин- 
ди), кўринни (кўринди), каннай (кандаи),
7) (лд лл); келли (келди), бўлли (бўл- 
ди), қолли (колди), иллай, оллийа 
(олдида). Бундай хусусият Уш, Ўзган 
атрофларидаги айрим шеваларда хам 
мавжудки, бу турк, барлос, корлик шева- 
лари билан уларнинг ҳусусиятларидаги 
умумийликни кўрсатадиган бир холдир. 
Мисолларга диккат килинг: тағаб шеваси- 
да: уй (юмшок «у») келли, бўлли, узум: 
бир туридийа (узумнинг бир турида), 
тезлий минан борувке (тезлик билан бориб 
кел); бешкан тэғаблъла, норвон дийди, 
биза шоти дийвуз ад. орф. Бешкент та- 
рафликлар норвон дейдр, бизлар шоти 
деймиз; 8) — лар аффиксрнинг — на шак- 
лининг саклангани: шошмай турийна 
(шошмай туринглар), кўрийнэ, бордийна- 
ми (бордингларми). Бу тил ходисаси хам 
барлосларни Ўш, Ўзган ва Наманган ше- 
валари билан туташтирадн- 9) жўналиш ва 
чикиш келишиклари кўфимча (аффикс)- 
ларининг — нга, — нан ш(1кллари: тонгнга 
(тонгга), мангнга (менга)!, айғимнан ра:ни 
бўллум каби; 10) равишдошнинг — 
— (а) — в шакли (агар кейинги сўз унли 
ва жарангли ундош билан бошланса): 
судирав йўрди, ишлав йуримман, топив 
олли, 11) жўналиш келин|иги кўшимчаси- 
нинг — йа шакли: кейингкъ вахлайа, чи- 
рохчийа йувордила, 12) сифатдошнинг — 
(а) ткан шакли: иика кййаткан охшоми, 
вўкийткан китоп, шунингдек, қилиммиш, 
бориммиш, йуримман, туримман каби феъл 
шакллари. 13) ерга, берга, шерга, унноғ, 
мунноғ, қанноғ каби равишларнинг кўлла- 
ниши ва хоказо.

Барлос шеваси тўлик бўлмаса-да, бир 
кадар ўрганилган (бу ршлар юкорида 
кўрсатилди). Шунинг учун бу шеванинг 
барча хусусиятларини санаб кўрсатиш ёки 
кайта тавсифлаш бизнинг ишимиз эмас. 
Мавжуд маълумотларнинг киёсий таҳлили 
шунга гувохлик берадики, барлосларнинг 
тили Китоб-Шахрисабз, Ғузор (маркази), 
Яккабоғ, Карши, Бешкент, Денов, Мириш- 
кор, Корлик, Карноб, Ургут (Коратепа), 
Жумабозор, Панжикент ва Каттакўрғон, 
Каттатой (Ўсмат), турк |(Сирдарё) каби 
шевалар хамда Афғонистондаги шу турда-

ги ўзбек шевалари билан ўмумий ўхшаш- 
ликка эга. (Буларнинг ўз ичида баъзи ис- 
тиснолар бор) Бу шевалар бир турни таш- 
кил этади хамда улар кадимги турк шева 
(турк, барлос, калтатой, мусобозори, кор- 
лик)ларининг кучли ўзгаришларга учрама- 
ган бугунги кўринишларидир. Айникса, 
Шаҳрисабз, Китоб водийси барлосларнинг 
кадимий ватани бўлгани учун Навоий ва 
унинг ота-боболари ҳам Китоб-Шаҳрисабз 
шевасида (барлос шевасида) сўзлаш- 
ганлар. Яна бир далил шуки, биз ҳали 
санаб кўрсатган барлос шевасининг барча 
хусусиятлари Навоий асарларида ҳам мав- 
жуд. Маълумки, ҳар качон кайси мин- 
така сиёсий-иктисодий, маъмурий, илм- 
фан ва маданий жиҳатлардан эътибор 
топса, гуллаб-яшнаса, адабий анъананинг 
ривожи ҳам шу жой билан боғлик бўлди. 
Х1У-ХУ асрларда Самарканд-Шаҳрисабз- 
Китоб-Ҳирот минтакаси ана шундай 
сиёсий-иктисодий ва айникса, маданий 
ҳамда адабий марказ эди. Навоий эса за- 
монасининг буюк мутафаккир шоири сифа- 
тида ана шу маданиятни бошкарди, энди 
шаклланаётган янги адабий анъанага асос 
солди ва уни энг юкори поғонага кўтарди.

Шу айтилган фикрларни умумлаштириб, 
туркий тиллар ва туркий ёзув ёдгорлик- 
ларининг йирик билимдони профессор
С. Е. Малов сўзлари билан ифодалайди- 
ган бўлсак, XV аср атамашунослигига 
кўра, Навоий турк-барлос-чигатой каби 
эди. Унинг асарларида уруғ-кабила бўли-

ниши ва шева хусусиятларига кўра бир- 
бирига карама-қарши қўйилган, яъни 
фаркланган турклар ва ўзбеклар аслида 
бир халкнинг икки тўдаси бўлиб, бугунги 
ўзбек халкимизнинг аждодлари эдилар. 
Ҳар бир туркийшунос олим учун шу нарса 
ҳакикатки, Навоий янгича шароитда 
шаклланаётган ўзбек адабий тилига асос 
солди, уни юкори .поғоналарга кўтар- 
ди. . л  .

Навоий даврида Марказий Осиеда икки 
йирик дин тўкнашди: ғарбдан ислом ҳамда 
жануб ва шаркдан буддизм. Шу билан 
бирга икки йирик маданият: ислом ва 
буддизм маданиятлари ҳам тўкнашди, шу- 
нингдек, икки хил ёзув ҳам тўкнашди: 
ғарбдан шаркка караб араб ёзуви ва 
шаркдан ғарбга караб эса уйғур ёзуви 
таркалди. Шулар билан бирга икки тил 
ҳам тўкнашди: ғарбдан «й» — ли туркий 
тил (масалан, «ая»), шаркдан эса «д» — 
ли туркий тил (масалан, «адак») тарка- 
либ бир-бирлари билан учрашди. Шу тари- 
ка, ХУ-ХУ1 асрларда Марказий Осиёда дин 
ҳам, алифбо ҳам, шу билан бирга аста- 
секин тил ҳам ўзгарди: «д» — ли туркий 
тилдан «й» — ли туркий тилга тамомила 
ўтилди. Ғарбдан шаркка караб эсган ма- 
даният окимига буюк шоиримиз Навоий 
кўшилибгина колмай, у ана шу окимни 
бошкарди, Бир сўз ила айтганда, «й» - 
ли туркий тил билан бирга Алишер Навоий- 
нинг таъсири Буюк Хитой деворларигача 
етиб борди.

Ер ва осмон жисмлари, уларнинг ўзаро 
муносабатлари асрлар давомида инсоният 
диккатини ўзига жалб э̂ гиб келган. Ба- 
диий ижодда, айникса классик шеъриятда, 
Қуёш, Ой, Юлдузлар, уларнинг ҳаракати, 
ўзига хос сифат ва хусусиятлари рамзий 
ва мажозий маънода кенг истифода этил- 
гандир. Алишер Навоий даҳо санъаткор 
сифатида бу имкониятлардан моҳирона 
фойдаланган. Шоир ғазали бўстонидан 
эътиборингизга ҳавола этилаётган куйида- 
ги ғазал бунинг ёркин мисолидир. Унда 
ранг-баранг жилолар оркали Навоийнинг 
мутасаввифлик карашларини ўз ичига ол- 
ган чукур фалсафий мазмун мужассамдир.

Ғазал, осмонида беҳисоб юлдузлар

«кўк бинафшазорини» наргисзор этиб, бир 
чаман яратган туннинг тасвири билан бош- 
ланадй:

Кўк бинафшазорини анжум чу наргисзор
этар,

Наргисинг бирла бинафшанг ҳажри
кўнглум зор этар.

Шоир гўё юлдузлар чараклаб турган 
осмонга тикилиб, ҳижрон тунида ишк дар- 
ди билан ёнган ошикнинг изтиробли ҳола- 
тини тасвирлаётгандай. Лекин аслида, ға- 
залдаги асосий мавзу илоҳий ишк билан 
йўғрилган бўлиб, ошикнинг висол йўлида 
фано даражасига етишининг тасвиридан

иборатдир. Ғазалнинг руҳи ва унда кўл- 
ланилган сўфийликка мансуб «бинафша», 
«наргис», «хол», «соч», «шамъ» каби сўз- 
лар, иборалар шундан далалат беради

Ғазалдаги орифона рух кейинги байт- 
ларда янада равшанрок очила боради: 
Чун Зухал толеъ бўлур холинг хаёли

фитнадин,
Жоним ичра юз минг ошуби бало изхор

этар.
Бу байтда шоир айтмокчики, Зухал сайё- 

раси чиккан пайтда холингнинг хаёли фит- 
насидан менинг жонимда юз минг бало- 
нинг таъсири пайдо бўлади, жонимни 
азоблар ўтига ташлайди. Байтдаги яна бир 
маъно: сенинг холинг юзинг осмонида 
Зухалдай кўринган пайтда хуснингнинг хаё- 
ли фитнасидан жонимда юз минг ошуби 
бало (фитна балоси) пайдо бўлади. Яна 
кайта ўкиб кўрсак, куйидагича хам тушу- 
ниш мумкин: менинг кисматим сенинг 
ҳажрингда азоб чекиш бўлса-да, менга бу 
бир иқбол, бахтдир. Ушбу маъно назари- 
мизда асосий бўлиб, сўфийлик рухига 
кўпрок мос келади.

Манбаларда кайд этилишича, мунаж- 
жимлар сайёраларни (Уторуд, Зухра, 
Шамс, Миррих, Муштарий, Зуҳал) ўрнига 
караб, уларнинг ҳар кайсисини маълум 
бир осмоннинг ҳокими деб ҳисоблаган- 
лар. Чунончи, Зуҳал (Сатурн) шарк илми 
нужумида еттинчи фалак хокими хисоб- 
ланади. Зуҳални араблар Кайвон деб 
аташган ва «Ғиёс ул-луғат»да изоҳлани- 
шича, «кай» — одил, асил, латиф тушунча- 
ларини беради. Зуҳалнинг яна бир номи 
«Нахси акбар» бўлиб, уни бахтсизлик 
келтирувчи сайёра санаганлар. Навоий- 
нинг «юз минг ошуби бало изҳор этар» — 
деган сўзлари Зухалнинг ана шу хислати- 
га ҳам ишора беради. Бу байтда Алишер 
Навоий нозик бир мажозий маъно ҳам 
ишлатган; Зуҳал мунажжимларнинг та- 
саввурида кора рангли сайёра бўлгани 
учун «ҳиндуи чарх»— деб аталган, демак, 
шоир бу байтда маъшуканинг холини ўша 
«ҳиндуга» ўхшатмокда хам. Лекин асли- 
да «хол» тасаввуфга оид мураккаб ибора 

• бўлиб, жуда кенг маънода ишлатилади. 
Гарчи ғазалдан сўфийлик таълимотидаги 
фано даражасига етишгача бўлган барча 
макомлар (тавба, зуҳд, факр, сабр, 
таваккул, ридоъ) тўғридан-тўғри ўз аксини 
топмаган бўлса-да, беш сайёра, Қуёш ва 
Ой таъсири остида чекилган дарду 
ситам йўли, руҳий покланиш жараёнида 
ўтилган барча манзилларни шартли ра- 
вишда ифодалайди (хар холда ғазал ру- 
ҳини биз шундай тушундик).
Жилва килғоч Муштарий кўзни узоринг

ёдидин,
Юз саодат ахтаридин ҳар замон дурбор

этар.

Булар хакида каранг: Е. Бертельс. 
«Суфизм и суфийская литература», М., 1965.

Муштарий — Биржис (Юпитер) олтинчи 
фалакда бўлиб, ок рангли сайёра ҳисоб- 
ланади ва унга хам бир неча нисбат 
берилади: сотиб олувчи, харидор, «Саъди 
акбар» ва «Фалак козиси» кабилар. Урта 
аср илми нужуми бўйича Муштарий бахт- 
саодат келтирувчи сайёрадир. Агар ушбу 
келтирилган маълумотлар инобатга оли- 
ниб, байтни ўқисак бундай маънони укиш 
мумкин: Муштарий фалакда жилва кил- 
ганда, сенинг юзинг ёдидан юзлаб саодат- 
ли юлдузлар кўзни дурга тўлдиради, Яъни 
кўзимда севинч ёшлари пайдо бўлади. 
Маъшуканинг узори (юзи) ҳам ошик учун 
саодатдур. Бу ерда «юз саодат ахтари- 
дин»даги «юз» икки маънода: «юз — узор», 
«юз — юзта» маъноларда келиб, бу байтда 
ийҳом санъати моҳирона ишлатилган. Де- 
мак, ошик, ёр ҳажрида факат азоб чек- 
май, балки унинг ёдида саодатманд, бах- 
•гиёр ҳам.
Чун чикар Баҳроми котил кўзларинг

андишаси,
Хаста жонимни катили ханжари озор

этар.
Баҳром — Миррих (Марс) бешинчи 

фалакда бўлиб, тўк кизил сайёра ҳисоб- 
ланган. Унга берилган нисбатлар: «Бах- 
роми чарх», «Баҳроми фалак», «Турки 
фалак», «Наҳси асғар» кабилардир. Мир- 
рих ҳам Зуҳал сайёраси каби хосиятсиз 
ҳисобланган, шунинг учун берилган ном- 
лардан бири «Наҳси асғар»дир. Бу сайёра- 
ни уруш, киличбозлик раҳномаси деб би- 
лишган. Афсоналарга кура, Баҳромнинг 
қурол ҳакидаги китоби — «Салаҳномаи 
Бахром» кадим замонларда машхур бўл- 
ган экан. Байтдаги «катили ханжар» 
Баҳромнинг шу сифатларига ишора кила- 
ди. Байтни тушунишимиз учун «андиша» 
сўзининг ҳам луғавий маъносига эътибор 
беришимиз керак бўлади, яъни «андиша» 
сўзида «фикр» ва «хавф», «кўркув» маъ- 
нолари бор. Шундай килиб, байтни куйида- 
гича тушуниш мумкин: Баҳром (Миррих) 
чиккан пайтида котил кўзларингдан келув- 
чи хавфдан — ханжардай нигохингдан 
хаста бўлган жонимга озорлар етади. Ле- 
кин бу байтни яна бошкачарок тушун- 
сак бўлади: котил Бахром фалакка чикиб, 
кўзларинг андишаси билан хаста жонимга 
ўзининг конли ханжари-ла озорлар бера- 
ди. Зуҳалнинг берган азоблари устига 
Баҳром ханжаридан етган озор ошик 
ҳолини янада мушкуллаштиради. Агар 
эътибор берилган бўлса, шоирнинг ни- 
гоҳи еттинчи фалакдан аста-секин пастга 
тушиб бормокда.

Ушбу байтда эса тўртинчи фалак соҳи- 
би Қуёш (Меҳр) эслатилади:
Мехрдин топмай нишоне сенда ҳам,

гардунда хам,
Бу мусибат кўзума ёруғ жаҳонни тор

этар.
Юкорида таъкидланганидек, ошик тун 

қўйнида ҳижрон азобини тортмокда, шу- 
нинг учун ҳам у осмонда Қуёшдан нишо-

на топмайди, мусибатли бир ахволга ту- 
шади ва унга жаҳон тор бўлиб кўрина- 
ди. Лекин байтда бошқа бир етакчи маъно 
бор; на сен маъшукада ва на гардунда 
меҳрдан нишона топмадим, натижада ушбу 
мусибат кўзимга жаҳонни тор этди. Кўри- 
ниб турибдики, «меҳр» — сўзига икки хил 
маъно сингдирилган ва бу билан ғазалга 
ажойиб фалсафий рух бағишланган.

Зуҳра холимга сурудин навхага айлаб
бадал,

Чангининг сочин ёйиб, дурри суришк издор
этар.

Зухра (Венера) учинчи фалакда бўлиб, 
уни Чўлпон ва Нохид (Анаҳита) деб ҳам 
атайдилар, у кўшик санъати, хофизлар 
ва созандалар ҳомийси деб саналади. Унга 
«Саъди асғар», яъни Саодатли кичик юл- 
дуз деб нисбат берилган. Форслар Зухрани 
яна Ситораи субҳ— тонг юлдузи ҳам дей- 
дилар. Демак, ошик хижрон тунини деяр- 
ли ўтказиб, васл тонгига якинлашиб, яъни 
сўфий карашидаги фано даражасига 
етиб колди. Навҳа сўзининг луғавий маъ- 
нолари товуш чикармай йиғлаш, мунгли 
йиғи, ун тортиб йиғлаш демакдир. Ошик- 
нинг бунчалик дардмандлигини, балки 
ўлар ҳолатга етганлигини кўрган Зуҳра 
«чангининг сочин ёйиб», ун тортиб, нола 
килиб, кўзларида ёш — «дурри сиришк» 
билан йиғлашга тушди. Агар тўғри англа- 
ган бўлсак, «Миръот ул-ошик»да кўрсатил- 
ганидек, «нола» («навҳа») ҳам сўфийлар 
ибораси бўлиб, ошикнинг руҳан камолотга 
интилишидан дарак беради.

Муштарий ва Зуҳал сайёраларини «саъ- 
дайн» — бахт келтирувчи икки юлдуз деб 
таърифланади. Шунинг учун ҳам худди шу 
икки сайёра билан боғлик байтларда ошик 
дард ичра ҳам саодатли, аввалги байтда 
ёр узори ёдйдан, кейингисида эса руҳий 
камолотга етгани учун„,

Мана, иккинчи фалакдаги Уторуд (Мер- 
курий) ҳам ошикнинг чеккан азобларидан 
ўлар ҳолатга етганини кўргач, марсия 
ёзиб, ошикона байтлардан табаррук деб, 
юзлаб туморлар килди:

Ўлмаким англаб, Уторуд ҳолима деб
марсия,

Шарҳи дардим назмидан ҳар лаҳза юз
туммор этар.

Ошик ўлимига Уторуд марсия ёзганлиги 
бу сайёрага бериладиган нисбатлардан ту- 
шунилади. Шарк илми нужумига кўра, 
Уторуд ёзувчилар ҳомийси, Дабири фа- 
лак (фалак котиби)дир.

Ниҳоят, биринчи фалакдаги Ой эса 
ошикнинг ишк йўлида ўлганини кўриб,ко- 
ра либос (тун) кийиб йиғлаб, атрофидаги 
юлдузлар билан мотам тутади:

Ой ҳалокимга тутуб мотам, кийиб тундин
каро,

Оразин сайли била, аҳли азо кирдор этар.

Васл тонги якинлашган, ошик учун кол- 
ган фурсат бениҳоят узун кўринади, кеча 
умр шамъини ўчириб, ошик учун жаҳонни 
тийра (коронғу) айлаб, чеккан азоб-уку- 
батларини юз миқдор ошириб юборади:
Тийра айлаб бениҳоят кеча умрум

шамъини,
Васл субҳи ҳасрати ранжим юз ул микдор

этар.

Ошикнинг ҳижрон онларидаги чеккан 
дард-ситам, ранжининг миқдори ҳажр ту- 
нидек бениҳоят (кўп), ҳаттоки ўша бе- 
ниҳоятдан ҳам юз микдор кўпрок. Сўфий- 
лик тарикатининг фалсафасига кўра, ило- 
ҳий ишк йўлида машаккатлар чекиб 
фано даражасигача бўлган барча манзил- 
ларни сабр ва токат билан ўтиб, ўз жонини 
фидо этиш (ўзидаги барча ўткинчи хислат- 
лардан халос бўлиш) сўфий учун олий мак- 
саддир. Алишер Навоий сўфийлик фалса- 
фасига бағишланган «Лисон ут-тайр» аса- 
рида бундай ёзади:
Фониё, лофи фано урмоғни кўй,
Васл эса коминг фано ўтиға куй.

Ғазалда тасвирланаётган ошик хам 
азоб-укубатлардан сабр билан ўтиб, чархи 
кажрафторнинг барча зулмларини кўриб, 
калбини пок этиб (Арастунинг «Поэтика»- 
сида катарсис — «фожеадан покланиш»ни 
эслайлик), ахлоқи ва илмини камолотга 
етказиб, ниҳоят фано даражасига етди, 
энди бако васлига муяссар бўлади ва у 
ўз куёшининг раҳм этишига ишонади. 
Аслида Куёш раҳмдил, аммо Чарх шаф- 
катсизлиги туфайли Қуёшнинг меҳрибон- 
лиги йўлини тўсиб, аҳволини ёмон килади.

Ростлиғ улдурки, етгач, ул куёш раҳм
айлагай,

Улча аҳволимга ҳар тун чархи кажрафтор
этар.

Ғазалнинг мактаъида шоир умумий 
хулоса чикариб айтадики, бу ишқ йўли- 
да чеккан жафоларинг канчалик кўп бўл- 
масин, ҳеч шикоят килма, чунки факат 
шу йўл билангина мақсадга эришиш 
мумкин: Яна: Чархдан ҳар канча шикоят 
этганинг билан, унга таъсир килмайди, 
бари бир жафо килаверади.

Эй Навоий, ишқ дардидан шикоят
килмаким,

Жонингға жавру жафосин ҳар нечаким бор
этар.

Кўриниб турибдики, ғазалда Алишер На- 
воий гўзал поэтик санъатлар ва фусункор 
сўз ўйинлари билан юксак илоҳий ишк 
азоб-укубатларини ҳикоят этади. Шу би- 
лан бирга мазкур ғазалда унинг биз тушу- 
ниб етмаган бисёр нозик кирралари бор- 
дир.

Тамилла ҒАФУРЖОНОВА, 
Урфон ОТАЖОНОВ

www.ziyouz.com kutubxonasi



ОЙНОМЛ тлҳсияи

Қадимиянинг шоир, алломаларидан бири Тит 
Лукреций Кар «Нарсаларнинг табиати қақида» 
достонида милоддан аввалги IV асрда яшаган 
Эпикурнинг самовий қудрат, табиат сирларини 
очишга журъат қилгани ҳақида бундай ёзади:

Лоямутлар эзгулиги, на чақмоқлар, 
на кўкнинг

Қалдироғи асло уни манъ қилмади, балки яна 
кўпроқ журъат билан у

Табиатнинг ёпиқ бўлган эшигидан маҳкам 
қулфни ҳаммадан

Аввал бузиш учун қалбнинг бутун кучин 
сўнг даража тўплади.

Жонбахш бўлган муҳокама кучи шундай 
эриштирди зафарга,

Бу дунёнинг ёлқинланган ҳудудларин қўйиб, 
узоққа учди,

Муҳокама ва руҳ билан Коинотнинг
чексизлигига кирди...

Узоқ ўтмиш ҳеч^ачон қайтмайдиган бўлиб 
йўқликка сингиб кетган, деб ўйлаш тўғримикин? 
Шундай ўтмишлар борки, масалан, оламнинг 
ибтидоси, на инсоният тарихида, на инсон хоти- 
расида из қолдирган. Эҳтимол, ўтмиш ҳақидаги 
барча маълумотлар фазовий бўшлиқларга ёзи- 
либ қолар. Шундай бўлганида ҳам, ҳар қалай 
биз, бугунги кунда уларни бемалол ўқий олиш 
имконига эга эмасмиз. Балки келажакда бунинг 
уддасидан чиқармиз. Бугунги кунда эса хаёл 
етмас мозий инсон тафаккурини изтиробга сола 
олмайди, аммо унинг чексизлиги ниҳоятда ҳай- 
ратбахшдир.

Албатта, дунёнинг боқийлиги ва чексизлиги, 
зулмат ва нур, яхшилик ва ёмонлик, табиатдаги 
«дўст» ва «душман» кучлар, худолар, руҳлар, 
девлар, жинлар ва бошқаларнинг абадийлиги 
тўғрисидаги фикрлар халқларнинг қадимги аф- 
соналарида ҳам кўп учрайди. Шубҳасиз, афсона- 
лар одамларнинг оламни тушунишга ва оламда 
ўз ўрнини англашларига бўлган интилишларини 
акс эттиради. Афсоналар инсоннинг табиат ва 
олам ҳақидаги тасаввурларидан иборат, лекин 
ҳар қандай тасаввур бу билим дегани эмас. 
Энг қадимги афсона ва ривоятларда ҳам билим- 
лар, тўғрироғи, билим куртаклари мавжуд. Чунки 
ҳар қандай афсона фақат инсон хаёлининг маҳ-

сулигина эмас, балки у борлиқ, олам сирлари 
билан боғлиқ. Ана шу боғлиқларни ўрганиш 
ҳам муаммо. Афсоналар инсоният тарихининг 
ажралмас қисми, бироқ улар бизга ҳамон мавҳум 
бўлиб қолмоқда.

Масалан, Ўрта Осиёнинг қадимий афсоналари- 
да «табиатда улуғ ва фойдали кучлар —  қуёш 
ва сув абадий бўлган ўлка ҳамда офат келтирув- 
чи кучлар — зулмат ва кулфат мангу ҳукмрон 
ўлка борялиги таъкидланган. Овеста китобида 
ёзилишича, икки олам, яъни яхшилик ва ёмонлик 
олами мавжуддир. Яхшилик оламига Хурмузд, 
ёмонлик оламига эса Аҳриман бошчилик қилади. 
Аҳриман яхшилик олами билан курашмоқчи 
бўлади. Хурмузд бу курашнинг олдини олиб, 
осмон, сув, ер, ўсимлик, ҳайвонлар ва бошқа- 
ларни ҳамда биринчи инсонни яратади. Демак, 
инсон ёмонлик билан курашиш учун дунёга кел- 
ган. У ёмонликдан енгилмаслиги, аксинча, уни 
енгиши лозим.

Қадимги Хитой афсоналарида ҳам тартибсиз- 
лик (хаос) тарзидаги олам ибтидосининг даст- 
лабки ҳолати ҳақида тасаввурлар мавжуд. Бу 
тартибсизликни тартибга солувчи иккита фазо- 
вий куч —  осмоний (Ян) ва ерий (Инъ) кучлар 
бўлган. Улар бу тартибсизликда унинг енгил 
зарраларидан осмонни, оғир зарраларидан эса 
ерни яратишган. Бошқа бир афсонада эса тар- 
тибсизликнинг тартибланиши ва оламнинг пайдо 
бўлиши Пань-гу исмли илоҳий инсоннинг фаолия- 
ти билан боғланади. Пань-гу тартибсизликнинг 
табиий самараси—  фазовий тухум ичида бунёдга 
келган, Ибтидо зулмат ичидаги Пань-гу уни ер 
ва осмонга ажратган ҳамда осмонни Ернинг 
тепасига чиқарган. Оламнинг қолган қисмлари 
эса вафот этган Пань-гунинг танаси қисмлари- 
дан пайдо бўлган: шамол ва булут —  нафасидан, 
момақалдироқ —  овозидан, чап кўзидан—  Қуёш, 
ўнг кўзидан— Ой, оламнинг тўрт тарафи —  та- 
насининг оёқ ва қўллари ёпишган қисмидан, 
дарёлар — қонидан, йўллар —  томирларидан, 
тупроқ —  жисмидан, юлдуз туркумлари — бо- 
шидаги сочи ва мўйловидан, ўтлар, гуллар ва 
дарахтлар —  териси ва танасидаги жунларидан, 
маъданлар ва тошлар —  тиш ва суякларидан, 
ёмғир ва шабнамлар —  терисидан, яшин —  кўз- 
лари чақнашидан яралган. Пань-гунинг танасида 
ўрмалаб юрувчи паразитлар — «текинхўрлар»-

дан одамлар пайдо бўлишган ва «шамол» уларни 
ҳаммаёққа тарқатиб юборган. Асотир афсона- 
ларида эса учта олам, яъни моддий олам, 
ақлий олам, руҳий ёки илоҳий олам мавжудлиги 
айтилади. Бундан ташқари, мослик ёки ўхшашлик 
қоидасига кўра, фазодаги ҳар қандай кичик 
жисм (одам, сайёра, қуёш ва унинг атрофида 
айланадиган сайёралар, атом)нинг Коинотга ўх- 
шашлиги таъкидланади. Бу фикр ҳозирги замон 
фанидаги қарашларга ҳам мос келади.

Инсоният ўзининг фаолияти бошланганидан бу- 
ён «Бу олам қандай пайдо бўлган?», «Уни ким 
яратган?», «У нимадан яралган ва қандай тузил- 
ган?», «Бу олам нима учун биз кўриб тургани- 
миздек тузилган, бошқачароқ яралиши мумкин 
эмасмиди?» деган ва шунга ўхшаш кўплаб савол- 
ларга жавоб топишга ҳаракат қилган. Бу савол- 
ларга жавоб топиш учун қанчадан-қанча ақлли 
зотлар, донишмандлар бош қотиришмаган дей- 
сиз. Лекин ҳамон кўпгина саволлар жавобсиз 
қолмоқда. Гоҳида гўё бу оламнинг ўзи жавобсиз 
саволга ўхшаб туюлади. Лекин оламга билдирил- 
ган муносабатларга кўра, турли қарашлар, ғоявий 
оқимлар пайдо бўлди. Масалан, қадимги юнон 
олимларидан Фалес Милетский энг аввал сув 
яралган, сувдан эса қолган моддалар юзага кел- 
ган, деб таъкидлайди. Бироқ сув нимадан бўл- 
ган, уни чексизликда ким яратган деган савол- 
лар жавобсиз қолади. Анаксимен бутун олам 
ҳаводан яралган, деб ўргатса, Ҳераклит модда- 
ларнинг дастлабки шакли олов бўлганини эъти- 
роф этган. Анаксимандр фикрича, «бутун бор- 
лиқнинг асоси ва бошланиши —  апейрон (апей- 
рон — чексиз, чегарасиз, ниҳоясиз). Апейрон 
ҳамма нарсани ўзидан яратади».

Ар-Розий яратувчи, жон, дастлабки моддият, 
фазо ва вақт мавжуд оламнинг зарурий тарки- 
бий қисмидир», деб уқтиради. У барча жисм- 
ларнинг тузилиши мутлақ фазо, яъни бўшлиқдаги 
дастлабки моддият зарраларининг аралашишига 
боғлиқлигини, осмон жисмлари ҳам дастлабки 
моддиятнинг бўлинмас зарраларидан ташкил 
топганини эътироф этади.

Лукреций фазонинг давомийлиги тўғрисида га- 
пириб: «Ҳеч қаерда ҳеч қачон чегара топиб бўл- 
майди, парвоз учун ҳамма вақт чексиз имконият- 
лар давом этади», деган эди.

Умар Хайём ҳам ўзининг рубоийларида олам- 
нинг чексизлиги ва абадийлигини тавсифлайди:

Биз келиб кетгувчи тўгарак жаҳон,
На боши маълум, на сўнгги аён.
Ҳеч кимса ростини айтиб беролмас,
Биз қайдан келдигу кетурмиз қаён.

Бизлар бўлмасак ҳам жаҳон бўлғуси, 
Бизлардан на ному нишон бўлғуси,
Аввал-ку йўқ эдик, етмовди халал,
Яна бўлмасак ҳам ҳамон бўлғуси.

Шунингдек, Ал-Хоразмий, Беруний, Ибн Сино, 
Ибн Рушд, Улуғбек, Навоий ва бошқалар ҳам 
оламнинг тузилиши, чексизлиги, абадийлиги ва 
уни ташкил этган унсурлар ҳақида илғор ва ўлмас 
фикрлар айтишган. Уларнинг ғоялари олам илмий 
манзарасининг яратилишида самарали таъсир 
кўрсатган.

Тит Лукреций Кар номи юқорида қайд этил- 
ган машҳур достонида кўзга кўринмайдиган 
жисмларнинг мавжудлиги ҳақида ёзади ва да- 
лиллар келтиради. Масалан, шамол денгизларга 
ғалаён солади, ернинг бир жойидан иккинчи 
жойига кўчади, дарахтларни тебратади ва ҳатто 
уларни йиқитади, бироқ кўзга кўринмайди. Де- 
мак, у кўзга кўринмас жисм, дейди. Табиатда- 
ги турфа гуллар ҳиди димоғимизга етиб келади,

ҳар хил товушларни эшитамиз, таъсирларини 
сезамиз, бироқ уларни кўрмаймиз. Улар бизнинг 
ҳис-туйғуларимизни уйғотади.

Биз кўзга кўринмас жисмларни бизнинг аъзо- 
ларимизга кўрсатган таъсири туфайли ҳис қила- 
миз. Томчилардан тошларнинг тешилганини, узоқ 
вақт ер ҳайдалганда омочларнинг темир тиши 
ҳам ейилиб кетишини, одамлар бир жойдан 
такрор-такрор юрганларида из ҳосил бўлишини, 
бирор буюмни ишлатиб кетма-кет ушлаш нати- 
жасида унинг ўша жойи ингичкалашиб қолишини 
кузатган Лукреций улардан ҳар доим учиб чиқа- 
Диган жисмларни табиат биздан қизғаниб кўзи- 
мизга кўрсатмайди, деб таъкидлайди.

Исаак Ньютон атом ҳақида қуйидаги фикрни 
айтган: «Менинг назаримда Аллоҳ моддиятни 
энг аввало, фазода шундай улушларда, шундай 
катталик ва шаклда, оғир, қаттиқ, ўзига ҳеч нарса 
сингдирмайдиган, туташ, ҳаракатланувчи зарра- 
лар тарзида яратганки, уларни қайси мақсад 
учун яратган бўлса, булар ана шу мақсад учун 
астойдил хизмат қилади. Атомлар ўзлари ташкил 
этган ҳар қандай жисмлардан ҳам мустаҳкам- 
роқ. Ҳатто шу қадар мустаҳкамки, улар ҳеч қачон 
эзилмайди ва майда бўлакларга бўлинмайди. 
Аллоҳ яратган нарсани ҳеч қандай куч бузишга 
қодир эмас».

Инсоният ўрганилган барча ҳодисаларни мухта- 
сар ва тушунарли тарзда ифодалашга имкон 
берувчи дастлабки тушунчалар мажмуасини яра- 
та билгандан кейингина оламни билишнинг янги 
босқичига қадам қўйган. Бу бизнинг эрамизгача 
бўлган IV — III асрларда мантиқ илмида, сўнгра 
эса арифметика ва ҳандасада юзага келганди. 
Арастунинг «Мантиқ» ва Эвклиднинг «Негизлар» 
асарлари илмий тафаккурдаги буюк ғалаба эди. 
Улар —  инсоният маданиятининг ўлмас хотира- 
лари.

Оламни билиш тарихи тўпланган далилларнинг 
шунчаки тартиблаштирилганидан иборат эмас, 
балки у ғояларнинг юзага келиши ва ривожлани- 
ши манзарасидир. Ғояларсиз фан усталик билан 
тўпланган тушунчалар, белгилар, ифодалар, сон- 
лар ва тажрибалардан иборат бўлиб қоларди. 
Ғоялар билан улар ўртасида ички боғланиш бўл- 
гандагина Ҳақиқат самара бериши мумкин. Бун- 
дай боғланиш эса фақат ривожланишда юзага 
келади. Биз олам тарихини ва тадрижини бил- 
моқчи бўлсак, олам ҳақидаги билимларнинг ри- 
вожланиши йўллари билан танишмоғимиз лозим. 
Олам ҳақидаги билимларнинг барчасини ўзлаш- 
тиришнинг имкони йўқ. Эҳтимол, Луи Пастер 
айтганидек, ҳамма нарсани билиб қўйган одам 
бахтсиз одамдир. Биз олам сирларини аста-се- 
кинлик билан билиб борамиз. Ҳақиқатни узоқ 
излашга тўғри келади. Ривоятларга кўра, Демок- 
рит, қўлида олма билан денгиз бўйида хаёл суриб 
ўтираркан, у қуйидагича мулоҳаза юритибди. 
Агар олмани иккига бўлсам, унинг ярми менда 
қолади. Агар олманинг бу паллаларини ҳам икки- 
га бўлсам, у ҳолда менда бу олманинг тўртдан 
бири қолади. Агар олма бўлакларини яна бўлиш- 
да давом этсам, олманинг 1/8, 1/16 ва ҳоказо 
бўлаклари менда қолади. Олма бўлакларини яна 
бўлишда давом эттирилса, унинг олмалик хусу- 
сияти қолмайди, яъни бўлинмайдиган зарра бўла- 
ди, ҳар қандай бўлинишнинг ҳам охирги чегараси 
бор... У ўзининг «Кичик диафазо» асарида шун- 
дай ёзади: «Коинот ибтидоси — атом ва бўшлиқ- 
дир, қолган барча нарсалар мавҳумликда мав- 
жуд. Олам чексиз хилма-хил, улар вақтда ибтидо 
ва интиҳога эга. Ҳеч нарса йўқликдан вужудга 
келмайди ва мавжуд нарса йўқ бўлиб кетмайди. 
Атомлар катта-кичиклиги ва кўплиги жиҳатидан 
Коинотда чексиз бўлиб, уюрма тарзида айланади

ва шундай йўл билан мураккаб бирикмалар, ма- 
салан, олов, сув, ҳаво, тупроқ пайдо бўлади. 
Гап шундаки, улар баъзи атомларнинг бирикиши 
моҳияти туфайли вужудга келади». Энди бир 
ўйлаб кўринг, бу икки минг йил илгари айтилган 
фикр. Бироқ Демокритнинг ҳақ эканига инсоният 
XIX асрга келиб ишонч ҳосил қилди. Эҳтимол, 
Демокрит айтганидек, атомлар сонсиздир, бироқ 
бугунги кунда бизга фақат 105 та модда (эле- 
мент) маълум. Вена дорилфунунининг физика 
муаллими Йозеф Лошмидт биринчи бўлиб атом- 
нинг массаси ва катталигини аниқлади. У 1865 
йилда барча атомларнинг каталиги деярли бир 
хил, яъни Ю'8 см (0,00000001 _см)га тенглигини, 
водород атомининг массаси 10** г эканини аниқ- 
лади. Лекин атом Демокрит ўйлаганидек эмас 
экан. У жуда мураккаб тузилишига эга бўлиб чиқ- 
ди. Инсон атомни ҳам парчалади. Инсоният ундан 
ҳам уруш, ҳам тинчлик мақсадларида фойдалан- 
моқда. Бу алоҳида бир мавзу. Лекин энг муҳими 
шундаки, инсоният оламнинг атомлардан ташкил 
топганини англаб етди. Лекин олам фақат 
атомлардангина иборат эмас-ку? Инсон ўз били- 
ми,тажрибалари, кузатишларига асосланиб олам- 
ни, унинг қонуниятларини, табиий ҳодиса ва жа- 
раёнларни, борлиқдаги ўзаро боғланишларни то- 
бора чуқурроқ билиб бормоқда, ғайри табиий 
ҳодисаларга эса ҳайратланиб келмоқда. Ғайри 
табиий ҳодисалар табиат қонунларидан ҳам 
«юқорироқ»дир. Йнсон ана шу юқорироққа чиқа 
билса, балки унга барча мавҳум нарсалар аён 
бўлгай. Албатта, бунда инсон зарралаб тўплаган 
билимига, бой тажрибасига ва самарали меҳнати 
натижаларига таянади. Оламнинг илмий манзара- 
сини босқичма-босқич тинимсиз мукаммалашти- 
раверади, у бу йўлда қурбонлар беради, йўлла- 
ридан адашади, хатолар қилади, лекин у 
муқаддас мақсад йўли, яъни оламни, илоҳий куч 
сеҳрини, қудратини, моддий оламда ўзлигини, 
ўз ўрнини англаш йўлидан кетаверади. Оламнинг 
илмий манзараси ҳам олам каби чексиз. Ер, 
Қуёш, Ой, сайёралар, юлдузлар ҳақида муҳим 
билимлар тўплангани сайин оламнинг илмий ман- 
зараси юзага келган. Ернинг шарсимонлигини 
биринчи бўлиб риёзиюн ва файласуф Фисоғурс 
(Пифогор) айтган. Унинг фикрича, бизнинг 
сайёрамиздан Ойга тушган думалоқ соя унинг 
тутилишига сабаб бўлади. Бу эса Ернинг шар- 
симонлигини исботлайди. Арасту эса бутун Кои- 
нотни шарсимон, доиравий деб ҳисоблайди. 
Арасту Коинотнинг маркази Ер, Ернинг атрофида 
Қуёш, Ой ва ўша пайтларда маълум бўлган бешта 
сайёра жойлашган деб уқтиради. Унинг таъкид- 
лашича, бу жисмларнинг ҳар бири бизнинг 
сайёрамиз атрофида ҳаракатланувчи доиравий 
қатламга эга, яъни фазовий жисмлар доиравий 
қатламига маҳкамлаб қўйилган, шу сабабли 
ҳам улар Еримиз атрофида айланади, энг охир- 
гиси —  саккизинчи доиравий қатлам бўлиб, унга 
барча қолган ёритгичлар, яъни юлдузлар «маҳ- 
камланган». У ҳам Ер атрофида айланади. Шу- 
нинг учун ҳам осмоннинг бир кеча-кундуздаги 
ҳаракати кузатилади. Самовий жисмлар ва улар- 
нинг доиравий қатламлари «самовий модда» —  
эфирдан қилинган. У эса оғир ҳам, енгил ҳам 
эмас, дунёвий фазода абадий доиравий ҳаракат 
қилади. Коинот абадийдир. Унинг ибтидоси йўқ.

Абу Наср Форобий Арастунинг вақтда Коинот 
ибтидоси йўқ деган фикрни инкор этиб, Коинот- 
нинг вақт ва фазода пайдо бўлганини, унинг 
вақтда ибтидоси борлигини тушунтиради. Бу 
фикр Коинот ҳақидаги ҳозирги замон илмий 
маълумотларига ва мулоҳазаларига мос келади. 
Арастунинг ғоясини Батлимус (Птолемей) тако- 
миллаштирди. У сайёралар ҳаракатининг риёзиёт

билан боғлиқ назариясини ишлаб чиқади. Батли- 
мус ёритгичларнинг кўринма ҳаракатларини, 
яъни аввал қаерда бўлган, ҳозир қаерда ва кела- 
жакда қаерда бўлишини ҳисоблай оларди. Олам- 
нинг маркази Ер деган ғоя одамлар онгида икки 
минг йил ҳукм суриб келди.

Беруний кўпгина масалаларда Батлимус фикри- 
ни маъқулласа-да, лекин у 1037 йилда ёзган 
«Қонуни Маъсудий» асарида фалакиёт ҳодисала- 
рини Ернинг Қуёш атрофида айланиши билан 
ҳам тушунтирса бўлади», деган ғояни илгари 
суради. Николай Коперник деярли беш юз йил 
кейин Берунийнинг бу ғоясини ривожлантиради. 
XV асрда Оврупа мамлакатларида машҳур бўл- 
ган Краков дорилфунунида Арасту ва Батлимус- 
нинг фалакиётга оид таълимоти билан бир қа- 
торда ўрта аср араб фалакиётидан ҳам сабоқ 
бериларди. Бу пайтларда Берунийнинг мазкур 
асари Оврупа мамлакатларида кенг тарқалган 
эди. Краков дорилфунунида таҳсил кўрган Нико- 
лай Коперник ўзининг илмий ишларига Беру- 
нийнинг машҳур ғоясини асос қилиб олган бўлса, 
ажаб эмас. У олам марказида Қуёш туради, 
деб ҳисоблади ва Қуёшдан сайёраларгача бўл- 
ган масофаларни ҳисоблаб берди. (У пайтларда 
Қуёш атрофида айланувчи олтита сайёра маълум 
эди.) Шу тариқа ҳамма нарса ўз жойига қўйилди. 
Қуёш олам маркази экани аниқланди. Бироқ 
Қуёш ва унинг атрофида айланувчи сайёралар 
бу ҳали Коинот деган сўз эмасди.

Жордано Бруно янада илмий асосланган фикр- 
лар айтди. У «оламнинг ҳаракатланмаслиги» тўғ- 
рисидаги қарашни рад этди ва ўша замонда Ко- 
инотнинг чексизлиги ҳақидаги таълимотни Беру- 
ний сингари дадил илгари сурди. Бруно «Коинот 
ва оламнинг чексизлиги ҳақида» асарида юлдуз- 
лар —  Қуёш, Қуёш бизга энг яқин юлдуз, Қуёш 
ҳам Ер каби ўз ўқи атрофида айланади, бошқа 
юлдузлар атрофида ҳам сайёралар айланади, 
уларда ҳам Ердаги каби ҳаётлар мавжуд, олам 
фазоси ҳамда уни тўлдирувчи оламлар ҳам 
чегарасиз сингари ва Коинот ҳақида бошқа муло- 
ҳазаларини баён этади. Коперник Ер оламнинг 
маркази эмаслигини айтган бўлса, Бруно Қуёш 
ҳам оламнинг маркази эмаслигини эътироф этди. 
Бундай илғор фикрлар учун илгари руҳоний бўл- 
ган Брунони мутаассиблар ўтда куйдирдилар. 
У: «Бутун кучимни меҳнатларим натижаларини 
келажак авлоднинг эътироф этиши учун сарфла- 
дим. Келажак асрларда менинг фикрларимни 
инкор этишмайди», деган эди.

Фаннинг ривожланиши асосида яна кўплаб юл- 
дузлар олами кашф этилди. XVII асрга келиб, 
«Сомон йўли» ўрганилди, у улкан юлдузлар тў- 
даси экан. Бизнинг Қуёшимиз эса Ер ва сайёра- 
лари билан биргаликда бошқа юлдуз туркумлари 
каби «Сомон йўли» таркибига киради. Қуёш «Со- 
мон йўлиининг марказида эмас, балки чеккасида 
жойлашган. Кейинчалик эса галактикалар олами, 
Метагалактика, Коинот кашф этилди. Коинот фан 
ўрганадиган энг буюк борлиқ ҳисобланади. Кои- 
нот таркибига сайёралар, юлдузлар, юлдуз тур- 
кумлари, галактикалар, Метагалактика, турли са- 
мовий жисмлар киради. Коинотнинг энг муҳим 
хоссаси — бир жинслилик. 1920 йилларгача олим- 
лар Коинотни ўзгармас ва абадий деб ҳисоблар- 
ди. Ленинградлик риёзиюн ва физик А. Фридман 
олимларнинг Коинот ҳақидаги қарашларини ўз- 
гартиришга эришди. У А. Эйнштейн томонидан 
яратилган нисбийликнинг умумий назариясига 
асосланиб, оламнинг абадий ва ўзгармас эмас- 
лигини риёзиёт усули билан ҳисоблади. Унинг 
фикрига кўра, Коинот —  олам вақт ва маконда 
ўзгаради, яъни қатъий қонуниятлар асосида кен- 
гаяди ёки сиқилади. Шундай қилиб, А. Фридман

Коинотнинг ҳаракатланишини назарий жиҳатдан 
исботлаган эди. Амриқолик фалакшунос олим 
Э. П. Хоббл ўзининг илмий-тадқиқот ва кузатиш- 
ларига асосланиб, бизнинг Қуёш ва сайёралардан 
олисдаги галактикаларнинг турли томонларга 
узоқлашиб бораётганини аниқлади. Бу деган сўз, 
галактикалар фақат биздангина узоқлашмоқда, 
дегани эмас. Коинотнинг исталган жойидан туриб 
кузатилганда ҳам худди шундай манзарани, 
яъни галактикаларнинг бир-биридан узоқлашиб 
кетаётганини кузатиш мумкин.

Ҳозирги вақтда Коинот кенгаймоқда экан, де- 
мак, у узоқ ўтмишда ягона бир борлиқ —  жисм 
бўлган. 15— 20 миллиард йил илгари юлдузлар 
ҳам, галактикалар ҳам, Метагалактик ҳам мавжуд 
эмас эди, барча моддалар аралашган ва сиқил- 
ган ҳолда — зичлиги ниҳоятда катта бўлган. Худ- 
ди ана шундай махсус ҳолатда умумий кенгайиш, 
тўғрироғи, «Буюк портлаш» юз берган, бу эса 
эндиликда биз кўриб турган ва англаб етган Кои- 
нотнинг ҳосил бўлишига олиб келган.

Баъзи олимларнинг фикрига кўра, оламнинг 
кенгайиши маълум вақтдан кейин секинлашади 
ва олам дастлабки ҳолатига қайтади. Коинот 
битта жисмга айланади. Баъзи олимлар олам 
чексиз кенгаяверади деса, бошқалари олам гоҳ 
кенгайиб, гоҳ торайиб туради, деган мулоҳазани 
билдиради. Лекин ҳозирги вақтда оламнинг 
кенгайиб бораётгани аниқ. Галактикалар биздан 
қанчалик олисда бўлса, улар шунчалик катта тез- 
лик билан узоқлашмоқда. Демак, галактикалар 
ораларидаги масофа доимий равишда тобора 
ортиб бормоқда. Бироқ бунда галактикаларнинг 
катталиги деярли ўзгармайди, чунки улар бир- 
бирига тортишиш қонунлари орқали боғланган 
самовий жисмлар мажмуасидир. Аммо оламнинг 
кенгайишига сабаб бўлган «Буюк портлаш» сири- 
ни ва оламнинг қачонгача кенгайиши мумкинли- 
гини ҳозирча билолмаймиз.

Шундай қилиб, инсоният асрлар давомида Кои- 
нотнинг буюк дунёвий «тартиби» сирини топишга 
интилиб келган. Кейинчалик уни юнонлар Хаос 
(тартибсизлик)дан фарқли ўлароқ Космос, деб 
атай бошлашган. Космос сўзи таржимада «тар- 
тиб», «гўзаллик» деган маънони билдиради. 
Эндиликда фазо — «гўзаллик» сирини махсус 
фан —  космология ўрганмоқда.

Бугунги кунда инсон бутун Коинот —  ўтмиш 
тарихи ёзилган кўринмас олам маълумотларини 
ўқий олиш имкониятларини ахтармоқда. Оламда 
бир-бирига боғлиқ бўлмаган алоҳида мавжуд 
моддият ёки ҳодисот йўқ. Демак, кўринувчан 
олам билан кўринмас олам ўртасида ҳам мустаҳ- 
кам узвий боғлиқлик бор. Бизнингча, ана шу 
боғлиқ қонуниятини аниқлашда бизга биоқувват 
ёрдам беради. Биз эса ўзимиздаги биоқувватни 
уйғотиш босқичига эндигина қадам қўймоқдамиз. 
Эҳтимол, биз вақт ўлчови бошқачароқ бўлган 
замонга ўтиб, тезроқ такомиллашармиз. Она 
сайёрамизнинг Қуёш атрофида айланиш даври, 
ҳеч шубҳасиз, фазодаги бошқа юлдуз туркум- 
ларидаги сайёраларнинг ўз юлдуз —  Қуёшлари 
атрофида айланиш даврларидан мутлақ фарқ 
қилгани каби, у ердаги сайёралар ҳаёт тарзи 
ҳам бизнинг она сайёрамиздаги ҳаёт тарзи- 
дан тубдан фарқ қилади. Фазодаги сайёраларда 
ҳаёт тарзининг хилма-хил бўлиши уларнинг ҳара- 
катига —  вақтнинг кечишига боғлиқ. Бутун Кои- 
нот ва чексизлик учун умумий вақт йўқ. Ҳар бир 
юлдузнинг, ҳар бир сайёранинг ўзига ҳос вақти 
бўлиб, уЙинг ўзига хос ўлчови бор. Биз ўз олами- 
мизда туриб ўзга оламларни тасаввур қила ол- 
сак-да, бироқ улардаги қонуниятларни ва вақт 
кечишини тўғри тавсифлай олмаймиз. Чунки биз- 
нинг ўз вақт ўлчовимиз бўлиб, бошқа олис олам-

лар учун мос эмас. Самовотдаги ҳар қандай 
ўзгариш Қуёш ва Ердаги жараёнларни ўзгартира- 
ди. Қуёш ва Ердаги ўзгаришлар инсонни ҳам 
ўзгартиради. У ўзидаги маънавий ўзгаришларни 
бошқара олишини ва айни вақтда Коинотдаги 
фалокатлар учун масъуллигини унутмаслиги ло- 
зим. Чунки Қуёш ва унинг сайёраларини издан 
чиқариш бошқа оламларнинг ҳалокатига сабаб 
бўлиши мумкин.

Биз бугунги кунда кўриб турган оламимиз тузи- 
лишинигина таърифладик. Бироқ кўринмас олам- 
ларнинг мавжудлигига ҳам шубҳа йўқ. Кўринмас 
оламлар манзараларини тасвирлаб ва чуқур таҳ- 
лил қилиб, уларнинг моҳияти ҳақида қатъий 
фикрлар айтишга ҳали жиддий киришганимиз 
йўқ. Чунки бирор оламдаги ҳодиса ва жараённи 
билмай ва ўрганмай, унинг умумий қонуниятла- 
рини билиб бўлмайди. Биз билган ва билмаган 
кўринмас оламлар ҳам мавжудликнинг ажралмас 
таркибий қисми. Кўринувчан оламлар кўринмас 
оламлар сирига дарча очишда восита, холос. 
Мавжудлик бағридаги яратувчи, ўзгартирувчи, 
бузувчи ва барқарор этувчи куч пинҳондир. Биз 
кўринувчи чексиз олам ичра яшаймиз, уни кузата 
оламиз. Кўринмас оламлар ҳам кўринувчан 
оламлар каби бир бутун бўлиб, улар азалий 
узвий боғлиқликдадир.

Биз қадимги аждодларимиз руҳи ёрдамида 
ўтмиш воқеаларини «хотирлай» олишга ўргана 
олармиканмиз? Эҳтимол, бизнинг олам ҳақида 
билганларимиз ҳозирча тиклай олган хотирала- 
римиздир. Биз табиий тадрижий такомил тарақ- 
қиётининг йўналишини бошқара олмаймиз, ўзи- 
мизда қувват уйғотиб, унга таъсир кўрсатишимиз 
мумкин. Ғояларимизнинг янгиланиши ва сўниши 
сабаби ҳам оламдаги табиий ўзгаришларга боғ- 
лиқ. Оламдаги кўринмас нурлар, тўлқинлар, 
рангларнинг ўзгариши бизнинг дунёқарашимиз 
ўзгаришига сабаб бўлади. Лекин уларнинг ўз- 
гариши оламнинг тузилиши ва яралиши билан 
вобастадир.

Оламнинг қандай яралганини ҳозирча билмас 
эканмиз, бизнинг вазифамиз унинг қонуниятла- 
рини теран англаш йўли билан ўзлигимизни анг- 
лашдир, яъни унутилган ўзлигимизни қайта тик- 
лаш, жонлантиришдир. Зотан, Руҳ ва олам ўрта- 
сидаги муносабат бизга ҳали равшан эмас. Ўз- 
лигимизни англаш ва руҳлар билан мулоқот топа 
билишга ўрганиш бу —  узоқ давом этадиган жа- 
раён. Олий руҳга, пинҳоний Қудратга талпиниш 
ва ишонишнинг икки йўли бор. Биринчиси, билиш 
ўрнига кўр-кўрона, исботсиз, муҳокама этмасдан 
ишониш ва унга талпиниш. Иккинчиси, унга би- 
лим-билиш орқали талпиниш ва сиғиниш. Биринчи 
йўл шубҳага ва танлашга ёт. Лекин Аллоҳ олам- 
даги ягона Ҳақиқат бўлса, биз Ҳақиқатни эмас, 
бизни Ҳақиқат кўради. Бироқ инсонни ҳақсизлик- 
лар қилишга ким мажбур этади. Евуз руҳларми? 
Евуз руҳлар кимнинг измида? Ҳа, бизнинг вази- 
фамиз ҳар бир ҳодисанинг асл сабабини, моҳият 
ва мазмунини, мутлақ ҳақиқатни қидирмоқ ва уни 
исботлаб бермоқдан иборат. Руҳларнинг абадий- 
лигига ишонишнинг зиёни йўқ, у ҳаётдаги ўт- 
кинчи ва абадий қадриятларни фарқлашга, олам- 
ни, моҳиятимизнинг нимадан иборат эканлигини 
билишга ёрдам беради. Билиш эса чексиздир. 
Инсоннинг ўзи чексизлик ва абадийликка дахл- 
дор. Унинг табиатида чексизликка интилиш мав- 
жуд. Инсоннинг ўзи ҳам чексизлик элтувчидир. 
Бу унинг амалий фаолиятларида ва билиш жараё- 
нида, яъни Коинотни босқичма-босқич узлуксиз 
ўзлаштиришида намоён бўлиб бораверади. Ин- 
соннинг мавжудлиги маъноси унинг моҳияти каби 
чексиз ва туганмасдир.

МУТАФАККИРЛАР
СИЛСИЛАСИ

Иброҳим О Г О \ 
Ч У БУ КЧ У ,  

фалсафа фанлари 
доктори, 

профессор, шоир 
(Туркия).

Пайғамбаримиз замонида мусулмонлар ораси- 
да фикрий жиҳатдан бирлик ва қамжиҳатлик 
бор эди. Кейинроқ ислом давлатининг ҳудуд- 
лари кенгайди ва ўзга маданиятлар билан бирла- 
шув юз берди. Мусулмонлар қўлга киритган 
ўлкаларига диний томондан таъсир этиш билан 
баробар, баъзи хусусларда биргаликда яшаётган 
турли маданиятларнинг намояндаларидан фой- 
даландилар. Чунки исломнинг ўрнатилишида ва 
давлатни идора қилишда бу маданиятлардан 
фойдаланиш зарур деб ҳисобланилди. Ҳақиқатан 
ҳам ислом дини одамларни илм ўрганишга таш- 
виқ қилар эди.

Мусулмонлар Мисрни, Сурияни ва Жанубий- 
ғарбий Онатўлини (Туркияни) забт этган пайтла- 
рида жуда қадимий маданиятлар билан бирла- 
шиш юз берди. Сал кейинроқ бориб, улар мело- 
дий 270 йилдаёқ қурилган Антокия, милодий 
320 йилдаёқ фаолият кўрсата бошлаган Нусайбин 
ва милодий 363 йилдаёқ илм-фан маркази бўлиб 
қолган Урфа (Руҳо)даги маданият билан боғлан- 
дилар. У пайтларда сурёнийларнинг тили ғарб 
ва шарқ калисоларининг умумий тили эди. Яна 
шуниси ҳам борки, исломий мактабларда юнон 
илмлари тадқиқ этилган ва ўрганилгандир. Бу 
борада янги пифагорчи ва янги афлотунчилар- 
нинг ғояларини яхши билган олимлар Харрон 
мактабида таҳсил беришди. Ўзига хос риёзиёт 
ва фалакиёт (математика ва астрономия) билан 
боғланган бу олимлар Харрон мактабининг қад- 
рини янада оширдилар. Бу ерда сабиийлар гоҳ 
ўз динлари, гоҳ ўша давр фалакиёт илмини 
тадқиқ қилиш ила машғул бўлардилар. Милодий 
578 йилдаёқ Ануширвон қурган Жундишопур 
мактаби ҳам Шарқ ва Ғарб маданиятларининг 
маркази бўлиб қолган эди.

Мусулмонлар, Язид Йилдиримнинг ўғли Холид 
(ўлими ҳижрий 85, милодий 704) замонидаги 
ёзма адабиётлар билан ҳам боғланганлар. Хали- 
фа Мансур замонида исломда илмий ҳаракат- 
нинг кучланганини кузатамиз. Бу кучланиш, ҳиж- 
рий 198 йили халифа бўлган Маъмун замонида 
энг юксак чўққига кўтарилди. Маъмун Байт ул- 
Ҳикмат (Донишмандлик уйи, фалсафа академия- 
си)ни қурди. Ҳалифа Мутафаккил ҳижрий 232- 
да ҳокимият тепасига келганда,фанни ва таржи- 
мачилик санъатини ривож топтиришга катта аҳа- 
мият берди. Бу давлат нозирларининг маслаҳат- 
ларига кўра, юнон, эрон ва ҳатто ҳинд маданий 
обидалари арабчага ўгирилди. Таржимонлар 
орасида сурёнийлар, настурийлар, ёқубийлар ва 
сабиийлар бор эди. Танилган таржимонлар ора- 
сида Юҳонна бин ал-Батрик, ибн Наима ал-Ху- 
мусий, Хунайн бин Исҳоқ, Собир бин Курра, 
Исҳоқ бин Ҳунайн, Куста бин Лука ал-Баълабақ- 
қий, Яҳё бин Одий, Исо бин Заръа, Абу Бишр 
Матто бин Юнус, Фастас, файласуф Киндий, 
Умар бин ал-Фарруҳон ат-Табарий номларини 
санаб ўтиш мумкин.

Мансур замонида Ал-Муқаффанинг «Калила ва 
Димна»ни форсчадан арабчага таржима қилгани 
маълумдир. Батлимуснинг «Ал-Мажистий»си ҳам 
арабчага ўгирилган эди. Лекин исломда энг катта 
илмий ҳаракат ҳар хил дунёқарашларни ҳурмат 
қилган ва ақлчи (рационалист) бўлган халифа 
Маъмун замонида юз берди. Шу жумладан тар- 
жималар, янада аниқроқ айтадиган бўлсак, ҳинд-

чадан паҳлавийга ўгирилган асарларнинг араб- 
чага таржимаси, юнонча ва арабчани билган сий- 
моларнинг таржималари аниқлаштирилар эди. 
Аббосийлар қадрлаган Вармоқий оиласининг 
сиймолари (биз уларни юқорида санадик) ҳам 
илмий ҳаракатни юксалтиришга таянч бўлган 
эдилар.

Бу маданиятлар билан алоқага кирган мусул- 
монлар ўз динларини фақат қилич билан эмас, 
сўз билан ҳам ҳимоя қилмоқ ва ёймоқ эҳтиёжи- 
ни ҳис этдилар. Шунинг учун ҳам ислом халифа- 
ларининг кўпчилиги илм ва фалсафа ила машғул 
бўлган билимдонларни асрадилар. Ҳатто уларни 
ташвиқ этдилар. Ислом мутафаккирларининг 
атоқли намояндалари саройларда катта мавқе- 
ларни эгаллаганликларини унутмаслик керакдир.

Мусулмонлар ғайритабиий дунёқарашлардан 
ўз динларини ҳам нақл, ҳам ақл йўли билан ҳимоя 
қилиш лозимлигини туйдилар. Тангрининг борли- 
гини, сифатларини ва охиратга оид масалаларни 
мантиқий йўсинда, лозим бўлганда нақлларга 
асосланиб изоҳладилар. Шу тариқа Калом илми 
юзага келди. Калом илми ислом тафаккури ола- 
мида муҳим ўринни эгаллайди.

Ҳижрий 11 асрдан кейин исломда мистик ту- 
шунчалар ортиб борганини кўрамиз. Ислом тақ- 
восининг пешволари бўлмиш баъзи мусулмонлар 
тангрига янада кўпроқ яқинлашмоқни истайди- 
лар. Баъзи даъволарга кўра, юнон, ҳинд ва эрон- 
ликларнинг таъсирида тасаввуф оқимлари келиб 
чиққан. Бизнингча эса ислом тасаввуфининг пай- 
до бўлишида асосий унсур ислом тақвосининг 
ўзидир. Уруш, очарчилик, қурғоқчилик пайтла- 
рида, фалокат юз берган лаҳзаларда азият чек- 
кан кишилар, бир диний ўнгдор (лидер)нинг ил- 
мидан фойдаланмоқ ва тангрига янада кўпроқ 
ибодат этмоқ эҳтиёжини сезганлар. Ислом ту- 
шунчасида тасаввуфий оқимлар ана шу тариқа 
пайдо бўлгандир. Мутасаввифлар кўнгил тозали- 
гига, ахлоқ гўзаллигига ва ботиний мушоҳадалар- 
га аҳамият берганлар.

Исломда унумли тафаккур оқимларидан бири 
Машшоия фалсафасидир. Бу йўналишнинг усули 
Арастунинг ақлчилик (рационалистик) йўлидан 
иборат. «Юратуриб дарс бермоқ» тушунчаси 
асосида иш кўрувчи файласуфлар «юрувчилар» 
маъносида «Машшоиюн» дейилган. Машшоийлар 
ақлий усулни қабул қилиш билан бирга асосан 
Қуръон ва ҳадисларга таяниб иш кўрувчилардир. 
Тўғриси, улар дин билан фалсафани бирлаш- 
тиришни истаганлардандир. Исломда тафаккур, 
мантиқ ва тадқиқотнинг катта аҳамияти борли- 
гини исботлаш учун ҳаракат қилишган. Бу ишни 
амалга оширишда ўзларигача ўтган Арасту, Аф- 
лотун, ва Батлимуснинг дунёқарашларини янги- 
ча тарзда изоҳлашни хоҳлашган. Юқорида айт- 
ганимиздек, бу борада уларга бош манбалар 
бўлиб исломий далиллар хизмат қилгандир. Ле- 
кин баъзан дин билан фалсафани бирлаштириш 
борасида ўқувчиларни қониқтирмайдиган изоҳ- 
ларга йўл қўйишган. Киндий, Фаробий, Ибн Сино, 
Ибн Божжа ва Ибн Рушд бу оқимнинг асосий 
вакиллари сирасига кирадилар.

Исломда юзага келган бошқа бир фалсафий 
оқим Ишроқия мактаби деб юритилади. Бу мак- 
табнинг асосий вакили Суҳравардий ал-Мақтул- 
дир. Ибн Туфайлни ҳам шу мактабдан деб ҳисоб-

лаш керак. Ишроқия монийлик ва Янги Афлотун- 
чиликнинг баъзи қарашларини ислом билан бир- 
лаштириш учун қаракат қилган. Суқравардий 
асосда Қуръонга таяниб, исломият уларнинг баъ- 
зи қарашларини қамраб олганини уқтирган.

Ислом оламида табииётчи файласуфлар ҳам 
бўлган, албатта. Буларнинг энг машҳури Абу 
Бакр Муҳаммад бин Закария ар-Розийдир (ўли- 
ми ҳижрий —  313, милодий —  925). Розий улуғ 
аллома ва катта табииётчи (физик) бўлгани учун 
ўз даври халифасининг бешак ҳурматини қозон- 
ган. Унинг «Китоб ал-Ҳовий» асари тиббий қомус 
бўлиб, лотинчага ўгирилгандир. Бу асар XVII 
асргача Ғарб дорилфунунларида ўқитилган. Ле- 
кин Розийнинг диний дунёқараш жиҳатидан қўлга 
олса арзигулик асарлари йўқ. Розий динларни 
пайғамбарлар яратган деб даъво қилган. У беш 
қадимий борлиқ мавжудлигига ишонарди. Бу- 
лаР Аллоҳ, нафс, замон, макон ва модда (ҳаю- 
ло)дир. Розийнинг нуқтаи назарига кўра, динлар 
тақлид, сиёсат ва ҳокимият, руҳий таъсирлар, 
одат ва феъл-атворлар сабаби ила пайдо бўлган- 
дир. Кўриниб турибдики, Розий диний жиҳатдан 
янглиш дунёқарашларга ботиб қолгандир.

Исломда бошқа бир тушунча оқими ҳам бор. 
Бу —  даҳрия кўринишидир. Булар замоннинг бо- 
қийлиги давомийлигига ишонишарди. Уларни 
материалистлар (моддиюнчилар) ҳам деб ата- 
шади. Қуръонда Жосия сурасининг 24-оятида 
даҳрийлар хусусида баҳс этилади. Даҳрийлар- 
нинг энг машҳури ҳижрий 298, милодий 910 йилда 
вафот этган ибн ар-Ровандийдир. Аввалига эъти- 
золи кўришларни қабул этган бўлса-да, кейин- 
роқ рофзийликка майл қўйди. Сўнгра эса бар- 
ча динларни инкор қилди.

Исломда муҳим тариқат ҳаракати кўринишла- 
ридан бири Ботиниядир. Асли эронлик бўлган 
Маймун бин Дайсон ила Абдуллоҳ бин Маймун 
ал-Қаддоҳ мусулмонлардан ўч олиш учун Боти- 
нийлик жамоасини тузгандилар. Булар ҳазрат 
Али ва унинг авлодига мансубликларини олға 
суриб, саноқли маданиятсиз кишиларга хизмат 
қилдилар. Далилларнинг асл маъносини инкор 
этиб, уларга бошқача талқиний маънолар бериш 
билан шуғулландилар. Дин илмини ўрганиш шарт 
эмас, маъсум бир имомнинг айтганларини қила- 
вериш керак, деган даъвони юритдилар.

Ниҳоят исломда тафаккур ҳаракати сифатида 
фикҳ мактабларини ҳам зикр этишимиз мумкин. 
Исломнинг пайғамбари ижтиҳод этиб (янгилик 
топиш учун тиришиб) исбот қилганлар учун икки, 
ижтиҳод этиб алдаганлар учун бир савоб ёзи- 
лишини билдирганлар. Бу амрга уйғун ўлароқ 
ижтиҳод қилган Абу Ҳанифа, Имом Молик, Имом 
Шафеий ва Имом Аҳмад бин Ҳанбал исломни 
жоилантиришган. Бу имомлар иймон, ахлоқ ва 
исломнинг асосий қарашлари бобида ихтилофга 
бормаганлар. Лекин муомалаларда ва ибодат 
тарзларининг баъзи бир соҳаларида фарқли 
қарашларга соҳибдирлар. Аслида ҳаммасининг 
йўли ҳам ҳақ йўлидир.

Исломда Ғаззолий каби турли илм соҳаларида 
айрича сўз соҳиби, мустақил буюк мутафаккир- 
лар ҳам етишгандир.

Буларнинг барчаси туфайли, ислом маданияти 
бойиган ва дунёга янада кўп зиё таралгандир. 
Бу хусусда даставвал Ибн Рушднинг таъсирини 
қайд этмоқ керакдир.

Шунингдек, исломий далилларга таянган му- 
сулмон мутафаккирлари, исломиятнинг қуруқ 
бир дин эмаслигини ҳам исботлагандирлар.

Миразиз АЪЗАМ 
ўзбекчалаштирган

КЎК ВА ЕРОСТИ ОЛАМИ, 
КЎКЛАРНИНГ ҚАВАТЛАРИ 
ВА КЎКЛАРДА ЯШОВЧИЛАР

Лоҳутий (тангри билан боғлик) икоматгоҳ- 
лар — қават-кават бўлинган кўкларда (осмон- 
ларда)дир. Бошкача айтганда кўклар — буюк 
тангрилар билан яхши руҳларнинг, париларнинг 
ва малакларнинг Коинот кенгликларида бир са- 
ройи ҳолидадир.

Жаннатлар, машҳур «Сут кўли» ва Кора Хон- 
нинг яратгани «Сурва тоғи» ҳам Улгин каватида- 
ги жаннатларнинг бирида бўлиб чикмокда.

Қуёш, Ой, юлдузлар сингари табиат тангрила- 
ри эса, жойларини олган кўклар оламига, дунёга 
нур улашадилар.

Даочиларнинг тўрт тарафни идора этувчи танг- 
ри вазифасидаги тўрт тамсилчиси билан Кўк- 
туркларнинг бўшлиқнинг тўрт тарафида бўлган, 
турк минтакаларини кўриклаган ранг ва хон 
номи билан восифлантирилган тангрилари хам 
борлик оламнинг мукаддас каҳрамонидирлар.

Тангри саналган бўзбўри, этиларнинг, эломли- 
ларнинг мукаддас букалари, Қуёш тангри Шо- 
мошнинг кудратли бургути, пўртана тангриси 
Ташупнинг кўркинч букаляри ила тангрининг 
ок туяси ва «Ойдор Эрком» эртагида кўрилган 
тангрининг кўркувсиз Қўк бўфисиосмон жимжит- 
ликларининг манзарасида кўринмокдалар.

Буюк тангрилардан каватлари ва жойлари 
тайинли бўлганларга келсак, Кўк тангриси Ону, 
шумер ёки сумерларнинг Онўсмос деганлари кўк- 
ларнинг юксак жойидаги саройидадир. Олтой- 
лиларнинг буюк тангриси Қора Хон билан ўғли 
Улгин ҳам. Шомонларнинг айтишича ўн етти 
кават деб кабул этилган кўкларнинг уст кават- 
ларида ўтиради. Қўктуркларнинг, ёкутларнинг, 
оккотларнинг ва эломларнинг буюк тангрилари 
ҳам шу каватларда жойлашгандирлар.

Екутларнинг Қоядони тўккизинчи, Олтойли 
ларнинг Гунонаси еттинчп каватда, Ойотаси 
олтинчи каватда, Екутларнинг Уронгойи тўртин- 
чи, Қудой билан тангрича Ойзит учинчи каватда 
ўтирадилар.

Сўмерларнинг бир кйсм тангрилари хам юлдуз- 
ларда ўтирмокни топганлар. Тўнғуларга кўра 
эса, еттинчи каватда — кўкда Қуёш, олтинчи 
каватда Ой истикомат килади.

КЎКЛАРДА ИНГАНЛАР
Кўкларнинг кайси тарафидан ‘ келганлари, 

кандай пайдо бўлганлари шарҳланмаган ерга 
инган инсонлар ва яратикла^ бордир. Эски Турк 
хонларидан ҳам баъзилари кўкдан ерга инган. 
ўлгандан кейин яна келган жойларига кайтгап. 
Буларнинг ичида Қуёшдан келганлари ҳам бор 
Сиёнпиларда илк ҳукумат курган «Тон-Ша-Ҳу- 
вонг» ҳам отаси бўлмагани ҳолда, онаси бир 
кун кўк гулдураркан, кўкка караган, бу орада 
кўкдан оғзига бир дўл тушган, хотин бундан 
ҳомиладор бўлгандики, бу ҳукмдорнинг илк ҳаёт 
моддаси шу тарзда кўкдан инган бўлиб чикмокда.

Қўкдан нур ва шуъла ичида инганлар ҳам бор:
Уғузнинг хотини кўкдан нур ичида ингани син- 

гари, бир тонг Уғузнинг чодирига яна нурли бир 
шуъла ичида кирган бўри хам кўкдан ингандир. 
Хулун тоғининг устидаги дарахтга нур иниб, 
дарахт ҳомиладор бўлган, беш бош туккандир.

Буғу Такиннинг хонасига кўкдан нур ичида 
бир тангрича ҳам инган ва тангрилар билаи 
алокадор (лоҳутий) ўгитлар бергандир.

Мукаддас «Яшим тоши» хам кўкдан инган 
бир нурдан вужудга келгандир (ривоятларга кў-
ра).

Турк каҳрамони «Алп Эр Тўнға»нинг, эрон- 
лиларнинг душмани бўлган «Зини Гов»ни ўлдн- 
риши пайтида кўкдан «Олтин Ерук» деган шуъла
турк кахрамони устига ингандир.

Қўкдан инган яратиклар ичида олдинги сафда 
от келади. От, шомонли турклар ва мўғулларга 
кўра, кўкдан инган, ёкутларга кўра Қуёш ола- 
мидан келган.

Моздокли турклар топинадиган Мис От ҳам 
кўкдан инган.

Қаҳрамон Гилгомиш, тангрича Иштарнинг сев- 
гисига илтифот этмаганда, тангрича алам килиб 
Гилгомишни ўлдирмок учун бир бука жўнатишни 
отаси Онудан сўраган. У ҳам кизини кийнамаслик 
учун кўкдан бир бука жўнатган, Гилгомиш билан 
дўсти Энкиду бу букани ўлдирганлар.

Қайин оғочи ҳам, Улгин тарафидан тангрича 
Умойга кўкдан жўнатилгандир...

КЎКЛАРГА ЧИҚМОҚНИ 
ИСТАГАНЛАР, СЎНГСИЗ 

ҲАЁТ ОРЗУЛАРИ
Инсонлар орасида кўкларга чикмок — тангри- 

ларга якин бўлмок, сўнгсиз ҳаётга эришмок 
орзусидан юзага келган.

Сумер тангрилари сўнгсиз ҳаётни ўзларига 
айириб олганлари сабабли Думузи деган балик- 
чидан бўлак бу максад билан кўкларга чиккан- 
лар бўлмаган. Этона ҳам Қуёш тангри Шомош- 
нинг бургутига миниб, кўкларга чикмокни иста- 
ган бўлса-да, юксакларда боши айланиб, ерга 
тушган ва ўлган дейишади.

Оккотларнинг Зийтсуди, сумерларнинг Утона- 
пиштим номи билан атаганлари Инсонга тўфон- 
дан қутулгандан кейин, тангрининг амри билан 
сўнгсиз ҳаёт берилиб, ер юзидаги бир оролга 
кайтарилгандир.

Сумер кахрамони Гилгомиш ҳам, дўсти Энки- 
дунинг ўлимидан кейин, жуда кўрккан, сўнгсиз 
ҳаётга эриша билмок учун катта заҳматлар 
чекиб, Утонапиштим колган оролга кадар кетган 
бўлса-да, ниҳоят маҳрумият билан қайтган (Қа- 
ранг: «Гилгомиш»),

Ойнинг меҳри тушган ўксиғ (етим) киз эса, 
Ойнинг амри ва ёрдами билан кўкларга чиккан- 
дир.

Олтойлиларнинг, ёкутларнинг насллари като- 
рида Шомонлар: Суло, Қорлук, Юло номли руҳ- 
лар билан кўкларга чиқадилар, кўп турмай орка- 
га кайтадилар. I

Таптангари деган мўғул коҳини ҳам бир буз 
отга миниб кўкларга чиқади, айланиб ю(эади, 
сўнг кайтади.

Юнон тангрилари, инсонларни кўкларга чика- 
ришда ёҳуд ер юзида колдириб, нохуш ҳаёт ато 
этишда жўмард ва баҳузур иш кўрганлар.

Инсонлар ўзларига ёш колиш берилмагани 
учун бора-бора кариб колар, кудрат ва кувват- 
лари битиб, шундай бир ҳолга келардиларки, 
энди хаёт учун кераксиз бир юк бўларди.

Турк тангрилари эса бу иш борасида мушкул- 
парастлик килиб, инсонларга сўнгсиз ҳаётни 
осонлик билан бермаганлари ҳолда, кўкларга 
чикиб ўтиришларини ҳам номувофик топганлар. 
Энди кўкларга чиккан ва чикмокчи бўлганлардан 
бир канчаси куйида шарҳланади:

ДУМУЗИ — Бир Сумер баликчиси бўлган бу 
йигитни Иштар севиб колди. Шунга кўра Ду- 
музи кўкка олиниб, тангрилаштирилди. Думузи

юнон мифологиясидаги Наргис сингари, ўз гўзал- 
лигига ҳайрон бир ёш эди.

Думузи тангрилангандан кейин хиндларнинг 
Восонтаси, келтларнинг Доғдаси каби мавсум- 
ларнинг: буғдой-арпа каби ўсимликларнинг ва 
чўпонларнинг тангриси бўлди. Ҳар йили илк ба- 
хорда ўзини кўрсатар, буғдойлар ундирилгандан 
кейин баҳорда ернинг остига кирарди.

Бу инишларнинг бирида жаҳаннам тангричаси 
Эришкиғол ҳам Думузига ошик бўлди, уни ерое- 
тида ушлаб қолди. Бунинг хабарини олган Иштар 
кирқ сабридан битта қолмай, ғазабга минди. 
Тангрилик ишларини қўйиб, Думузини ахтариб 
топмоқ учун ер остига, жаҳаннамларга инди. 
Жаҳаннамнинг иссикларидан нафаси бўғила-бў- 
ғила, Эришкиғолнинг ёнига борди. Икки рақиб 
опа-сингил тангричалар бир-бирига ташланди- 
лар. Охири Эришкиғол ғолиб чикиб, синглиси 
Иштарни ҳам жаҳаннамга қамаб олди.

Иштар жаҳаннамда нафаси бўғилиб ётганда 
ва Думузи ҳам ер остида бўлган муддатда, 
дунёдаги ўсимликлар сарғайиб, қурий бошлади. 
Тангрилар бунинг сабабини англаганлари за- 
мон шошиб қолдилар. Дарҳол Эришкиғолга яли- 
нишга тушдилар. Эришкиғолнинг Иштарда алами 
кўп эди. Ниҳоят тангриларнинг талаби карши- 
сида Думузини Иштарга кайтариб беришдан 
бошка чора колмаганини англади. Истамаган 
ҳолда баъзи шартлар билан озод кўйди. 

Думузининг рамзи кўй эди.
ОДОПОТ — Кеш минтақасининг афсоналаш- 

тирилган кахрамонидир. Одопот, бир кун денгиз- 
да балик овларкан, бир пўртана кўтарилди, 
кайиғини агчарди. Одопот бундан кўп аччик- 
ланиб, кайиғини тўнтарган шимол шамолининг 
канотларини синдирди. Буюк тангри Ону, Одо- 
иотнинг бу ҳаракатига аралашди, Онуга ёлвор- 
дилар, у ҳам буларнинг райини кайтармади. 
Одопотни афв этди. Ундан ташкари мукофотлап! 
максадида уни ўлимсизлар орасига кўшмокчи 
бўлди. Бунинг учун унга нон билан сув берди. 
Аммо Одопотнинг ҳимоячиси Эо (Энки), сал ол 
динрок, ема, деб танбеҳ берган эди. Одопот Эо- 
нинг бу танбеҳини хотирлади. Ону берганларини 
емади, ичмади. Агар буларни еса ва ичсайди, 
ҳам ўзи, ҳамда бутун инсонлар ўлимсизлар ораси- 
га кирган бўлиши муқаррар эди.

ЭТОНА — Инсонлар ва ҳайвонлар бирга яша- 
ган, эски замонларда чўпонларга кироллик кил- 
ган Этона шундай бир сабаб билан кўкка 
чикмокчи бўлган: бир кун, ҳомиладор бўлган 
хотини кўзи ёрисин учун, туғишни осонлаштира- 
диган «ҳаёт ўти»ни изламокда эди. Шу аснода 
Куёш тангри — Шомошнинг бургутига дуч келди. 
Унга максадини тушунтирди. Бургут, у излаётган 
нарса факат кўкдагина бўлишини айтганда, Это- 
на бунга ишонди. Бургут уни устига олди. Улар 
ердагиларни ҳайратлантириб ва эсанкиратиб ха- 
воландилар. Аввал Этонани тангри Онунинг 
яшайдиган жойи — кўкка чиқарди. Аммо у ерда 
турмадилар. Бургут уни Онунинг кизи Йштар 
яшайдиган каватга олиб бормокчи бўлди. Этона 
ҳам розилик билдирди. Шу кадар юксалдиларки, 
Этонанинг боши айланиб, бургутнинг устидан 
ерга кулаб тушди-да ўлди.

ЕРОСТИ О Л А М И Н И Н Г  
БЎЛИНГАН ҚАВАТЛАРИ

Якин Шарк миллатларидан таркалган ва турк- 
лар орасига кирган мифологик маълумотларга 
кўра, Ер билан кўкнинг ораси беш юз йиллик 
йўлдир. Бу оралик, хаво билан тўла.

Мазкур мифологик маълумотга кўра, ер ости 
етти табакадир:

Биринчи табаканинг оти Дамакодир. Жуда 
ёмон ҳидли жойдир. У ерда бўлганлар Баршам 
дешглади. Уларга ҳам сўрок, ҳам азоб бор. Ик- 
кинчи табақанинг оти Жалдадир. У ерда жаҳан- 
намликлар учун ҳар хил азоблар ҳозирдир. У 
ердагилар Томс дейилади. Булар бир-бирини 
ейдилар. Учинчи табаканинг оти Оркодир. У ерда 
хачир катталигида чаёнлар бордирки, думлари 
бия думичалик келади, ҳар бирининг думи уч 
бўғимлидир, буларнинг ичи ўлдирувчи заҳарлар- 
га тўладир. У ерда бўлганлар Қубс дейилади. 
Тупрок еб, шабнам ичадилар. Тўртинчи табака- 
нинг оти Хорбодир. У ерда тоғлардек аждарҳолар 
бор. Думлари захарлидир. Агар ҳар бирининг 
заҳри уммонларга коришса, борми, денгиз ҳай- 
вонларининг ҳаммаси ўлади. Улар Жалҳом дейи- 
лади. Кўзлари, оёклари йўкдир. Икки канотлари 
бордир, учадилар. Бешинчи табаканинг оти Мал- 
содир. У ердагиларга Моҳтот дейилади. Ҳисоб- 
сиз даражада кўпдирлар, бир-бирини ейдилар. 
У ерда шу кадар катта-катта тошлар борки, бу 
тошлар гуноҳкорларнинг оёғига боғланиб, жа- 
ҳаннамга ташланадилар. Олтинчи табақанинг оти 
Сижиндир. Жаҳаннамликларнинг гуноҳ дафтари 
шу ердадир. Уларни эса Қутото дейдилар. Қуш 
шаклидадирлар. Қўллари одам кўли, думлари 
сигир кулоғи, оёклари қўй оёғи сингаридир. Ма- 
лаклар каби емайдилар, ичмайдилар, ухламайди- 
лар, ораларида хотинлик ва эркаклик йўқдир. 
Ишлари тангрига ибодатдир. Еттинчи табаканинг 
оти — Ожбоди. У ерда бўлганларни Жусум дей- 
дилар. Калта бўйли, ҳабашлардай корадирлар. 
Қўллари, оёқлари вахший хайвон панжалари 
кабидир. Яъжуж ва Маъжужлар буларни ҳа- 
лок этиш эҳтимоли бор. Шайгон хам у ерда 
бир тахт узра ўтиради, Хизматчилари атрофида 
тизилиб туради, ҳар бири ер юзида инсонларга 
килган ёмонликларини ва ҳийлаларини ҳикоя 
килиб ўтиради.

ҚИЁМАТ, ЖАННАТ, СУТ 
КЎЛИ , Ж А ҲА Н Н А М  

Ҳ А Қ И Д А Г И  ТАСАВВУРЛАР

ҚИЕМАТ ВА ДАЖЖОЛ 

I

Қиёмат — ҳамма ёкнинг остин-устун бўлуви, 
дунё низомининг бузулуви, фазовий оламнинг 
чайкалуви, тукларни ҳурпайтириб юборадиган 
кўркинч вокеаларнинг ҳар тарафни ингратуви. 
инсонларнинг, бутун ярагиқларнинг паришон — 
тарқок ҳолга келуви ва ўликларнинг тирилуви 
юз кўрсатадиган бир замондир.

Қиёмат аломатлари:
Шомонлар тасаввурига кўра: киёмат кўпган 

пайтда Осмон темир, Ер мис бўлажак, инсонлар 
бир-бирини, ота ўғлини, ўғил отасини танимая- 
жак. От бошидай келадиган олтин парчаси кичик 
бир коп емакдан кадрсизрок бўлажак.

Якин Шарк мифологиясига кўра, киёмат ало- 
матларидан бири Дажжолнинг чикишидир. Унинг 
факат бир кўзи бўлиб, майдонда пайдо бўлганда 
тангрилик даъво килажакдир. Бир эшакнинг ус- 
тида кезиб юражак, бу эшакнинг ҳар бир туки 
бир овоз чикаражак, бу овозни эшитганларнинг 
кўпи унга мослашиб, нотўғри, ноҳак йўлга кета- 
жаклар. Аммо ниҳоят Маҳдий чикажак ва Даж- 
жолни Шомда ёкасидан олиб ўлдиражакдир.

Дажжол яна шундай кўрсатилади: у жуда 
йирик бир одамдир, бош булутдан юқори чикади, 
чуқур денгиз унинг тўпиғига қадар келади. Бир

эшаги бор. У ҳам ўзи каби йирик. Қулоғининг 
кўлкасида минг киши юради. Ким Дажжолнинг 
юзига караса, бошдан-оёк илонлар, чаёнлар 
ва аждарларга карагандай кўринади.

Дажжол яна бундай ҳам тасвирланади: кизил 
рангли, жингалак сочли, йирик танли, калин бў- 
йинли, бир кўзлидир. Уша бир кўзи кенг манг- 
лайининг ўртасида бир узум донаси кабидир. 
Манглайида «кофир» деб ёзилгандир. Ехуд бошка 
бир манбада айтилишича, кўзининг бири яшил 
жомга ўхшайди, бошка кўзининг ўрнида эса йирт- 
кич кушларнинг тирноғидай бир тирнок бордир.

Дажжолни ўлдирадиган Маҳдий шундай кўр- 
сатилади: иссик мамлакатларда саринлик учун 
«Сардоб» деган жойга кетган, ундан сўнг сира 
кўринмаган. Киёмат якинлашганда яна юзага 
чикади. Ўшанда Шомда Махдий Дажжолни ёка- 
сидан олиб ўлдиражаги афсоналарда айтилади.

Олтойликлар киёматни бундай англатадилар:
Ерлар оташ ичида ёнади, бу холга тангри- 

таъоло локайд колади, инсонлар фарёдига кулок 
солмайди, денгиз кўркинч долғалар-ла чайкала- 
ди, сувлар конли оқади, ер остидан гулдираган 
овозлар келади, тоғлар йикилади, кўклар парча- 
ланади, денгизларнинг чайкалишлари асносида 
тублари кўринади, денгизнинг тубидаги «тўккиз 
чотолли кора тош» тўккиз еридан ажралиб кета- 
ди. Ҳар тош парчасидан тўккиз сандик чикади. 
Ҳар сандикдан саман тусли темир отларга мин- 
ган тўккиз одам чикади, отларнинг оёклари килич, 
думлари ханжар кабидир. Нимагаки тегса кесади. 
Нимталайди. Жонлиларга дуч келса ўлдиради. 
Ойнинг ва Куёшнинг нури йўк бўлади, ҳар тараф 
зулматга чўмади. Дарахтлар илдизларидан кўпо- 
рилади, ерлар ёрилиб, кенг жарликлар пайдо 
бўлади, сувлар курийди, дунёда хеч бир нарсада 
яхшилик қолмайди, одамлар ейди, ичади, ҳамма 
нарсани йўк килади, шу тарика инсонларнинг 
ва яратикларнинг ҳаёти сўнгига етади.

ЖАННАТ ВА ЖАҲАННАМ 
II

Шомонларнинг илк даврлардаги эътикодлари- 
га кўра, ер юзи ҳаёти билан ерости ҳаёти орасида 
фарк йўкдир. Жон вужуддан учади, ерости ола- 
мига кетади. Ер юзидаги хаётини у еростида 
давом эттиради.

Сумерлар тасаввурича, инсонлар бу дунёда 
яхшиликларининг роҳатларини ва хатоликлари- 
нинг жазоларини янаги дунёда кўрадилар. Мав- 
жудотлар барчаси ўлиши, сўнгсиз хаёт берил- 
магани учун, сумерлар факат умрларининг узун 
бўлиши, рохатда ўтиши учун тангриларни дуо 
киладилар. Шунинг билан бирга, инсон ўлганда 
айрилган рухининг, ерости оламида жазо кўри- 
шига ва ё роҳат топишига доир ишончлар ҳам 
бор.

Сўнгра ҳар икки олам орасида фарклар кен- 
гайиб кўпая бошлайди. Ер юзи оламида ёмонлик 
килганларнинг ер остида жазоларини олишлари- 
га ишонч кучаяди, бунинг окибатида ёмонлар 
учун «жаҳаннам», яхшилар ёки гуноҳларининг 
жазоларини олганлар учун «жаннат» деган икки- 
та айри-айри олам тагин давом этади.

Баъзи ривоятларда: охират оламида жаннатга 
ва жаҳаннамга кетувчи бир кўприк, ёҳуд ҳар ик- 
киси орасида бир кечик бўлади. Гуноҳи бўлмаган- 
лар кўприкдан ўтиб жаннатга, гунохи бўлганлар 
эса, кўприкдан йикилиб, жаҳаннамга тушадилар. 
Маздочиларга кўра «жаннат» кўприги шундай- 
дир.

Дантенинг «Илохий комедия»сидаги «Аъроф» 
хам жаннат билан жаханнам орасида бир ке- 
чикдир.

ЖАННАТЛАР
Олтойликлар билан ёкутларнинг тасаввурида, 

жаннатлар кўкнинг учинчи қаватидадир. Покиза 
эрмаклар, завк ва сафога оид неки бўлса, хамма- 
си у ердадир. Гуноҳсиз, бахтиёр инсонлар у ерда 
роҳат-фароғатдадирлар. Малаклар, парилар эса, 
жаннатларни янада гўзаллаштирувчи зариф бор- 
лиқлардир. Буддавий уйғурлар эътикодига кўра, 
«Тушито» номли жаннатларда, дунёда умрини 
осойишталик, фароғат билан ўтказган инсонлар 
жой олажакдир. Шунинг билан бирга жаннатлар 
туркларни жаханнамлар кадар машғул этма- 
ган. Жаҳаннамлардаги турли азоблар уларни 
кўпрок кизиқтирган.

СУТ КУЛИ
Бу кўлни «Ок кўл» ҳам дейишади. Ривоятга 

кўра, одамларнинг имонларига илк рух ва илк 
ҳаёт хам сут кўлидан олинган томчи билан бери 
лади. Екутларнинг илоҳаларидан Ойзит бир бола 
туғадиган пайтда дала, чечак ва мева парилари 
олиб, лоҳуса ўтининг олдига кетади. Сут кўлидан 
олган бир томчи сутни боланинг оғзига томиза- 
ди. Бу томчи болага берилган руҳ бўлади.

Олтойликларда бу вазифани тангри Улгуннинг 
якинларидан бўлган Ейик адо этади. Ейик хам 
туғадиган пайти келганда, Улгуннинг амри билан 
шу кўлга кетади, бир томчи олади. У хам Ойзит 
каби боланинг оғзига томизади.

Яна олтойликларга кўра, гунохи бўлган бир 
кимса, жаханнамда ёниб, азобланиб, жазосини 
олганидан кейин Еюжи томонидан учинчи кават 
кўкка кўтарилади. Бундан буён ёр-дўстлари би- 
лан бирга сут кўлида олтин кайикларда кезади- 
лар, бу кўлнинг теварагидаги садаф кумлок- 
ларда (соҳилларда) ўйнайдилар ва овунадилар.

Баъзи ҳайвонлар ҳам дунёга сут кўлидан кел- 
ганлар:

Олтойликлар тасаввурича, Пуро оти берилган 
уч шохли эчкилар ҳам сут кўлидан чикади.

Бир ривоятга кўра, бу сут кўли Қоф тоғи- 
нинг этагидадир. Ҳизир, ўлимга чора изларкан, 
йўли шу ерга тушади. Бу тоғдаги сут кўлида 
ҳавода учмок учун канотли, сувда сузмок учун 
куракли отларнинг борлигини кўради. Учар от- 
лардан тутмокчи бўлади, аммо тутолмайди. Шун- 
да у кўлга шакар тўкади, ичган отлар маст бўла- 
ди. Ҳизир булардан бир жуфтини тутади, Учма- 
синлар, деб канотларини кесади. Бу отлар жуфт- 
лашгач, тулпор отлар шулардан тарқайди.

ЖАҲАННАМЛАР
III

жах,аннам тангрилари, 
жаҳаннам ҳокимлари, 

топоно,
монгистўжириус, 

тункан к,ора томуғ, 
таптан коратош, овичи 

жаҳаннамлари, 
Козиргон, нот, упонот 
ҳозонлари, роҳшослар, 

аголар...
Гунохсиз инсонлар жаннатларга кетганидай, 

гуноҳкорлар ҳам еростидаги жаханнамларнинг 
азоб чукурларида колиб, кайнаган катрон козон- 
ларида ёнажак, жазоларини чекажакдирлар.

Сумерлар тасаввурича, еростида жаҳаннам 
тангрилари ва тангричалари бордир. Наргол ва 
унинг хотини Эришкиғол буларнинг дастлабки- 
ларидир.

Дунёда гуноҳ килганларнинг жазо сураларини 
ва шаклларини, кайси жаҳаннамда кандай ёна- 
жакларини карорлаштирувчи ҳокимлар ҳайъати 
ҳам бордирки, бу ҳайъатга Собирай, Ороҳ, Тўяр, 
Молоҳой ва Торила киради.

Шомончи Олтой туркларининг эътикодига кў- 
ра, энг катта жаханнам Монгистўжириус дейила- 
ди. Бу жаҳаннамни Мотмон Қора деган бир руҳ 
идора этади. Яна бир жаҳаннам борки, унинг 
оти Тункан Қора Томуғдир. Буни эса Мотмон 
Қорача идора этади. Яна Таптан Қоратош деган 
жаханнам ҳам борки, буни Карай Хон идора 
этади.

Шомончилар тасаввурича, дунёда ёмонлик кил- 
ган инсонларнинг азоб чекмоғи учун улар оти- 
ладиган жаҳаннамни ва у ерда қайнаётган кат- 
рон козонларини Қозиргон дейилади. Буддавий 
уйғурларнинг Овичи деган жаҳаннамлари ҳам 
шундайдир.

Олтойликларнинг ёмонлик тангриси Ерлик Хон 
эса, туғилган боланинг гуноҳларини ёздирмок 
учун бир Қўрмўс юборади. Буюк тангри Улгун 
ҳам бунга жавобан Ёючини жўнатади. У, бола- 
нинг ўнгида, Қўрмўс эса сўлидадир. Булар бола 
улғайгандан то ўлгунича боланинг ёнидан кет- 
майди, Улганда Қўрмўс унинг руҳини ер остига 
келтириб, Қозиргонга отади. Козиргондаги козон- 
ларда катронлар билан бирга кайнайди. Кўрмўс, 
Ерлик Хоннинг ҳузурида, келтирган руҳнинг 
гуноҳларини исботлаб берса, у руҳ козонларда 
колади. Еючи ҳам бирга у ерга келади. У ҳам 
бу руҳнинг савобларини санайди. Агар савоб гу- 
ноҳдан кўп бўлса, руҳ у ердан кутилади. Гуноҳи 
ортик бўлса, гуноҳ даражлсига кўра ёнади. 
Сўнгра тўғри юкорига чика бошлайди. У руҳнинг 
учинчи кават кўкда бўлган ср-дўсти (акрабоси) 
шафоат этиб, Еючидан сўрайдилар. Еючи руҳнинг 
гуноҳи кадар ёнишини кутади. Чунки руҳнинг 
боши катрон козонидадир. Гуноҳи кадар ёнган- 
дан кейин боши ташқарига чикади. Шу пайт, 
Еючи, руҳнинг тепасидаги сочидан тутиб, уни 
козондан чиқаради ва руҳни учинчи кават кўкка 
олиб келади. У ердаги ақраболарига кўшади. 
Сўнг руҳлар Сут кўлида хуш вакт кечирадилар.

БИР ЖАҲАННАМ ТАСВИРИ
Бу ерда забти тез... баджаҳл шайтонлар, Рок- 

шослар жаҳаннам кулларини кайнаб турган ко- 
зонлар ичига отадилар, у ерда бутун баданлари- 
даги эт ва суяклар тери ёғи сингари эрийди... 
Сўнгра яна вужудга келаверади...Жаҳаннам Ағо- 
лари оташ билан кизиллашган темирларни ерлар- 
да бошини осилтириб ёткизадилар. Ташки томони 
оловланган тулумлар (бутун терилар)ни калтак- 
лаб, уларнинг ичига ботирадилар. Бутун вужуд- 
лари ёниб, мовий, кизил, ок ёлғинлар, бўтана 
сувлардай окадилар. Мингларча йил бу ерда 
аччик азоблар чекканлари ҳолда иссикдан жон- 
лари узилмайди. Бу ердан чикканларида уларни 
яна устара, кассоб пичоғи, бошка тиғли куроллар 
тўшалган ерларда ёткизадилар. Бу ердан 
чикканларида эса киздирилган темирли ерда ёт- 
кизадилар. Ҳар кайсилари бу ерлардан ўтгандан 
кейин... яна кул босган-ишкорли арикларга туша- 
дилар. Арикнинг тубида ўн олти бармок узунлиги- 
да темирли шишалар, тиконли тўшаклар тўшал- 
гандай туюлади... Сал шамол турса, бу кулли 
арикларнинг суви буғланади. Катта-катта ўрам- 
лар чирпирак килиб айлантиради. У ерга тушган 
дўзахий бечоралар ўрамлар билан куйига чўмиб, 
сихларга тикиладилар. Бутун вужудлари бошдан-

оёк тешилиб чикадилар. Бу ариқнинг икки кир- 
гоғида ўтлокка, чаманзорга ўхшаб, ердан чикиб 
турган кескир устаралар бўлади. Гунохли дўза- 
хийларнинг ҳар кайсиси ташкарига чикмок учун 
талпиниб, арикнинг кирғоғига тирмашган пайт- 
ларида бутун вужудлари тилим-тилим бўлиб кий- 
налади. Арик кирғоғида бир Ағо бўйидай кела- 
диган бир темирли дарахт бор. Ун олти бармок 
узунлигида темирли тиконлар ҳам бор. Бир катор 
оловлар гур-гур ёлкинланади. Жаҳаннам Ағола- 
ри кизартирилган темирли камчилар билан уриб, 
ўша дарахтнинг устига чикишларини амр этади- 
лар.

Гуноҳлилар жаҳаннам Ағоларидан кўркиб, 
мажбуран дарахтга чикадилар. Бутун вужудла- 
ри камишли пичандай ёниб кетади. Кай бири 
качонки куйига тушмокчи бўлса, темирли ва за- 
ҳарли сихларни вужудларига тиқадилар...

БОШҚА БИР ЖАҲАННАМ 
ТАСВИРИ

Бу дунёда кимки одам ўлдиришдан ўзини тий- 
маган бўлса, тўппа-тўғри Топона жаҳаннамига 
равона бўлади. У жаҳаннамда ниҳоятда кўп кул- 
ли сув (ишкор) билан тўла катта козонлар бор. 
Қаторасига кайнаб ётади. Жаҳаннам Ағолари 
кўпдан-кўп бечораларни ўша козонларга отиб 
қайнатадилар. Эти, терилари, томирлари — та- 
мом ҳамма ёғи ковурилиб пишади. Еноклари 
бўртиб, жон-жаҳди билан ташкарига чикишга 
талпинаётган бошларини куйига карата тилкалаб 
туширадилар. У козондан ташқари чикаётган 
бошлар коп-кора бўлиб, Топона жаҳаннамини 
тўлатиб, кисилиб турадилар. У ерга йиғилган- 
ларнинг шунчалик аччик азоблари бор. Бундан 
бошка саноксиз исканжалари ҳам бор... Бу ерда 
тўпланган бечораларни оташли чукурга отиб, 
икки темирли сих билан сихлаб олиб ерга уради- 
лар. Бир сихни оёғига, бир сихни бошига тика- 
дилар. Ундан бошка... тўксоита киздирилган 
оташли сих билан бутун вужудларини сихлай- 
Дилар. Бу азобларга чидаёлмай гуноҳкорлар акл- 
дан озадилар...

ЯНА БИР ЖАҲАННАМ 
ТАСВИРИ

Топона олдида «саккиз жаҳаннамдан еттинчи- 
си» номли тағин бир жаҳаннам борки, у ерда 
иккита катта козон бор, бири Нот, иккинчиси 
Упонот отлидир. Нот отли козоннинг кенглиги 
шу кадарки, теварагида эллик Ағо хизмат килади. 
Упонот деган козонга эса эллик бир Ағо караб 
туради. У ҳам кулли сувга тўла бир ҳолда кайнай- 
ди. Бунинг устига жаҳаннам Роқшослари дў- 
заҳийларни тутиб, у козонларга бошини куйи 
килиб отадилар. Булар юрак ёрилар даражада 
азоб чекадилар. Уларнинг ҳаётлари туганмайди. 
Қайси бирлари у козонлардан ташқари чиксалар, 
оташ'ли, ёлқинли, ўткир учли санчкига ўтказиб, 
яна куйига тикадилар... (Турли жаҳаннамларга 
оид уйғурча парчалар: Р. Раҳматли асаридан 
олинган).

РУҲЛАР, ПАРИЛАР, 
МАЛАКЛАР, ЖИНЛАР, 

ШАЙТОНЛАР, ЗАБОНИЙЛАР, 
ЖОДУГАРЛАР

РУҲЛАР
Шамонийлар тасаввурича, руҳлар кийматига 

караб иккига бўлинади. Бири Эш руҳлар; булар 
инсонлар, яратиқлар ва ўсимликлар билан бирга

бўладиган, уларга эш (хамрох.) рухлардир. Ик- 
кинчиси Ток рухлар; булар ҳар кимдан ва хар 
нарсадан айри, яъни бирор жонли ёки ўсимлик 
билан бирга бўлмайдиган рухлардир; бундай рух- 
ларнинг кўпчилиги тангриларнинг амрида бўла- 
дилар. Яхшилик париларининг амрида бўлганлар 
инсонларга яхшилик, ёмонлик париларининг 
амрида бўлганлар эса ёмонлик килачилар, бу 
руҳлар ўз ҳолича тоғларга, сувларга, тупрок- 
ларга, дарахтларга... эгалик киладилар.

Тағин инсоннинг ўз руҳи бор. Шунга кўра, 
шомонлар инсонларни жисмоний ва руҳий бор 
лик ҳолида кабул этадилар. Аммо бу рухлар 
Эш руҳлардан бошкадир. Булар жаннатдаги Сут 
Кўлининг бирор томчисидир. Бу томчилар туғи- 
лажак инсоннинг руҳларидир. Бола туғилган 
пайтда олтойликлар эътикодича Ейик номли р \ \  
кўлдан бир томчи сут олиб келади, туғилажак 
болага аралаштиради. Худди шу томчи у болага 
берилган рухдир.

Тоқ руҳлардан яна, шомонларга кўра, Алғам 
номли йўл кўрсатувчи бир рух борки, бу руҳ маро- 
симларда шомонни хаяжонга солади.

Тоғлар, сувлар, тупроклар, дарахтлар... нинг 
руҳларига келсак, булар ҳимоячи рухлардир. 
Булар инсонларга яхшилик киладилар, йўл кўр- 
сатадилар, ёмон руҳлардан кўрийдилар. Хур- 
матсизлик килганларни жазолайдилар, касаллик 
юборадилар.

Хар тоғнинг рухи ўз минтакаси ишларига 
аралашади... Бошка минтакалар билан ишлари 
йўкдир. Бу руҳларга атаб курбонлик киладилар, 
дуолар ўкийдилар.

Ер-сувларнинг рухлари хам тоғлар билан оо( - 
ликдир. Булар яшайдиган тоғлар ичида Обу 
К.оон тоғи мукаддас бир тоғдир. Бу тоғнинг 
икки кизи бордир. Бу кизларни Ялбис дейдилар. 
Бу тоғларнинг бир олтин эшиги, от боғланадиган 
олтин козиғи бордир.

Ер-сув рухлари булокларда ва сувларда хам 
бўлади.

Буюк тангри Ўғон хам ер-сув рухларининг энг 
буюгидир. Ернинг руҳи учи юксакларга чўзилган 
катта бир кайрағоч дарахтининг соясида ўтиради.

Ўғондан кейин, ер-с/злзрнинг бошка катталарп 
ва идорачилари бордир: Толой Хон, Олтой Хон, 
Темир Хон, Ўкт\ Хон шулар жумласидандир.

Ер-сувлар инсонларга баракат келтирадилар. 
Минг кулоклидирлар.

Олтойликлар ҳам ер-сувларга кўп ҳурмат кур- 
сатадилар. Улар учун бия курбон киладилар. 
Булар олтой кабила ва уруғларининг ҳам яратув- 
чнларидир. Хар бирининг оиласи ҳам бор.

Ер-сувлар ўзлари яшайдиган жойларнинг эга- 
ларидирлар. Олтойликларга кўра, булоклар, сув- 
лар, тоғларнинг оти бирор ер-сувнинг отидир.

Екутлар билан олтойликлар факат шомонлар, 
коҳинларгина руҳлар билан муносабатга киради- 
лар, деб ишонадилар. Инсонлар билан руҳлар 
орасида шулар воситачи бўлади.

Яхшилик килувчи руҳлар дуолар билан, зие- 
фатлар билан мамнун бўлиб коладилар. Емонлик 
килувчилардан сакланмок учун хам яна курбон- 
лар сўйиш билан бирга, сехрлар, афсунлар ҳам 
килинади.

ПАРИЛАР, МАЛАКЛАР
Афсоналарга кўра, парилар билан малаклар 

кўклар олами ва дунё устидаги ерларда бўла- 
дилар.

(Мана бир намуна: Маҳмуд Иккинчининг сар- 
тарошхонасида заҳматкаш кекса бир Мамиш 
афанди бор эди. Бу одам, Хамид Биринчи замони-

да Андарунга кирган, бутун умрини саройда ўт- 
казганди. Илми нужум ва ал-кимё каби илмларда 
ҳам ўзини жуда билағон ҳисобларди.

Жинларга, Юлдузларга инонарди. Бир пайтда 
Тўпкопи Саройининг боғчасида бир шамшод бўл- 
ган экан. Бу шамшодни жойидан олиб ташламок- 
чи бўлибдилар; Мамиш афандининг айтишича. 
парилар, туркпарга кўп меҳр боғлаганликларидап 
ўз подшоҳларига девон жойн кнлиб, шу шамшод- 
Ни танлаган эканлар. Хар куни саҳар вакти пари- 
ларнинг барча катталари у ерда тўпланар, девон 
курилар, пари подшоҳни ва бу девонни идора 
этарди. Бу шамшодни жойидан олиб ташламас- 
ликни сўраб, Мамиш афанди маъмурларга кўп 
учраган" аммо таъсири бўлмаган. Шамшод жойи- 
дан олиб ташланганда кўл кизиб, кўпириб кет- 
ган, шундан кейин фалокатларнинг кети узилмай 
колди, деб Мамиш афанди тинимсиз сўйлаб 
юрарди).

Парилар ва малаклар кават-кават кўкларда, 
номаълум оламда роҳат-фароғатда ёхуд гуноҳсиз 
инсонлар билан жаннатларда яшайдилар.

Парилар, малакларнинг умрлари ҳам ракам- 
ларга сиғмас кадар узундир. Хатто бокийлар 
орасида бўладилар.

Малаклардан бирига: «Сен качон яратилдинг» 
деб савол берилганда, у ҳам: «Билмайман, факат 
ҳар тўрт юз минг йилда бир юлдуз яралади» 
деб жавоб берган экан. Ундай бўлса, яратилмиш 
пари миллиард санадан бери яшаётган бўлади.

Турк кабилалари орасида, яна кўп кичик танг- 
рилар кўзга ташланади. Қадимги вактларда бу- 
ларнинг кичик ва катта ҳайкаллари Урта Осиё- 
даги туркларнинг уйларида, чодирларида бўлар- 
ди.

Турк ишончларига кўра, инсонларнинг ва аше- 
ларнинг бирор париси бўлганидай, хар уйнинг 
ҳам бир париси бор. Уй париси уйнинг тоза тути- 
лишини истайди. Уйни тоза кўрмаса, аччикланиб 
кетиб колади, ўрнини жинлар олади. Бу кўркув 
билан уйлар тоза тутилади.

Тангрича Ойзитнинг амрида тоғ, дала, чечак, 
мева парилари бор.

Тангриларнинг амрида бўлган парилар билан 
бир каторда бўлак бир ташкилог ҳукмдори то- 
монидан идора этилувчи парилар ҳам бор.

Кейинрок ижод килинган ҳикоя ва эртаклар- 
да кўринган парилар шоҳи ҳам катта ўрин тутади.

Эрон асотирларидан келган ва турклар ора- 
сида ҳам танилган икки малак бордирки, булар- 
пи Усмонли шоирлар шеърларида кўп ишлатган- 
лар. Бу малаклардан бири: Бахман эдики, бу 
малак кўйларни, сигирларни уй ҳайвонларидап 
кўпини кўрийди, Қуёш таквимининг ўн биринчи 
ойида бўлган-битганни идора этади. Иккинчиси 
эса Баҳромдир. Бу хам йўлчиларни, мусофир- 
ларни кўрийди, уларга кулай йўлларни кўрса- 
тади. Бобил чоҳида осиғлиқ турган Хорут 
ила Морут хам шарқ асотирларидан келган икки 
малакдир.

МЎЪЖИЗЛЛДР ҚОМУСИ

«ЖОН РИПО, ТИРИКЛАРНИ 
ТИНЧ ҚЎЙИНГ!..»

АМЕРИКА МАТБУОТИДА ЭЪЛОН ҚИ Л И Н ГА Н  
БИР ТАЙЁРА ҲАЛОКАТИ ВА У ТУФ АЙЛИ ЮЗ 

БЕРГАН АҚЛГА СИҒМАС ВОҚЕАЛАР ХУСУСИДА

Чемберсларнинг ҳашаматли уйи. Меҳ- 
монхонадаги думалоқ стол атрофида икки 
эркак ва икки аёл бошларини қуйи солганча, 
энгашиб ўтиришибди. Спирит, яъни марҳум 
Р У Ҳ и  билан мулоқот қилиш амали бошлан- 
ган. Хона сув қуйгандай жим-жит. Яна бир 
неча дақиқадан сўнг собиқ учувчи борт- 
^УҲандис Жон Рипо билан алоқа ўрнати- 
лади. Бир неча йилдирки, Жон нариги ду- 
нёга ри^лат қилган бўлса-да, бу дунёдан 
воз кечишни хоҳламагандек, тўсатдан мод- 
дий қиёфада пайдо бўлиб, яқинлари ва дўст- 
ларини қўрқитиб келарди.

Ярим соатча давот этган амал ниҳоясига 
етди. Мулоқотни оҳанрабо тасмалар ёзиб 
олди.

•••— Жон Рипо, сиз безовталанмаслигин- 
гиз керак. Агар сиз Ёруғликка борсангиз, 
хотинингиз ва қизингизга нисбатан муҳаб- 
батингиз янада кучли бўлади. Сизнинг ерда 
ҳозир бўлишингизга зарурият йўқ. Ёруғ- 
ликка боринг. Ёрқин, равшан ёруғликка бо- 
ринг. Сизни кутиб олишади, кўмаклашиша- 
ди. Болалардек итоатгўй бўлинг.

Магнитофоннинг енгил ғувиллаши, тасма- 
нинг шитирлаши ва ниҳоят Стэн Чемберс- 
нинг бўғиқ-тантанали овози:

— Кўраяпман, у биздан узоқлашаяпти.
Шу кеча собиқ учувчи бортмуҳандиснинг 

руҳи тинчланди ва тирик қиёфада бошқа 
пайдо бўлмади. Ҳайратланарли ва даҳшат- 
ли воқеанинг сўнгги варағи ёпилди. Биз эса 
муҳтарам ўқувчи билан ўша ҳодисанинг 
ваҳимали ва ҳалокатли биринчи кунларига 
қайтамиз.

1972 йилнинг 29 декабри. Кеч соат 22.00 га 
яқин Нью-Йорк шаҳридан Маямига (Флори- 
да штати) 310 рақамли «Локхид —  1011» 
тайёраси ҳавога кўтарилди. Тайёра бортида 
163 йўловчи ва 13 экипаж аъзоси бор эди. 
Кема командири Боб Лофт, биринчи учувчи 
Берт Стоксилл ва иккинчи учувчи, бортму- 
ҳандис Жон Рипо одатдагидек ўз жойла- 
рини эгаллагандилар. Улар билан бирга бу 
рейсда «Истерн Эйрлайнс» авиакомпания- 
сининг техник эксперти Анжело Доноусо 
ҳам бор эди.

Икки соатдан ортиқ учиш яхшй ўтди. Тай- 
ёра қанотлари остида харитада Эверглейдз 
деб белгиланган ботқоқлик кўрина бошла- 
ди. Кема командири Лофт Маями тайёра-

гоҳнинг назорат гуруҳи билан алоқага чиқди, 
айни пайтда битта кичик ёритгични алмаш- 
тиришга урина бошлади. Бу ёритгич асбоби 
одатда тайёра олдинги ғилдиракларининг 
очилган-очилмаганини билдиради. Аммо 
тайёра қўниш йўлакларига яқинлаша туриб, 
барча зарур амалларни бажарган бўлса-да, 
ёритгич асбобининг чироғи ҳеч нарсани 
англатмасди. Нега? Бу номаълум эди. Тўғри- 
сини айтганда, бу ҳақда ўйлаб кўришнинг 
вақти эмас эди. Бортмуҳандис Рипо зудлик 
билан рамзий маънода «жаҳаннам туйнуги» 
деб аталадиган учувчилар хонасининг пасти- 
Д а  жойлашган уйчага тушиб, олдинги ғил- 
дирикларнинг очилганини ўз кўзи билан 
кўрмоқчи бўлди.

Шу пайт тушуниб бўлмайдиган ҳодисалар 
кеча бошлади. Автоучувчи ишдан чиқди, 
тайёра бирданига пастга шўнғиб, йигирма 
учдан қирқ икки дақиқа ўтганда, ботқоқлик- 
ка қулаб тушди. Шу боисдан ҳам тайёра- 
даги 176 одамдан 101 таси ҳалок бўлди. 
Кутқарув ишлари бошланди. Биринчи учувчи 
Стоксилл ўлиб ётган ҳолда топилди. Кема 
командири Боб Лофт танасидаги жароҳат- 
нинг оғирлиги туфайли бир соатдан кейин 
оламдан ўтди. Жон Рипо эса орадан бир 
кун ўтиб ўлди. Анжело Доноусо жиддий 
шикастланган бўлса-да, тирик қолди. '

Техник текширувдан ўтказилгач, тайёра- 
нинг олд ғилдирак қисми ҳалокатдан илга- 
ри тушгани аниқланди. Кичкинагина ёритгич 
асбобининг ишламагани ҳалокатга бош са- 
бабчи бўлган эди. Афсуски, нохуш статисти- 
канинг рўйхати яна бир одамлар ҳаётини 
олиб кетган тайёра ҳалокати билан тўлди- 
рилди. Аммо бу ҳалокат марҳумларнинг 
яқинлари, дўстлари ва қариндошларига на- 
фақат қайғули йўқотиш, балки ақлга тўғри 
келмайдиган, ваҳимали, қўрқинчли воқеа- 
ларнинг бошланишига сабаб бўлди.

Бу воқеаларга Нигериядаги сирли вирус- 
ли касаллик ва НУЖлар ҳақидаги китоби 
билан танилган журналист Жон Фуллер қи- 
зиқиб қолди.

Маями яқинида юз берган авиаҳалокат 
туфайли кечган ҳодисалар ҳақида Жон Фул- 
лер биринчи марта 1974 йилнинг март 
ойида Стокгольм-Копенгаген манзиллари 
бўйича учувчи 401 рақамли «Локхид-1011» 
тайёрасида эшитади. Стюардесса унга ҳало-

катга учраган тайёра экипажи аъзолари «Ис- 
терн-Эйрлайнс» компанияси ҳаво кемалари- 
да пайдо бўлиб туришлари ҳақида ваҳима 
билан сўзлаб беради.

Тахминан бир йилдан сўнг журналист ўша 
авиакомпанияга қарашли «Локхид-1011» 
тайёрасида Санхуандан Нью-Йорк шаҳрига 
учади. Учиш давомида у стюардессадан 
ҳазил аралаш «ҳавода шарпаларни кўрган- 
мисиз?» деб сўрайди. Бу сазол қизни ҳайрат- 
га солади. ,

— Бу ҳечам кулгили эмас, мен бундай во- 
қеанинг ҳақиқатан ҳам гувоҳи бўлганман. 
Тайёранинг пастки ошхонасида 1973 йилнинг 
февраль ойида юз берган ҳодисани сира 
унутмайман. Ошхонада кимдир бордек 
туюларди-ю, аммо ҳеч ким кўзимга кўрин- 
масди. Кейин қандайдир таърифлаб бўл- 
мас даҳшатли совуқни сездим. Мен яна 
учувчиларнинг ўша ҳалокатга учраган 
тайёра экипажи аъзоларидан бир-иккитаси- 
нинг шарпаларини кўрганликларини эшит- 
ганман. Бирор фойдаси тегиб қолар, деган 
мақсадда авиакомпания раҳбарларига бу 
ҳақда хабар қилдим. Улар эса... менга ру- 
ҳий касалликлар шифокорига учрашишимни 
маслаҳат беришди. Кейинчалик мен бундай 
ҳодисалар ҳақида ахборот берадиган тай- 
ёра экипажи аъзолари турли хил сабабларга 
кўра ишдан бўшатиб юборилганликларини 
билдим. Шунинг учун ҳам улар бу мавзу 
ҳақида хотиржам гапиришмайди. Сиздан 
илтимос, менинг ҳам исмимни эсламасли- 
гингизни сўрайман.

Минг газ баландликда бўлган тасодифий 
суҳбат Фуллер учун бу сирли ҳодисалар- 
ни жиддий ўрганишга дастлабки туртки 
эди. Бу мавзу хусусида мулоҳаза юритиб, 
Фуллер ўлимдан кейинги ҳаёт инсон ақли- 
ни ўйлантирган энг муҳим фалсафий муам- 
молардан бири эканлигини тушунди. Тўғ- 
ри, диндорлар учун бу муаммо ечилган ҳи- 
собланади. Аммо кўпчилик одамларга ис- 
бот, далил керак. Ҳалокатга учраган тайёра 
экипажи бу муаммони ечишга хизмат қила 
олармикин?

Жон Фуллер 1975 йилнинг мартида «Лок- 
хид-1011» тайёрасининг ҳалокатини ва ундан 
сўнг «Истерн-Эйрлайнс» авиакомпанияси- 
нинг тайёраларида юз берган сирли ҳоди- 
саларни кўрган ва кузатганлар ҳақидаги 
маълумотларни тўплаш учун Маямига кел- 
ди. Тайёранинг ҳалокати ва унинг сабаби 
ҳақидаги ахборотни қўлга киритиш силлиқ 
кўчди. Қонун бўйича АҚШнинг ҳар бир ва- 
тандоши истаган давлат маҳкамасидан ис- 
талган ҳужжатнинг (агар у давлат сири деб 
саналмайдиган бўлса) нусхасини олиши 
мумкин.

Шундай қилиб, Фуллер ўзининг кўнгилли 
ёрдамчилари — маҳаллий дорилфунун та- 
лабалари ёрдамида Федерал авиация бош- 
қармаси ҳамда тафтиш ҳайъатининг ҳуж- 
жатларидан кўчирма олади.

«Истерн-Эйрлайнс» авиакомпанияси раҳ- 
барларидан эса ахборот олишнинг имкони 
бўлмайди. Фирма раҳбарлари баъзан чар-

чоқ ва руҳий толиқиш туфайли кечадиган 
айрим ҳодисаларни ҳисобга олмаганда, бу 
ҳақда умуман ҳеч нарса билмасликларини 
айтадилар. Учувчи ва хизматчилар билан 
бўлган суҳбат ҳамда саволларга берилган 
жавоблардан Фуллер компания хизматчи- 
лари раҳбарият билан ораларидаги муно- 
сабатни бузгилари келмаётганини пайқади.

Фуллер яна бир ахборот манбасини топа- 
ди. Бу Америка учиш хавфсизлиги жамғар- 
маси томонидан 1974 йилнинг апрелида чи- 
қарилган бюллетень бўлиб, унда шундай 
сатрлар бор эди. «318 рақамли «Лок- 
хид-1011» тайёрасининг пастки ошхонасида 
бўлган стюардесса иситиш ўчоғида ҳалокат- 
га учраган тайёранинг учувчи бортмуҳан- 
диси Жон Рипонинг балқиб чиққан чеҳра- 
сини кўради. У зудлик билан бошқа стюар- 
дессани чақиради. У ҳам ўчоқдаги марҳум 
бортмуҳандиснинг юзини аниқ илғайди. 
Қизларнинг даъвати билан етиб келган борт- 
муҳандис ўчоқдаги тасвир билан мулоқот 
ўрнатишга ҳаракат қилади. Ҳаракатга жаво- 
бан шундай сўзлар пайдо бўлади. «Бу 
тайёрада ёнғиндан эҳтиёт бўлинг». Бир оз 
вақт ўтгач, тайёра Мехико тайёрагоҳига қў- 
нади. Текширув натижасида двигателлардан 
бирининг яхши созланмагани маълум бў- 
лади. Экипаж тайёрани таъмирлаш қарор- 
гоҳига элтиш ҳақида кўрсатма олади. Қис- 
қа тайёрагарликдан сўнг тайёра юқорига 
кўтарилиб, қароргоҳ томон учади. Аммо 
тўсатдан икки двигателдан бири ёна бош- 
лайди ва у ишдан тўхтайди. Олов углежав- 
ҳар билан ўчирилади. Экипаж ўзининг таж- 
рибасию совуққонлиги туфайли тайёрани 
орқага қайтариб, омон-эсон Мехикога қўн- 
диришга эришади. Енган двигателнинг бар- 
ча қисмлари жиддий текширувдан ўткази- 
лади, аммо уларнинг бирортасидан ишкал 
топилмайди. Бу воқеадан сўнг тахминан бир 
ойлар чамаси ўтгач, худди шу тайёранинг 
пастки ошхонасида авиайўловчиларга овқат 
тайёрлаётган стюардесса Дорис Элиот бир- 
данига пайдо бўлган кучли ва қаттиқ совуқ- 
ни сезади. Этни жунжуктирувчи бу ғалати, 
ёқимсиз ҳолат ошхонага кирган тайёра 
бортмуҳандисига ҳам кўчади. Деворга ўр- 
натилган ҳарорат ўлчовчи асбоб эса бу хона- 
га хос одатдаги иссиқликни кўрсатиб турар- 
ди.

Стюардесса Женни Пиккард ҳам ғалати 
ҳодисанинг гувоҳи бўлади. Худди шу 
тайёранинг ошхонасида ишлаётган Женни 
ногоҳон каҳрабо (электр) ускуналари тура- 
диган бўлма эшигида кичкина бир юрак 
уришидек ҳаракатланаётган оқ шарчани кў- 
риб қолади. У аста-секин катталаша бош- 
лайди. Женни лифт тугмачасини босади. 
Аммо у анча пайтгача юқоридаги эшик яхши 
ёпилмагани учун тушмайди. Бу пайтга ке- 
либ, шар баскетбол коптогичалик каттала- 
шади ва одам юзи тусини ола бошлайди. 
Лифт эшиклари беркилади. Женни яна лифт 
тугмачасини босади. Одам юзи шаклланаёт- 
ган шарча энди аниқ, равшан тус олади. 
Ен томондан сочига хиёл оқ оралаган, кўз-

ларида ҳимоя кўзойнаги... Шу пайт лифт 
эшиклари очилиб, қўрқиб кетган Женни 
ўзини ичкарига олади.

Орадан яна бир ой ўтиб, 318 рақамли 
тайёра Нью-Йоркдан Маямига учишга тай- 
ёрланаётган эди. Экипаж аъзоси Сис Патер- 
сон биринчи бўлмадаги йўловчиларни санаб 
чиқаётиб, битта одам ортиқчалигини пайқаб 
қолади. Патталарни қайта кўздан кечираёт- 
ган стюардессанинг нигоҳини «Истерн-Эйр- 
лайнс» авиакомпаниясининг капитани кийи- 
мидаги одам ўзига тортади. У капитандан: 
«Сиз хизмат паттаси билан учаяпсизми, рўй- 
хатда кўрсатилмаган экансиз?»— деб сўрай- 
ди. Иккинчи марта ҳам мурожаатига жавоб 
ололмаган Сис катта стюардессани чақира- 
ди. Йўловчига кўзи тушиши биланоқ унинг 
ранги оқариб, кўзлари даҳшатли ҳодисани 
кўраётгандек ажабтовур бўлиб кетади. Ен- 
атрофдаги ўриндиқларда ўтирган йўловчи- 
лар бу ғайритабиий ҳодисани қизиқиш билан 
кузата бошлайдилар. Бир оғиз ҳам сўз айт- 
маган катта стюардесса тайёра экипажи ко- 
мандирини бўлмага таклиф этади. Йўлов- 
чига кўзи тушган ҳамон у ҳам қаттиқ ҳая- 
жонланганидан бақириб юборади: «Э, ху- 
дойим, бу ахир Боб Лофт-ку!» Шу сўзлар 
янграши билан ғалати йўловчи ҳамманинг 
кўз ўнгида ҳавога сингиб кетади.

Командир бу ҳақда зудлик билан қўнал- 
ға навбатчисига хабар беради. Тайёра ҳар 
томонлама жиддий текширувдан ўтказила- 
ди. Аммо капитанни топиша олмайди ва... 
у ўз манзили йўналиши бўйича учиб кетади.

318 рақамли тайёранинг стюардессаси 
Женни Пиккард яна бир ғайритабиий ҳоди- 
санинг гувоҳи бўлади. У учиш пайтида ҳаво 
кемасининг ўнг томонга хиёл оғганини сеза- 
Д и .  Иллюминатор ёнида ўтирган йўловчи 
унга тайёра қанотини кўрсатиб, у ерда нима 
бор, деб сўрайди. Женни иллюминатордан 
ўнг томондаги қанот устида тайёра тезлиги- 
да учаётган худди қовун шаклидаги кичик 
шарни кўради.

Бир дақиқадан кейин ҳалиги шарча қа- 
нотдан бир газ чамаси юқорига кўтарила- 
ди. Шунда Женни тайёранинг ўз мувозана- 
тига келганини сезади. Ҳалиги шарча яна 
қанотга яқинлашади, тайёра яна тағин ўнг 
томонга хиёл оғади. Бу ҳолат бир неча бор 
такрорланади. Ҳайрон бўлган Женни тайёра 
бортмуҳандисини чақиради. У эса шарча 
° Д Д И Й  булут эканини, бир оздан кейин кўз- 
дан ғойиб бўлишини айтади. Аммо шарча 
ХУ Д Д И тайёра қанотида сайр қилишга чоғ- 
лангандек: ҳадеганда уни тарк этавермай- 
ди. Бортмуҳандис тайёрани Маямида яхши- 
лаб текшириш лозимлигини айтиб, ўз хо- 
насига қайтиб кетади. Тахминан ярим соат-

лардан сўнг тайёра энди чап томонга хиёл 
оға бошлайди. Иллюминаторда эса ўша та- 
ниш вазият... Шубҳасиз бу ҳодиса ҳам борт 
дафтарида қайд қилинади. Аммо бу даф- 
тарни компаниянинг навбатчи инспектори- 
га кўриб чиқиш учун берилганда, у кутил- 
маганда дафтарни янгилаб беради. Бу ҳол 
одатга айланиб қолган эди. Ғайритабиий 
ҳодисалар ёзилган борт дафтарларини олиб 
қўйишар ёки ўша саҳифаларини йиртиб таш- 
лашарди. 318 рақамли тайёранинг борт даф- 
таридан йиртиб олинган варақларда қуйида- 
ги ҳодисалар акс этган эди:

Нью-Йорк — Маями йўналиши бўйича 
учаётган аёл ўз ёнидаги «Истерн-Эйрлайнс» 
авиакомпаниясининг бортмуҳандиси кийи- 
мида ўтирган одамга ачиниб қарайди. Чун- 
ки унинг ранг-рўйи касалга чалинган одам- 
ни эслатарди. Аёл бортмуҳандисни гапга 
солиш учун ундан ниманидир сўрайди. Ун- 
дан садо чиқмайди. Шунда у стюардессани 
чақиришни илтимос қилади. Яна жавоб бўл- 
майди. Бортмуҳандис касал бўлса керак, 
деб ўйлаган стюардесса унга ёрдам бера- 
жагини айтади. Қўшни бўлмадаги одамлар 
ҳам унинг аҳволидан ташвишга тушиб қоли- 
шади. Шу маҳал ҳаммани ҳайратда қолди- 
риб, ногоҳонда бортмуҳандис кўздан ғойиб 
бўлади. Бу воқеани кўрган кишилар онг- 
тонг қотиб қолишади. Аёл эса ҳушидан ке- 
тади. Маямига келишгач, у авиакомпания 
бортмуҳандисларининг суратларини кўрса- 
тишларини сўрайми. Аёл ва стюардесса 
ажратиб кўрсатган суратлардан бири айнан 
Жон Рипонинг расми эди.

Агар ана шу келтирилган далилларни таҳ- 
лил қилинса, бу сирли, ғайритабиий ҳодиса- 
ларни ўз кўзлари билан кўрган «Истерн- 
Эйрлайнс» авиакомпаниясининг учувчи, 
стюардессалари вазмин, ақлли, тўғри фикр 
юритувчи, ўз кўзлари билан кўрганларига 
аниқ ва тўкис баҳо бера оладиган одамлар. 
Жон Фуллер тўплаган маълумотларнинг 
манбалари турлича бўлса-да, уларда қайд 
этилган воқеа-ҳодисалар бир-бирига жуда 
ўхшашдир. Бундан ташқари, бу ҳақда сўзлаб 
берганлар бир-бирларини танишмайди. Де- 
мак, бу воқеаларни уйдирма, деб баҳолаш 
ҳам мумкин эмас. Вақт ўтиши билан шарпа- 
ларнинг пайдо бўлиши ҳам тўхтади; албатта. 
Боб Лофт ва Жон Рипо энди одамларни 
безовта қилишмаяпти. Аммо... ўлимдан 
сўнгги ҳаёт хусусидаги баҳс тўхтагани йўқ.
У давом этмоқда. Сиз бу ҳақда қандай 
фикрдасиз, азизлар?

«Аномалия» рўзномасидан 
Рустам РЎЗМАТОВ таржимаси

САМОВОТ ЖУМБОҚЛАРИ

ҲАРБИИ ҚУРОЛЛАРНИНГ 
НУЖЛАРГА ТАЪСИР 

ЭТМАСЛИГИ ХУСУСИДА

Биз энг қудратли деб ҳисоблаган қарбий қурол- 
ларнинг НУЖларга таъсир этмаслиги кишиларни 
ҳайратга солиб қўйди. Маълумки, мудофаага 
мўлжалланган, ўзи қидириб топувчи ва отувчи 
ракеталар бор, лекин шу вақтгача бундай ракета- 
лар ва бошқа турдаги қуроллар НУЖга таъсир 
этолмаган. Ўша, махфийдан махфий меморан- 
думда ҳам бу ҳақда эслатиб ўтилади. Иккинчи 
жаҳон уруши даврида Лос Анжелосда НУЖларга 
қарши ҳужум бошлашди. Бу уруш бир ёқлама 
кечди, сабаби кучли ҳимоя майдонига эга НУЖ- 
лар зарар кўрмаган ва қарши ҳужумга ўтмаган. 
1942 йилнинг 25 февралида кечган бу воқеадан 
эсанкираб қолган ҳарбийлар НУЖни суратга 
олишга улгурганлар, холос. Мазкур сурат айрим 
рўзномаларда эълон қилинса-да^ бунга кўпчилик 
ишонмаган.

НУЖ фазогирлари ерликларнинг тажовузига 
нисбатан ё бефарқ қарашади, ёки инсониятни 
аяшади. Лекин НУЖ фазогирларининг ҳам сабр 
чегаралари борга ўхшайди. АҚШ Вьетнамга қар- 
ши уруш олиб бораётган даврда ғалати воқеа 
содир бўлган эди. Ханой тепасида доирасимон 
учувчи жисм кўринган заҳоти, мудофаа дастурига 
кўра, қўниш ҳақида буйруқ юборилди. Лекин 
НУЖ ерга тушмади. Ҳарбий ҳаво мудофааси 
НУЖга қарата ўт очди. Учирилаётган ракеталар 
НУЖга зарар етказа олмаётганини кўрган ҳар- 
бийлар, барча қурилмаларни ишгасолиб, ракета- 
ларни тўхтовсиз ёғдиришди. Бу ракеталар НУЖга 
етмасданоқ ғойиб бўлаверди. Ракеталар ёмғи- 
ри НУЖ фазогирларининг ғашига тегди шекилли, 
улар ракета учирувчи қурилмалардан бирига 
нур юборишди. Ҳалиги қурилма зумда эритилган 
майдонга айланиб қолди. Яхшиямки, ҳарбий хо- 
димларга зиён-заҳмат етмади.

1976 йили ҳарбий қароргоҳлардан бирида уч

ой давомида НУЖларни кузатишган, уларга қара- 
та қурол ишлатишган, лекин бу НУЖлар қурол- 
лар омбори тепасида қилт этмай тураверган.

Тадқиқотчи Мак Кемпел НУЖ фазогирлари 
ўзини-ўзи ҳимоя қилишда турли усуллардан фой- 
даланишларини айтади. Кунлардан бир кун Нью- 
Йорк штатида Ғ-94 қирувчи тайёра учирилди. 
Катта тезликда ҳавога кўтарилган тайёра НУЖга 
етиб олиб, у билан ёнма-ён уча бошлади, лекин 
тез орада тайёранинг ичи шу даражада қизиб 
кетдики, ўзларини қутқариб қолишга ҳаракат қил- 
ган учувчилар тайёрадан сакрашга мажбур бўл- 
дилар. Бироздан сўнг тайёра қулаб тушди.

1953 йилнинг 23 февралида Сюпериор кўли те- 
пасида тайёра ва НУЖнинг яқинлашуви кузатил- 
ган. Радиолакаторлар бу икки нуқта зумда ғойиб 
бўлганини қайд этган. Афтидан тўқнашув юз бер- 
ган, бироқ тайёра ерда ҳам, самода ҳам бирон 
из қолдирмасдан ғойиб бўлган.

Шимолий Мичиган штатининг Кинросс Ҳарбий 
ҳаво қароргоҳининг хизматчиси Р. Фаулер шунга 
ўхшаш яна бир ҳодисани кузатган.

Ғ — 94С қирувчи тайёрада учувчи, капитан 
Саггс ва радар бошқарувчиси лейтинант Барков 
бор эди. Ердан 450 газ баландликда НУЖ билан 
тўқнашув содир бўлган. Ўша заҳоти тайёра пастга 
шўнғиган, экипаж аъзолари парашют ёрдамида 
ерга туша бошлашган, чунки тайёранинг қулаб 
тушиши аниқ эди. Аслида эса ерга ниҳоятда 
яқинлашиб қолган тайёра кўздан ғойиб бўлиб 
қолган. Учувчининг таъкидлашича, у Ердан 180 
газ юқорида пайтдаёқ газни бўшатганди, бу 
ҳолда тайёра фақат Ерга тушиши мумкин^ холос. 
Ўша вақт саёҳатчилар мавсуми бошлангани ту- 
файли гувоҳларни топиш қийинчилик туғдирма- 
ди, лекин сайёҳларни сўроқлаш ҳеч қандай нати- 
жа бермади —  ёниб тушган ёки портлаган 
тайёрани ҳеч ким кўрмаган.

1957 йил 24 июлда Курил ороллари тепасида 
пайдо бўлган НУЖга қарата Ҳарбий Ҳаво мудо- 
фааси ўт очди, лекин НУЖга ҳеч қандай зарар 
етмади. АҚШ Ҳарбий Ҳаво кучлари томонидан 
қилинган ҳужумлар ҳам жавобсиз қолган, НУЖ

www.ziyouz.com kutubxonasi



шикастланмаган. Айрим ҳолларда НУЖ фазогир- 
ларини яқин масофада ов милтиғида ўққа тутиш- 
ган, аммо уларга ҳеч қандай шикаст етмаган.

НУЖларнинг ҳар қандай қуролларга нисбатан, 
қўпол қилиб айтганда «безбет»лиги одамларни 
ҳушёрроқ бўлишга ундайди. Шу мақсадда Совет 
Иттифоқида НУЖларга қарата қурол ишлатмас- 
лик, уларни маҳв этишга шошилмаслик ҳақида 
қарор чиқарилди. Чунки тажовузкорликда чега- 
радан чиқиб кетган айрим кимсалар умри фожеа 
билан тугаган.

НУЖлар ва ўзга сайёраликлар ҳақидаги воқеа- 
ларни бирма-бир санаб чиқиш қийин. Улар жуда 
қадим замонлардан бери Ерни зиёрат қиладилар. 
Бу ҳақда етарли тарихий далиллар бор.

Фаранглар миллий кутубхонасида сақланаётган 
архиепископ Агобарднинг қўлёзмаси ўзга сайё- 
раликларнинг Ерга ташрифи ҳақида. Унинг ёзи- 
шига кўра, бизнинг эрамизгача 840 йилда ха- 
лойиқ бир аёл ва уч эркакни ўлимга маҳкум эта- 
ди. Бу одамлар «булутли кемавда учиб келганла- 
ри учун омма уларни шайтон элчилари деб 
ўйлаб, қасос олишга чоғланади. Агобард ха- 
лойиқни тўхтата олмайди. Келгиндиларни оғир 
ғўлаларга боғлаб, сувга чўктириб юборадилар. 
Агобард фазогирларни қутқара олмаганига кўп 
афсус чекади ва ўз тахминларини ёзиб қолди- 
ради.

Тарихда Ернинг турли минтақаларида бу каби 
воқеаларнинг бир нечаси юз берган. Биз, инсон- 
лар шу вақтгача ўзимизни энг онгли мавжудот- 
лар ҳисоблаб келдик. «Инсон —  табиат ҳукмдо- 
ри!», деб жар солдик. «Коинотни забт этганлар- 
га шон-шарафлар!», деган хитобномаларни тез- 
тез учратиб турамиз. Лекин табиат ҳукмдори- 
нинг олийҳимматлиги қайда қолди? Биз инсонлар 
табиат неъматларини оёқ ости қилмадикми? 
НУЖларга қарата отилган ўқлар Коинот бағрини 
тилиб ўтмасмикан? НУЖ фазогирларининг ҳало- 
кати учун бутун инсоният гуноҳкор бўлиб қол- 
са-чи?!

БИЛИШНИНГ ЎЗГА 
СОҲАЛАРИГА ЙЎЛ

Ўзга олам вакиллари билан учрашиш мумкин- 
лигига кўпинча фан намояндалари эътироз бил- 
дирадилар. Лекин бари бир мулоқот уларнинг 
хоҳиш-ихтиёридан ташқари юз бермоқда. Бундан 
бир неча йиллар илгари ҳам рўзномалар саҳи- 
фалари НУЖлар ҳақидаги мақолалар билан тўлиб 
кетиши мумкин эди. Аммо айрим сабабларга 
кўра, бу маълумотлар оммадан сир тутилди.

Биринчидан, ўзга сайёра вакиллари билан 
учрашувни хомхаёл деб юрган аксар олимлар 
воқеаларга тўғри баҳо беришдан ўзларини четга 
олиб қочаяптилар. Иккинчидан, Ер юзида тарақ- 
қиёт бир текис ривожланмагани, қарама-қарши 
тузумларнинг мавжудлиги натижасида инсоният 
меҳмонларни қучоқ очиб кутиб олишга тайёр 
эмаслиги ўз-ўзидан аёндир. Учинчидан, биз улар 
ҳақида ҳеч нарса билмаймиз. «НУЖ» деган ата- 
манинг ўзиёқ буни айтиб турибди.

Фандаги хато-камчиликларни сезиб турган ёш 
олим ҳам ўзга оламлар борлигига унчалик аҳа- 
мият бермайди. Унинг фикрича, биронта НУЖ 
ёки ўзга сайёралик халқ хўжалигининг фойдаси 
йўлида каромат кўрсата олмайди.

Еш олимнинг бу фикрига қўшилиш мумкин, 
лекин ўзга сайёра вакиллари биз билан муло- 
қотга киришсалар, фойдадан холи бўлмасди, 
албатта. Эҳтимол, юксак тараққиёт вакиллари 
ерликларга йўл қўйган хатоларини англатиб, 
уларни тўғри йўлга бошлаган бўлардилар?

Лекин мулоҳазакор ёш олим ўз фикрини маъ- 
қулламоқчи бўлади: «Ҳа, мулоқотга киришилса

ёмон бўлмасди, лекин нима учун улар расмий 
учрашувни кечиктираяптилар? Кучлилар ожиз 
биродарларига кўмаклашмоғи лозим эмасми?», 
Бу гапда асос бор.

Олим ва ёзувчи А. Памиренко 1979 йили ёзган 
китобида ўзга сайёраликларни ҳурмат билан 
«Бизнинг самовий дўстларимиз ва мададкорла- 
римиз», дейди. Мана шу фикрга қўшилсак, Кои- 
нотдан келаётган элчилар биз билан мулоқотни 
аллақачон бошлаб юборишган. Балки улар ерлик- 
ларни фалокатдан қутқариш йўлларини излаёт- 
гандир. Агар улар ерликларга нисбатан ёвуз 
ниятда бўлсалар, шу вақтгача қилинган тажо- 
вузларга нисбатан муносиб жавоб қайтаришлари 
турган гап эди.

Балки улар эмас, биз мулоқотни кечиктираёт- 
гандирмиз. Мавжуд вазиятда мулоқот йўлларини 
ўзимиз излашимиз керак. Шу мақсадда М. Ель- 
цин раҳбарлик қилган ташаббускор гуруҳ узоқ 
йиллар давомида мулоқот йўлларини излади. 
Ниҳоят бунга эришдилар ҳам.

Шуниси қувончлики, бу галги мулоқот ерлик- 
ларнинг хоҳиши билан амалга ошди. Мулоқот 
давомида олинган маълумотлар кейинчалик му- 
лоқотчилар онгида равшанлашди. Улар бир- 
биридан қизиқ хулосалар чиқара бошладилар.

Тадқиқотчилар ўзга сайёраликлар билан му- 
лоқотга шу қадар ошиқишганки, мазкур ҳолатда 
уларнинг онгидан тарқалган биологик (табиий) 
қувват нури НУЖ фазогирларигача етиб борган. 
Натижада ўзга сайёраликлар учрашувга рози 
бўлишган.

Асосий НУЖ ерликларнинг «чақиришивни қа- 
бул қилган бўлса, навбатчи НУЖ келиб мулоқот- 
га киришган. Уз навбатида ўзга сайёраликлар 
ерлик мулоқотчилар онгига ёзиб қўйган ахбо- 
ротни бир неча ўзгармас маълумотларга бўлиш 
мумкин.

БИРИНЧИ ТУР ЎЗГАРМАС 
МАЪЛУМОТЛАР

Бизга шу вақтгача маълум бўлиб келган, ўлча- 
надиган вақт миқдоридан ташқари ўлчаб бўлмай- 
диган вақт ҳам бор. Вақтнинг бизга номаълум 
сифатлари ҳозирча инсониятга бўйсунмайди. 
Агар инсон вақтни сифат жиҳатдан бошқара бил- 
ганда, ўзга сайёраликлар билан учрашиш учун 
чексиз фазовий кенгликларни босиб ўтишга 
ҳожат қолмасди. Фазо фақат чексизлиги билан 
эмас, балки вақти билан ҳам буюкдир. Афсуски, 
инсоният вақтни бир ёқлама таърифлашга ўрга- 
ниб қолган.

Дарҳақиқат, В. Цибульскийнинг «Мамлакат- 
нинг кун жадвали ва йилномаси» китобида вақт 
қуйидагича таърифланади: «Давомийлик, так- 
рорланмаслик ва ортга қайтмаслик — вақтнинг 
умумий белгисидир».

Бу таъриф инсоннинг вақт ҳақидаги тушунчаси- 
ни чеклаб қўяди, аслида бу таъриф Ер учун тўғри 
келади, лекин вақтга бутун олам, Коинот нуқтаи 
назаридан таъриф берадиган бўлсак, у анча кенг 
маънога эга.

Олис фазога учган ерлик киши учун юқори- 
даги таъриф ўз кучини йўқотади. Хўш, Коинот- 
даги сайёраларга нисбатан вақт қандай белгила- 
нади? У ҳар бир сайёранинг ўз ёритгичи атро- 
фида бир давр айланиб чиқишидаги кунлар 
ҳисобидан ўлчанади. Ер учун Қуёш атрофини 
бир марта айланиб чиқиш 365,25 кунга тўғри 
келади, лекин бу рақам бошқа сайёралар учун 
вақт ўлчови бўла олмайди. Демак, ерлик фазо- 
гир Ернинг фазовий доирасидан чиқиб кетгач, 
бошқача вақт ўлчовига тушиб қолади. Ўзга сайё- 
рага яқинлашаётган фазогир шу сайёрага хос 
фазовий ўлчам — такрорланишга дуч келади.

ИККИНЧИ ТУР ЎЗГАРМАС 
МАЪЛУМОТЛАР

Ўзга сайёраликларнинг бизга бераётган маълу- 
мотларига кўра, Ер юксак даражада онгли экан.

Яхлит нарса ва унинг бир бўлагига хос бўлган 
қоида асосида буни исботлашга ҳаракат қиламиз. 
Яхлит нарсанинг бир бўлаги қандайдир хусусият- 
га эга экан, демак, бу хусусият ўша жисмнинг 
ўзига ҳам бевосита алоқадордир. Худди шунинг- 
дек, Ер юзида яшовчи инсон онгли экан, у ҳолда 
сайёрамизнинг ўзи ҳам онгли. Фақат буни исбот- 
лаш учун етарли билимга эга эмасмиз.

Ўзга сайёраликлар қуйидагича фикр юритишни 
таклиф этадилар. Маълумки, инсон тафаккур 
қилганида, каҳрабомағнотис (электромагнит) 
тўлқинларини таратади. Бу тўлқинларни биоплаз- 
ма ўлчови асбобида аниқласа бўлади. Сайёра- 
нинг онгли ҳаракатлари ҳам ана шу тўлқинлар 
дастаси —  плазма импульслари тарзида намоён 
бўлади. Бундай тўлқинлар табиий ҳодисалар —  
момақалдироқ, чақмоқ пайтида кўп тарқалади.

Сайёрамиз атрофида ҳар дақиқада жами 40000 
чақмоқ чақар экан. Бу доимий бўлиб турадиган 
ҳодиса. Ердан буғ бўлиб кўтарилган сув ҳаво 
заррачаларига қўшилиб, булутга айланади. За- 
рядланган заррачалардан ташкил топган булут- 
лар бир-бирига яқинлашиши туфайли момақал- 
дироқ пайдо бўлиши мактаб боласига ҳам аён.

Лекин НУЖдаги фазогирлар юборган маълу- 
мотларга асосан буни бошқача тарзда ҳам тушун- 
тириш мумкин. Момақалдироқ ўз-ўзидан ташкил 
топувчи мураккаб ҳодиса. У каҳрабомағнотис 
плазмаларининг қувват-ахборот алмашинувини 
амалга оширади. Момақалдироқдан кейин албат- 
та ёмғир ёғади. Емғир Ердаги ҳаётни жонланти- 
ради, яъни сайёра ўз-ўзини бошқараётганга 
ўхшайди.

Бундан юз йил илгари момақалдироқнинг 
радио қувват шакли қандай эканини инсон тасав- 
вурига сиғдиролмасди. Ҳозирга замон фан ютуқ- 
лари асосида қувватнинг ташкил этувчилари бўл- 
ган физикавий катталикларни мисоллар билан 
тушунтириш мумкин.

Буғнинг булутга айланиш жараёнида каҳрабо 
ҳосил бўлади. Зарядланган зарралардан иборат 
бир жуфт булутни конденсаторга қиёслаш мум- 
кин. Булутлар орасидаги сиғим ниҳоятда катта 
бўлади. Момақалдироқ булутлари орасида каҳ- 
рабо сиғимидан ташқари уюрма ҳаракатдаги 
тарқалувчи зарралар оқими бўлиб, улар улкан 
ўзгарувчан қувват (индуктивлик) ғалтагини ҳосил 
қилади. Каҳраболаниб қолган булутнинг турли 
қисмини қамраб олган бу ўзгарувчан қувват кон- 
денсаторлар билан ўзаро таъсирида бўлади. 
Табиийки, бундай ўзаро таъсир каҳрабо занжи- 
ридаги каби тебранма шакл (контур)ни вужудга 
келтиради. Бу нарса энг юқори тебранмали каҳ- 
рабомағнотис тўлқинларининг тарқалишига олиб 
келади. Мазкур каҳрабомағнотис тебранишлар- 
нинг ахборот тарқатиш доираси жуда кенг ва 
уни фақат табиатнинг ўзигина ҳосил қила олади.

Демак, каҳрабомағнотис тўлқинларининг тар- 
қалишига учта асосий нарса: конденсатор, ўзга- 
рувчан қувват ғалтаги ва тебранма шакл сабабчи 
экан, булар қаторида каҳрабо қувватининг ҳосил 
бўлишига қаршилик қилувчи унсур ҳам бор. Яъни 
қаршилик турли зичликка эга бўлган буғ орқали 
қувват ўтишидан юзага келади.

Физика дарслигидан маълумки, сиғим, ўзга- 
рувчан қувват ғалтаги ва қаршилиги бўлган каҳ- 
рабо занжирининг қисмларини симлар боғлаб 
турмайди, улар бир-бирига ҳаводаги зарралар 
асосида боғланиб қолади.

Ўз-ўзидан ташкил бўлмиш қонуниятига кўра, 
дастлабки тебранишлар кейингиларини вужудга 
келтиради ва уларнинг кучая боришига сабабчи 
бўлади.

Булутларда каҳрабомағнотис тўлқинларини 
тарқатувчи қурилма ҳосил бўлар экан, демак, 
бу тўлқинларни қабул қилувчи шарт-шароит ҳам 
мавжуд.

Демак, табиатдаги барча жараёнлар қувват- 
ахборот алмашинуви туфайли содир бўлади.

Ҳаводаги каҳрабо ташувчи зарраларнинг миқ- 
дор ва сифатига қараб, каҳрабомағнотис тўлқин- 
ларининг тарқалиши турлича кечади. Бу зар- 
раларнинг бир қисми Ердан кўтарилган буғ 
эканини эсласак, она заминимиз ўзига керакли 
ёмғирни зарур пайтларда ўзи «сўраб» олишга 
ҳам қодирлигини англаб оламиз.

Албатта, биз тасаввур қилган табиий боғла- 
ниш физикавий тушунчаларга аниқ тўғри кела- 
вермайди. Зеро, ҳайкал билан тирик одам ўрта- 
сида қанчалик фарқ борлигини унутмаслик ке- 
рак.

Қуйидаги нарсага ҳам эътибор берайлик. Мо- 
мақалдироқни ҳосил қилувчи булут —  циклон- 
нинг бир қисми, холос. Циклон эса бурама (спи- 
раль) кўринишга эга. Бундай кўринишдаги ҳар 
қандай жисм, хоҳ у циклон бўлсин, хоҳ галак- 
тика —  юқори даражада такомиллашган ҳисоб- 
ланади. Агар биз бунақа циклонларнинг бир 
нечаси Ер атрофида юрганини эсласак, юқори 
даражада ташкил топган таркибларнинг ақлий 
равишда Ер билан алоқада эканини кўрамиз. 
Фақат бу бирликни инсон одатланиб қолган бир- 
лик тарзида тасаввур этиш нотўғри. Бу ерда 
фақат табиатнинг ўзигагина хос «онгли» боғла- 
нишлар мавжуд. Ким билсин, об-ҳавони ўзгар- 
тира оладиган кароматчи, азайимхон ва дуогўй- 
лар табиат билан унинг ўз «тили»да сўзлашишар.

Ахир, момақалдироқдан кейин ёққан ёмғир 
бутун табиатни яшнатиб, жонлантириб юборади- 
ку. Демак, сайёрамиз тирик, лекин унинг ҳаёт 
тарзини инсонга хос бўлган ҳаёт тарзи билан 
таққослаб бўлмайди.

Ўзга сайёраликлар мулоқот пайтида кузатув- 
чиларнинг онгига сингдирган барқарор қонуният- 
ларнинг иккинчи тури асосида ана шу хулосалар 
келиб чиқди. Биз курраи заминимизни ўраб 
турган улкан уммон ҳақида деярли ҳеч нарса 
билмаймиз —  бу Ер ҳаво қатламини ташкил 
қилувчи каҳрабомағнотис бўронлари уммони- 
дир. Ушбу уммон Ердаги ҳаётга онгли равишда 
таъсир ўтказиб туради. Албатта, бундай Буюк 
онгни инсон онги билан муқояса қилиш биз учун 
мушкул, лекин кўзга кўринмас кучлар борлигига 
ишониш керак.

Агар радиотўлқин кўринмаса, уни бутунлай 
йўққа чиқариб бўлмайди-ку. Беҳисоб ахборот 
воситалари — радио, ойнаижаҳон ва сунъий 
йўлдошлар таъсирида Ер атрофини ўраб турган 
каҳрабомағнотис тўлқинларининг мувозанати 
бузилмоқда. Балки НУЖларнинг ташрифи шунга 
ҳам боғлиқдир.

Инсониятнинг илмий-техникавий тараққиёти 
атроф муҳитни заҳарлаб, кўзга кўринмас куч- 
ларга салбий таъсир этиш эвазига ривожлана- 
верса, улар пайти келиб эълон қилинмаган уруш 
бошлаб юбормаслигига ким кафолот беради?

УЧИНЧИ ТУР ЎЗГАРМАС 
ҚОИДАЛАР. ТЎРТИНЧИ 

ЎЛЧОВГА КИРИШ
Юқорида айтилган фикрлардан шундай хулоса 

келиб чиқади: Вақт —  Тебранма —  Энергия қув- 
ват манбаларидир. Анъанавий фан қонуниятла-

рига кўра, Қуёш — сайёрамизни ҳаракатга кел- 
тирувчи куч ҳисобланади. Лекин Қуёшда содир 
бўладиган узлуксиз жараёнларга қандай куч 
таъсир этишини билмаймиз.

Агар сайёрамизнинг хусусий фазовий тебранма 
қаракати қувват билан таъминланаркан, бу қув- 
ватни Ернинг ўзидан излаш мақсадга мувофиқ 
бўлур эди.

Энди диалектиканинг яхлит нарса ва унинг 
бир қисми ҳақидаги қонуниятига мурожаат қил- 
сак, шундай хулоса келиб чиқади: агар сайёра- 
нинг бир қисми ҳаётни ташкил этиш сифатига 
эга экан, у ҳолда бутун сайёра ҳам шу сифатга 
эга бўлади. Сайёранинг яшаш тарзини унинг 
биоқатлами яшаш тарзи билан таққослаб бўл- 
майди, яъни инсон қонидаги қизил қон танача- 
ларининг яшаш тарзи бошқаю, инсоннинг яшаш 
тарзи бутунлай бошқа.

Қувватнинг сақланиш ва бир турдан иккинчи 
турга айланиш қонунига кўра, қувватлар бир 
ҳолатдан бошқа ҳолатга ўтади.

Бу қонуният доимий ва бир хил қувватлар учун 
мосдир. Лекин атроф муҳитдан тарқалаётган 
бу қувватни ўзгармас деб бўлмайди, чунки сайё- 
рамиздаги мавжуд тирик жонлар сони ўзгариб 
туради, демак, қувват ҳам ўзгарувчандир. У 
ҳолда атроф муҳитда тўпланаётган қувватни 
шаклий равишда бир неча омилларнинг қисқарт- 
маси тарзида, тубандагича ифодалаш мумкин: 
Ф. Р. С. Д. У. Т. Ў. С.

Ф — тирик мавжудотларнинг жисмоний ҳара- 
кати натижасида юзага келувчи физикавий қув- 
ват.

Р — зўриқиш таъсирида юзага келувчи руҳий 
қувват.

С —  сайёрада яшаётган тирик мавжудотлар 
сони.

Д —  ҳар бир мавжудотнинг яшаш даври.
У —  сайёрадаги вақтнинг умумий давомати.
Т — тафаккур қуввати, тафаккур кучи.
Ў —  ўсимлик дунёсининг умумий ўсиш кучи.

С — Қуёш буржидаги сайёралар сони.
Бу қувват мавжудотларнинг ҳаёт манбаи бў- 

лиши билан бирга ортиқча қувватни ҳам ўз ичига 
олади. Худди ана шу ортиқча қувват Ернинг ўз 
ўқи атрофида айланишига хизмат қилади. Бош- 
қача қилиб айтганда, Ер вақт бирлиги ичида ўз- 
ўзини ҳаракатга келтириб, хусусий фазовий теб- 
ранма ҳаракатни ҳосил қилар экан. Бу деган 
сўз —  Вақт тирик! Ҳаёт —  доимий ҳаракат нати- 
жаси! Тўхтаб қолиш —  ўлим, демакдир!

Сайёра ўзини ҳаракатлантирувчи кучни тирик 
мавжудотлардан, ўсимликлардан олади. Улар- 
нинг ўлими сайёранинг ҳам ҳалок бўлганидир.

Қувватнинг сақланиш қонунига кўра, сайёра 
қуввати фазода беҳуда сарфланмаслиги керак. 
Қувват фазонинг олис жабҳаларига тарқалиб 
кетмаслиги учун сайёранинг ҳаракати шундай 
бўлиши керакки, бу қувват унинг марказига 
йиғилсин. Физиканинг оддий қонунларидан шу 
нарса маълумки, қувватни жамлаш учун тебран- 
ма занжир ҳосил қилиш лозим. Ўзгарувчан қув- 
ват ғалтагининг ўзагида қувват кўп бўлиши бизга 
маълум. Ғалтак эса ўрамлардан иборат. Сайёра- 
мизнинг ёритгич атрофидаги ҳаракат йўли ҳам 
ўрама шаклида, яъни Ер ўз ўқи атрофида айла- 
ниш билан бирга Қуёш теварагида ҳам айла- 
нади. Бошқа сайёралар ҳам шундай. Қўполроқ 
қилиб айтганда, ёритгичимиз ўзгарувчан қувват 
ғалтагининг ўзаги каби ўзида барча сайёралар- 
нинг ортиқча қувватини жамлайди. Қуёш сайёра- 
ларсиз мавжуд бўлолмайди ва айни вақтда ёрит- 
гичсиз сайёра бўлмайди.

Еритгичимиз шартли равишда Ф Р С Д У Т Ў С  
қисқартмаси билан ифодаланган қувват маркази- 
да тураркан, у нафақат жонли, балки онглидир, 
чунки бу қувват таркибида тафаккур қуввати 
ҳам бор...

Марказий матбуот рўзнома ва ойномалари 
асосида Соҳиба Абдуллаева нашрга тайёрлаган.

Охири. Боши ўтган сонларда.

«ИСЛОМ ҚОМУСИ»ДАН САҲИФАЛАР
АБДУЛЛОҲ Б. АБДУЛ-МУТАЛЛ ИБ — пай- 

гамбар Муҳаммад алайҳиссаломнинг отаси. Ал 
Қалбий ёзишича, Абдуллоҳ б. Абдул-Муталлиб- 
нинг таваллуди Нуширавон салтанати даври- 
нинг 24-йилига тўғри келади. У, Қурайш кабиласи 
ичида энг гўзал бир шахс эканлиги шубҳасиздир. 
Абдул-Муталлиб ўнта ўғлидан бири— Абдул- 
лоҳни курбонликка назр этганлиги, сўнг курбон- 
ликдан кутулиш ҳакидаги ривоят унинг кенжа 
фарзанд эканлигини тасдиклайди. Ҳолбуки, Аб- 
дул-Муталлибнинг ўғли Аббос билан Абдуллоҳ- 
нинг ўғли бўлган пайғамбарнинг ёши орасида 
озрок фарк бор. Абдуллоҳ билан Омина никоҳи 
ҳакида турли ҳикоятлар бор. Пайғамбарнинг ота- 
сидан жуда кичиклигида етим колиши Қуръони 
Каримнинг 93-сураси, 6-ояти билан исботланган. 
Факат, Абдуллохнинг пайғамбар Муҳаммад Амин 
тугилишидан аввалми ё кейин казо килганлиги 
ҳакида турли фикрлар бор. Табарий (1 жилдда) 
ёзишича. Абдуллоҳ, пайғамбар туғилмай туриб 
(она корнида эканида) вафот этган. Абдуллоҳ 
бир тижорат (савдо) сафарида Мадинага борга- 
нида хасталаниб, вафот этган ва Набиға исмли 
бир одамнинг ҳовлисидаги мозорга дафн килин- 
ган. (Илгари ҳар бир оила, хонадон якин одам- 
ларини ўз ҳовлисида дафн этиш расми бўлган— 
М. М.) Шоеъ (макбул) бўлган бир ривоятга кўра. 
Абдуллоҳ вафот этган вактида 25 ёшида эди.

АБДУЛЛОҲ б.АМИР — Халифа Усмон б. Аф- 
фоннинг амакизодаси, Қурайш кабиласининг

машхур кишиларидан. Маккада ҳижратнинг 4- 
йилида (мил. 626) туғилган. Эроннинг жуда кўп 
жойларини фатҳ этган лашкарбоши сифатида 
шуҳрат топган. Халифа Усмон уни 25 ёшида 
Эрон зафарлари учун Басра волийлигига тайин 
этган. Шундан сўнг Абдуллоҳ б.Амир Басрада 
бир вакилини колдириб, ўзи кўшинлари билан 
Хуросонни фатҳ этишга отланди. Тез орада Си- 
жистон ва бошка кўп ерларни ислом байроғи 
остига ўтказди. Нишопур ва Сарахс унинг кўшин- 
ларига таслим бўлди. Кўп ўтмай Марв икки мил- 
лион дирҳам хирож шарти билан сулҳ тузди.

Амакиси халифа Усмон ўлдирилгач, унинг 
душманларидан ўч олиш учун Ойша даъватига 
жавобан жангга киришганлардан бири Абдул- 
лоҳ б. Амир эди (Пайғамбарнинг кенжа хотини 
Ойша кўшин тўплаб, эрининг таълимоти ҳи- 
мояси учун жанг бошлаган эди— М. М.).

Ойша ҳазрат Али кўшинларидан енгилгач, 
Басрага чекинганида Абдуллоҳ уни кўллаб, Ба- 
ни-Ҳуркуш кабиласидан ёрдам сўради. Бу каби- 
ла уни Шом (Сурия)га ҳокимликка кўйди. Хали- 
фалик раҳбариятига Муовия келганида, Абдул- 
лоҳни яна Басра волийлигига тайин этди. Аммо 
ҳижрий 49 да мужримлар иши юзасидан у ҳоки- 
миятдан четлаштирилди. Абдуллоҳ б. Амир 
ободончилик ишлари билан ҳам шухрат топган: 
Ан-Нихож ва Қайротайнда хурмозор боғлар 
барпо этган. Басрада нахрлйр каздирган. Ҳиж- 
рий 59 (мил. 679)да Маккада вафот этган. 
Туркчадан Маҳкам М АҲМУДОВ тайёрлаган.

«Совершенно секретно» ойлик рўзномасининг!989 йил 1-сонида босилиб чиккан бу х.и- 
кояга тахририят томонидан куйидаги сўзлар илова килинган эди.

«Ҳикоясини эълон килишга тайёрлаётганимизни айтиш учун биз сим кокиб, Эдуард
Лимонов билан боғландик: „ _

— Номларни тушириб колдирсакмикан, Сиз машҳур, муътабар одамларнинг исмлари-
ни тилга оласиз, улар хафа бўлишлари мумкин... п ~ „ .^ „о

— Э, кўйсанглар-чи, ахир бу фантастика-ку, сиесии фантастика-ку. Бизнинг Парижда 
бундан калтисроқ гапларга хам хафа бўлишмайди. Ахир.улуг зотларда хазил кутариш туиғу- 
си бўлади-ку. Ҳикоямни эълон килаётганларингиз учун рахмат. «Совершенно секретно» ин- 
гизнинг биринчи сонини сабрсизлик билан кутаман.

...Майли бўлмаса, деб ўйладик биз, Париждагиларгаки малол келмаса, Московнинг 
улардан нима колишадиган жойи бор, дедик-да, муаллифнинг хамма гапларини аслича кол- 
диришга карор килдик. Қолаверса, хазил кўтариш туйғумиз хам етиб-ортгудек.

1

19... йил 29 сентябрининг эрта тонгида, Париж 
билан Москов оралиғидаги муайян чақиримларча 
масофани аниқ босиб келган Эр Франс 001 тайё- 
раси Шереметьевога қўниш учун қалин булутлар- 
ни тилиб ўтганча пастлай бошлади, аммо на қў- 
налға, на ССЖИ пойтахти бор эди. Шўролар Ит- 
тифоқи ҳудуди устида ёғиб турган жала орқали 
учувчилар яқингинада қотган гипсни эслатувчи 
оппоқ заминнигина илғай олдилар.

Учувчилар маслаҳатлашиб, Эр Франснинг бу- 
тун экипажи айни бир вақтда кўз касаллигининг 
камёб шаклига дучор бўлиши ёки туйқусдан кўз- 
ларимизга хулё кўриниши мумкин эмас-ку, деган 
хулосага келдилар-да, асбобларга қарадилар. 
Баландлик индикаторининг миллари тайёранинг 
оқ заминдан қанча юксакда эканини расмана, 
бехато кўрсатиб турарди шекилли. Кенглик ва 
узунлик индикаторлари эса тайёра худди Ше- 
реметьево қўналғаси устида турганидан гувоҳ- 
лик берарди. Фақат радиогина бошқа асбоблар- 
ни қўллашдан воз кечар — Шереметьево қўнал- 
ғасидан ҳеч қандай ишора аломати — сигнал

«Сарҳадларга хабарчилар қўйдилар от 
Барбарлардан келтирмоққа бир ^.аълумот. 
Барбарлардан, билеак, асар йўқмиш, ҳайҳот, 
Биз улардан кутардик-ку имдод, нажот...»

Хавофий, 
«Барбарларга мунтазир»

эшитилмасди. Ҳаво тўлқинларида Оврўпонинг 
яқин орада жойлашган катта шаҳарлари қўнал- 
ғалари устида бораётган йироқ-ёвуқ гаплашув- 
ларни эшитиш мумкин, бироқ Москов билан 
унинг қўналғаси ғойиб бўлган эди. Ўрус еридан 
радиотовушлар мутлақо эшитилмасди.

Экипаж, кенглик ёки узунлик индикаторлари 
янглишаётган бўлса керак, деган қарорга келди. 
«Ажаб эмаски, — деди бош учувчи, — биз қў- 
налғадан ўтиб кетиб, Москов шимолроғидаги би- 
рон жойга келиб қолган бўлсак. Эҳтимолки, 
ҳозир туз кўли устида кетаётгандирмиз». Дар- 
ға: «Қисқагина бир муддатда манзилдан шу қа- 
дар четлаб кетганимизга ишонмайман», деди. Ун- 
дан ташқари, у Шўро давлати пойтахти атрофида 
туз кўли борлигини билмаслигини айтди. Экипаж 
Париждан рухсат сўраб ўтирмай, таваккал қил- 
ганча, Эр Франс 001 ни пастлатмасдан 100 чақи- 
рим жанубга қараб ҳайдади. Булут тўрлари ор- 
қали ҳамон ўша-ўша оппоқ замин кўриниб ту- 
рарди. Экипаж командири йўловчиларни, <<Об- 
ҳаво ёмон бўлганлиги туфайли Шереметьево Эр 
франс 001 ни қабул қилмаётибди», деган хабари 
билан ғулғула солгач, тайёрани изига қайтарди.

Эрталаб соат 9 у 25 да Шарль де Голль цўнал- 
ғасида Президент шахсан юборган вакиллар 
экипаж командирини тайёрадан тушириб, сире- 
наларни чинқиртирганча жандарм қуршовида 
Елисей саройига етказиб келдилар. Тўлалигича 
йиғилган вазирлар ҳайъати Эр Франс 001 ко- 
мандирининг ахборотини ишонқирамай тинглади. 
Бошланиб кетган фикр алмашувни фавқулодда 
мажлисга кечикиб келган махсус ишончли ишлар 
вакили мсье Раймон Жиру бўлди. Мсье Жиру 
докадек оппоқ оқариб кетган эди. Президент- 
нинг орқасига ўтди-да, унинг қулоғига шивирла- 
Д и : «Мсье Президент, дақшатли воқеа юз бериб- 
ди, Ўрусия ғойиб бўлибди... Амриқо мутахас- 
сислари олган сувратлар...» Жиру қўллари қалти- 
раганча суратларни Президентнинг блдига ёйиб 
қўйди. Президент тикилиб қолди. Бошини кўтар- 
ганда нигоҳида изтироб кўринди: «Жаноб вазир- 
лар! Ҳайъат аъзолари! Шўро ҳудуди устида йўл- 
дошлар орқали олинган, амриқолик дўстларимиз 
юборган бу сувратлар ақл бовар қилмайдиган 
ҳодисадан дарак беради: Шўролар Иттифоқи ер 
юзидан ғойиб бўлибди. Сувратларда фақат...» 
«Ҳозиргина қотган гипсни эслатувчи ялангликги- 
на кўзга ташланиб турибди...» деб Президент- 
нинг сўзини бўлди Эр Франс 001 нинг команди- 
ри. Шундай деди-ю, қўрқиб кетиб индамай қол- 
ди. «Жаноб ҳайъат аъзолари, марҳамат, ўз кўз- 
ларингиз билан кўринглар...», деди Президент 
мотамсаро оҳангда ва вазирларга имлаб, суврат- 
ларга яқинроқ келинглар ишорасини қилди.

«...Жаноб Президент...»— дея гап бошлади ки- 
риб келган Президентнинг шахсий котиби дока- 
дек оқариб кетган кўйи. Ҳаммага эълон қи- 
лаверишингиз мумкин», дея ҳорғинлик билан 
рухсат берди Президент.

«Жаноб Президент! Жаноб вазирлар! Шўро 
Иттифоқи билан радио алоқаси, шунингдек, те- 
лефон ва телеграф алоқаси ҳам мутлақо бар- 
ҳам топди. Польша, Чехословакия ва Венгрияда 
ССЖИдан кутилаётган эрталабки поездлар ман- 
зилларига етиб келмаган, ССЖИ чегарасидан 
ўтмаган».

Президент ўрнидан турди: «Француз халқи 
менга топширган ҳокимиятга амалан фавқулод- 
да ҳолат эълон қиламан. Бизнинг ядровий ас- 
лаҳаларимиз ва мамлакатимизнинг одатий қу- 
ролли кучлари дарҳол жанговар тайёрлик ҳо- 
латига келтирилиши лозим. Жаноб вазирлар, X 
режасига биноан ўз вазифаларингиз билан шу- 
ғулланинглар. Мсье Жиру, сизни иттифоқчила- 
римиз билан алоқа олиб бориш борасида жавоб- 
гар шахс этиб тайинлайман».

Вазирлар ўринларидан турдилар.
«Яна бир гап, жаноблар! Сизлар бу ерда,—  

деди Президент сўлагини ютиб,—  Шўро Ит- 
тифоқининг ғойиб бўлгани тўғрисида эшитган 
махфий ахборотларингизни қатъиян яширин деб 
ҳисоблашларингизни, махсус огоҳлантирилма- 
гунларингизча маълум қила кўрмасликларингиз- 
ни ўтинаман».

3

Шарқий Оврўпо Иттифоқига уюшган мамла- 
катларнинг Шўро Иттифоқи билан туташ чегара- 
ларида турган чегара қўшинларида ялпи телбалик 
бошланди. Ўзлари томонидан чегарагача ёйилиб 
келган барра ўтлоқ ёки қайинзорнинг дафъатан 
шартта кесилиб қолганини, Шўролар томонида 
буларнинг ўрнини чегарачиларнинг кўзлари ва 
Цейсс дурбинлари илғагунчалик Шўро худуди 
бўйлаб йироқ-йироқларга бемалол чўзилиб кет-

гач, нимадан иборат экани номаълум оқ модда 
эгаллаганини кўргач, взводлар, роталар, ҳатто 
бутун-бутун баталёнлар тутуруқсиз жазава, та- 
жовузкорликка берилиб кетди. Юз берган ҳоди- 
садан хижолат тортган Шарқий Оврўпо мамла- 
катларининг ҳукуматлари оқ гипс саҳро чегараси- 
даги қўшинларни ошиғич алмаштириб, бу ишни 
амал-тақал билан босди-босди қилишга муяссар 
бўлди. Хулқи айниган мингларча аскарлар ёпиқ 
поЧЦиатрия госпиталларига жўнатилди. Аммо 
Шарқий Оврўпо мамлакатлари ичкарисидаги шу 
вақтгача Шўро қўшинлари бўлинмаларининг ка- 
зармалари, хизмат соҳалари, полигонлари жой- 
лашган ҳудудларни ҳам ўша модда қоплаганини 
яшириш мушкулроқ бўлди. Прагада яширин кен- 
гаш чақирган Шарқий Оврўпо давлатларининг 
бошлиқлари биргалашиб, ҳар қалай, бунинг бир 
чорасини топдилар. Аҳолига, Шўро қўшинлари 
ошиғич суратда янги жойларга кўчирилди, оқ 
м о Д Д а л а р  эса —  мамлакатларнинг халқ хўжалиги 
учун ошиғич зарур бўлган иншоотлар қурила- 
диган пойдевор, янги усулдаги ғоят мустаҳкам 
бетондан қуйилган, деб эълон қилинди.

Бу борада НАТОнинг дастлабки разведкачи 
тайёралари илгари Совет Социалистик Жумҳу- 
риятлари Иттифоқи деб аталган саҳро устидаги 
ҳаво бўшлиғига журъатсизгина ичкарилаб кирди. 
Улар ўққа тутилмадилар, агар разведкачи учув- 
чиларнинг ҳеч қаерда жон асари бор замин орол- 
ларини кўрмаганликларини ғалати ҳол деб бўл- 
маса, ҳеч қандай ғалати ҳодисаларга ҳам дуч кел- 
мадилар.

Ғарб ва Шарқ ҳукуматлари фавқулодда янги- 
ликни бир неча кун давомида матбуотдан яши- 
риб турдилар.

Амриқонинг чаққон, этдор журналистлари 
ССЖИнинг ғойиб бўлганини ҳаммадан олдин би- 
либ олдилар. Руперт Мэрзока тегишли «Нью- 
Йорк Пост» иккинчи октябрь куни «Ўрислар қаёқ- 
қа кетди?» деган баҳайбат қизил сарлавҳа би- 
лан чиқди.

Ўрислар бизни яна алдадилар. «Нью-Йорк 
Пост» МКБдан олган маълумотларга қараганда, 
бизнинг йўлдошларимиз ССЖИ ҳудудининг бар- 
ча жойларида тепадан олган суратларда янгигина 
қотган гипсни эслатувчи оппоқ ялангликлар акс 
этган (ҳеч қандай дарё, кўл, тоғ ёки темир 
йўллару далалар, одамлар кўринмасмиш).

«Айни бир вақтда ССЖИ билан бўладиган 
барча радио ва кабель алоқалари тўхтаб қол- 
ди. Эр Франс, Аль Италиё ва Братиш Эр Уэйз 
Рейснинг Московдаги мунтазам қатновлари ҳам 
тўхтатилди, чунки 29 сентябрдан эътиборан Мос- 
ков томонга учган тайералар на ССЖИ пойтах- 
тини, на тайёрагоҳни учрата олдилар».

«Бизнинг НАТО бўйича шерикларимиз фирқа- 
лар ҳали моҳияти номаълум бўлган муғамбиро- 
на найранг кўрсатдилар, деб тусмол қилмоқда- 
лар.

«Нью-Йорк Пост» 175 йилдан буён Атлантида- 
нинг ғойиб бўлиш сабабларини аниқлаш бораси- 
да ишлаб келаётган, Вашингтонда жойлашган 
АТЛА тадқиқот гуруҳининг вакили Альфред 
Стайн билан боғланганда у айтган: «Модомики 
Атлантида ғойиб бўлган экан, нима учун энди Шў- 
ро Иттифоқи ғойиб бўлиши мумкин эмас?».

Президентликка собиқ номзод Жесси Жексон 
айтган: «Тўғри қилганлар! Қора танлилар ҳам 
норозилик билдириш маъносида кетишлари ке- 
рак».

Ўз навбатида дўктур Киссинжер ҳам шундай 
деди: «Ҳм... ўйлайманки, улар ўзларини хафа

зо

бўлгандек кўрсатгилари келди шекилли. Улар жа- 
моатчилик наздида эътибор қозонмоқчига ўх- 
шайдилар. Улар, Қўшма Штатлар қайтишимизни 
илтимос қилсин, демоқчилар. Биз қатъий туриши- 
миз керак».

Шўро Иттифоқининг ғойиб бўлиши қодисаси 
хусусияти ҳақида фикр айтишни сўраб савол бе- 
рилган Нью-Мехикодаги яшайдиган профессор 
Хельмут Браун бундай деган: «Сабаби, истаган 
нарса бўлиши мумкин. Ўз замирида моддани 
узиб олиб хоҳлаган томонга, йироқ фазога олиб 
кетишга қодир бениҳоя кучланиш ҳосил этувчи 
оҳанрабо майдонига ўхшаш хусусияти бизга но- 
маълум майдон бўлиши ҳам мумкин. Оқ қобиқ- 
нинг хусусияти ҳақида профессор Браун шундай 
дейди: «Бизнинг Лос-Аламосга сиз «Қобиқ» деб 
атаган нарсадан текшириб кўриш учун икки 
кун муқаддам намуна олиб келган эдилар. Бу 
модда маъдан ҳам, тоғ жинси ҳам эмас экан. 
Унинг нима эканини аниқлаш учун бизга яна 
бир қанча вақт керак бўлади. Бугунча, менинг 
назаримда, бу қобиқ Ернинг тери касали, чунон- 
чи, темираткиси ёки караши бўлиши мумкин. 
Қобиқ, шунингдек, ССЖИни ямлаб ютиб, уни 
ҳазм қилаётган, энди «эркин дунё»ни ейишга 
киришадиган, бошқа сайёрадан келган баҳайбат 
махлуқлардан бўлса ҳам ажаб эмаски, у тадқи- 
қотчиларни қизиқтириши мумкин.

Одатда вазмин «Уолл-Стрит Жарнел» «ўтакет- 
ган талончилик! Ўрислар Ғарбга 600 мил. доллар 
қарздор бўлган ҳолда қочиб кетдилар!» деган 
ваҳимали сарлавҳа билан чиқди.

Учинчи октябрь куни барча ойнаижаҳон канал- 
лари бўйича Қўшма Штатлар Президентининг 
кўпдан кутилган мурожаати берилди. Бу гал Пре- 
зидент халқ олдида машҳур қаҳрамон Дракула 
либосида пухта пардоз қилган ҳолда намоён 
бўлди. Сўзга чиқиши арафасида у, одатдагидек, 
музлатмада тунади. Президентнинг ўнг томонида 
Қўшма Штатларнинг янги Давлат котиби Майкл 
Жексон турарди. У яна бир машҳур миллий қаҳ- 
рамон Мики Маус либосида эди. «Биз Амриқо- 
нинг нозиктаъб халқини беҳуда саросимага сол- 
гимиз келмай, бир неча кун давомида жирканч 
иғвогарликнинг тафсилотларини аниқладик.» Кўз- 
ларидан тирқираб чиқиб кетай деб турган ёшла- 
рини аранг тийганча, Президент сўзида давом 
этди: «Шўро Иттифоқи томонидан муштарак тао- 
милдаги халқаро ақидаларнинг бу тариқа кечи- 
риб бўлмас даражада ваҳшиёна бузилиши ўрис- 
ларнинг ҳеч нарсадан тоймасликларини эркин 
дунё кўзи ўнгида яна бир бор намойиш этди. Бу- 
гундан эътиборан мен уларни тамаддунга мансуб 
эмас, деб эълон қиламан...» Президент чўнтаги- 
дан қизғиш дастрўмолини олиб, ёноқларидаги 
ёшини артди. «Кўздан қочиб ғойиб бўлган душ- 
манларимизга Қўшма Штатларнинг ҳар қачонги- 
дан ҳам кучли эканини исбот қилиш учун мен 
Президент ва Олий бош қўмондон сифатида 
қуролли кучларимизга Мексикага кириб боришни 
буюраман. Мен, шунингдек, Қўшма Штатларнинг 
Сенатига ҳарбий бюджетни 1111 фоиз кўпайти- 
риш ҳақида таклиф киритаман. Агар ўрислар биз 
билан тинч яшашни истасалар, улар пайдо бў- 
ладилар. Тангога рақсга тушиш учун икки шахс 
мавжуд бўлиши керак».

«Тайм» ойномаси шундай тахмин изҳор қилди: 
«Эндиликда Катта акалари уларни тарк этган 
экан, Шарқий Оврўподаги коммунистик «импе- 
риячилар» кўз очиб-юмгунча қартадан қурилган 
уйчалардек тўкилиб тушади». У яна қайд этди: 
Ўрисларнинг ёвузларча кажбаҳс хусусияти, эҳти- 
молки, уларнинг охирги қилмишида ҳам аксини 
топди —  улар ғойиб бўлаётиб ҳеч нарсага яра- 
майдиган тақир саҳрони қолдириб кетдилар».

«Чаттануга Таймс» тадбиркорлик билан, Амри- 
қо олимлари дарҳол бўшаб қолган Шўро ҳу- 
дудидан фойдаланиш лойиҳаси устида ишлашга 
киришишлари кераклигини уқтирди, бироқ 
МКБдаги Амриқо муҳандислари 31 сентябрданоқ 
Камчаткада оқ моддани пармалаётганликларини 
айтиб юбориб, бехосдан давлат сирини очиб 
қўйди! «Аммо ҳозир бирон қизиқарли натижа 
йўқ», деб лўнда хулоса чиқарди рўзнома.

Францияда ўрисларнинг ғойиб бўлиши тўғри- 
сида, табиийки, аввало мухолифотнинг бош кор- 
чалони Жак Ширак фикр изҳор қилди. Бешин- 
чи август куни «Фигаро»да Ширакнинг социалист- 
лар ҳукумати шаънига таънаси босилиб чиқди: 
«Социалистик ҳукумат ўрисларнинг қаердалиги- 
ни албатта билади. Оддий эр ва аёлларнинг ҳам 
билишга ҳақлари бор. Сўллар, француз халқига 
жавоб беринглар, ўрислар қаерда? Мен шахсан 
Жорж Маржени Кремлдан огоҳлантирилмаган- 
лигига ишонмайман.

«Либерасьон» бўлиб ўтганларнинг ҳаммасини 
шундай сарлавҳа билан хотималади: «Ҳориқу- 
лодда найранг! Мабодо бу гул Тристан Тара, 
Никабиа ва бутун сюрреалистлар бандаси бугун 
тирик эканида, улар ўрисларни олқишлаб қарсак 
чалган бўлардилар. Инқилоб, Ленин, Сталин, Гу- 
лаг архипелаги, Ялта ва Афғонистондан сўнг —  
бу Атлантида тарзидаги оламшумул ғойиб бўлиш. 
Офарин ўрислар».

«Актюэль» ойномаси Польшага ўзининг махсус 
мухбирини жўнатди, пулни тежаб ўтирмади. 
Польша-Ўрис чегарасига ўтиб олган мухбир че- 
гарачиларга пул қистириб, уларни унинг Шўро ҳу- 
дудининг бир қисмига ялангоёқ қадам қўйишига 
рухсат беришга кўндирибди. Оппоқ заминни бо- 
сиб турган бесўнақай оёқнинг суврати «Актю- 
эльянинг муқовасига кўрк бериб босилиб чиқди. 
Бироқ «Актюэльянинг дафъатан ишдан бўшатил- 
ган ходими Псоксон деган бир кимса: «Бу ме- 
нинг оёғим, оёғим остидаги замин эса Норман- 
диядаги қумлик», деб таъкидлай бошлади.

«Харакири» муқовасида Шарқий Оврўпо ва 
учинчи дунё мамлакатларининг рамзи бўлган қо- 
ра такалар подаси сувратини босиб чиқарди. 
Такаларнинг қоринларига оқ ёзувлар битилган: 
Хитой, Мозамбик, Польша, Вьетнам, Эрон, Су- 
рия, Ливия... «Улардан қайси бири? Эркин дунё- 
га балога рўпара бўладиган янги така керак». 
«Балки, Албания эркин дунё учун балога рўпара 
бўладиган бош така вазифасини ўтар?.. Йўқ, жуда 
кичкина. ССЖИ дек қулай бўлган такани энди 
топишимиз қийин...», деган ғамгин мулоҳазалари 
билан сувратларни шарҳлади профессор Шарон.

Ўзининг сермулоҳазалик шаънига содиқ «Ле 
Нувель Обсерватер» бу муаммога жиддий ён- 
дашиб, ССЖИнинг ғойиб бўлишига ўн беш саҳи- 
фа бағишлади. Ойнома Ғарбда яшайдиган йирик 
миқёсдаги тўққиз ўрис муртадининг диссиденти- 
нинг ҳар қайсисига бир саҳифадан жой ажратиб, 
уларнинг фикрларини синчиклаб аниқлади. Шўро 
давлатининг ғоявий душманлари ўзларининг 
одатдаги қизиқ фикрларини изҳор қилиб, номла- 
рини оқладилар. «Коммунистик гипноз амали», 
деди Зиновьев, «Мафкуравий қўпорувчилик! 
Қаршилик кўрсатиш Байналмилалига маблағ аж- 
ратишни кўпайтириш зарур!», деди Максимов. 
Плюшч: «Мен уларга ишонмасдим, ҳали ҳам 
ишонмайман. Нима гап эканини билмайман-у 
аммо уларга ишонмайман, улар айёр, сизлар 
уларни билмайсизлар». Солженицин: «Бу тарғи- 
бот. Шўролар Ғарбнинг сотқин журналистларини 
сотиб олган. Мен Ўрусиянинг диний йўлдан қай-

тадан тикланишига ишонаман, мен у ерга қайтиб 
бораман, ҳатто Ўрусияда якка ўзим қолсам қам, 
нима бўлса ҳамки, қайтиб бораман». Ойнома беш 
саҳифасини машҳур ҳарбий стратег ва янги фай- 
ласуф Анурэ Глюксман қаламига мансуб «Қи- 
зил таъзия» деган асарга ажратди. Сувратлар- 
да бу янги файласуф доимо марҳум Сартрнинг 
ўнг томонида, марҳум Раймон Арокнинг чап то- 
монида туради. (Сувратларда марҳум Сартрнинг 
чап томонида, марҳум Арокнинг чап томонида 

_тУРадиган яна бир янги файласуф Бернар Леви 
билан адаштирилмасин). «Фақат Аушвинцу Дан- 
тенинг дўзахидангина қолишадиган, жаҳондаги 
ёвузлик бош тажрибахонаси —  Совет Социалис- 
тик жумҳуриятилари Иттифоқи ер юзидан ғойиб 
бўлди. Умид қиламизки, бизнинг ҳаддан ортиқ 
эркин дунёмизга таппа ҳужум қилиш учун унинг 
тўла-тўкис бамайлихотирликка тушишини пойла- 
ганча эшик орқасига буқиниб олган эмас, ҳақиқа- 
тан ҳам кетган. Акс ҳолда, ҳаммамиз қизил 
байроқ остидаги лагерларга қамаламиз. Пахмоқ 
ваҳшийлар эса Елисей майдонининг Сен-Жермен 
хиёбонидаги қаҳвахонада бизнинг патэларимизни 
ейдилар, фаранги шарбатларимизни ичадилар... 
Прустимизнинг асарларини ўқийдилар.

Миллий фронтнинг етакчиси Жан-Мари Ле Пэн 
«Антенн-2» билан қилган мусоҳабасида ССЖИ- 
нинг ғойиб бўлишига умидбахш руҳда муно- 
сабат билдирди: «Биз салонлардан чиққан бур- 
жуа эмасмиз. Ғойиб бўлган бўлса бўлибди-да. 
Қанча ер бўшабди. Биз тасодифан фойдала- 
ниб, ўз арабларимизни француз шаҳарларининг 
асфальтидан Шўроларнинг гипсига кўчиришимиз 
керак».

Парижда амриқоликларнинг пулига ўрис тили- 
да нашр этиладиган афғон майлидаги «Русская 
мь!сль» муҳожирлар варақаси «Энди ўрислар 
йўқ!» деган қувончли сарлавҳа билан чиқди.

Фақат далилларни текшириб, пасту баландни 
синчиклаб синовдан ўтказиб, Бош вазир хоним- 
дан махсус рухсат олгач, Би-Би-Си фавқулод- 
да ғойиб бўлиш ҳақида 20 октябрдагина хабар 
берди... «Сизларга Юджин Лонг ўқиб берадиган 
янгиликлар. Дастлаб аслий янгиликлар: «Соли- 
дарность» эркин касаба Иттифоқи етакчиси Лех 
Валенса касал бўлиб қолган. У тумов билан оғри- 
ган... Шўро Иттифоқининг тасодифан ғойиб бў- 
лиши... Шаҳзода Чарлз отдан йиқилиб тушган...

Ойлар ўтди. Бора-бора маълум бўлдики, ўрис- 
лар қаёққа ғойиб бўлган бўлсалар ҳамки, яқин 
орада қайтадиганга ўхшамайдилар. Жаҳон ўрис- 
ларсиз яшашга мослаша бошлади. Мослашиш жа- 
раёнида маълум бўладики, ўрислар ҳаммага 
керак экан.

Жаҳон иқтисодиётининг тузилишида бирдан 
ССЖИнинг мавжудлиги билан боғлиқ бўлган 
баъзи маҳсулотларга талабнинг кўзда тутилмаган 
даражада пастлаб кетиши туфайли жиддий ўзга- 
ришлар юз берди. Чунончи, тарғибот билан қу- 
рол-яроққа талаб сусайиб кетди.

Дастлабки ялпи ишдан бўшатишлар тарғибот 
соҳасида бошланди. 30 октябрь куни Лондон, 
Вашингтон, Париж, Мюнхен ва Нью-Йоркда 
«Озодлик радиоси», «Амриқо овози», «Немис 
тўлқини», «Озод Оврупо» ва «Тарғиб қилиш жаб- 
Ҳаси вақтинча ғойиб бўлгани» туфайли тарқати- 
либ юборилган бошқа муассасалар ходимлари- 
нинг намойишлари бўлиб ўтди. «Бизга Шўро 
Иттифоқини қайтариб беринглар!», «Биз Шўро 
Иттифоқи борлигидагина керак эканмиз! Ҳозир 
сиз бизни кўчага улоқтирдингиз!» деб қичқирар-

ди намойишчилар. Мюнхен ва Парижда намо- 
йишчилар жандарм билан олишдилар. Намойиш- 
ларда беш ярим милёнга яқин одам қатнашди. 
Милёнлаб янги ишсизлар Ғарбий дунёдаги бусиз 
ҳам оғир иқтисодий вазиятни жиддий ёмонлаш- 
тирдилар.

Саноатда дастлаб авиация фирмаларининг иш- 
чиларини эҳтиёт билан оз-оздан бўшата бошла- 
дилар. Биринчи рақамли душман ғойиб бўлгач, 
осмонни булутдек босадиган қанча-қанча тайёра- 
га ортиқ эҳтиёж қолмаган эди. Тез орада авиа- 
ция компанияларига кемасозлик компаниялари 
қўшилди. Қўшма Штатларнинг ҳарбий саноати 
Мексика билан олиб борилаётган уруш туфайли 
бир қанча вақт муддаодагидек ишлаб турган 
эди, аммо уруш партизанлар операциялари бос- 
қичига ўтгач, ишдан бўшатишларга муқаррар 
заруратлар туғилди. Касаба иттифоқлари ўз аъзо- 
ларининг тазйиқи остида чор-ночор иш ташлаш 
эълон қилишга мажбур бўлди. 23 октябрь куни 
милёнлаб ишчилар «Хоҳласанглар Марс билан 
урушинглар, аммо бизнинг ишимиздан қўлла- 
рингни тортинглар!» деган беандиша шиор ости- 
да Амриқо шаҳарларининг кўчаларига чиқдилар. 
Президент ҳарбий саноатга бир йўла мўмай маб- 
лағ улоқтириб, касабалар иттифоқини кўчалардан 
дарҳол бартараф қилди. Бироқ бундан бу ёғига 
иш шу тариқа давом этиши мумкин эмас, қан- 
дайдир кескин чоралар кўриш зарур эди. Фран- 
Цияда умумий ҳарбий саноатда банд бўлган 300 
минг кишидан 270 минги ишсиз қолди.

28 октябрь куни «Нью-Йорк Таймс» рўзнома- 
сига номаълум йўллар билан келиб қолган мут- 
лақо махфий ҳужжатни — фазони тадқиқ этиш 
борасида «Пенелопа» деган яширин ном остида- 
ги янги, махсус тафтиш кенгашини барпо этиш 
бўйича Амриқо-Оврўпо бирлашган тафтиш кен- 
гаши биринчи мажлисининг мажлисномасини 
эълон қилди. «Бизга ошиғич суратда рақиб юл- 
дузни ёки яхшироғи душман Галактикани топиб 
беринглар, токи ер юзи бўйлаб ўнлаб миллион- 
ларча кишиларни ишдан бўшатишимизга, ана шу 
билан инқилобий вазият барпо этишимизга тўғри 
келмасин. Еки ўрисларнинг қаердалигини топиб 
беринглар!» деб талаб қилди олимлардан «Пе- 
нелопаининг ташкилотчиси —  шу муносабат би- 
лан Олий мақомга мансуб кўк-қизил костюм 
кийган ва Байиник Вумэн ҳамда Снайдэрмэна 
ҳамроҳлигида намоён бўлган Қўшма Штатлар 
Президенти («Ана ўрисларнинг қасоси! Ғойиб 
бўлишдан уларнинг муддаолари —  инқилобий 
вазият яратишга эришиш экан!» деб қичқирди 
ўтирган жойидан Бош вазир хоним.) «Еки душ- 
манни ўйлаб топинглар! —  деб уқтирди, табиий- 
ки, мажлисда иштирок этган дўктур Киссин- 
жер.—  Лекин ақл бовар қиладиган бўлсин».

29 октябрь куни «Нью-йорк Таймс» МКБ Узоқ 
Шарқ бўлими бошлиғининг Хитойга дахлдор 
«Пенелола» лойиҳасини таъсис этиш мажлисида 
ўқиб берилган маҳфий маърузаси матнини эълон 
қилди. «Хитойлар, афсуски, Ғарбга душман бў- 
лишдан воз кечмоқдалар. Хитойлар қўрқмоқда- 
лар», деди Узоқ Шарқ бўлимининг бошлиғи. 
«Урисларнинг ғойиб бўлиши билан энди Ғарб- 
нинг барча баҳайбат ҳарбий қудрати уларга қар- 
ши қаратилади». «Хитойларга тушунтирингларки, 
душманлик чинакам эмас, эл кўзи учун номигаги- 
на бўлади. Мабодо кўнсалар, биз уларга яши- 
риқча қарз берамиз, бунинг ёрдамида улар иқ- 
тисодларини янгилайдилар, деди дўктўр Кис- 
синжер кўзойнакларини ярақлатганча. «Кеч қол- 
дик, —  дея ўкинч билан изоҳ берди Узоқ Шарқ 
бўлимининг бошлиғи. —  Уларнинг бош вазири 
бундан бир ҳафта олдиноқ расмий баёнот би- 
лан чиқиб, «Хитой халқи ҳар қандай душманни

ўз вақтида мўғулларни қандай қарши олган бўл- 
са, шундай қарши олади. Душманига итоаткор- 
лик билан таслим бўлади-да, ҳатто бунга минг 
йилларча фурсат кер)ак бўлса-да( кейин уни ўз- 
лаштириб юборади. Хитой ўт устида қайнаб тур- 
ган қозонга айланиб кетади», деди у.

«Тайм» ойномаси 1 ноябрдаги сонида Сермонт 
штатидан олган маълумотида шундай қисқаги- 
на ахборот берди: «Амриқо ёзувчиси Александр 
Солженицин ичкиликка берилиб, Ўрис Инқилоби 
тарихи 12-фаслидаги 16-жилднинг 145-боби усти- 
да олиб бораётган ишини тўхтатиб қўйган. «Ча- 
маси қўшним касбини ўзгартиришига тўғри ке- 
лади, —  деди 78 ёшли Тимоти Иллер. —  Фаҳм- 
лаб турибманки, унинг бизнеси харобага айлан- 
ган. Бундай қол ичкиликни тақиқлайдиган қонун 
бекор қилинганида менинг бошимдан қам ўтган 
эди».

7

Зотан( Катта акалари уларни тарк этган бўлса- 
да, коммунистик «империячилар» пароканда бў- 
либ кетишга ошиқмасдилар. Дастлаб, Шўро Ит- 
тифоқининг ғойиб бўлгани қақидаги хабар ёйили- 
ши билан улардан иккисида чиндан ҳам тартиб- 
сизликлар содир бўлди. Прагада бир гуруқ би- 
лимдонлар «Ҳайрият, биз озод бўлдик!», «Алви- 
до, Катта акамиз!», деган шиорлар билан кўчага 
чиққан эдилар, аммо хумкалла ва чапдаст чех 
жандарми уларни кўчадан дарқол бартараф қил- 
ди. Польшада, Гданьск ҳамда Братславда ишчи- 
лар ишларини йиғиштириб, католик руҳонийлар 
бошчилигида азалий душманларидан аломат 
тарзда халос этгани учун Матки Боска Ченсто- 
ховскага миннатдорчилик билдиргани яқин ора- 
даги черковларга жўнадилар. Бироқ бу гал Катта 
аканнинг изми билан тийиб турилмаган Польша 
миллий қўшинлари ишчиларни қўпол равишда 
қайдаб юбордилар, улар қаршилик кўрсатишга 
уриниб кўрганларида, буларни ўққа тутдилар. 
Цирқ беш киши ўлди, юзларча киши яраланди.

Венгриянинг тадбиркор бош вазири «Ньюсуи- 
ки» ойномасига берган мусоҳабасида «Шарқий 
Оврўпо коммунистик сатрамиясининг биронтаси 
ҳам нега шу вақтгача капиталистик давлатга 
айланмади? Ахир, Катта акаларингиз кетди- 
ку...», деган анчагина беандиша саволга беписанд 
табассум билан: «Бизнинг давлатларимиз таркиб 
топиб бўлди, жамиятларимиз қойим бўлиб қол- 
ди. Ижтимоий тузумимизнинг кескин ўзгариши, 
одамлар ҳаёти жиҳатидан ҳам, иқтисодимизда 
юз берадиган муқаррар аниқ йўқотишларни айт- 
ганда ҳам бизга қимматга тушади. Булар бизга 
иш ташлашларни, исёнларни олиб келади, ижти- 
моий қатламларнинг ўринлари ўзгаради», деб 
жавоб берди.

Бироқ Катта ака вақтида унутилган Марказий 
ва Шарқий Оврўпо ўртасидаги ихтилофлар бир- 
дан ловуллаб кетди. Ноябрнинг ўрталарида Венг- 
рия Руминияга уруш эълон қилди. Польша эса 
Чехословакияга ҳужум бошлади.

Шўро Иттифоқининг ғойиб бўлиши —  бу МКБ- 
нинг иши, деган миш-мишлар тарқалиб, кучая 
борди. МКБнинг қадим Миср махфий иерог- 
лифик ёзувларини ўн йиллаб ўрганган тадқиқот- 
чилари Шўро Иттифоқини қадим мисрликлар- 
нинг йўриқлари асосида йўқ қилган эмишлар. 
Бошқаларнинг таъкидлашларича, Амриқо Панк- 
Президенти ўрисларни бўмба ёрдамида Ер юзи- 
дан йўқ қилиш ниятига бари-бир эришганмиш, 
Қўшма Штатлар иттифоқчиларидан яшириқча 
ССЖИ ҳудудига янги усулдаги қудратли бўмба- 
ларни ёғдирганмиш, бўмбалар мамлакат сатҳини 
эритиб, ўта табиий оқ қобиққа айлантирганмиш.

Урисларнинг ғойиб бўлиши муносабати билан 
туғилган илк қувончнинг ўрнини ҳозирча унча 
тушунарли бўлмаган инсоний маъюслик эгаллади. 
«Ўрислар кимга халал бераётган эди?» дея 
журъатсизгина савол ташлади «Ле Монд» де- 
кабрда чиққан сонининг биринчи бетида. «Нью- 
суик» унга Лос-Анжелосдаги Колифорния дорил- 
фунуни тиббий маркази тақдим этган ҳайрат- 
ланарли маълумотни эълон қилди. Унда айтили- 
шича, Амриқо табаасидан ҳар бирининг ўрта ваз- 
ни тўрт ой мобайнида ўрисларсиз яшай бош- 
лаганларидан бери, тўрт қадоқдан ошган. «Ўрис- 
ларсиз биз семираётибмиз», деб файласуфона 
уқтиради ойноманинг шарҳловчиси.

Ўрисларнинг йўқлиги ҳатто икир-чикирларда 
ўз асоратини кўрсатди. Оклахома штатидаги Тул- 
са шаҳрида яшайдиган ойномахон Жон Глэм 
«Таймпга йўллаган хатида шундай деб шикоят 
қилибди: «Мен шу вақтгача уч яшар ўғлим Боб- 
ни: «Агар ётар олдидан тишингни тозаламасанг, 
мен сени Шўро Иттифоқига бериб юбораман, 
у ерда эса баҳайбат қизил коммунистлар еб қўйи- 
шади», деб қўрқитардим. ССЖИ ғойиб бўлгани- 
дан бери Боб тишини тозаламай қўйди». Умид- 
сизликка тушган отанинг хати билан ёнма-ён 
Нью-йорк штатидаги Жанубий Бронкс харобала- 
рида яшовчи, танг аҳволда қолган муаллим Тим 
Качвачидзенинг хати босилган эди: «Илгари до- 
миниканалик ва пуэрторикалик ўқувчиларимга 
Жанубий Бронкс харобаларида яшаётганлари 
билан бахтиёр эканликларини далиллаш учун, 
мен уларга ёвуз ССЖИ империяси тўғрисида 
сўзлаб берардим. Энди капиталистик жамият- 
ни қиёслагудек нарсам йўқ, Жанубий Бронсда 
озодликнинг ҳузурини сураётганимиз эса унча 
сезилаётгани ҳам йўқ».

«Дунё зерикарли бўлиб қолдими? Айб ўзла- 
рингизда. Ўрисларни эҳтиёт қилиш керак эди», 
дея лўнда хулоса ясайди умумнинг кайфиятига, 
Вискансин штатидаги Уоватоза шаҳрида яшовчи 
ойномахон Атилла Скотт.

Франциянинг ўнг зиёлилари ҳам, сўллари ҳам 
калака қиладиган болакайларидан ажралиб қол- 
дилар. Ла Куполь, Липпа ва Клозери дэ Лилада 
улфатлар даврасидаги ҳангомалар кайфияти ан- 
чагина тундлашиб қолди. Чунки доимий масха- 
ра-мазахларга баҳона — беўхшов либослардаги 
бесўнақай Шўро давлат арбоблари рўзномалар- 
нинг саҳифаларидан, ойнаижаҳон экранларидан 
ғойиб бўлди. Ниҳоят французлар ватандош сиё- 
сатдонларининг олифталикка мойил эканликла- 
рини пайқадилар. Жаҳоннинг «анфан террибли» 
ғойиб бўлгани туфайли сиёсий баҳслар зерикар- 
ли бўлиб қолди.

Париж қаҳвахоналарида шовқин-сурон бир не- 
ча децибел пасайди, чунки «сталинизм», «Гулаг», 
«Сибирь», «Кремль», ДХҚ», «Сиёсий бюро» ка- 
би замонабоп сўзлар тилдан сиқиб чиқарилди. 
Бунинг оқибатида одатда суҳбатлашиб тановул 
қилинадиган энг яхши ҳисобланган француз таом- 
ларининг ҳазми ёмонлашди, француз зиёлилари 
орасида меъда касалликларининг сони ошиб кет- 
ди. Бунинг акси ўлароқ ижтимоий-сиёсий мавзу- 
лардаги диссертация ва дўктўратларнинг сони 
90 фоиз кўпайди.

Ойнома ва рўзномаларга мақолалар етишмай 
қолди. Аммо француз зиёлиларининг шаҳвоний 
ҳаёти одатдагидан ҳам жонланиб кетди. Фран- 
суада Саган «Апострофвда бу фавқулодда ҳо- 
дисани Шўро Иттифоқининг ғойиб бўлиши билан 
боғлади. «Сиёсатдан ўрислар билан бирга жўш- 
қинлик ҳам кетди. Шунинг учун эркаклар шаҳ- 
ватдан эрмак қидирмоқдалар».

Сиёсий маърузаларни тузувчиларнинг касбла-

ри ғоят мушкул бўлиб қолди. Бу касбнинг бир 
неча энг йирик арбоблари, шу жумладан Амри- 
қо Президентининг нутқларини тайёрловчи хо- 
дим ҳам «Шўро таҳдиди» деган иборани шунга тенг 
келадиган хавф-далил билан алмаштиришга ури- 
ниб, юраклари ёрилиб ўлди. Тирик қолганлари 
халқаро касаба иттифоқи ташкил этиб, иш ҳақ- 
ларини анчагина оширишни талаб қилдилар, 
талабларига машаққатсиз эришдилар.

9

Шу билан бирга жаҳоннинг йўсини тобора ку- 
чайиб борарди. Мексикадаги уруш наридан-бе- 
ри тугаб, Қўшма Штатлардаги ҳарбий саноат 
мажмуасини доғда қолдирди. Бразилияда эса 
февраль ойида беҳудадан-беҳудага дафъатан 
ғалати инқилоб содир бўлиб, оқибатда қулдор- 
лик (!) жумҳурияти юзага келди. МКБнинг тар- 
ғибот бўйича мутахассислари таомилдагидек 
қатъиян маҳфий кўрсатма асосида Лотин Амри- 
қоси ва жаҳон матбуоти бўйлаб, Бразилиядаги 
янги тузумнинг Москов ҳамда Куба билан алоқа- 
си бор, деган «мутлақо маҳфий» ахборот тар- 
қатмоқчи эдилар, ташкилотда энди ишлай бош- 
лаган ёш ғайратманд матбуотда эълон қилини- 
ши керак бўлган ҳужжатларни ўқиб кўргач, бош- 
лиқларга Московнинг беш ойдан буён ер юзида 
йўқ эканини маълум қилди. Ҳужжатдаги ҳозирги 
замон феълини мажҳул ўтган замон феъли би- 
лан алмаштириб, матбуотга ҳавола қилдилар. 
2 март куни Амриқонинг денгизчи пиёдалари 
ҳарбий саноатдагиларни қувонтирганча, Куба- 
нинг Тўнғизлар кўрфазига келиб тушдилар.

6 март куни Қўшма Штатларнинг Президенти ўзи 
ёқтирадиган, таносухлаштирилган Франкенштейн 
либосида миллатга қаратилган 2013-мурожаати- 
ни ирод этди, унда Хитойни маданий мамлакат- 
ларга мансуб эмас, деб эълон қилди. 7 март 
куни... Тайвань оролига (!) «чекланган» беш ядро- 
вий зарба берилди. «Нима демоқчисизлар? — деб 
Президентни ҳимоя қилди Эн-Би-Си ойнаижа- 
ҳон станциясининг бошловчиси. —  Азаматнинг 
халқаро ишларда ҳали тажрибаси камроқ. У 
Хитой Халқ Жумҳурияти билан Демократик Хи- 
той Тайвань Жумҳуриятини адаштириб юбориб- 
ди, холос...»

Жаҳондаги Қўшма Штатлардан ибрат олган 
мамлакатлар ўз билгиларича адолат ўрната бош- 
ладилар. Апрель ойида Лотин Амриқосидаги сак- 
киз мамлакатнинг бирлашган кучлари қасоскор 
Аргентина етакчилигида Буюк Британия соҳил- 
ларига десант туширдилар. Норвегия уруш эълон 
қилмай туриб, Данияга бостириб кирди. Аф-

ғонистонда энди турган манзилларини тоғлар- 
даги оқ ялангликларгина эслатаётган шўро қў- 
шинларининг тийиғидан қутилган мужиддинлар 
мамлакатдаги барча зиёлиларни қириб ташлаб, 
илгаригидек яшай бошладилар, тинчгина контра- 
банда ва нашафурушликлар билан шуғулланиш- 
га киришдилар.

Маълум бўлишича, ўрислар оламни осойишта 
тутиб турар экан. «Агар ўрислар бўлмаса, улар- 
ни ўйлаб топиш керакдир?» дея савол ташлади 
«Либерасьон» апрель ойида. Социалистик вазир- 
лардан бири Қўшма Штатларни «Ёвуз империя» 
деб атади. «Қани энди Қўшма Штатлар ғойиб 
бўлса», деб орзу қиларди Оврўподаги радикал 
ёшлар. Брюссель, Вена ва Дюссельдорфда қол- 
миш ўрисларни ҳимоя қилиш жамиятлари очил- 
ди. Аҳоли орасида матбуотда тасдиқланмаган 
миш-мишлар тарқади. «Муайян доиралар» ССЖИ 
ҳудудини мустамлакалаштиришга киришмоқчи 
эмиш, қайта тикланган ўрис миллатининг кўз- 
да тутилган асосчилари бўлиш мажбуриятини 
адо этишдек мушкул вазифани ўташлари учун 
махсус ёлловчилар аллақачондан бери жаҳонда- 
ги барча мамлакатлар бўйлаб биологик «соф» 
ўрисларни қидириб юрган эмиш. ССЖИ Ком- 
мунистик фирқасининг собиқ аъзоларига имтиёз 
берилармиш, лекин яҳудийларга мансуб ўрис- 
ларнинг беҳуда овора бўлмасликлари илтимос 
қилинармиш.

Ўрисларнинг нима учун ва қаёққа ғойиб бўл- 
ганликлари тўғрисидаги мулоҳазалар жаҳон мат- 
буотини ҳаяжонлантиришда давом этмоқда, 
фикрлар ҳамон фожиа катаклари ёки МКБнинг 
кирдикорлари туфайли юз берган, деган хуло- 
сага бориб тақалмоқда. Сўнгги вақтларда пайдо 
бўлган бирдан-бир нодир фикр Париж гўзал- 
лик салонлари ҳамда сартарошхоналарида текин 
тарқатиладиган «Акт Гратюн» реклама ойнома- 
часида Пьер-Франсуа Дюмон деган кимса то- 
монидан изҳор қилинган мулоҳазадир. Муаллиф 
шундай деб тахмин қилади: «Балки ўлгудек улар- 
нинг жонига теккандирмиз! Ёпишқоқлик билан 
куткилайвериб, уларнинг маҳрам сирларига тум- 
шуғимизни тиқавериб, «эркин дунё»мизни мақ- 
танчоқлик билан рўкач қилавериб бездиргандир- 
миз? Балки биз жонсарак, зийрак болаларнинг 
ғашини келтирадиган қусурларга ботган, кибрла- 
ниб кетган эзма кекса муаллимга ўхшаб ваъз- 
насиҳатларимиз билан уларнинг тинкаларини қу- 
ритгандирмиз? Шунинг учун улар «тўғри» хатти- 
ҳаракатлар қилгиси келмай, диққинафас синф- 
ларини ташлаб қочгандирлар?»

Ўрисчадан Ваҳоб РЎЗИМАТОВ таржимаси

ФАРАЗ, БАШОРАТ, ТАХМИН

Мана, ерлик фазогирларнинг Ойга парвоз қил- 
ганларига ҳам ҳадемай чорак аср тўлади. Аммо 
шу давр мобайнида ҳеч ким Ойда бирон бир 
фавқулодда ҳодиса юз берганини эшитган эмас. 
Яқинда жаҳоннамо кўрсатувларининг бирида 
Ойда ишлаётган фазогирларга атай шундай са- 
вол бердилар: «Ерда НУЖлар ташрифи ниҳоят- 
да кўпайиб кетди. Сиз томонларда учар ликоп- 
чалардан дарак йўқми?» Фазогирлар эса жил- 
майганча елка қисдилар: «Ким билади, биз ҳа- 
ли дуч келмадик», —  дея жавоб беришди улар.

111у кўрсатувдан кейин мен анча ўйланиб қол- 
дим. Негаки НУЖ (Номаълум учувчи жисм) 
ларни илк бор фазогирлар кўриши керак эди- 
да. Зеро, олимларнинг фикрича, НУЖларнинг 
ташрифи биз очиқ фазога чиққан маҳалдан бош- 
ланган. Бу сана эса Ойга сунъий йўлдош учирил- 
ган пайт— 1947 йилга тўғри келади.

Очиғини айтганда, Амриқо фуқаролари бу 
ҳақда бизга нисбатан анча бой маълумотга 
эгалар. Чунки ҳар бир фазовий кеманинг Ойга 
қилган парвози АҚШ жаҳоннамоси орқали тўла- 
тўкис кўрсатилади. Аммо шунга қарамай, НАСА 
(Фазовий парвозлар марказий бошқармаси) кўп- 
гина ноёб маълумотларни жамоатчилик назари- 
дан яширган. «Аполлон» ва «Жемини» фазовий 
кемаларининг Ойга парвози ҳақида турли миш- 
мишлар тарқалавергач, 1976 йил бошларида 
НАСА томонидан махсус уюшма тузилади. Док- 
тор Ж. Биллинхэм раҳбарлигидаги ўн икки олим- 
дан иборат бу уюшмага ўзга дунё вакиллари би- 
лан алоқа ўрнатиш лойиҳасини ишлашдек муҳим 
вазифа топширилади. Ж. Биллинхэмнинг ўзи 
НУЖларнинг ҳақиқатан мавжудлигига ва ўзга 
дунё вакиллари бир-бирлари билан муттасил 
алоқа қилишларига ишонади. Уюшманинг иккин- 
чи аъзоси, профессор Ричард Е. Инжернинг 
фикрича, ерликлар ҳам орадан уч-тўрт йил ўт- 
гач, ўзга дунё вакиллари билан бемалол гапла- 
шадиган бўладилар.

Мазкур уюшма Ер тарихида ўз зиммасига 
ғоят мураккаб вазифа олган дунёдаги биринчи 
ва ягона расмий ташкилотдир. НАСАнинг шов- 
шувларга сабаб бўлган бу қарори шарофати би- 
лан шу кунларгача махфий ҳисобланган қатор 
маълумотлар юзага чиқди.

Бу далиллар амриқолик астронавтларнинг 
Ойга учган ёки бўлмаса, Ер ортибаси атрофида 
парвоз қилган вақтлардаги кузатишларидан ибо- 
рат.

Табиийки, фазогирлар парвоз вақтида Хьюс- 
тон шаҳридаги қароргоҳ билан радиотўлқин- 
лар ёрдамида алоқа ўрнатганлар. Бу алоқалар 
икки хил йўналишда, биринчиси, ҳаммага маълум 
одатдаги радиодиапозонда, иккинчиси эса НАСА- 
нинг киши билмас махфий иш каналида олиб 
борилган. Зотан, амалга оширилган бу муҳим 
тадбир ҳам радиоалоқанинг ўта махфий бўлиши- 
ни таъминлай олмаган. Бир-икки эпчил радио- 
ҳаваскор ўша махфий тўлқинларни тутишга ва 
ёзиб олишга муваффақ бўлишган.

Ҳақиқатан, Хьюстон билан бўлган радиоало- 
қаларни бош ахборот манбаи дейиш мумкин. 
Чунки радиоҳаваскорлар фазогирлар йўлиққан 
Ойдаги барча ҳодисаларни бевосита уларнинг 
савол-жавоблари орқали билиб олганлар. Кейин- 
чалик эса Хьюстон институтида хизмат қилган, 
айни вақтда нафақага чиққан айрим шахсларга 
баъзи маълумотларни ошкорлаш ҳуқуқи берил- 
ган. Вақт-бевақт НАСАнинг ўзи ҳам фазовий 
парвозлар ҳақида қисман бўлса-да, ҳаққоний

маълумотларни хабар қилган. 1975 йили «Модерн 
Пипл» журналида чоп этилган НУЖлар сурати 
НАСА томонидан уюштирилган эди. Аммо бу- 
лар НАСАда йиғилган маълумотларга қараган- 
да ҳеч гап эмасдир. Чунки бир вақтлар Хьюстон- 
да хизмат қилган, радиоалоқалар бўйича ажойиб 
мутахассис Морис Шателен ўзининг «Ўзга дунё 
вакиллари ташрифи» китобида шундай ёзганди: 
«Фазогирлар Ойга парвози вақтида қатор сир- 
ли, ғайриоддий ҳодисаларга дуч келишган. Би- 
роқ мен бу китобимда ҳам улар ҳақида тўхта- 
лишга ҳақсиздирман. Рисоладаги айрим далил- 
лар борасида эса маълумот келтирган баъзи би- 
ровлар исмини яшириб ёзишга тўғри келди.

Фазогирлар томонидан фазонинг тадқиқ эти- 
лиши илму урфонда мислсиз кашфиётлар ярати- 
лишига шубҳасиз таянч бўлади. Лекин астро- 
навтлар Ойда («Аполлон» ва «Жемини» кема- 
лари) техник қусурлардан ҳам мураккаброқ 
ҳодисаларга учраганлар. Аммо ўзлари гувоҳ 
бўлган воқеалар хусусида сўзлаш уларга ман 
этиб қўйилган. Шу ўринда «Аполлон-П» кемаси 
командири Армстронг билан бўлган воқеани эс- 
лаш жоиздир. Ҳақиқатан, унга Ойда кўрган- 
кечирганлари ҳақида сўзлаш таъқиқланганди. Ус- 
тига-устак Армстронг Амриқо махсус қўшин- 
лари томонидан чўчитиб қўйилган, шу билан бир- 
га оғзини юмиб юриши учун унга мўмайгина 
пул ҳам берилганди. Агар махфий ҳужжатлар 
орасидан «Б» деб илова қилинган ноёб маълумот 
топилмаганида, Армстронгнинг сири шу кунга қа- 
дар ҳам ошкор бўлмасди. Хуллас, «Аполлон II»- 
нинг тарихий парвозига бағишланган ўша ҳуж- 
жат 1989 йилнинг 24 май куни, Жанубий А ф р и қо  
айғоқчиси томонидан ёзилганди.

«Қадрли Колман... —  деб ёзганди у— Ойга 
томон чорак масофа босиб ўтилгач, «Аполлон»- 
нинг ёнгинасида учта НУЖ пайдо бўлди. НУЖ- 
лар бизнинг кемадан тахминан бир газча нарида 
келарди. «Аполлон»дагилар НУЖларни суратга 
олишганини ўз кўзим билан кўрдим. Масофа 
яқинлигидан йигитлар ўзга сайёраликлар шар- 
пасини кўрган бўлсалар ажаб эмас. Бу ҳақда фа- 
зогирлар Хьюстонни ҳам огоҳ қилдилар. Аммо 
кема Ой орбитасига етгач, НУЖлар кўздан ғойиб 
бўлди. Астронавтлар уларни иккинчи қайта Ой 
сатҳига қўнаётган вақтда учратдилар. Модуль 
ҳавоза —  кратер ичига қўниши билан учта НУЖ 
ҳавозанинг чеккасида пайдо бўлди. Ўзга сайё- 
раликлар скафандрларда Ой саҳнига чиқишди. 
Бироқ Армстронгнинг пастга тушишига рухсат 
этилмади. Бунинг уч сабаби бор эди. Биринчи- 
дан, у — командир, иккинчидан, ўзга дунё вакил- 
ларидан ҳарқалай эҳтиёт бўлган яхши, чунки 
уларнинг нияти бизга қоронғи. Учинчидан эса 
Армстронг ҳарбий киши эмасди. Шунча огоҳ- 
лантиришларга қарамай, Армстронг буйруққа 
бўйсунмади ва... Ой саҳнига тушди. Шу қилми- 
ши туфайли у кейинчалик фазовий парвозлардан 
умуман четлатилди. Аммо у Ойда нималарни 
кўргани ҳақида ҳанузгача ҳеч кимсага лом-мим 
демади. Ҳатто Звёзднийга, ҳамкасблари қоши- 
га келиб ҳам Ойдаги можаролар борасида миқ 
этмади. Бу ҳақда синовчи-учувчи, истеъфодаги 
полковник, ССЖИдаги аномал воқеалар тафтиш 
кенгаши аъзоси М. Л. Попович шундай ҳикоя 
қилади: «Армстронг Звёзднийга келганида, та- 
биийки, биз ҳам ўзга сайёраликлар ҳақида сў- 
рай бошладик. Ҳатто уларни йўқ дейишинг учун 
сенга қанча пул тўлашди, дея таъна ҳам қилга- 
ним ёдимда. У бўлса кулди. Кейин эса: «Шун- 
дай маълумотни ичда сақлаб бўларканми! —  
деб ўзини оқлади у. —  Агар уларни ростдан 
кўрганимда, қанча кўп пул тўлашмасин, бари 
бир, айтиб қўйган бўлардим». Хуллас, ўша вақт-

да Армстронгни қанча қийин-қистовга олишмасин 
бари бир у НУЖларни кўрганини эътироф эт- 
мади. Аммо бу асосийси эмас. Чунки Армст- 
ронг Ойда... танк изларини ҳам кўрганди! Бу 
ҳақда кейинроқ батафсил ҳикоя қиламиз».

1960 йилларда НАСА НУЖлар тўғрисидаги ҳар 
қандай маълумотни жамоатчиликдан яширишга 
уринарди. Шунга қарамай, «Аполлон»нинг ҳам, 
«Жемини»нинг ҳам Ойга парвози ҳар бир сафар 
ўзга сайёраликлар томонидан кузатиб борилгани 
маълум бўлди. Кема астронавтлари ҳар сафар 
НУЖларни кўраётганлари ҳақида Хьюстонни огоҳ 
этар, у ёқдагилар эса бу маълумот сир сақлани- 
ши зарурлигини уқтириб чарчамасдилар. Бал- 
ки шу важ туфайли ҳам астронавтлар НУЖларни 
яширин ном билан аташга мажбур бўлгандир- 
лар. «Меркурий 8» кемасида парвоз этган учув- 
чи Уолтер Ширра НУЖларни биринчи бўлиб 
«Авлиё Николай» деб атаганди. Буни қарангки, 
дастлаб бу жумлага ҳеч ким эътибор бермади. 
Негаки, илк сафар «Авлиё Николай», деб у кйм- 
ларни назарда тутаётганини одамлар тушуниш- 
маганди. Фақат «Аполлон 8» кемасида Ойга йўл 
олган астронавт Жеймс Ловел ҳам ўзини «Ав- 
лиё Николай» таъқиб этаётганини айтганида, 
одамлар гап нимада эканига тушуниб қолиш- 
ган.

Учар ликопчани даставвал суратга туширган 
учувчи Жеймс Мак-Дивитт эди. У 1965 йил 4 
июнда Ҳимолай тоғлари узра учиб ўтаётиб, 
НУЖларни учратган ва уларни суратга олган. 
Хуллас, шу сингари воқеалар 1966, 1969, 1975 
йилларда тез-тез такрорланган. НУЖлар бизнинг 
фазовий кемаларни бетўхтов таъқиб этганлар, 
ўз навбатида амриқолик фазогирлар ҳам улар- 
ни қайта-қайта суратга туширганлар. Аммо улар- 
нинг ерликларни нима ниятда таъқиб этишлари 
номаълум бўлиб қолаверганди. Баъзи бир тад- 
қиқотчилар, айрим ерлик кемаларнинг ҳалокати- 
га ҳам НУЖлар сабабчи бўлгандир, деб тахмин 
қилмоқдалар. М. Шателен ҳам ўз китобида айнан 
шу фикрни тасдиқлайди. «Аполлон I» кемасида 
юз берган кичкинагина ҳалокат ниҳоятда ажаб- 
ланарлидир»,— деб ёзганди у. Бортига ядровий 
портлов модда ортилган бу кема муддатидан 
илгари Ой сиртига қўнолмай қайтган эди. Уша 
вақтда астронавтларга Ойнинг инфра қатламини 
ўрганиш ниятида уни портлатиш буюрилганди. 
Парвоз давомида тўсатдан кема ичкарисида ҳа- 
локат содир бўлади. Кабинадаги кислородли 
баллонлардан бири ҳеч кутилмаганда портлай- 
ди-ю, фазогирлар вазифани бажаролмай, Ерга 
қайтишга мажбур бўлишади. Ўша вақтда ҳам 
«Аполлон I» кемасини НУЖлар муттасил таъқиб 
этишгани аниқланган. Шу ўринда ҳеч ким кема 
ичида юз берган ҳалокатга НУЖларнинг алоқаси 
йўқ, дея кафолат беролмайди. Хўш, нима сабаб- 
дан улар бундай қалтис ишга қўл уришган? Бал- 
ки Ойда уларнинг ҳарбий қароргоҳи бордир, 
шуни сақлаб қолиш ниятида «Аполлон»ни ишдан 
чиқаришгандир?!

Айниқса, Нью-Йоркдаги Фанлар академияси 
аъзоси, кимё илми билимдони профессор Жак 
Бержье ва Жорж Галлер томонидан ёзилган 
«Сирли ҳодисалар китобивда ҳам шу хусусда 
бир-биридан қизиқарли далиллар келтирилади.

Ҳикояни фазовий алоқа пайтида Армстронг 
ҳамда Олдрин ўртасида бўлиб ўтган суҳбатдан 
бошласак мақсадга мувофиқ келар. (Муаллиф- 
лар китобда бу суҳбатни тўлалигича келтирган- 
лар).

«— Бу ер Сокин Денгиз бўлса керак, —  дейди 
Армстронг, —  биз Сокин Денгиз водийсидамиз».

«—  Хьюстон. Сокин Денгизга маълумот! —  
дейишади Ердагилар.— Назорат маълумотларига

қараганда кемадаги барча асбоблар яхши иш- 
лаяпти».

Видеотасма тиниқлашади, бу сафар овозлар 
янада аниқ эшитила бошлайди.

«—  Қандайдир кичик ҳавозаларни кўраяп- 
ман» —  бир нимадан ҳайратлангандай Армст- 
ронг бирдан гапиришда^ тўхтайди. Кейин паст 
овозда давом этади. У қаттиқ ҳаяжонланарди: 
«Мендан ярим милча нарида улкан «танк» из- 
лари кўринаяпти...»

«—  Армстронг, — дея ёзадилар Бержье билан 
Галлер,— жуда пухта кузатувчи, унинг адашиши 
мутлақо мумкин эмас». Астронавтнинг шу сўз- 
ларидан кейин алоқа бошқа махфий тўлқинда 
давом эттирилган бўлса керак. Буниси бизга 
номаълум. Чунки НАСА қалтис вазиятда доим 
кўрсатувда танаффус эълон қилади.

Армстронгнинг ноёб хабаридан кейин суҳбат- 
га Олдрин аралашади: « —  Қаердандир хирагина 
нур(?) тушаяпти. Балки ички бўлинмалар ҳам 
шундай нур ҳосил қилиш хусусиятига эгадир (?). 
Ҳозир қараб кўрамиз».

Уша вақтда гап нима ҳақда кетаётганини Хьюс- 
тондагилар дарров тушунишган. Орадан бир оз 
фурсат ўтгач, яна Армстронг алоқага чиқади: 
«Фазовий қароргоҳ, (яъни «Апполон» билан Кол- 
линз) ҳар эҳтимолга кўра тайёргарлик кўраве- 
ринглар...»

Бу суҳбат Армстронгнинг Ой сатҳига тушиши- 
дан илгари бўлиб ўтганди. Ўша сафар тадқи- 
қот ишлари тугамасданоқ Коллинз йигитларни 
парвоздан чақириб олишга мажбур бўлганди. 
Чунки Ой сатҳида қолган танк излари фазогир- 
ларни ҳам, Хьюстондагиларни ҳам бирдек таш- 
вишга солиб қўйганди.

Аммо «Аполлон 16» кемасида янада ғалати 
ҳодиса юз берган. Яъни астронавт Янг қайтаёт- 
ган чоғида «Орион» тарҳидаги модулни кемадан 
ажратиб қолдириши керак эди. Бу жараён атай 
парвоз пайтида амалга оширилгани учун Ой 
сатҳига қулаган модуль ерпарчин бўлиши лозим 
эди. Бу «Орионпнинг қандай тузилганини бего- 
налар билмасин, деган мақсадда қилинарди. Шу- 
ниси ажабланарлики, Янгдек моҳир учувчи бу 
операцияни бажаришни унутиб қўяди. Натижада 
«Орион» Ой сатҳига қуламай, балки унинг йўлдо- 
шига айланади. Аммо Янг томонидан машқ пай- 
тида ўн марталаб қайта такрорланган операция- 
нинг унутилиши ҳеч ақлга сиғмайди. Тахминимиз- 
ча, «Орион» ўзга сайёраликларни қизиқтириб 
қўйган ва улар модулнинг бутун қолишидан ман- 
фаатдор бўлишган. Балки НУЖ учувчилари 
«Орионвнинг тузилишини ўрганишни кўзда ту- 
тишгандир?

1971 йилга келиб эса, яна бир далил маълум 
бўлди. Аниқланишича, «Жемини» кемасининг ҳам 
ҳар бир парвози НУЖлар томонидан кузатиб 
борилган экан. Мана бунга бир мисол. 1965 йил- 
нинг 1 июнида «Жемини 9» кемаси парвоз қи- 
лиши керак эди. Аммо ўша куни парвоз бекор 
қилинади. Чунки кема радиотўлқинларига бегона 
манба уланиб қолганди. Оқибатда кеманинг ало- 
қа радиоси ишдан чиқади. Фақат шу воқеадан 
кейингина НАСА парвоз вақтида астронавтлар 
НУЖлар ва турли жумбоқли ҳодисаларга дуч 
келишганини расман тан олади.

1963 йил 15 майда ҳам астронавтлар яна шунга 
ўхшаш ҳодисага дуч келишган. Фазогир Гордон 
Купер Гвинея узра учиб ўтаётган чоғида, радио- 
дан ғалати товушлар эшитила бошлайди. Буни 
ердаги кузатувчилар ҳам илғашган ва зудлик би- 
лан уни ёзиб олишган. Аммо тилчиларнинг беҳад 
изланишларига қарамай, товушлардаги маъно 
аниқланмади. Текширувлар натижасида бизга фа- 
қат иккита нарсагина аён бўлди.

НАСА тилшуносларининг хулосаси:
—  кема радиосидан эшитилган овоз Ерда 

мавжуд биронта ҳам тилга мансуб эмас;
—  бу товушлар фақат астронавтларгина қўл- 

лайдиган ўта юқори тебранишлар орқали юбо- 
рилган.

Ана шу қайд этилган барча можароларнинг 
бошланишидан аввал «Аполлон I!» кемасида 
ҳам шу сингари сирли товушлар эшитилганди. 
Даставвал темир ишқаланишига ўхшаш овоз 
келган, бора-бора у каҳрабо аррадек чийил- 
лай бошлаганди. Бу овоз шундай аниқ эшитил- 
гандики, тоқати-тоқ бўлган НАСА оператори 
Армстронгга ҳаво мавжлари орқали гап қотган-
ди:

«— Армстронг, сиз улар билан боғланиб қол- 
маганингизга ишончингиз комилми?!»

Ўша вақтда астронавтлар зудлик билан кема- 
даги алоқа асбобларини текшириб чиқадилар. 
Бироқ уларнинг уринишлари беҳуда кетади. Чун- 
ки овозлар кема ичкарисидан эмас, ташқаридан 
келаётганди.

Боя эслатганимиздек, Армстронг Ойдаги ҳаво- 
заларни пайқагач, унинг кузатишлари бошқа тўл- 
қинда олиб борилганди. Лекин айрим шоввоз 
радиоҳаваскорлар фақат Хьюстон учунгина мўл- 
жалланган махфий тўлқинни ҳам тутишга муваф- 
фақ бўлишган.

Армстронг диққат бўлганча, сўзида давом 
этади:

«—  Бу нима? Жин ургур-э, нима бўлди ўзи? 
Оҳ, қани энди ростини билолсам! Бунинг учун 
бутун боримни берган бўлардим. Бу нима ўзи?»

Шу вақт ҳамма ўйланиб қолади. Бир оздан 
сўнг НАСА оператори сўз қотади:

«—  Нега безовта бўлаяпсиз? Бирон кори-ҳол 
юз бердими?»

Армстронгнинг жавоби:
«—  Сэр, бу ёқда улкан жисмлар бор экан? 

Е, парвардигор, унинг баҳайбатлигини кўринг! 
Ўзга дунё фазовий кемаларига ўхшайди. Улар ҳа- 
возанинг нарёғида турганча,бизни обдон кузати- 
шаяпти-ку!»

Шундай қилиб, амриқолик астронавт Ойда 
НУЖларни ва уларнинг ҳарбий қароргоҳини кўр- 
ганди. Аммо булар ҳозирча тахмин, Ойдаги 
улкан жисмлар ҳарбий ниятда келтирилганми 
ёки улар учар кемаларга тегишли заҳира қисм- 
ларми —  буни ҳали аниқлаш лозим.

Аммо шундай хулосалаш мумкинки, НУЖлар 
фақат Ер билан осмоннигина эмас, балки фазо- 
да амалга оширилаётган барча тадқиқотларимиз- 
ни назорат қилиб келишган. Бу далил ҳам айни 
пайтда улар биздан нечоғлик хавфланишини 
билдиради. Ойдаги ҳарбий база-чи?! У ким учун 
мўлжалланган? Албатта, буни тушунтириб ўти- 
ришнинг ҳожати йўқ. Негаки, одатда зўравон- 
ликка қарши меҳр-мурувват билан жавоб берил- 
майди.

Очиғи, бу соҳа эндигина ўрганилмоқда. Унда 
ҳал қилиниши зарур муаммолар ҳали кўп. Шу- 
нинг учун ҳам биз тилга олган далиллар ҳали- 
бери ҳукмга айланмайди.

Фрунзеда босилган 
«НУЖ фазогирлари қасоси» 

рисоласидан М. И б р о ҳ и м о в а  таржимаси

Бу галги КЕНГАШда фавқулодда оламшумул 
масала кўрилди. КЕНГАШ атрофи минглаб ка- 
роқчи ва айгокчилар билан кўрикланувчи ёпик 
бинода эмас, пойтахтнинг Дўнгтепа деган ерида 
бўлиб ўтди.

Дўнгтепа дегани қоқ ўрталик бўлиб, у ердан 
шаҳарнинг тўрт томони, тўрт томондан эса Дўнг- 
тепа кўзга ташланиб турарди.

КЕНГАШнинг оламшумуллиги шу бўлдики, бу 
ерга тувак гуллару кулай курсилар ўрнига айла- 
насига дор ва кундалар ўрнатилди.

КЕНГАШни жаҳонга донғи кетган «Африко» 
кишлогининг сувчиси Мамарасул бошкарди. У 
чанг босган, йиртилиб кетган дўпписини тизза- 
сига уриб коккандай бўлди-да, куйидаги сўзлар 
билан КЕНГАШни очди:

— Бисмиллохир-раҳмонир-раҳийм! Ҳурматли 
бандаи мусулмонлар ва насроний дўстлар. Авва- 
ло ўзим ҳакимда бироз тўхталиб ўтсам. Менким 
Абдурасул ўғли Мамарасул «Африко» кишлоги 
сувчисиман. Ўғил ота изидан борибди, деганла- 
ридек, мен ҳам кетмон изидан бордим. Пахта 
экдим, сув куйдим... лекин пеш бўлганим йўк. 
Заҳарланган ҳаво, ер, сувимиздан мана ҳамма 
катори менинг ҳам буйракларим ишдан чикди. 
Кўпга келган тўй экан, деб курук нон-чой билан 
тирикчилик килавериб камконлик касалига 
йўликдим. Сир эмас, мени бу ерга шифо.хонадан, 
тўғрироғи, эски молхонани таъмирлаб, мослаш- 
тирилган касалхонадан етказиб келдилар. Эъти- 
бор берган бўлсангиз, қишлоғимизнинг номи 
«Африко». Бу номни ота-буваларимиз эмас, мана 
биз кўйганмиз. Африқодаги хабаш биродарла- 
римиздек зора биз ҳам дурустрок яшасак деган 
умидда кишлогимизнинг аввалги «Гулистон» 
номини ўзгартирганмиз. Ахир, хабашлар ҳам 
бизга ўхшаб пахта етиштирадилар-ку!

Энди асосий масалага ўтамиз. Фавкулодда 
йиғилишимизнинг бош сабабчилари — аввалги 
вазиру раҳбарларимиз. Улар халкни йиғиб очиқ 
суд ўтказишимизни талаб қилганлар. Оломон- 
нинг каршилигига карамасдан бугун биз ҳаммани 
ўзига яраша жазолашимиз керак. Овозга кўя- 
ман:

— Тарафдорлар... Ҳм... Ҳамма!
— Қаршилар... Ҳм... Йўк!
— Бетарафлар... Ҳм... Ие, ҳамма! Бу ёғи ки- 

зиқ-ку, ўртоклар! Нимага қўл кўтараётганинг- 
ларни биласизларми ўзи? Ҳа, майли, бошладик. 
Сўзни собиқ пахтачилик вазири Тўра Хўжаев- 
га берамиз! Марҳамат!

Тўра Хўжаев микрафонни дадил кўлга олди:
— Биродарлар! Халкнинг шу даражада каш-

Қачон халқ бўласан эй сен, оломон.

Абдулла ОРИПОВ

шоқлашганию еру ҳавомизнинг шунчалар за- 
ҳарланиб кетишига сабабчи мана менман! Чун- 
ки мен ўн йиллаб иссиқ ўрнимни совутмай дея, 
халқнинг бошига офат етказмиш пахтамизни 
сувтекинга сотиб келганман. Халкимни, Вата- 
нимни ўйламадим. Мен факат курсимни, нафсим- 
нигина ўйлаб яшаганман. Энди эса битта арзим- 
ни айтишга рухсат берсанглар. Мени ишдан 
бўшатишди, фиркадан ўчиришди. Шуни айтиб 
кўяйки, одамларда инсоф дегани қолмабди. На- 
ҳотки мен шу жазогагина лойик иш қилган бўл- 
сам. Ахир, биргина менинг калтафахмлигим, қўр- 
коқлигим туфайли минглаб одамларнинг ёсти- 
ги куриди-ку! Илтимосим шу: ё мени нимта-ним- 
та қилиб, танамни ит ёки қарғаларга ташлай- 
сиз ёки... ўзингиз биласиз.

Мамарасул сўзини давом эттирди:
-  Халойик, нима дейсиз?
Шу пайт оломон ичидан даҳшатли овозлар 

чиқди:
-  Аввалги жазонинг ўзи етарли эди! Ўзбек- 

чилик қолмабди! Униям кора кўзлари бордир! 
Бандаи мусулмонлигимизни унутмайлик! Энди 
ўшанака давр эди-да, кўпга келган тўй!

Мамарасул:
-  Майли, Тўра Хўжаев, таклифингизни ба- 

тафсил ўрганиб чикамиз. Эндиги сўз навбати 
собик Сувчилик вазири, бандаи насроний Петров- 
га.

Петров дудукланиб гапира бошлади:
Салям алайкум! Билаеизлар, меники ўзбек- 

ча ямон билади. Яхши билмайди. Лекин сизники 
ҳурмат килиб, меники ўзбекча гапиради. Меники 
узокСибирдан келган. Бизда ер суғармайди. Таби- 
атнинг ўзи суғаради. Буйрук бўлди тепадан, яъни 
сизники таклиф килди, бизники келди. Сизники 
ПЛЮС бизники — Оролии куритди. Энди меники 
билмайди. Сизники бир замон босмач бўлган, 
яъни сизники яхши билади, кандай жаза беришга.

Петров дудуклана-дудуқлана жойига бориб 
ўтиради.

Мамарасул ўйчан:
— Буниси кизиқ бўлди. Бизники таклиф кил- 

ган, уники келган, — деди.
Оломон ҳаҳолаб кулади. Мамарасул:
— Эндиги навбатни... — дейиши билан оломон 

ичидан бир одам отилиб чикди:
— Халойиқ, нима бўлаётганини тушунаяпсан- 

ми ўзи? Ахир, бу жамиятимизга қарши сиёсат-ку! 
Наҳотки байналминалчилик бурчимизни унутган 
бўлсак. Қани ўзбекчилик? Меҳмон отангдан 
улуғ, деганлар. Қани маколга амал? Ахир^Пет- 
ров отамиздан улуғ-ку! Наҳотки, оломон, бу ерда

миллатчилик кетаётганини тушунмаётган бўл- 
санг? Ўзбек дегани,ахир, ўзи емай бировга бера- 
ди, дегани-ку! Наҳотки шуни хам унутган бўл- 
санглар, аҳли мусулмонлар?!

Оломон даҳшатли гуриллади, ҳар ёқдан «тўғ- 
ри, тўғри» деган овозлар эшитилди. Биринчи 
нотикнинг сўзини иккинчи нотик илиб кетди:

— Мен хам Мамарасулга ўхшаёан сувчиман. 
Лекин ўлиб қолаётганим йўқ. Худога шукр, ма- 
на ўнта болам бор. Саккизтасининг боши касал 
хонадан чиқмайди. Худо умрини бераётган экан, 
улар ҳам ўлиб қолганлари йўк. Тер тўкиб топ 
ганим нонга, чойга етиб турибди. Раисимиз кам- 
қонлик дейди. Лекин ўрток Раис, ўзбекларда 
сабр-токат, андиша, иетиҳола деган гаплар бор. 
Сиз уч ойда бир марта гўштли овкат еяётган 
бўлсангиз, мана биз олти ойда бир марта еймиз. 
Лекин ўлиб қолаётганимиз йўк. Биз курук нон- 
ниям еб юраверамиз. Лекин ўзбекчиликка асло 
доғ туширмаймиз. Ким айтади сизни кўйнинг 
оғзидан чўп олмайдиган ўзбек деб! Уят, Раис, 
миллатимизни ерга урманг!

Энг ошиб тушгани ва КЕНГАШни ўнтар-тўн- 
тар килиб юборгани оломон орасидан чиккан 
учинчи нотиқнинг сўзлари бўлди:

— Оломон! Кўзингни оч, дейман! КЕНГАШ

раиси Мамарасул оддийгина сувчи эмас, у чет 
эл агенти! У емай-ичмай, ўн йиллаб қураётган 
ҳукуматимизни, ағдариш учун чет эллардагн 
душманларимизга сотилган. Оломон! Утмишда 
хато килган вазиру уламоларни эмас, бугунги 
кунда тузум, сиёсатимизга хавф солаётган Ма- 
марасулни, мамарасулчиликни куритишимиз ке- 
рак.

Шу пайт оломон ичидан «Мамарасулни ур, ур, 
уни» деган даҳшатли даъват, кичкириклар янг- 
ради. Лекин учинчи нотик уларни тўхтатиб кол 
ди:

— Йўк, йўк, Мамарасулни халк адолатли жа 
золасин. Менинг шахсий таклифим: агент Мама 
расулни умрбод камаб ташлашимиз керак!

Оломондан хар хил овозлар янгради: «Отиш 
керак!», «Осиш керак!», «Кетмонини торгиб 
олинглар!», «Кетмонимизга ҳиёнат килди».

Лекин давр анча «цивилизациялашган» бўлиб, 
сувчи Мамарасулга нисбатан «вандалистик» 
чора кўрилмадй. Уни демократик йўл билан жа- 
золадилар, яъни молхонадан, кечирасиз, касал- 
хонадан кувғин килдилар.

Мамарасул бир ўлимдан омон колганини анг- 
лаган ҳолда, қолган икки ойлик хаста умринн 
эски бўйра устида бахтиёр кечирди.

ОЙБЕК МАХМУД

ТАРИХ
С Т У Н П А Р И

___ттастик ривоят

Окшом. Сарой. Шоҳ салтанатнинг ҳашаматли 
олтин тахтида савлаг тўкиб, бир кимса билан 
суҳбатлашиб ўтирибди.

— Анави ёт ерликка асло иш буюрма. У 
минг ишбилармон, улкан тажриба соҳиби бўлга- 
ни билан бари бир бизнинг қасру иморатлари- 
мизни тушунолмагай, бинобарин, ишни барбод 
этгуси. Сен уни бирон-бир бўлак жойга тайинла. 
Урнига Мадинаи мукаррамадан уста Исмоилни 
чорла, шаксиз етиб келгусидир. Унинг кўли гул 
меъморлиги сенга ҳам аёндур?—деди улуғ ша 
ҳаншоҳ. Бош уста — Абдулмажид ергача буки- 
либ, таъзим бажо этди-да, оркасига тисарилиб, 
чикиб кетди...

Ясовул дарвозадан ичкарига кириб, шаҳаншоҳ 
Абу Саидга машҳур муаррих — Хидоят ибн Аб- 
бос саройга ташриф буюрганини тантанавор 
маълум килди. Ғала-ғовур тиниб, барча аъёнлар 
остона тарафга ўгирилишди. Найзадор соқчилар 
салобатли накшинкор дарвоза табақаларини 
икки четга суриб очдилар. У ёкда эгнига кизил 
зарбоф баркут тўн кийган, соғ илкида жигар-

ранг тасбеҳ, сўл илкида каттакон китоб ушлаган 
олим калтираб турарди.

— Сен нонкўр ҳали ўз бобокалонларингнинг 
номини хам билмас экпнсан, шундайми?! — дея 
бакирдн шаҳаншоҳ униа.— Буниси менга энди 
ошкор бўлди!

— Олампаноҳ!.. Ахир'... Бобомнинг отасидан 
бўлак барини биладурмен! Шоҳим, афв этинг! 
Афв этинг, — Ибн Аббос тиз чўкиб, оёк остидаги 
калин гиламни етти март а ўпди.

— Бас кил! — деди ммслсиз ғазабга минган 
Абу Саид.— Мен сенга атаб Ер юзида ягона 
макбарани курдирсам-у, с ен аблаҳ... Бу зайлда 
келгуси авлодлар ўз отаси ни ҳам билмай ўтадн- 
лар-ку. Тамом! Уста Абдулмажид! Фармонни 
бажо келтир! Макбаранинг йигирма тўртинчи 
сўнгги устуни тескари холд.а ўрнатилсин!

— Хўп бўлади, олампаноҳ, — деб бош эгди 
уста.

Саройда шов-шув кўтарилди. Саркардалар, 
туманбошилар, ясовулбошил пр, аъёнлар ҳаяжон- 
га тушдилар. Лекин тахт олд идаги кекса вазири

аълам хомуш, унинг кенг пешонасидаги беҳисоб 
ажинлари янада чуқурлашган эди.

Қолаверса, Жалолиддин Мангубердини 
ҳам, Мангу Жалолиддинберди деб ёзмишсан 
китобингда!— дея бақирди шаҳаншоҳ қоп-кора 
кошларини дарғазаб бўлиб чимираркан.

Авом халқ орасида турфа-туман хабарлар 
тарқаларди. Саройда юз бераётган ишлар ҳам- 
мага сир эди.

— Вой, буви! Шоҳимизнинг тарихчи Ҳидоят 
ибн Аббос ҳазратларига атаб тенги йўк макбара 
курдираётганларини билармидингиз?

— Ҳа, кизим. Хўш нима бўлибдур?..
Уша йигирма тўрт устунли макбаранинг 

битта устунини тескари килиб ўрнатишармиш.
Ия, ростанми? Тоза кўнгилсиз иш бўлиб- 

дур-ку. Ағдариб кўйишармишми? Не сабабдин 
ундай килмокчилар, кизим?

Ҳазрат Ҳидоят бобомиз ўзларининг «За- 
мона зайли» аталмиш китобларида боболари- } 
нинг отасини янглиш қайд этибдурлар. Улар- 
нинг исми шарифларида андак эдашиб кетиб \ 
эканлар, бундан шаҳаншоҳимизнинг аччиклари 
чикибдур. {

* * *

Оқшом чоғи. Боғда одам кўп. Ҳа ммаёқда кўзни { 
камаштирадиган чироқлар порлайди. Ўйин-кулги ; 
авжида. Одамлар куни кеча рўзноманинг сўнгги > 
сонида босилиб чиккан бир тапай кизиқарли ! 
янгиликлардан хабар топганлари учун ҳам хуш- ! 
нуд эдилар. I

Чеккаларида ям-яшил, сунъий дарахтлар гур- ! 
кираб ўсган хилват йўлда ёшгина, қирчиллама ! 
йигит — тарих муаллими ортидан шим кийиб { 
юзига алламбало упа-эликларни чаплаб олган ! 
бир кизни эргаштириб борарди. Йигитнинг кў- } 
лида — рўзнома...

«Қадимий Хоразм воҳасидаи археологлари- ; 
мизнинг кидирувлари натижаснда бир қадимги 
иншоот харобалари топилди. У ердаги... асрда 
яшаб ўтган, машҳур уста — Ҳмдоят ибн Аббос ] 
томонидан ўрта аср Хоразм дағшатининг шахан- | 
шоҳи Абу Саид ал-Аброрга атаб курилган ! 
макбара яхши сакланиб кол/'ан экан. Мазкур 
мақбара йигирма тўрт устунга эга бўлиб, улардан ; 
биттасигина бутун топилди.. Тарихчиларнинг ' 
таъкидлашларича, мақбаранп вайронага айлан- ' 
тирган одам — бинокентлик 1ҳарокчи, каллакесар \ 
Абдулмажид отлик шахсдир. Олимларнинг ) 
аниклашича, макбаранинг Фарча устунлари тес- ' 
кари курилган. Бунга уникг омон қолган устуни ' 
мисол бўлади. Жуда кигсиқ! Хуллас, кадимги ! 
иморатларнинг ҳаммаси У[еъморий фан конун- ' 
ларига риоя килинмай к.урилган, деган илмий I 
фаразимиз исботланди!»

ҒАРОЙИБ

Яқинда шарқшунос олим, тиббиётга оид 
бир неча китоблар муаллифи, шоир Маҳ- 
муджон Ҳасанийнинг уйида Андижон ви- 

1 лоятидан келган меҳмонлар билан танишиб 
; қолдим. Гурунгимиз экстрасенсорика мав- 

зуида бўлди.
Мен бу соҳанинг кўплаб вакиллари муола- 

жа амалларини кузатдим ва аксарият бе- 
морларнинг даволаниб кетганликларини ўз 
кўзим билан кўрдим. Ҳатто баъзида мала- 
кали дўхтирларимиз даволай ололмаган 
беморлар ҳам ҳеч қандай дорисиз, жарроҳ 
тиғисиз шифо топмоқда.

Мадёр Солаев эса даволаган беморига 
кафолат ҳам бермоқда. Қани, айтинг-чи, 
бирорта дўхтир даволаган беморига «бош- 
қа касал бўлмайсан», деб айта оладими?! 
Албатта, малакали ва тажрибали дўхтир- 
ларимиз кўп, лекин дипломли «врач»лари- 
миз ҳам оз эмас-да. Худди ана шулар ҳамда 
тиббиёт соҳасидаги баъзи бир мансабдор- 
лар экстрасенслардан фойдаланиш ўрнига 
уларни инкор қилиб келмоқдалар.

Фикримча, ҳар бир ҳақиқий экстрасенс 
давлат ҳимоясига олинмоғи зарур, чунки 
бундай ноёб хислатга эга одамлар халқнинг 
бойлиги. Уларга иложи борича ёрдам бе- 
рилмоғи лозим. Айрим вақтларда хаёлимга 
шундай фикр келади, мободо Абу Али ибн 
Сино тирилиб келиб, тиббиёт билан шуғул- 
ланмоқчи бўлса, рухсат олишнинг иложини 
топа олармиди? Еки ундан тиббиёт олий 
билимгоҳини битиргани ҳақида диплом 
талаб қилишармиди?.. Ул зотга ҳам «дип- 
ломсиз даволасанг, ишингни прокуратурага 
топширамиз!» деб дўқ уришармиди?..

Майли, катталардан диплом сўралсин 
ҳам. Ҳар қалай, чумчуқ сўйса ҳам қассоб 
сўйсин-да. Аммо экстрасенс ёш бўлса-чи? 
Ким унга ёрдам беради? Уларни ҳисобга 
оладиган, ўқишларига ёрдам бериб, кела- 
жаклари ҳақида қайғурадиган, тўғри йўл 
кўрсатадиган, ниҳоят, уларни ҳимоя қилади- 
ган ташкилот борми?

Гап шундаки, Маҳмуджон Ҳасанийникига 
келган меҳмонлар ҳам экстрасенслар экан. 
Улардан бири (суратда кўриб турибсиз) 
Зулхумор Марасулова. Еши 12 да. Уни менга 
таништираётганларида «қўлига ҳар хил 
нарсалар ёпишади», деб айтишди. Менинг 
хаёлимга «бундайлар жуда кўп-ку», деган 
фикр келди.

—  Бу хусусият сизда қандай пайдо бўл- 
ди?— дея Зулхуморни суҳбатга тортдим.

—  Ўтган йили жисмоний тарбия дарсида 
ўзимни ёмон ҳис қилдим. Менга чой олиб 
келишди. Ичдим. Бирпасдан кейин бада- 
ним, айниқса, қўлим жуда ҳам қизий бош- 
лади. Рўмолчани совуқ сувга намлаб, қў-

КЎЗЛАР

лимга босишди. Қўлларимнинг ҳароратидан 
намланган рўмолча буғланиб, бир зумда 
куриди. Ҳамма ҳайрон қолди. Кейин ўзимни 
яхши ҳис қилиб, уйимга кетдим.

Ўша кундан бошлаб ниманики ушласам 
қўлимга ёпишиб қоладиган бўлди.

— Экстрасенсларнинг кўпчилиги бемор- 
ларни даволайди, сиз-чи?

— Мен даволаш усулларини билмайман. 
Кейин кўпчилик «ҳали ёшсан», дейди. Лекин 
кимнинг боши оғриса тезда тузата оламан!

— Сизни бирор мутахассисга кўрсатиш- 
дими?

— Андижонга, бир профессор ҳузурига 
олиб боришди. У киши мени қандайдир 
микробларга таъсир этадиган кучимни си- 
наб кўрмоқчи бўлди. Бир нечта тажриба ўт- 
каздик. Лекин натижани билмадим, чунки 
микроблар юқиб қолмасин деб қўрқдим, 
дадам ҳам хоҳламади. Шунинг учун про- 
фессорникига бошқа бормадим.

Ҳайрон бўлиб қолдим. Ўн икки яшар 
қизнинг қобилиятини олдин физик асбоб- 
лар ёрдамида ёки бошқа усулдами текши- 
риб кўриш ўрнига, касал туғдирадиган мик- 
роблар билан тажриба ўтказиши нимаси? 
Ахир, ўша профессорнинг (агар ҳақиқий 
профессор бўлса, қизча унинг исми-шари- 
фини эслолмади...) шундай қобилиятли 12 
ёшли фарзанди бўлса, микроблар билан 
тажриба ўтказармиди?

— Қўлингиздан яна нима келади?
— Ампуладаги суюқликни чайқалтира 

оламан.
Мен тушунмадим.
—  Қанақасига?
— Қарашим билан-да,— деди Зулхумор.
— Йўғ-е!,— деб юборганимни ўзим ҳам 

билмай қолдим. Чунки бу камдан-кам уч- 
райдиган ҳолдир. Шу дам мен, бир киши 
михга қараб туриб, уни нигоҳи билан букиб 
юборганини Марказий ойнаижаҳон орқали 
кўрганимни эсладим.

— Зулхумор, буни ҳозир кўрсата ола- 
сизми? — дедим.

У сумкачасидан бир ампулани олиб, каф- 
тига ёпиштирди-да унга тикилиб турди, 
кейин нигоҳини у ён-бу ён сура бошлади. 
Қўз қорачиғи қайси томонга қараса, ампула 
ичидаги суюқлик ҳам ўша томон силжий- 
верди...

— Бошқа буюмларни ҳам ўрнидан жил- 
дира оласизми?

— Билмайман, синаб кўрганим йўқ, —  
деди у.

Унинг кафтига қалам, ручка ёпиштирдим. 
Лекин Зулхумор уларни кўз нигоҳи билан 
қимирлата олмади. «Эҳтимол, қўлидаги 
тортиш кучи кўп бўлиб, кўз нигоҳининг

МЎЪЖИЗАЛАР ҚОМУСИ

қуввати етмаётгандир», деб ўйладим. Зул- 
хуморнинг кафтига қошиқ, ликопча ва бош- 
қа оғир буюмларни ёпиштириб, кафтининг 
тортиш қувватини камайтирган бўлдим. 
Сўнг яна қўл кафтига қаламни ёпиштирдим. 
Зулхумор қаламга тикилиб қараган эди... 
қалам кафтда айлана бошлади.

Зулхумор билан анча суҳбатлашдим, 
унинг дунёқараши, қизиқишлари, мушоҳа- 
даларидан мамнун бўлдим. Суҳбат якуни- 
да:

— Зулхумор, катта бўлганингизда ким 
бўлмоқчисиз?— дедим.

— Бош шифокор бўлмоқчиман!— деди 
ҳеч иккиланмасдан Зулхумор.

Мен унга омад тиладим.
Дарҳақиқат, кейинги йилларда ғайрита- 

биий қобилиятга эга одамлар кўпаймоқда. 
Улар халқимизнинг бойлиги ва мулки. Шун- 
дай экан, тезда уларни давлат ҳимоясига 
олмоқ зарур. Махсус тафтиш ҳайъати улар- 
ни илмий асосда ўрганишса яхши бўларди. 
Акс ҳолда келажак бизни кечирмайди. 
Зеро, бундай одамлар тарихий даврларнинг 
маълум бир кичик оралиғида пайдо бўлади. 
Шошилмасак, кеч бўлади. Ўтмишимизда 
дахлдор шунча қадриятларни бой берга- 
нимиз етар, деб ўйлайман...

Ҳайдарбек БОБОБЕКОВ, 
тарих фанлари номзоди, доцент.

«Беҳиштнома» буюк олмон адиби Йоҳан 
Вальфганг Гётенинг «Мағрибу Машриқ девони»- 
даги сўнгги ўн иккинчи бобдир. Маълумки, 
Гёте Шарқ адабиёти, маданияти, фалсафаси, 
жумладан, Қуръони карим ва Ҳадиси шарифни 
чуқур ўрганиб, ўзлаштириб ўз «Девонпини (1814- 
1820) яратди. Бу «Девон» Шарқу Ғарб адабиёти- 
нинг синтези (И. Брагинский), Мағрибнинг Маш- 
Риққа саломи (Ҳайне), буюк олмон адибнинг 
Шарққа бўлган улкан эҳтироми, ихлоси нишона- 
сидир.

«Девон»да Қуръони каримдан олиниб истифо- 
да қилинган ривоятлар, Ҳадиси шариф таъсирида 
битилган шеърлар бор. «Мағрибу Машриқ дево- 
нивдаги «Ҳикматнома» бобида Гёте:

Нодон ҳар ҳодисани ўзича шарҳлашга шай,
Ҳар ҳодиса сабабин билгум, деган авом-да! 
Аллоҳга итоатдур ислом деган сўз асли, 
Исломга ўтиб ҳамма, ўлажакмиз исломда,—

деб ўзининг ислом фалсафаси, ислом таълимоти- 
га бўлган муносабатини билдирган.

Гёте қўлёзмалари ичида араб имлосида битил- 
ган шоирнинг ўз дастхати бор. Унда «Бисмилла- 
ҳир-роҳманир-роҳийм», «Аллоҳ», «Муҳаммад», 
шунингдек, «Ан-нос» сурасининг тўлиқ матни 
мавжуд. Бу табаррук дастхат Олмонияда эъзоз- 
ланиб сақланмоқда.

Қуръони каримда жаннат ҳақида хабар бери- 
лади: «Айтинг (Эй Муҳаммад): Сизларга булар- 
дан яхшироқ нарса ҳақида хабар берайми? Тақво- 
дор кишилар учун Парвардигорлари ҳузурида 
улар абадий қоладиган, тагларидан дарёлар оқиб 
тургувчи боғлар, покиза жуфтлар ва Аллоҳнинг 
ризолиги бор. Аллоҳ: «Парвардигоро, бизлар 
сенга иймон келтирганмиз, бас, гуноҳларимизни 
мағфират айла ва бизни жаҳаннам азобидан 
асра!» дейдиган сабр-қаноатли, иймонларига со- 
диқ, ибодат-итоатли, эҳсонли бўлган ва саҳарлар- 
да Аллоҳдан мағфират тилайдиган бандаларини 
кўриб тургувчидир». («Ол-и Имрон» сураси, 15- 
16-17-оятлар. «Шарқ юлдузи», 1990 йил, 5-сон. 
Алоуддин Мансур таржимаси. Бундан кейин 
истифода қилинадиган Қуръон таржималари ҳам 
шу муаллифникидир.)

Жаннат ҳақида берилган бундай хабарлар 
бошқа суралардаги оятларда ҳам бор. Гёте «Бе- 
ҳиштнома»си юқоридаги оятлар ва шунга ўхшаш 
бошқа оятлар таъсирида ёзилган.

Гётенинг «Тақводор мардлар» шеъри 1815 йили 
бевосита Қуръон оятлари ва бошқа ҳадислардан 
руҳланиб яратилган. У «Мумтоз аёллар» 
(1815), «Эъзозланган ҳайвонлар» (1815) шеърла- 
рини турли манбалардан фойдаланиб битган. 
Гётешунослар фикрича, «Эъзозланган ҳайвон- 
лар» номлари рўйхатига Нуҳ алайҳиссаломнинг 
кабутари, Иброҳим Халилуллоҳнинг Исмоил 
ўрнида қурбонликка сўйган қўчқори, Сулаймон 
ҲУАХУДИ, муқаддас Журайж (Георг) оти, Муҳам- 
мад, алайҳиссаломнинг туялари сиғмай қолган. 
Мазкур шеърдаги мушук Аби Ҳурайранинг мушу- 
ги бўлиб, пайғамбар алайҳиссалом уни силаб 
ўтиришни хуш кўрганлар. Абу Ҳурайранинг асл 
исми Абдураҳмон. Абу Ҳурайра эса—  куня, яъни 
Мушукнинг отаси, дегани. Абу Ҳурайра Муҳам- 
мад алайҳиссалом саҳобаларидан бўлиб, унинг 
беш мингга яқин ҳадисларини ёд билган.

«Асҳоби каҳф» (асҳоб— суҳбатдош, каҳф—  
ғор, яъни «Ғорда бирга бўлганлар») ёки «Етти ух- 
лаганлар» ҳақида Қуръонда, шунингдек, бошқа 
манбаларда ҳам хабарлар келтирилган. Алишер 
Навоий асарларида Юнон мулкидаги Ақсус шаҳ- 
ридаги Дақёнус отли—  маликнинг борлиги, у ўзи- 
ни худоман, деб эълон қилгани, мулозимлари 
мусулмон бўлиб, уларнинг мусулмонлигидан ха- 
бар топган Дақёнус ўз мулозимларини қатл 
этмоқ фикрига тушиб қолгани баён қилинган.

Гёте «Асҳоби каҳф» (1815) ривоятини Қуръон- 
дан, шунингдек, Каъб ал-Ахборнинг «Етти ухла- 
ганлар тарихи» номли китобининг Ж. К. Ричаъ 
қилган инглизча таржимасидан ўқиган.

«Мағрибу Машриқ девони» Олмонияда бирин- 
чи бор чоп этилганда, китобнинг ўнг муқовасида 
араб имлосида «Ад-Девони Шарқи-ю лил муал- 
лифи Ғарби» (Ғарблик муаллифнинг Шарқона 
девони) ёзуви бўлган.

Жаннат дарвозасидаги ҳур билан савол-жавоб, 
жаннатдаги абадий фароғат, пайғамбар алайҳис- 
саломнинг Меърожга (Арши аълога) чиқишлари, 
жаннатий аёллар, «Асҳоби каҳф» ривояти, Бадр 
жанги, хуллас «Беҳиштнома»даги тасвир этилган 
воқеалар шарқшунос Гётенинг улкан заковатидан 
дарак бериб турибди. Шу сабаб «Девон» ҳамон 
мағрибликлар диққатини ўзига жалб этиб кел- 
моқда. У дунё тилларига қайта-қайта таржима 
қилинаяпти. Қуйида «Мағрибу Машриқ девони»- 
нинг «Беҳиштнома» бобини ўқийсиз.

МУТАРЖИМ

САВҚИ САФО
Жамнатдан сўзласа содиқ мусулмон, 
Жаннатдан кезгандай тасвирлар, бешак 
Иш онар— не ваъда айлаган Қуръон, 
Бу эса мустаҳкам иймондан дарак.

«Бандалар гуноҳин авф айла, Худо!» 
Деб маҳшар кунида сўрар пайғамбар.
У бизга қалқондир маҳшарда, аммо 
Дилимизда шубҳа ин қурмиш магар.

Абадий макондан янгича ҳаёт 
Тарзини билдирди, билиб бу сирни 
Мен якка навжавон бўлиб шу заҳот, 
Бўйнимга боғладим ушбу занжирни.

Бағримни тўлдириб, дилимга ором 
Бахш айлаб турибди самовий лаззат. 
Қўлимда кавсарнинг суви тўла жом, 
Рўпарамда эса абадий жаннат.

ТАҚВОДОР МАРДЛАР
(Бадр жангидан сўнг, юлдузли 
осмон остида)
Муҳаммад сўзи:
Аза очиб айласин фарёд 
Мурдаларнинг устида душман.
Бизлар учун бундай хислат ёт,
Чунки шаҳид дўстлар топар шан.

Етти осмон дарвозаси ланг 
Очиқ шаҳид дўстларга ҳар он.
Улар руҳи шубҳасиз, қаранг,
Жаннат ичра бўлади меҳмон.

Буроқ отга миниб кўк томон,
Чақмоқ каби учганда илдам,
Кўрдим етти беҳиштни шу он,
Юрак тепа бошлади хуррам.

Сарвзорда Ақл дарахти 
Мева солиб топмоқда камол.
Удир ҳаёт дарахти, бахти,
Соясидан чор тараф хушҳол.

Шарқдан ажиб шамол елади, 
Фаришталар қўшиғини у 
Қанотида олиб келади,
Барин кўриб қувнайсан мангу.

Фаришталар боқар синчиклаб, 
Қаҳрамонми? Қайда жароҳат? 
Суриштирар улар очмай лаб: 
Кўрсатгандинг қандай каромат?

Ҳар жароҳат ҳисобда эрур,
Бахту насаб эса йўқолур,
Жароҳат—  шон, шараф, гавҳар, дур, 
Иймон каби фақат у қолур.

Сени ажиб хиёбон аро 
Этгай малак етаклаб дарҳол.
Узум суви дорудай шифо,
Андин ичиб бўласан хушҳол.

Ва дафъатан яшаражаксан,
Барча бунда пок ва тўғри дил. 
Гуруҳингнинг бекаси бўлар,
Кимга кўнглинг бўлсаки мойил.

Сен энг гўзал малак васлига 
Суҳбатига бўласан восил.
Ҳасад йўқдир, қувноқ, аслига 
Дил муродинг бўлади ҳосил.

Ҳар битта ҳур таклиф этади,
Ўз базмига сени беминнат. 
Қўлингдан кўп аёл тутади,
Лекин ғалва этмаслар ҳеч вақт.

Ўзга жойни этмайсан ҳавас,
Ҳеч кўнглингга урмас бу қизлар, 
Бу бодадан бўлмагайсан маст, 
Ҳамма шундай маконни излар.

Мен қисқача айладим баён,
Ҳар мусулмон этсин ифтихор. 
Этажакдир жаннатни макон 
Жангга кирган ҳар бир тақводор

МУМТОЗ АЕЛЛАР

Садоқатли тўрт аёл бор,
Беҳишт ичра кирар бешак. 
Покдир алар ва тақводор, 
Иймонига келтирманг шак.

Бири дилбар Зулайҳодур, 
Юсуфини у чорлайди.
Анинг офтоб жамоли нур 
Каби беҳиштда порлайди.

Иккинчиси Биби Марям,
Она эрур Исога у.
Вале Исо нажоткорни 
Михладилар хочга, ёҳу!

Муҳаммаднинг завжасидур1 
Учинчи жаннатий аёл,
У туфайли пайғамбарга 
Боқди бахту шуҳрат, иқбол.

Тўртинчиси Фотимадур, 
Фариштадай анинг қалби.
Нодир қиз у, асл хотин, 
Вужуди-чи асал каби.

Ҳар тўртовин жаннатда биз 
Кўриб қанча мадҳ этсак кам. 
Хотиржаму ёшу қувноқ 
Унда мангу яшар одам.

ИЖОЗАТ

Ҳур:
Сен жаннатдан умидвор 
Киришинг гумон ҳали. 
Жаннатга мен ўзим посбон, 
Кўринишинг шубҳали.

Муслиммисан, сийратингни 
Аён эт, ҳаққа ошиқ. 
Курашингми, хизматингми 
Беҳиштга этмиш лойиқ?

Мадомики сен қаҳрамон, 
Қаерингда жароҳат?
Айтгил, ишдан шуҳрату шон 
Жаннатга сўнг ижозат.

Шоир:
Такаллуфсиз гаплар дединг 
Бенафдир йўлим тўсмак. 
Мен ҳақиқий Инсон эдим, 
Курашувчи— бу, демак.

1 Биби Хадича назарда тутилган

Кўксимга боқ, не учун қон,
Унда ненинг изи бор.
Ҳаёт макри, севги-ҳижрон 
Уни этмиш ярадор.

Куйлатганди этиб бовар 
Мух,аббатнинг қудрати.
Гарчи дунё ўтиб кетар,
Боқий дўстлик қиммати.

Чақнаб турдим гоқ яшиндай 
Жўр бўлиб оқилларга.
Токи севги оташидай 
Кирсин номим дилларга.

Йиғиштиру итобингни 
Кирит, топай бериб тан,
Абадийлик қисобини 
Момиқ бармоқларингдан.

АКС САДО
Ҳур:
Буйруққа мувофиқ 
Асли мен дарвозабон,
Эсингдами, ошиқ,
Бизлар суҳбатлашган он 
Қаердандир келувди ажиб оҳанг 
Жарангида намоёндир турфа ранг. 
Борлиқда ҳоким наво,
Кўринмади лекин уни чалган зот.
Тина бошлади садо.
Мен эсладим, бу куй ўша-ўшадир. 
Қўшиғингга ўхшайдур.
Шоир:
Ери жоним, қойилман!
Хотирангда қолибман, оҳанг 
Асли акс садоси бу.
Кенг осмонни қўшиқлар қучар,
Пастда қолар баъзи куй алҳол.
Баъзи қўшиқ шиддат-ла учар 
Пайғамбарнинг бедови мисол.
Жаннат дарвозаси олдидаги сас 
Менинг оҳангларимдандир.
Ани тинглаб дугоналаринг бир-бир 
Роҳатлансин ҳар нафас.
Кейин акс садодай, хуллас,
Пастга алар сочсин куйларни.
Яна ерни қучсин у,
Даф айласин дилдаги ғамни.
У мисли илоҳий руҳ 
Янграйверсин-да мангу.
Шодмон этиб икки оламни.
Сен-чи, менга айлаб илтифот, 
Ёнгинангдан бергин жой.
Мудом севгинг менга мукофот,
Шу ер танланган сарой.
Ҳеч ким мендай сени севарми?
Мангу бирга бўлайлик иков.
Дарвозага ўзга бевани 
Қўймоқ лозимдир дарров.
Ҳайратангиз бўсаларинг, лабларинг, 
Ажиб сирни этмай тур, майли, ошкор. 
Лекин айт-чи, ерда бўлганмидинг ёр, 
Унда не эди номинг?
Менга таниш ишқинг, каломинг 
Қасам ичиб исбот этаман, бешак,
Унда номинг Зулайҳо бўлган, малак.
ҲУР:
Чор унсурдан бизлар яратилганмиз, 
Булар—  обу оташ, туфроғу ҳаво. 
Туфроқ ҳиди бизга ёқмайди аммо,
Шу сабаб ундан юргаймиз йироқ.
Шу сабабли пастга тушмаймиз мутлоқ. 
Лекин ташриф айласангиз биз томон, 
Хизматдамиз бегумон.

Биласанми, тақводорлар пайғамбар 
Тавсияси ила жаннати бўлиб 
Келганида, аларга бўлдик чокар,
Қабул этдик барин қувончга тўлиб. 
Эркаладик, силаб-сийпадик ҳар дам. 
Фаришталар ҳайратга тушди бундан.

Битта-битта келиб алар шу ёққа,
Бизни этди ўзларига маъшуқа.
Кейин бизни ҳисоблаб бир хизматкор 
Паст табақа дея бердилар озор 
Биз бўлсак-да мулойим, хушхулқ ҳалим, 
Ерга қочмоқ бўларди алар доим.

Биз—  самовий зотлар учун ва лекин 
Умуман ёт эди бу каби ахлоқ. 
Фикримизни тингламас эди ҳеч ким 
Бу ишга биз қарши бўлсак-да мутлоқ. 
Пешвоз чиқдиқ самовотда пайғамбар 
Буроқ отга миниб айлаганда сайр.
Аршдан қайтиб келганда расулуллоҳ 
Ёнимизда тўхтаб ташлади нигоҳ.

Пайғамбарни ўртага олдик шу он,
Хушхулқ эди сарвари икки жаҳон.
Суҳбат этди биз билан анча фурсат, 
Суханлари эди бағоят қиммат.
Сўзларида пинҳон эди сир-асрор,
Чунки ерлик фикри бошқача экан,
Бизлар учун англамоқ эди душвор, 
Маъшуқангиз бўлмоқ бизлар учун тан.

Шундай қилиб иззат-нафс бўлди барбод, 
Лабни буриб қизлар қолдилар, ҳайҳот! 
Ҳаётимиз экан абадий, мутлақ,
Демак, бўлмоқ керак барига бефарқ.

Қайга тушса нигоҳимиз—  кўрдик биз, 
Қандай бўлса шундай даврон сурдик биз. 
Биримиз оқ, биримиз сабзранг, малла, 
Бизларни кўр ноз-фироқ этган палла,
Гап сотиб биз ҳуда-беҳуда, хуррам,
Ўз уйимиз каби яшаймиз ҳар дам. 
Саодатманд эрурмиз, бу жой аъло,
Не истасак, бўлар бари муҳайё.

Ҳазилни сен билмагайсанми, илло,
Сен жаннатий суратимга маҳлиё.
Бўса олмоқ, қучоқлашга уста сен,
Не бўлади Зулайҳо бўлмасам мен? 
Соҳибжамолмиди ўшал ойимқиз?
Демак, томчи сувдай ўхшаш эканмиз.

Шоир:
Қамаштирдинг кўэни самовий хилқат! 
Билмай қолдим қайда рўё, ҳақиқат. 
Ошаётир лекин ҳайратим, олмон—  
Забонида сўзлаяпсан,—  сўзинг—  шеър. 
Олмонликнинг қалбин айлаб қўйдинг ром, 
Ҳурларнинг-да тилида бор экан сеҳр.

Ҳур:
Чарчоқ билмай мисралар тизгин мудом, 
Қалбинг нени айласа, ёз дадил.
Маъқул биздай жаннатийларга, инон,
Ҳақ сўз билан қўшиқ куйласанг одил. 
Сенга вафо билан хизмат айлаган 
Ҳайвонлар ҳам, англа, олар мукофот. 
Қўпол сўздан ҳурлар ранжимас, зотан,
Биз сезамиз дилингда не ҳиссиёт.
Унда чашма кўз очса, англаш керак, 
Жаннат ичра оқар ул чашма бешак.

Ҳур:
Эркаладинг бармоғимни тутиб боз, 
Эслайсанми неча асрдан буён 
Бирга ҳаёт кечиряпмиз беармон?

Шоир:
Йўқ! Эслашга хоҳишим йўқ, сарвиноз! 
Ҳар гал сени қучсам—  янги бир лаззат, 
Ўпичингда—  бокиралик ва иффат.
Ҳар дақиқа мени қийнайди хаёл 
Наҳот бир кун тугаб қолади висол?

Мен айладим шунга эътибор,
Хаёл сени элтади такрор. 
Аллоҳимнинг аршин кўрмоққа,
Олам бўйлаб учасан якка. 
Маъшуқангдан бегона бўлма асло, 
Қўшиқлар тиз унга атаб доимо. 
Дарвозадан ташқарида не оҳанг? 
Бунда эса не куй бермоқда жаранг? 
Зулайҳонинг шеърин куйла албатта, 
Чунки қўшиқ тўқимаслар жаннатда.

ЭЪЗОЗЛАНГАН ҲАЙВОНЛАР
Жаннатдан жой белгилангандир 
Англа, тўрт ҳайвонга ҳам.
Унда алар яшайди мангу 
Тақводорлар хотиржам.

Бири Исо Эшаги эрур,
Ажиб хислатли Эшак.
Пайғамбарга хизмати манзур, 
Жаннатга кирар бешак.

Бу ҳадисга Бўри риоя 
Айлади эртаю кеч:
«Бадавлатдан қўй олгин,
Камбағалга тегма ҳеч!»

Шу сабаб у жаннатий эрур.
Булардан сўнг тортиб саф,
Вафодор ит кирар жаннатга,
Ул Итдур Асҳоби каҳф.

Абу Ҳурайранинг мушуги 
Беҳиштдан топар паноҳ.
Чунки уни силаган эди 
Муҳаммад расулуллоҳ.

ЭНГ ОЛИЙ МАҚОМ
Сабоқ бермоқ учун жадал 
Этган ҳар кимса фақат,
Дил тубига етиб аввал 
Сўнгра сўзламоғи шарт.
Олий мақом хусусида 
Сўралганда, тутилиб 
Қолмаса гар, кетажакдир 
Икки дунё қутулиб.
Баъзилар-чи, қабр ичра ҳам 
Дер, қулайлик этиб бер.
Абадийлик ичра ҳар дам 
Ердагидай яшай дер.
Лекин жаннат ичида руҳ 
Айлаганда фароғат,
Турфа гулу мева— шукуҳ,
Гўзаллар этар хизмат.
Эски, янги дўстларини 
Бунда кўрмоқ истар у,
Таассуротин билдирмоқчи 
Олмон тилида мангу.
Лекин бизга нотанишдур 
Фаришталар шеваси,
Қандай турлаб, туслайдилар 
Сўзни — келар ҳавасинг.
Улар билан имо этиб,
Кўз-ла сўзламоқ мумкин,

Ҳасратингнинг изҳорига 
Товуш не даркор лекин.
Кетар аршу аъло томон 
Сўздан товуш ажралиб,
Унда абад бўлар меҳмон, 
Мангуликка айланиб,
Жаннатда ҳам бешта ҳисни 
Беражакдур Худойим,
Лекин менга бештасини 
Бир этиб берар доим.
Абадийлик узра кезиб 
Чарчамагайман аммо,
Аллоҳ сўзи поку мақбул,
Аллоҳ сўзида бақо.
Шиддат билан кезсам ҳамки, 
Чексизликда йўқ ҳудуд.
Абадий ишқ ичра сингиб 
Эриб кетаман беҳуд.

АСҲОБИ КАҲФ
(УЙҚУДАГИ ЕТТИ КИШИ)

Саройни тарк этғаоқ бўлди 
Султон севган олти ўғлон.
Бунга сабаб: «Худоман!» деб 
Султон ўзни этди эълон.
Лекин шоҳнинг дастурхони 
Атрофида пашша кезар,
Бир пашшани йўқотолмай 
Сарой ўзни ожиз сезар.
Пашша учар, пашша қўнар, 
Бўлмас асло уни тутиб, 
Юборганди гўё Худо 
Бу пашшани элчи этиб.
«Хўш,—  дейишди ул ўғлонлар, 
Бунда ҳикмат бордир тайин.
Бир пашшага етмас кучи, 
«Худоман!» деб сўзлар тағин. 
Биздай еяр, ичар. Шуми 
Қуёш, Ойни яратган зот?
Аллоҳ якка яратгувчи, 
Қочишдадир энди нажот!»
Улар сўзин тўғри топиб,
Йўлда ҳамроҳ бўлди чўпон. 
Ўғлонларни асради у,
Ғорга кирди сўнг еттовлон, 
«Сафингизга мени қўшинг!»
Деб келди бир ярадор ит,
Ғорга ани киритдилар.
Ухламоққа этиб умид.
Уларнинг бу шаккоклиги 
Шоҳга аён бўлгани кез: 
«Беркитингиз,—  дебди,— маҳкам 
Ғорни ғишту ганч билан тез. 
Осмоқ, ўтга ташламоқдан 
Кўра ушбу жазо жоиз».
Ғор ичида қолганларга 
Мангу уйқу бермиш Худо.
Гоҳ чап томон, гоҳ ўнг томон 
Буриб аларни доимо 
Бир фаришта хабардорлик 
Этиб турар, токи алар 
Вужудлари тоза турсин.
Қуёш доим сочсин деб нур, 
Тешиб қўймиш андак ғорни,
Унда тоза ҳаво ҳар дам.
Етти ўғлон ухлар жовид,
Ҳаво тоза, ширин ухлар 
Яралари тузалиб ит.
Йил кетидан йиллар ўтар, 
Уйғонишди алар бир кун.
Султон қурган девор қулаб,

Тамлихо-чи деди мамнун: 
«Этай, майли, мен таваккал, 
Олтин танга чўнтакда бор. 
Озиқ-овқат олиб келай 
Билдирмасдан шоҳга зинқор». 
Исо алайҳиссаломга 
Неча йилдан бери шаҳар 
Қавм ҳисобланар эди,
Тамлихо эса бехабар.

Афсус ичра кирди йигит, 
Миноралар ортда қолди. 
Новвойга пул чўзди дарҳол, 
Новвой аюҳаннос солди: 
«Даққиюнус хазинасин 
Топибсан-да, гапир шайтон! 
Олтин танганг маълум этди, 
Ярмин менга айла инъом!»

Жанжал катта бўлиб, шоҳга 
Хабар етди, шоҳ ҳам ҳайрон.

Тамлихо-чи, исбот этар 
Ўз ўтмишин сабот билан: 
«Мана бунда мен қурган уй, 
Бу устуннинг тагини сан 
Қазиб кўр, мен яширган пул!» 
Гапида йўқ эди ёлғон, 
Авлодлар ҳам келди бир-бир, 
Ақраболар бўлди ҳайрон 
Бу Тамлихо — катта бобо 
Наҳотки шу ёш ўғлондир? 
Фарзандлари ҳақида у 
Ҳикоятлар тинглар нодир. 
Тизилганда бўлди исбот 
Ақраболар жасур, ботир. 
Тамлихонинг жасорати 
Қондан қонга ўтган, ахир, 
Зурриёти бўлди аниқ,
Бу сир элни ҳайрон этди.
Сўнг ғордаги дўстларидан 
Хабар олмоқ учун кетди.

Султону халқ эргашдилар 
Чиқмай шоҳу халққа пешвоз 
Ва лекин у бўлди ғойиб,
На из қолди, на бор овоз.
Ғор эшиги бўлди маҳкам, 
Ҳазрати Жаброил филҳол 
Элтиб жаннат ичра қўйди 
Сакнизини ҳам бемалол.
Аллоҳ шундай бўлишини 
БуЮрганди беқийлу қол.

ХАЙРЛИ ТУН
Парвоз этиб қўшиқларим,
Халқ дилини айланг макон! 
Жаннат ичра ул Жаброил 
Руҳимга куч этгай инъом.
Ман навқирон бўлиб қайта, 
Қояларни чўкич билан 
Ушатмоққа бўлгум қодир, 
Юрак завқу шавққа пайванд. 
Барча замон мардларини 
Тўплаб жаннат ичра аҳил 
Кайфу сафо ҳузур айлаб, 
Суҳбат этгум беқийлу қол. 
Ҳудуди йўқ беҳишт аро 
Боқийлик бор, Гўзаллик жам. 
Унда яйраб сайр этасан 
Вафодорим, эй, кучукчам.

Олмон тилидан 
Садриддин САЛИМОВ 

таржималари

МАЪНАВИЙ
Азиз-авлиёларнинг хотирасини эъзозлаш, улар- 

нинг кабрларини обод килиб, зиёратгохга айлан- 
тириш Ўрта Осиё халкларида, хусусан, туркий 
халкларда ривож топган эди. Ислом вужудга ке- 
лиши баробарида энди пайгамбар ва унинг сахо- 
балари хотирасини эъзозлаш, яъни уларнинг 
кабрларини безаб, энг машхурлари хотирасига 
бахшида маросимлар ўтказиш анъанага айланди.

Динга илмий муносабатнинг вужудга келишида 
ҳам туркий халкларнинг хизмати каттадир. Бино- 
барин, мана шу ўкиётганингиз китобнинг ўзиёк 
дастлабки хадислар Ўрта Осиё заминида, Урта 
Осиё фарзанди Имом исмоил ал-Бухорий томони- 
дан ёзилгани бунга шохиддир. Бу хадислар 
пайғамбарнинг суннатлари деб аталса-да, аммо 
мазмун эътибори билан диний амалларнинг изо- 
ҳи, кўп ўринларда Қуръон суралари ва оятлари- 
нинг шарҳи сифатида ҳам қимматлидир. Бундан 
чикадиган хулоса шу бўладики, Ўрта Осиё халк- 
лари Қуръонни факат ёд олибгина колмай, бал- 
ки уни илмий жихатдан тадкик килишга хам 
журъат килганлар, яьни уни— мукаддас китобни 
тушунишга, аклангина эмас, калбан ҳам кабул 
килишга уринганлар. Масалан, ҳадисларнинг 
ишончли ва ишончсиз деган катламларига бўли- 
нишиёк илмий муносабатдан далолат беради. Би- 
нобарин, ишончли ҳадислар диний таълимотни 
ҳар кандай ёлғондан, афсоналардан саклайди, 
муслимларнинг ишончини, динга эътиқодини мус- 
таҳкамлашда аҳамият касб этади. Пайғамбар- 
нинг бир сут пишгунча вақт давомида меъ- 
рожга чикиб кетганлиги, тўрт яшар Муҳаммад- 
нинг бургут томонидан токка олиб кетилиши-ю 
у ерда фаришталар томонидан юраги танасидан 
суғурилиб тозаланиши ва яна жойига қўйиб 
кўйилиши каби афсоналар ишончсиз хадислар 
эканлиги тадкик килиниб, муслимларга ҳакикат 
ойдинлаштириб берилади.

Шу вактга кадар «ислом табиий фанларнинг 
душмани ва ҳар кандай ҳур фикрларни бўғувчи- 
дир», деган фикр ҳукмрон бўлиб келди. Бу 
фикрнинг танкиддан ҳам паст туришини Урта 
Осиё ҳудудида ривожланган ҳадис илмининг 
ўзиёк исбот килади. Тўғри, табиий ва ижтимоий 
фанларда динга шундай муносабатлар борки, 
уларни куфроналик деб аталган. Масалан, Ибн 
Синонинг тиббий тадкикотлари, Насимийнинг ди- 
ний арбобларга исёни, Мансур Халложнинг «Анал 
ҳак» деб чикиши, Улуғбекнинг «Қўрагоний жад- 
вали» ва умуман ҳур фикрлилик жоҳиллар томо- 
нидан, юмшоқрок қилиб айтганда, зоҳидлар то- 
монидан куфроналик деб аталгани сир эмас. Ҳат- 
то шундай замонлар келдики, хусусан, кейинги 
асрларда мадраса ва мактаблардан дунёвий фан- 
лар қатағон килинди. Энди замонни карангки, 
давлат диндан, мактаб черковдан ажралиши ҳа- 
кидаги конун амалга ошганидан буён жамият 
ҳаётидан дин катағон килинди ва унинг ўрнига 
худосизлик (атеистлик) ҳукмрон бўлиб колди.

Хар икки ҳолатда хам халк манфаатларига 
зиён кўрамиз. Агар ҳур фикрли ўтмиш олимлари- 
миз фаннинг турли соҳаларида илмий тадки- 
кот олиб борган, Мансур Халлож ва Насимий 
худо менинг виждонимдир, деб ҳакикат учун ку- 
рашган бўлсалар, бунинг нимаси куфронлик. Ва- 
ҳоланки, мактаб ва мадраса ҳаётидан фанларни 
катағон килган жоҳиллар куфрга кетганлар-ку! 
Ҳолбуки, Муҳаммад алайҳиссаломнинг «Барча 
муслим ва муслималар илм ўрганишлари фарз» 
ёки: «Илмни лозим бўлса, Чин-Мочинда ҳам ўр-

ГЎЗАЛЛИК ТАЪЛИМИ
ган», деган ҳадисларини мукаддас китоблар навд 
киладилар.

Ехуд Қуръондаги «Ал-Алак» («Латха кон») су- 
расининг дастлабки оятларидан биридаги мазмун 
бунга оҳангдошдир: «Икраъ ва раббукал-акрам 
аллази аллама би-л-калами аллама-л-инсона мо 
лам яълам», яъни Парвардигорнинг олий ҳиммат- 
лигига ишон: у каламга ўргатади, бинобарин, 
сени илмга ўргатади, билмаган нарсангни ундан 
ўрганасан.

Агар чукур мулоҳаза юритилса, бу ўринда маъ- 
рифат хакида гап бораяпти. Мадомики, Аллох 
инсонни қаламга ўргатган экан, демак, кўр кўз- 
лар, гаранг қулоқлар, яраланган диллар маъри- 
фат оркалигина даво топади. Ахир; бутун ислом 
эътикоди ўзининг мазмун эътибори, ўзида- 
ги барча мазҳаблару тариқатлари, фаразларию 
суннатлари билан инсон маънавий камолотига 
даъват этилган эмасми? Инсоният ўзининг бола- 
лик давридан тараккиётигача босиб ўтган йўлида 
хамиша ва тинимсиз маънавий озука излади. 
Бу йўлда у канчадан-канча динлар, «худо»лар, 
азиз авлиёлар яратди, уларга эътикод кўйдн, 
сажда килди.

Ислом динининг мазмун эътибори билан маъ- 
рифатга асосланганини яна бир далил исбот ки- 
лади: бинобарин, католик динида инквизиция дои- 
мо-ишлаб турган; унинг вазифаси диннинг шарт- 
ларини бажармаган, фан соҳасида буюк кашфи- 
ётлар килйб, «худонинг ишига аралашган» мута- 
факкирларни ёки зулмга карши исён кўтарган- 
ларни оловга ташлаб ёндириб юборган. Энди ис- 
лом тарихига назар ташлаганимизда, тиббиёт 
оламида инсон боласининг акли бовар килмайди- 
ган кашфиётлар килган Ибн Сино, риёзиёт 
фанини бунёд этган ал-Хоразмий, табиий фанлар- 
нинг бобокалони ал-Беруний ёки ҳатто:

Аё сиз жабр чекиб изларсиз илоҳийни,
Ани излашга ҳож ж ат йўқ; илоҳий — сиз , 

илоҳий — сиз,

деб инсонга караб хитоб килган Жалолиддин 
Румий ва шунга ўхшаш олиму фузалолар 
ҳамиша иззат-ҳурматда бўлганлигига гувоҳ бўла- 
миз. Агар Умар Хайём Нишопурда эмас, католик 
дини ҳукмрон бўлган бирон сарҳадда яшаганда, 
билмадим, куфрона рубоийлари ёки «Наврўзно- 
ма» китобида Аллоҳни Изид (Язид ёки Яздон) деб 
атаганлиги учун бошига не кунлар тушган бўлар- 
ди? Тўғри, ўрта асрларда ислом мустассиблари 
одамларнинг намозу рўзасини текшириб юрган 
бўлса юргандир, аммо намозу, рўза учун ёки так- 
водор бўлмаганлик учун қаттик жазо бўлмаган. 
Мазкур китобнинг-287-ҳадисида шундай дейила- 
ди: «Аллох Таоло учун динларнинг кайси бирм 
севимлирок» деб сўралганда, Расулуллоҳ: «Ях- 
шилик томонга юзланган ва инсон учун енгил 
бўлган диндир», дедилар». Пайғамбарнинг бу 
сўзларини Қуръондаги «Анъом» сураси, 161-оят 
хам тасдик этади, бу суранинг мазкур оятида Иб- 
роҳим халлуллоҳнинг дини (яъни, ислом) ҳамма- 
боп ва маънавий камолотга даъват этилганлиги 
учун макталади. Бинобарин, «Қишиларга динда- 
ги оғир, машаккатли амалларни эмас, енгил ва 
осонларини буюринг, уларни хотиржам килинг, 
оғир амалларни буюриб диндан кўркитиб, чўчи- 
тиб юборманг» (473-хадис).

Ислом динининг жозибадорлиги ҳам ана шунда

бўлса керак. Агар мазкур китобнинг барча ҳадис- 
лари синчиклаб ўкиб ўрганилса, бу ҳадислар 
диний ташвикотдан кўра, мафкуравий даъватлар 
га ўхшаб кетади. Ҳатто бу ҳадисларда динни 
зўрлаб тиқиштирувчилар, ўзини бошкалардан 
эътикоди, яъни мусулмонлиги учун устун кўювчи- 
лар кораланади. «Шариатда бўлмаган нарсалар- 
ни пайдо килганларга йўл берган кишиларга 
Аллоҳ Таолонинг лаънати бўлсин!» (17-ҳадис)

Агар ислом ўзининг дастлабки кадамларида 
яхшиликка, эзгуликка, маънавий камолотга даъ- 
ват этган бўлса, тарихнинГ кейинги даврларида 
шу буюк ғоя ва эътикодини ўз нафслари йўлида 
суиистеъмол килган шахслар кўплаб топилади. 
Айтайлик, тарихга жуда кўп конли урушлар дин 
номи билан бўлганлиги маълум. Матбуот ходим- 
лари айтмокчи, тарихнинг ок ва кора доғлари 
жуда кўп. Аммо бир нарсани айтиб ўтишимиз 
лозимки, дин ғоявий эътикод ва имон сифатида 
ҳаётий заруратга эга бўлган, аммо у ҳеч качон 
гоявий курол бўла олмайди. Уни ғоявий-мафку- 
равий куролга айлантирганлар шарманда бўл- 
ганликлари тарих сахифаларида битилган. Агар 
дин ғоявий курол сифатида тушунилганда, ҳозир- 
да Оврўпода миллионлаб кишилар ислом динини 
кабул килмаган ва дунёнинг учдан икки кисми 
диндор бўлмаган бўлур эди. Демак, дин, пировард 
оқибатда маънавий камолотга даъват этилган 
экан. Пайғамбарлар эса, хох у афсонавий бўлсин, 
хох муайян шахс бўлсин — хаммаси инсон ва 
маънавий камолот ўртасида воситачиликка, одам- 
ларни тўғри йўлга бошлашга даъват этилган бў- 
диб, инсониятнинг омоли сифатида рўёбга чик- 
кан. Диндорлик эса эътикод ва имондан иборат 
бўлиб, факат эзгуликка хйзмат кйлиш, олижаноб 
бўлиш, покиза юриш (шу ўринда бир нарсани эс- 
латиш лозим: русча тиббиёт қомусида «Маго- 
мет — пионер гигиенм», деб ёзиб кўйилган), бир 
бурда лукмани ҳалол қилиб ейиш, жаҳолатга йўл 
кўймаслик, ўз биродарининг, кариндош-уруғла- 
рининг, миллати, ватанининг кадриятларини 
асрашдан иборатдир.

Қуръонда киёматкойим ҳакида сўз боради, 
бандалар махшар кунидаги сўроклардан кўркиш- 
га чакирилади. «Адаб-ал-муфрад»нинг 118-ҳади- 
сида куйидаги сўзлар накадар ҳаётий эканлиги 
яккол кўринади: «Одамлар ўз кўшнисини, ака- 
укаларини ва хатто отасини ўлдирадиган вақт 
келмагунча, киёматкойим бўлмайди». Нафакат 
диндорлик, балки маърифий, умуминсоний жихат- 
дан бу гап мулохаза қилинса хам киёмат койим 
худо томонидан ёки кандайдир ғайриинсоний куч- 
лар томонидан эмас, балки одамларнинг ўзлари 
томонидан содир этилар экан. Одамларнинг ту- 
шунчасича, киёмат койим бир кунда содир бўла- 
ди, барча баробар маҳшар кунида тик туради. 
Бу ҳадисга караганда, киёмат койим тарихнинг 
энг чукур катламларида бошланиб, бизнинг кун- 
ларимизда авж нуқталарига кўтарилган экан. 
Чунки кирғинбарот урушлар, одамларнинг бир- 
бирларидан хун олишлари шунга далил эмасми?

Аммо ажабки, ислом динида инсон умидсиз- 
ликка туширилмайди, унинг келажакка умиди 
ҳамиша каноатлантирилади. «Расулуллоҳ: «Би- 
рортангиз экиш учун кўлингизда бир кўчатни уш- 
лаб турган вактингизда киёмат койим бўлиб кол- 
са-ю, киёмат койим бўлишидан илгарирок уни 
экиб олишга кўзингиз етса, албатта экиб кў- 
йинг»,— дедилар» (479-ҳадис).

Агар бу ҳадис билан 118-ҳадис мантикан киёс

килинса, шундай маъно келиб чикади: хаётда 
конли урушлар бўлиб ўтаверади, тарих ҳам чай- 
калаверади, одамлар ҳам айнийди, бузилади ва 
окибатда киши ўз кўшниси, ака-укасини, опа- 
синглисини, отасини, ҳатто фарзандини ҳам қат.,1 
зтади, аммо токи дунёда эътикодлилар, имонли- 
лар, инсофлилар, олижаноблар, виждонлилар, ан- 
дишалилар бор экан, ҳаёт барқарордир, сен эса 
шунинг учун ҳам умидсизликка тушма, агар имон 
ва эътиқодинг саломат бўлса, албатта, яхшилик 
ва эзгулик отига хизмат килавер! Бинобарин, 
«Имон ул-муфассал» сурасида айтилганидек: 
«Аманту бил-лаҳи ва малаикатихи ва кутуби ҳи 
ва расулиҳи ва-л-йавмил ахири ва-л казари хай- 
рийхи ва шаррихи миналлҳи таала ва-л баъси 
баъдал мавти», яъни Аллоҳга ва унинг фаришта- 
ларига, китобларига ва пайғамбарига, киёмат 
кунига ва такдирига, яхшилик ва ёмонлик меҳри 
ҳам, каҳри ҳам буюк бўлган Аллоҳдан эканлиги- 
га ва ўлгандан кейин кайта тирилишга ишон- 
дим». Бу ўринда Исмоил Бухорий китобидаги 254- 
ҳадисни келтириш жоиздир: «Абу Хурайра айта- 
дилар: Бир канча саҳобалар саводлашиб, кули- 
шиб ўтиришган вактида Расулуллоҳ чикиб кол- 
дилар-да: «Нафсим кўлида бўлган зот билан 
касамёд киламанки, мен биладиган нарсаларни 
сиз ҳам билганингизда, албатта оз кулиб, кўп 
йиғлаган бўлардингиз»,— деб чикиб кетдилар. 
Ва саҳобаларнинг кулгиси йиғига айланди. Шун- 
да Расулуллохга Аллоҳ Таоло: «Эй Муҳаммад, 
сен нима учун бандаларимни ноумид киласан?»— 
деб ваҳий килди. Расулуллоҳ уларнинг олдига 
кайтиб чикдилар-да: «Эй умматларим! СИЗЛАР- 
ГА ШОДЛИК бўлсин! Тўғри йўлда бўлингиз 
ва бир-бирларингизга (дил билан) якин бўлинг- 
лар!»— дедилар.

Бу, аник айтиш мумкинки, умидлантирувчи 
сўзлардир. Аммо ана шундай ҳадисларни нотўғри 
тушунган ёки ўқимаган баъзи руҳонийлар инсон- 
ни дунё лаззатларидан маҳрум килишга, ҳеч кан- 
дайзаҳмат ҳам, лаззат ҳам тортмай, меҳнатдан ке- 
ладиган неъматларга ишонган ҳолда тақводор бў- 
либ ўтиришга ундайдилар.

Алишер Навоийнинг мана бу рубоийси уларга 
тегишли:
Зоҳид, сенга ҳуру менга жанона керак,
Ж аннат сенга бўлсин, менга майхона керак. 
Майхона аро соқию паймона керак,
Паймона неча бўлса тўла ёна керак.

Зохид киши бу сатрларни ўкиса тушунмаган- 
ликдан жазавага тушиб, куфроналик деб айюҳан- 
нос солса, классик адабиётдан худосизлик киди- 
раётган атеист бениҳоя хурсанд бўлиб кетади, 
Аммо Навоий на зоҳидга, на дахрийга ён босади, 
у инсон маънавий камолоти ҳакида фикр юрита- 
ди, Куръоннинг «Аъроф» сураси 199-оятида шун- 
дай сўзлар бор: «Авф килишни ол, яхшиликка бу- 
юр ва нодонлардан юз ўгир». Бинобарин, Навоий 
нодондан юз ўгирган ҳолда инсонга камолот, маъ- 
навий юксаклик тилаяпти.

Аслида бокий ва фоний дунё борми? Ислом 
таълимотича, мадомики инсон кайта тирилар экан 
(«Имон ул-муфассал» сураси), (шакли ва жинси- 
дан катъи назар), бокий дунё ҳам, фоний дунё 
хам битта, мадомики Аллох, томонидан бу ҳодиса- 
лар содир этилган, бир маконда, аммо бошка- 
бошка замонларда рўй берган. Демак, инсон учун 
жаннат ҳам, дўзах ҳам бир маконда. Агар инсон 
ўз нафсини тия олса, яъни бировнинг моли ва ха- 
кига хиёнат килмаса, фах,ш ишларга ҳирс кўйма- 
са, аклни ўғирловчи лаззатларга ружуъ килмаса, 
шалок гаплар оғзидан чикмаса («Мўмин банда- 
ларида энг разил хислат ёмон иборалар билан 
кишиларни сўкишдир», 314-ҳадис), икки юзлама- 
чи, мунофик бўлмаса, борига қаноат килиб, эр-

танги кун умиди билан яшаса, ҳамиша илм ва ҳу- 
нар ўрганишга интилса, жоҳилиятдан узок бўлса, 
энг муҳими, пок виждон билан иш тутса, ўз вата- 
ни ва халкини ҳимоя килиш учун жонидан кўрк- 
маса жаннатийдир, акс ҳолда у виждон азоби 
билан ўтади, дўзаҳий бўлгани шудир. Диний таъ- 
лимотдан чикадиган хулосалар шулар эмасми? 
Қуръоннинг «ал-Моъун» (Хайр-садака) сурасида 
шундай дейилади: «Араъайту-л-лази юказзибу 
би-д-дини фа залика-л-лази ядуъу-ятима ва ло 
яҳуззу ала таъоми-л-мискини фа вайлун ли-л-му- 
саллина аллази наҳум ан салатиҳим сахуна алла- 
зи наҳум юраоънуна ва ямнаъуна ва ямнаъуна-л- 
моъун», яъни динни ёлғон деб атаганларни кўр, 
худди шуларнинг ўзлари етимларни қувган, кам- 
бағал бечорага таом бермаган; шундай номоз- 
хонларга лаънат бўлсин, бефарклик билан намоз 
ўкиб, мунофиклик киладиган, гадога садака бер- 
майдиган ўшандай намозхонларга лаънат ёғил- 
син.

Бу сўзлар динни никоб килиб, одамларни ал- 
дайдиган, мунофиклик билан кун кечириб, бойлик 
орттирадиган, жамиятга ҳеч кандай фойдаси тег- 
майдиган худбин одамларга ёғдирилган карғиш 
эмасми?

Биз етмиш икки йил мобайнида динни корала- 
дик, ҳар бир сурасию оятидан, ҳадисию наклидан 
хато изладик, топдик ва уларни масхара килдик. 
Биз бу ишларда ҳакми эдик? Мана энди эмин-эр- 
кинлик, демократия ва ошкоралик даври келиб, 
билдикки, биз унчалик ҳак эмас эканмиз ва жуда 
кўп жиҳатлардан динга нисбатан инсофни унутиб 
кўйибмиз. Ахир, ота-боболаримиз ҳар бир нарса 
нинг яхшисини ол, ёмонини ташлаб юбор, деб 
ўргатган эди-ку! Биз бу насиҳатни унутиб қўйиб, 
худди Фейербех билмасдан Гегелни оёғидан олиб 
жарга улоктиргандек, динни ёппасига катағон 
қилибмиз. Ваҳоланки, унинг бағрида канчалар 
донишмандлик, канчалар эзгу ва олижаноб иш- 
лар бор экан. Етмиш икки йил ДИН хам жим тур- 
ди, чунки унинг ҳеч кандай қуроли йўк эди, барча 
курол— матбуот, ташвикот, китобот — ҳаммаси 
жанговор атеизм кўлида бўлиб, уни нуфузли 
ташкилотлар кўллар эди. Ҳатто шундай замонлар 
бўлдики, уйидан арабча китоблар топилган одам 
ҳам зихновга олинди. Ахир, араб ёзуви кадимий 
маданиятимизни ўз бағрида саклайдиган сеҳрли 
сандик эди-ку, бу сандикка ошкоралик ва демо- 
кратия даври калит берди.

Дин ва виждон эркинлиги ҳакида алоҳида қо- 
нун чиқканлиги ҳам шоён таҳсинга сазовор. 
Бизда ёмон бир касал бор: оломон бир нарсага 
ёпишсак ё осмонга олиб чикамиз, ёки ер билан 
яксон киламиз. Диний таълимот кунжакка тикиб 
кўйилганда деярли ҳамма дахрий бўлиб кетган 
эди, илҳом кидирган шоир ҳам худога карши 
битта шеър ёзиб кўяр эди, классик адабиётимиз- 
даги наът ва ҳамдлар, сано ва муножотлар замон- 
га тўғри келмайди, деган баҳона билан олиб 
ташланарди. Аммо дин хукмрон мафкура бўлгач 
даврларда ҳам атеизм ўз ишини килаверган эди. 
Инсон токи қадрланар экан, нимаики инсонга хос 
бўлса, унинг манфаати йўлида хизмат килса 
ривожланаверади. Инсон камолоти учун хизмат 
киладиган ҳамма нарсани азиз тутиш, ундан 
баҳра олиш, хеч нарсага кибру ҳаво билан қара- 
маслик, балки ақл ва бардош билан тадкиқ ки- 
лиш донишмандликдир. Мавлоно Бедил айтмок- 
чн:
Афв эт халкдин келса яхши-ю ёмон,
Адоватдан қочиб, роҳат кил, инсон!
Кибру ҳасад бермас кишига ором,
Одамни менсимай кувилди шайтон!

Асрор С А М А Д , 
филология фанлари номзоди

ИМОМ ИСМОИЛ АЛ-БУХОРИЙ

(„АДАБ ДУРДОНАЛАРИ”)АСАРИДАН
Якинда «Нур» ижодий уюшмаси буюк муҳад- 

дис аллома имом Исмоил ал-Бухорийнинг «Ал- 
адаб ал-муфрад» («Адаб дурдоналари») номли 
ҳадислар тўпламини босмадан чикарди. Ушбу ки- 
тоб имом Исмоил ал-Бухорий тўплаган 4 жилдли 
ҳадислар мажмуасининг биринчи китобидир.

Барча инсонларни маънавий камолотга чаки- 
рувчи ушбу дурдона асарни собик муфтий ва 
ҳадисшунос олим Шамсиддин ибн Бобоҳон араб- 
чадан ўзбекчага таржима килган... «Адаб дурдо- 
налари» китобига муҳтарам Шамсиддин ибн Бо- 
боҳон теран мазмунли сўз боши ёзган. «Нур» ижо- 
дий уюшмасининг раҳбари, филология фанлари 
номзоди Асрор Самад китобга ёзган сўнгсўзида 
дин ва маънавий маданият муаммолари ҳакида 
фикр юритади.

Бисмиллоҳир Раҳмонир раҳийм.
1-боб. Жаноб ул раббил оламиннинг: «Биз ҳам- 

ма инсонларга ота-оналарига яхшилик қилмок- 
ларини буюрдик» (8:29) деган ояти каримаси ҳа- 
кида.

1- ҳ а д и с .  Абдуллоҳ ибн Масъуд (розиёллоху 
анҳу)** айтдилар: мен Расулуллоҳ (саллолоҳу 
алайҳи вассалам)*** дан киладиган амаллари- 
миздан Аллоҳ Таолога энг севимлиси кайси, деб 
сўрадим. Расулуллоҳ: «Фарз номозларни ўз вақ- 
тида ўкиш»,— дедилар. Мен: «Ундан кейин кай- 
си?» десам, Расулуллоҳ: «Ундан кейин Аллох Тао- 
ло йўлида жиҳод қилиш»,— дедилар. Абуллоҳ 
ибн Масъуд: «Расулуллоҳдан мен шуларнигина 
сўрадим. Агар саволимни қанча давом этдирсам, 
Расулуллоҳ ҳаммасига жавоб айтаверарди- 
лар»,— дедилар.

2- боб. Онани рози килиш ҳакида.
3- ҳ а д и с . Мусовия ибн Ҳаййида (розиёолло- 

ху анҳу) айтдиларки, Расулуллохдан: «Эй Расу- 
луллоҳ, мен яхшилигимни кимга килсам бўла- 
ди?»—деб сўрадим. «Онангга»,—дедилар. Мен 
шу саволимни уч маротаба кайтарсам ҳам, Расу- 
луллоҳ: «Онангга»— деявердилар. Тўртинчи ма- 
ротаба сўраганимда: «Отангга ва якин бўлган ка- 
риндошларингга»,—дедилар.

4- ҳ а д и с . Абдуллоҳ ибн Аббос (розиёоллоху 
анҳу) олдиларига бир киши келиб: «Мен бир хо-

** Арабча, маъноси: Аллоҳ ундан рози бўлсин.
*** Арабча; маъноси: Аллоҳ уни кўлласин ва 

такдирласин.
2-х а д и с . Абдуллох ибн Умар (розиёоллоҳу 

анҳу)дан ривоят қилинди. У киши: «Аллох Таоло- 
нинг рози бўлиши отанинг рози бўлишига ва 
унинг ғазаби ҳам отанинг ғазабига боғлик- 
дир»,— дедилар.

тинга совчи юбордим. У мени кабул килмай, 
бошқа кишига тегиб кетди. Бу ишидан жаҳлим 
чикиб, у хотинни ўлдирган эдим. Энди нима кил- 
сам Аллоҳ Таоло тавбамни кабул килади»,—деб 
сўради. Шунда Абдуллоҳ: «Онанг барҳаётми?» 
дедилар. У: «Йўк, вафот этганлар»,— деган эди, 
Абдуллох «Ундай бўлса Аллох Таолога тавба кил 
ва токатинг борича тоат-ибодат килиб, унга якин 
бўлишга ҳаракат кил»,— дедилар. Шу ҳадисни 
ривоят килган Ато ибн Ясир айтдилар: «Мен 
Абдуллох ибн Аббосга бориб, сиз нима учун у 
кишидан онанг тирикми деб сўрадингиз, деганим- 
да, у киши «Аллоҳ Таолога онани рози килишдек 
макбулрок хеч бир амал борлигини мен билмай- 
ман. Шунинг учун ундан онанг тирикми, деб сўра- 
ган эдим»,— дедилар».

4- боб. Ота-она фарзандга зулм қилса ҳам улар 
ота-онага яхшилик килавериши кераклиги ҳақи- 
да.

7- Ҳ а д и с . Абдуллох ибн Аббосдан ривоят ки- 
линди. «Кайси бир мусулмон фарзанди савоб 
умиди билан эрталаб ота-онасини зиёрат килса, 
Аллоҳ Таоло унга жаннатдан иккита эшик очади. 
Агар улардан биттасини зиёрат килса, унга жан- 
натнинг бир эшигини очади. Бола ота-онасидан 
кайси бирини хафа килса, уни рози килмагунча, 
Аллоҳ Таоло ундан рози бўлмайди»,—дедилар. 
Шунда бир киши: «Агарда ота-оналар болага 
зулм килса, бола нима килиши керак?»— деб 
сўради. Абдуллоҳ: «Агар улар болага зулм кил- 
салар ҳам бола уларни ранжитмаслиги керак»,— 
дедилар.

5- боб. Ота-онага мулойим гапириш ҳақида.
8- ҳ а д и с . Тайсала ибн Миёс айтдилар: «Мен 

Нажда ибн Омир ал-Хорижийнинг асҳоблари би- 
лан бўлиб гуноҳлар килдим. Шуларни ўзимча 
катта гунох деб ҳисоблаб, Абдуллоҳ ибн Умар 
(розиёоллоҳу анҳу)га бориб айтдим. Шунда Аб- 
дуллох ибн Умар: «Булар катта гуноҳ эмас, катта 
гуноҳлар тўккизтадир, улар: «Аллоҳ Таолога 
ширк келтириш, одамни ўлдириш, уруш майдони- 
дан кочиш, афифа (ўзини покиза саклаган) хо- 
тинни фохиша деб туҳмат килиш, рибо (ижара- 
хўрлик), етимлар молини емок, Аллох Таолонинг 
борлигини инкор килиш, одамларни масхара ки- 
лиш, камситиш, ота-онани хафа килиб йиғла- 
тиш— мана шулар катта гуноҳдир»,— дедилар. 
Кейин Абдуллоҳ ибн Умар менга қараб: «Эй Тай- 
сала! Сен дўзахдан кўркиб, жаннатга киришни 
хоҳлайсанми?»— дедилар. Мен: «Жаннатга ки- 
ришни албатта ҳоҳлайман»— деганимда, у киши: 
«Ота-онанг тирикми?— деб сўрадилар. Мен: 
«Отам вафот этган, аммо онам борлар»,— дедим. 
Абдуллоҳ: «Катта гунохлардан ўзингни саклага- 
нингдан кейин, онангга каттик гапирмасанг,

унинг об-овкатини бериб турсанг, албатта жан- 
натга кирасан»,— дедилар.

9- х а д и с . Қуръони каримдаги Аллох Таоло- 
нинг рахимдиллик юзасидан ота-онангга камтар- 
лик канотингни кокиб тур (17:24), мазмунидаги 
сўзига Хишомнинг отаси Урват ибн аз-Зубайр 
(розиёоллоху анҳу): «Ога-онанг нимани истаса, 
ўшани ижро қилишдан имтино килма»,— деб 
тафсир қилган эдилар.

б-боб. Ота-она хақини адо қилиш ҳақида.

10- ҳ а д и с . Абу Хурайра (розиёоллоҳу анҳу) 
айтадилар: Расулуллоҳ: «Боланинг отаси биров- 
нинг кули бўлган бўлса, уни хўжасидан сотиб 
олиб озод килмагунча, унинг ҳакини адо килган 
бўлмайди»,— дедилар.

11- ҳ а д и с .  Абу Бурда ибн Аби Муаи ал- 
Ашъарийнинг айтишларича, Абдуллоҳ ибн Умар 
бир яманлик одам ўз онасини опичлаб, хонаи Каъ- 
бани тавоф килдириб юргаНини кўрдилар. У одам 
куйидаги байтни оҳанг билан ўкирди:

Онаизорим учун бўйнимни эгган теваман,
Тевага минган онам ҳорсалар ҳам мен чарчамам.

У шуни ўкиб туриб Абдуллоҳга каради-да, «эй 
Абдуллоҳ ибн Умар, мана шу хизматим билан мен 
онамнинг ҳакини адо қила олмадимми», деб сўра- 
ди. «Йўқ, бу хизматинг сени туғиш вақтида онанг- 
ни кийнаб тутган тўлғокларининг биттасига хам 
баробар эмас»,— деди. Кейин Абдуллоҳ ибн Умар 
хонаи Каъбани тавоф қилдилар ва макоми Ибро- 
химга бориб, икки ракаът номоз ўкиб олиб, менга 
қараб: «Эй Абу Муса ал-Ашъарийнинг ўғли! 
Мана шу ерда ўқиладиган икки ракаът намоз ўзи- 
дан илгариги гуноҳларга каффорат бўлади»,— 
дедилар.

12- ҳ а д и с .  Абу Мурра' айтадилар: «Марвон 
ибн ал-Ҳакам Мадинадан бирор жойга сафарга 
кетганида ўз ўрнига Абу Ҳурайрани қолдириб ке- 
тарди. Абу Ҳурайра Зу-л-Ҳулайфада туриб, ўзла- 
ри бир хонада, оналари бошка хонада яшарди. 
Абу Ҳурайра қачон ўз хоналаридан ташкарига 
чиқадиган бўлсалар, оналарининг эшиги олдига 
келиб салом берардилар-да: «Мени ёшлигимда 
тарбият килганингиз учун сизга Аллох Таолонинг 
рахмати бўлсин»,— дер эдилар. Оналари ҳам у 
кишининг саломларига жавоб кайтариб: «Катта 
бўлганингда менга яхшилик килаётганинг, рози- 
лигимни олаётганинг учун сенга ҳам Аллоҳ Тао- 
лонинг раҳмати бўлсин»,— дер эдилар. Абу Ҳу- 
райра ташкаридан кайтиб келганларида ҳам она- 
бола ўртасида шу муомала такрорланарди».

13- ҳ а д и с . Абдуллох ибн Амир ибн ал-Ос (ро- 
зиёоллоху анҳу) айтадилар: бир киши Расулуллох 
ҳузурларига ҳижрат килмоқ учун байъат қилиш- 
га келди. Аммо ота-онаси унинг кетишига рози 
бўлмай, хафаликдан йиғлаб колган эдилар. Шун- 
да Расулуллоҳ: «Сен ҳозир ота-онанг олдига бор! 
Ҳижрат киламан деб уларни хафа қилгандинг, 
энди хижрат килмайдиган бўлдим, деб уларни 
хурсанд кил»,— дедилар.

14- ҳ а д и с .  мазмуни 12-ҳадисда ўтди.

7-боб. Ота-онага оқ бўлиш ҳақида2
15- ҳадис. Абу Бакир (розиёоллоҳу анҳу) айтди- 

лар: «Расулуллоҳ: «Мен сизларга гуноҳларнинг 
энг каттасини айтиб берайми?»— деб уч мартаба 
сўрадилар. Саҳобалар: «Эй Расулуллоҳ, айтиб 
беринг»,—дейишди. «Аллоҳ Таолога ширк келти- 
риш ва ота-онага ок бўлиш»,— дедилар. Расулул-

лоҳ шу вақтда ёнбошлаб ўтирган эдилар, кейин 
яхшилаб ўтириб олдилар-да: «Огоҳ бўлинглар! 
Шу катта гуноҳлардан бири ёлғон гапирмок, туҳ- 
мат килмокдир»,— дедилар. Шу охирги сўзлари- 
ни шу кадар кўп такрорладиларки, мен ичимда, 
Расулуллох чарчадилар, энди гапларини тўхтат- 
салар ҳам бўларди, дедим».

116-ҳ а д и с . Мўғира ибн Шуъба (розиёоллоҳу 
анҳу)нинг котиблари Варрод айтади: «Ҳазрати 
Муовия (розиёоллоҳу анҳу) Муғирага: «Расулул- 
лоҳдан эшитган ҳадисларингдан менга ёзиб 
юбор», — деб хат ёздилар. Шу хатга жавобан Му- 
ғира: «Мен Расулуллоҳдан эшитдим: «Расулул- 
лоҳ кўп савол сўрашдан3, молни зое килишдан ва 
асоссиз гапларни оғиздан-оғизга накл килиб 
юришдан қайтарар эдилар»,— деган ҳадисни ай- 
тиб турдилар ва мен ёзиб бердим».

8-боб. Ота-онасига лаънат ўқиган кишнга 
Аллоҳнинг лаънати бўлсин, деган ҳадис ҳақида.

17- ҳ а д и с . Абу ат-Туфайл Омир ибн Восила 
(розиёоллоҳу анҳу) айтдилар: ҳазрат Али (кар- 
рамлаллоҳу важҳаҳу)4дан сўралганда, ҳазрат 
Али: «Пайғамбаримизнинг ўзимизга хос айтган 
гаплари факат мана шу киличимнинг кинидаги- 
лардир», — дедилар-да, ундан бир саҳифа коғоз 
чиқардилар. Бу саҳифада: «Аллоҳ Таолодан бў- 
лак нарсалар номига атаб бирор жонликни 
сўйган кишига, ота-онасига лаънат ўқиган киши- 
га5 ва шариатда бўлмаган нарсаларни дин номи- 
дан пайдо килганларга йўл берган (имконият 
туғдирган) кишига хам Аллох Таолонинг лаъна- 
ти бўлсин»,— деган ҳадиси шариф ёзилган экйн.

9-боб. Гуноҳ бўлмаган ҳолларда ота-она амри- 
га итоат қилиш ҳақида

18- ҳ а д и с . Абу ад-Дардо (розиёоллоҳу анҳу) 
айтадилар: «Расулуллоҳ менга куйидаги тўккиз- 
та амални буюрдилар ва дедиларки: «Гарчи ма- 
жакланиб кетсанг ҳам ёки ўтда ёндирилсанг ҳам 
Аллоҳ Таолога ширк келтирма, фарз намозни 
касддан тарк килма, уни касддан тарк қилувчи 
кишилардан Аллоҳ Таолонинг зиммаси ажрайди6. 
Маст киладиган ҳаром ичимликларни асло ичма, 
чунки улар ҳамма ёмонликларнинг калитидир. 
Ота-онангга итоат кил, агар улар дунёдан воз 
кеч десалар ҳам ҳурматлари учун буйруқларини 
ижро кил! Гарчанд ишбоши бўлган одамдан кўра, 
ўзингни шу амалга муносиброк деб билсанг ҳам 
улар билан амал талашма. Енингдаги аскарлар 
кочса ҳам ва ўзинг ҳалокатга учрайдиган бўл- 
санг ҳам уруш майдонидан кочма! Қўлингда бор 
мол-мулкингдан карамоғингдаги аҳлу аёлларинг- 
га сарф кил! Хотин ва болаларингга калтак 
кўтарма,7 тўғри йўлдан юрмаса, бола-чакала- 
рингни Аллоҳ Таолонинг каҳри-ғазабига дучор 
бўлишлари билан кўрқит».

( 1 9 - ҳ а д и с .  мазмуни 13-ҳадисда ўтди.)
20- ҳ а д и с . Абдуллоҳ ибн ал-Ос айтадилар: 

Расулуллоҳ ҳузурларига жиҳодга (муқаддас 
урушга) боришни талаб килиб бир киши келди. 
Шунда Расулуллоҳ: «Ота-онанг тирикми?— деб 
сўрадилар. У киши: «Ҳа, ота-онам борлар»,— 
деди. Шунда Расулуллоҳ: «Ота-онанг учун жиҳод 
кил!»— дедилар.

10-боб. Ота-она кексайган вақтида хизматлари- 
ни қилиб, дуоларини олмасдан жаннатга кира 
олмаган киши ҳақида.

21- ҳ а д и с .  Абу Ҳурайра айтадилар: «Расу-

луллоҳ: «Хор бўлсин, хор бўлсин, хор бўлсин!»— 
деб ўн мартаба такрор килдилар. Шунда саҳоба- 
лар: «Е Расулуллох, кимни айтаяпсиз?»— деб 
еўрашди. Расулуллоҳ: «Ота-онасининг иккаласи 
ёхуд битталари кексайиб, колган вактда (уларни 
рози килмай) ўзини дўзахга тушишга мубтало 
килган кишини»,— дедилар.

11- боб. Ота-онасини рози қилган кишининг 
умри узок бўлиши ҳақида.9

22- х а д и с . Маъоз ал-Жуханий (розиёоллоху 
анху) айтадилар: Расулуллох: «Ким ота-онасини 
рози килса, унга тубо10 насиб бўлиб, Аллох-Тао- 
ло унинг умрини хам зиёда килади»,— дедилар.

12- боб. Мушрик отасининг гунохини кечишни 
Аллох Таолодан сўрамаслик хакида.

23- х а д и с . Абдуллох ибн Аббос айтдилар: 
Аллбх Таолонинг: «Ота-онанг иккаласи ёхуд 
улардан биттаси кексайиб колса, уларга «уфф»" 
деган сўзни айтма, гапларини кайтарма, уларга 
ёкадиган гапни гапир, уларга рахмдиллик юза- 
сидан камтарлик канотингни кокиб тур! Мени 
ёшлигимдан тарбият килганлари учун улардан 
ўз рахматингни дариғ тутма (17:23)»,— деган 
оятларнинг ҳукми «Бароат (ат-тауба)» сурасида- 
ги «Пайғамбаримиз (алайҳиссалом)га ва мўмин 
бандаларга мушриклари очик маълум бўлган 
мушриклар учун истиғфор айтишлари дуруст 
эмасдур, улар гарчи ўзларига якин кариндош 
бўлсалар ҳам»,— деган оят билан насх (бекор) 
килинган (9:113)»,— дейдилар.

13- боб. Ота-она мушрик бўлса хам уларга 
яхшилик килиш ҳақида.

24- ҳ а д и с : Саъд ибн Абу Ваккосдан ривоят 
килинди, у киши: «Аллоҳ Таоло Куръони карим 
дан тўрт оятни менинг хакимда туширди. Онам: 
сен Муҳаммаддан ажралмагунингча, мен ҳеч 
нарса емайман хам, ичмайман ҳам, деб касам ич- 
ган эди. Шунда Аллох Таоло: «Агар ота-онанг 
ўзингга маълум бўлмаган ишларга сени менга 
шерик деб ишонтиришга уринсалар, уларга итоат 
килма, лекин бу дунёда улар билан яхши муомала 
кил» (31:15), деган оятни нозил килди. Иккинчи 
оят: Разотда олинган ўлжа моллар ичида бир 
килич менга яхши кўринди. Пайгамбаримиздан 
шу килични менга беринг деб сўраганимда, Ал- 
лоҳ Таоло: «Эй Мухаммад, кишилар урушдан ке- 
йинги ўлжа моллардан уларга беришингни сўраП 
ди. Сен уларга ўлжа тушган моллар Аллох Таоло 
нинг ва пайгамбар Мухаммаднинг ихтиёридир, 
деб жавоб кил!» деган «Анфол» сурасиниш 
1-оятини туширди. Учинчи. «Мен бетоб бўлиб кол 
ган вактимда Расулуллох аҳволимни сўраганн 
келдилар. Шунда мен: «Е Расулуллоҳ, мен мол- 
ларимни таксим қилиб кўймокчиман. Шундан яр- 
мини Аллох Таоло йўлига васият килсам бўлади- 
ми?»— деб сўрадим. Расулуллох: «Йўк, бўлмай- 
ди»,— дедилар. «Бўлмаса уларнинг учдан бирини 
васият килсам»— деганимда Расулуллоҳ сукут 
этдилар. Мана шундай кейин молларнинг учдан 
бирини васият килиш жоиз бўлди. Тўртинчи: 
Ансорлардан бир нечтаси билан ўтириб ичкилик 
ичдик. Шунда улардан биттаси теванинг ияги 
билан менинг бурнимга урди. Кейин Расулуллох 
ҳузурларига борганимда, Аллох Таоло ичкиликни 
харом килиб.оят туширди («Бакара» сураси, 219- 
оят»),— дейдилар

25- ҳ а д и с : Абу Бакр Сиддик (розиёоллоху 
анҳу)нинг кизлари Асмо (розиёоллоху анхо) айт

дилар: «Расулуллоҳнинг ҳаёт вактларида онам 
бирор нарса умидида хузуримга келди. Шунда 
Расулуллохдан: «Онам келиб колди. Унга силаи 
раҳм килиб, бирор нарса берсам бўладими?» — 
деб сўрадим. Расулуллоҳ: «Х.а, силаи рахм кил- 
санг бўлади»,— дедилар».12

Ибн Уяйна айтдилар: «Мана шу хакда Аллох 
Таоло: «Аллоҳ дин хусусида сизлар билан уриш 
килмаган ва хали ўз раиятларингиздан чикмаган 
кишиларга яхшилик ва адолат билан муомала 
килишдан кайтармайди (8:60)»,— деган оятни 
туширди».

26- ҳ а д и с . Абуллох ибн Умар айтдилар: 
«Отам ҳазрат Умар ибн ал-Хаттоб (розиёоллоху 
анҳу) ипакдан икки кават тикилган бир кийимни 
сотиб олишни жаноб Расулуллоҳга тавсия килиб: 
«Е Расулуллоҳ, буни жумъа кунлари ва атрофдан 
элчилар келганда кийиб чикасиз»,— дедилар. Ра- 
сулуллоҳ отамнинг таклифларини кабул килмай: 
«Бундай кийимни охиратда насибаси йўк кишилар 
кияди»,— дедилар. Шундан кейин Расулуллох- 
нинг ўзларига шундай кийимлардан канчаси ҳадя 
сифатида келиб колди-да, ундан биттасини отам- 
га юбордилар. Отам- «Е Расулуллох, буни мен 
нима учун кияман, ахир, ўзингиз «бундай кийимни 
насибаси йўк кишилар кияди», деган эдингиз-ку 
деганларида, Расулуллоҳ: «Мен сизга киясиз деб 
эмас, балки сотиб, акчасини бирор хожатингизга 
яратарсиз ёки бирор кишига кийдирарсиз деб 
юбордим»,— дедилар. Хазрат Умар ўша кийимни 
ҳамон мусулмон бўлмаган бир биродарларига 
юбордилар.

14- боб. Ота-онани сўкмаслик ҳакида.

27- ҳ а д и с . Абдуллоҳ ибн Амр ибн ал-Ос айт 
дилар: Расулуллоҳ: «Киши ўз ота-онасини сўки- 
ши катта гуноҳдир», дедилар. Саҳобапар: «Е Ра 
сулуллох: киши ўз ота-онасини ҳам сўкадими?»— 
деб сўрашганда, Расулуллоҳ: «У киши бир одам 
ни сўкади, у одам хам аввал сўккан кишининг 
отасини ҳам, онасини хам сўкади», дедилар ’

(28-ҳ а д и с . мазмуни 27-ҳадисда ўтди.)

1 5- боб. Ота-онага о к  б ў л н ш н и к г  у к у б а т и  х а к  
да.

29- ҳ а д и с . Абу Бакир (розиёоллоҳу анҳу) Ра 
сулуллоҳдан ривоят килдилар: Расулуллоҳ 
«Азоб-укубат киёмат кунига асраб кўйилганидан 
ташқари, шу дунёнинг ўзида ҳам инсоннинг ўзига 
жабр етказадиган гуноҳ— кишиларга зулм ки 
лиш ва кавм-кариндошларга килинадиган силаи 
рахмни узиб кўйишдир»,—• дедилар.

30- ҳ а д и с . Имран ибн Ҳасан (розиёоллоху 
анҳу) айтдилар: Расулуллоҳ сахобалардан: 
«Зино килиш, маст киладиган ичимликни ичиш ва 
ўғрилик килиш хакида нима дейсизлар?»— деб 
сўрадилар. Улар: «Буларнинг хукмини Аллох Тао- 
ло ва унинг Расули биладилар» деб жавоб берди 
лар. Шунда Расулуллоҳ: «Булар ўтакетган кабо- 
хат ишлар бўлиб, охиратда ҳам, бу дунёнинг ўзи 
да ҳам уларнинг укубати, жазоси белгилангэн 
дир. Мен сизларга гуноҳларнинг энг катталаринн 
айтиб берайми? Улар: Аллох раббил оламийнгэ 
ширк келтириш ва ота-онага оқ бўлиш»— деди- 
лар-да, суяниб ўтирган холатларини ўзгартиб, 
тиз чўкиб олдилар ва «хамда ёлғон сўзлаш ва туҳ- 
мат килиш»,— деб кўшиб кўйдилар.

И ЗО ҲЛ АР

'Абу Мурра— Абу Толибнинг қизи Умми Ҳа- [ 
нифанинг ёки Окиланинг озод килган кули эди. [

2 Оқ бўлиш— ота-онага озор бериш, хафа ки- { 
лиш ва буйрукларини бажармасликдан иборат- ' 
дир. Уларнинг фарзандга сени ок килдим, дейиш- ! 
лари шарт эмас, диллари оғришининг ўзи фар- ' 
занднинг ок бўлганидир.

3Кўп савол сўрашдан — бирор эҳтиёж бўл- ! 
май туриб, тиланчилик килиш ёки ҳаётда учраман- ! 
диган вокеа ва масалаларни сўраш ёҳуд киши ! 
ўзига тегишли бўлмаган хабарларни суриштириб { 
юри!н кабилардир. Аммо молни зое килиш эса, { 
уни ноўрин, дунё ва охират учун ҳам фойдаси [ 
тегмайдиган жойларга сарфлашдан иборатдир. !

4Арабча, маъноси: Аллоҳ ўзининг фазлу ка- { 
рамидан уни баҳраманд килсин.

5Ота-онага лаънат ўқиган киши ҳакида | 
тафсилот 27-ҳадисда келади. Ота-онасига лаънат 
ўкиш уларни сўкишдан ва Аллоҳ Таолонинг лаъ- ! 
нат этиши эса, ўз даргоҳидан узок килиши ва раҳ- V 
матидан маҳрум қилишидан иборатдир.

6Аллоҳ таоло зиммасининг ажраши— уни ўз | 
паноҳида сақламаслигига ишора.

7Куръонда айтилишича, уриш йўли билан ! 
бўлса ҳамки уларга одоб-аҳлок ўргат, бўйсунмас- ; 
ларидан кўрксанг насиҳат қил, насиҳатни қабул { 
килмаса, уларни ўзингдан четлат ва шунда хам / 
бўлмаса, уриш билан уларни кўркит, таҳдид кил! / 
(Нисо сураси, 24-оят).

8Яъни: кекса ота-онангга хизмат килиш, / 
уларни рози этиш, тирикчиликларидан хабардор / 
бўлиб туриш мукаддасдир! Шунинг ўзи сен учун ! 
жиҳоддир.

/
9Ҳар бир кишининг умри канча бўлиши ! 

амалда такдир этилган. Аммо умрнинг узок бўли- { 
ши, дунёда яхши, фаровонлик билан яшаши, { 
ризкининг кўп бўлиши, дунёвий ишларининг ) 
унумли, баракали бўлишига ишора.

"’ Тубо------ жаннатлардан бири ёҳуд ундаги |
бир дарахт номидир.

"«Уфф»— сўзи жеркиш, сизга ўлим бўлсин, ) 
сиздан безор бўлдим, деган мазмунда.

|2Асмонинг онаси Кайла бинт Абду-л-Иззи | 
исломни кабул килмаган эди. Шунинг учун Асмо ( 
унга берайми, деб сўраган эдилар.

13 ' /Демак, киши бировни сўкса, кейин унинг ! 
ота-онасини ҳам сўкади. Шу билан у бевосита ўз | 
ота-онасини ҳам сўккан бўлади.

А Ж О Й И Б О Т-
ҒА РО Й И БО Т

ТОШБАҚА КОСАСИДА  
Ю ЛДУЗЛАР ТАСВИРИ

Хакасиянинг қадимий Малая Сия кентидан то- 
пилган тошбақанинг тош ҳайкалчаси бундан 35 
минг йил муқаддам ясалган. Қизиғи шундаки, 
сибирлик археологлар қазув пайтида топган бу 
тошбақа косасида шимолий Қутб юлдузлар бур- 
жи акс эттирилган: жумладан, Қутб юлдузи ва 
Катта Айиқ таркибига кирган ёритқичлар... Осиё 
асотир(миф)ларида тошбақа осмоннинг шимолий 
қисми рамзидир. Гап бунда ҳам эмас. Олимлар- 
ни Катта Айиқ таркибидаги бизга номаълум бўл- 
ган иккита юлдуз ҳайратга солмоқда. Балки улар 
кейинчалик сўниб қолгандир? Еки бўлмаса, улар 
бошқа осмон жисмларидир? Бу жумбоқ ҳали 
ечилганича йўқ.

НАПОЛЕОННИНГ ФОЛБИНИ
Кўпчилик қартанинг даставвал бир француз 

томонидан ихтиро қилинганини билса керак, 
албатта. Хўш, қарта билан фол очишда импера- 
тор Напалеон Биринчининг ромчиси ким бўлган? 
Узига хос даҳо ҳисобланган Ленарман хоним 
жангда ғолиб ёки мағлуб бўлишини фақат Напа- 
леонгагина башорат қиларди. У френологияда 
Галл ва физиономияда Лафатер ном қозонгани 
каби фолбинликда донг таратган эди.

ЯДРО ҚУРОЛИГА БАРДОШЛИ 
ЧАЕНЛАР

Франциянинг Саҳрои Кабирда ўтказган ядро 
синовидан кейин радиоактив қолдиқларнинг саҳ- 
ро чаёнларига ҳеч қандай таъсир қилмаслиги 
маълум бўлиб қолди. Ваҳоланки, 600 рентген 
одамнинг ҳалок бўлиши учун кифоя. Чаёнлар эса 
80 минг рентгенда ҳам ўзларини яхши ҳис этди- 
лар. Бир неча кундан кейин ҳаттй 154 минг рент- 
генга ҳам бардош бердилар. Ерда чамаси 150 
м и л л и о н  й и л  аввал пайдо бўлган чаёнларнинг 
иммунитет сири ҳамон аниқланганича йўқ.

ЧУМОЛИЛАР УЧУН ЖАРИМА  
СОЛИНАДИ

Дарахтларни кемирадиган зараркунанда қурт- 
ларнинг чинакам кушандаси чумолилар санала- 
ди. Биргина чумоли оиласи бир ой давомида 
миллиёндан зиёд қуртга қирон келтиради. Бу —  
бутун бошли очофат қўшинни даф этиш, демак- 
дир. Шунинг учун бир неча йил бурун собиқ Шар- 
қий Олмония (Германия)да чумолилар ва улар- 
нинг уялари қонун йўли билан муҳофаза қилина- 
ди. Бу ташаббус сўнгги йилларда Италия ва Фран- 
цияга кўчди.

Бизда-чи? Бизда эса бунинг тамоман аксини 
кўриш мумкин. Мутасадди ташкилотлар томо- 
нидан товуқ жўжалари озуқаси учун ҳатто чу- 
молилар тухумини тўплаш бўйича мажбурият 
ҳам олинган. Масалан, биргина Нижний-Новго- 
род вилоятида мавсум бўйи 15 тонна чумоли 
тухумини тўплаб, жўжа етиштирадиган корхо- 
наларга жўнатилди.

ШАЖАРАНОМА

«ЎЗБЕК» АТАМАСИНИНГ 
ТАРЖИМАИ ҲОЛИ

Бўрибой АҲМЕДОВ,
Ўзбекистон Фанлар академиясининг мухбир аъзоси

Ўзбеклар —  Ўрта Осиёнинг қадимий халқлари- 
дан қисобланади. Лекин халқ бўлиб шакллангун- 
ча, улар катта тарихий йўлни босиб ўтдилар. Ўз- 
бекларнинг илдизи —  Ўрта Осиё ва Қозоғистон- 
нинг қадимги халқи бўлмиш шаклар (саклар) 
билан массагетлар ва икки азим дарё Ўкуз (Аму- 
дарё: юнонлар уни тўғри талаффуз этолмай 
Оксус деб атаганлар) билан Енчу Ўкуз (Сирдарё) 
ва уларнинг теварак атрофидаги туманларда 
қадим замонларда истиқомат қилган сўғдийлар, 
бақтрияликлар, хоразмликлар, шошликлар ва 
паркона (Фарғона)ликларга бориб тақалади.

Ўзбекларнинг қадимий авлоди саналмиш бу 
халқлар хусусида бугун озми-кўпми маълумотга 
эгамиз. Археолог ва антрополог олимларимиз 
Енчу Ўкуз билан Ўкузнинг қуйи оқимларидаги 
туманларда, хусусан, Хоразмда, Қозоғистоннинг 
Марказий ва Шарқий туманларида, Ўзбекистон- 
нинг Жанубий туманларида, Тошкент ва Фарғо- 
нада кўп йиллардан бери олиб борган текшириш- 
лар натижасида ўша халқлар ҳақида маълум 
тасаввурга эга бўлдик. Ва ниҳоят, ўша аждод- 
ларимиз қақида қадимги Эрон ёзма манбалари 
(«Худай намак», «Ойин намак», «Шаҳристон- 
ҳойи Эрон», Лидия, Персеполь, Суз ва Ҳамадон- 
дан топилган мих катибалар)да, Ҳиндистонда 
ёзилган «Махабхарата», Юнон ва Рим тарихчи 
ва жуғрофия олимлари (Геродот, Страбон, 
Эфор, Помпей, Трог, Плиний ва бошқалар)нинг 
асарларида ўта қимматли маълумотларни учра- 
тамиз.

Шаклар, массагетлар, сўғдийлар, бақтриялик- 
лар, хоразмликлар, шошликлар ва парконалик- 
лар ўзбек халқининг шаклланишида илк элатий 
(этник) қатлам ҳисобланади.

Ўзбекларнинг иккинчи элатий қатламини турли 
даврларда ана шу икки дарё оралиғи ва уларнинг 
теварак-атрофидаги ерларга кўчиб келган тур- 
кий қабилалар ташкил этади.

Буларнинг дастлабки қисми милоддан аввал- 
ги сўнгги асрларда ва милоднинг биринчи асри 
арафасида жануб тарафдан кириб келган ва 
форс тилида сўзлашувчи гуруҳлар билан бирга 
шимолдан, Олтой билан Еттисув тарафдан келиб 
қолган туркий забон халқлар эдилар.

Туркий халқларнинг энг катта гуруҳи шимолий 
ўлкалардан милоднинг V-V11 асрларида кўчиб 
келди. Ана шу жараён V III  аср бошларигача, 
яъни араб истилосигача давом этди. Бу халқлар 
қадимий Туроннинг (бу ном оташпарастларнинг 
муқаддас китоби «Овесто»да ҳам учрайди) ижти- 
моий-иқтисодий ва маданий ҳаётида муҳим ўрин 
тутдилар.

Араб истилосигача Ўрта ва Марказий Осиёда 
истиқомат қилган халқлар Хитой манбаларида 
усунь, даҳя, кангюй (қангли), довонликлар, хо- 
размликлар; мусулмон манбаларида (араб та- 
рихчилари ва жуғрофия олимларининг асарла- 
рида) турк деб аталган.

Бу халқлар ҳақидаги маълумотлар хитой ти- 
лида ёзилган манбаларда, масалан, Сима Цянь 
(милоддан аввалги 11 аср охири —  милоднинг 
1 аср бошларида ўтган)нинг «Тарихий ёзишма- 
лар» асарида, шунингдек, «Катта Хань сулоласи- 
нинг тарихи» (милоднинг 25-263 йилларида ўт- 
ган), «Вэй хонадонининг тарихи» (милоднинг 
386— 581 йиллари ҳукмронлик қилган) ва шунга 
ўхшаш бошқа асарларда, шунингдек, нафақат 
Мўғулистон ва Олтойдан, балки Ўрта Осиё ҳу- 
дудидан ҳам топилган. Улар Ўрхун-Енисей битик- 
ларида ҳам кўп учрайди. Табарий (838-923)нинг 
«Тарих ар-расул ва-л-мулук ва-л-хулафо» («Пай- 
ғамбар, подшоҳлар ва халифалар тарихи») асари 
ҳам бу жиҳатдан қимматли манба ҳисобланади.

V III  аср бошида, кўпроқ X асрда, икки дарё 
оралиғи туманларига Олтой, Еттисув ва Шар- 
қий Туркистон ҳудудларидан кўчиб келган бас- 
мил, тургаш, қорлиқ, тўқизғуз (тўққиз ўғуз), 
чигил, яғмо, тухси, ябоқу, жоруқ, жумул, уйғур 
каби йирик ўзбекларнинг иккинчи элатий қатла- 
мини бойитди ва ўзбекларнинг халқ бўлиб шакл- 
ланишида катта аҳамият касб этди.

Шундай қилиб, ўзбек халқи X асрнинг охири 
ва XI аср бошларида халқ сифатида шаклланди.

Бу давр тарихини Аҳмад ибн Вадиҳ ал-Яъқубий 
(899 йили вафот этган)нинг «Тарих» китоби, 
юқорида тилга олинган Табарийнинг тарихий 
асари, муаллифи маълум бўлмаган «Ҳудуд ул- 
олам», Абдулқосим Фирдавсий (941-1020)нинг 
«Шоҳнома», Абу Райҳон Беруний (973-1048)нинг 
«Осор ул-боқия» ва «Хоразм тарихи» китоблари, 
Маҳмуд Кошғарий (1029-1035 йиллар орасида 
туғилган)нинг «Девону яуғат ат-турк» («Туркий 
сўзлар девони») асарй, Абу Саид Абдулҳай 
Гардизий (XI асрнинг биринчи ярми)нинг «Зайн 
ул-ахбор» («Тарихлар безаги») асари, Фахрид- 
дин Муборакшоҳ Марваррудий (X II асрнинг 
иккинчи ярми — X III аср бошлари)нинг «Тарихи 
Муборакшоҳ» асари, Еқут Ҳамавий (1179-1220) 
қаламига мансуб «Мўъжам ул-булдон» («Мам- 
лакатлар рўйхати») кўп жилдли қомусий асари, 
Муҳаммад Авфий (X III асрнинг биринчи ярми)- 
нинг «Жомиъ ул-ҳикоят» ва бошқа асарлардан 
(уларнинг ҳаммасини келтириб ўлтирмадик) ўқиб 
ўрганиш мумкин.

Албатта, бутун бир халқнинг элатий жиҳатдан 
шаклланиш жараёни бирданига тўхтаб қолгани 
йўқ. У яна кўп асрлар давом этди. Масалан, 
Чингизхон (1155-1227) истилоси даврида 
(1219-1227) ва ундан кейин, Х1П-Х1Ў асрнинг 
биринчи ярмида Мовароуннаҳрга кўчиб келган 
турк-мўғул қабилалари (орлот, баҳрин, барлос, 
боёвут, жалоир, дурбан (дўрман), кераит, қип- 
чоқ, қиёт, қўнғирот, можор, манғит, маркит, 
найман, нўкуз, уйрот, сулдус ва бошқалар) ҳам 
аста-секин ўзбекларнинг таркибига қўшилдилар.

Бу ҳақда Жувайний (1226-1283), Рашидуддин 
1247-1318), Жамол Қарший (1230 йиллари туғил- 
ган), Муинуддин Натанзий (XIV асрнинг бирин- 
чи ярми —  XV асрнинг биринчи чораги), Шара- 
Ф У Д Д и н  Али Яздий (1454 йили вафот этган), 
Мирзо Улуғбек (1394-1449) асарларида зарур 
маьлумотларни учратамиз.

Лекин бу халқ Х-ХУ асрларда қали ўзбек деб 
аталган эмас. У қайси қабилага мансуб бўлса, 
ўша қабила номи ёки умумий турк номи билан 
аталиб келди.

«Ўзбек» номини икки дарё оралиғидаги ўлка 
ва унинг теварак-атрофидаги туманларга бепоён 
Дашти қипчоқдан (ҳозирги Қозоғистон ва жану- 
бий Ўрусия ерларини, то Днепр дарёсигача ўз 
ичига олган ерлар XI асрданоқ шу ном билан 
аталган) XVI аср бошида кўчиб ўтган турк-мўғул 
қабилалари (қушчи, буркут, найман, уйғур, қур- 
ловут, қиёт, қўнғирот, гирайли, тангут, дурман, 
ябоқу, хитой, чимбой, шунқорли, шадбакли, 
ийжон, қавчин, манғит, жургун, минг, бочкирд, 
можор, солур қозон, эчки байри ва бошқалар) 
ўзи билан бирга олиб келдилар. Ана шундан 
бошлаб қадимдан шу икки дарё орасида ва унинг 
теварак-атрофида истиқомат қилиб келган тур- 
кий забон халқ ўзбек номини олди.

Лекин бундан ўзбек халқи ХУ-ХУ1 асрларда 
пайдо бўлган экан, деган хулосага келиш мутлақо 
хатодир. Бундай фикрда бўлиш илму ҳақиқатга 
хилоф иш тутиш, демакдир. Маълумки, халқ 
тарихи, ўзбекми, инглизми, немисми, бундан 
қатъий назар, унинг номидан олдин юради. Ми- 
сол учун инглизлар, ҳерман (немис)лар ва фран- 
цузларни олиб кўрайлик. Уларнинг ҳаммаси ҳам 
жаҳондаги энг қадимий халқлардан ҳисобланади. 
Лекин улар дастлаб ҳерман, инглиз, француз 
деб аталмаган. Масалан, инглизларнинг ҳозирги 
Британия оролларида милоддан аввалги бир 
мингинчи йиллар ўртасида истиқомат қилган 
аждодлари пикт ва кельт деб аталган. Кейинги 
номларини (англосакс номини) улар милоднинг 
^-У | асрларида Оврўподан ўша оролларга кўчиб 
ўтган ҳерман қабилалари: англлар ва сакслар 
номидан олишган. Энди ҳерман (немис)ларни 
олиб кўрайлик. Уларнинг элатий асоси тахминан 
инглизлар билан бир вақтда — милоддан аввал- 
ги бир мингинчи йилларда ташкил топди. Бунга 
франк, сакс, бовар, тюринг, аллеман ва тевтон 
қабилалари асосий сабаб бўлди. Ҳерман этно- 
кими эса Х11-Х1П асрларда пайдо бўлди. Энди 
французларни олиб кўрайлик. Уларнинг аж- 
додлари ҳозирги Франциянинг Галлия ўлкасида 
милоддан аввалги I асрда истиқомат қилган 
кельт қабилалари (масалан, галлар) эдилар. 
Француз номи эса IX асрда Ҳерманиядан кўчиб 
келган франк қабиласи номидан олинган.

Узбеклар ҳам шундай тарихий йўлни босиб 
ўтганлар.

Энди «ўзбек» этнонимининг пайдо бўлиши 
ҳақида сўз юритсак, бу атама, X111-ХIV асрлар- 
дан қолган тарихий манбаларнинг гувоҳлик бе- 
ришича, X III асрнинг охири ва XIV асрнинг 
бошларида келиб чиқди. Уша даврда ўтган муар- 
рихлар: Ҳамдуллоҳ Қазвиний (1281-1350), Ал- 
Калкошондий (1418 йили вафот этган), Низомид- 
дин Шомий (1404 йили вафот этган), Шарафуд- 
дин Али Яздий (1454 йили вафот этган), Абдураз- 
зоқ Самарқандий (1413-1482), Хондамир (тахми- 
нан 1475-1535), Мирза Муҳаммад Ҳайдар 
(1500-1551) ва бошқалар. Дашти қипчоқнинг шар- 
қий қисмини (Волга дарёсидан Балхаш кўлигача, 
Ғарбий Сибирдан Сирдарё ва Орол денгизи 
бўйларигача бўлган ҳудудни «диёри ўзбек», 
«улуси ўзбек», «мамлакати ўзбек», «Узбекис- 
тон»; ўша мамлакат подшоларини «малик диёри

ўзбек», «подшоҳи ўзбек», уларнинг қўшинини 
эса «сипоҳи ўзбек» деб атаганлар.

Низомиддин Шомий Тўхтамиш ўғлон (ҳоки- 
мият учун курашган Оқ Урда султонларидан; 
1376-1395 йиллар. Оқ ва Олтин Ўрда хони)нинг 
XIV асрнинг 70 йиллари бошида Амир Темурдан 
мадад сўраб Самарқандга келиши ҳақидаги 
ҳикоясида мана буларни ўқиймиз: «У (Амир 
Темур) Тўхтамиш ўғлонга Ўтрор билан Савронни 
инъом қилди ва уни ўша вилоятларга юборди. 
Маълум вақт ўтиб, ўзбекларнинг подшоси Ўрус- 
хон (1361-1375 йиллари Оқ ўрда хони)нинг ўғли 
Қутлуқ Буко катта қўшин билан унга (Тўхтамиш 
ўғлонга) қарши чиқди ва у билан кўп марта 
урушди». Тўхтамиш Оқ Ўрда тахтини эгаллагач, 
валинеъмати (Амир Темур)га хиёнат қилди. 
Шунда Амир Темур 1389 йили унга қўшин тортди. 
Сариқ Узен деган манзилга етганда, «нуёнлар 
билан амирлар тўпланишиб (соҳибқиронга) арз 
қилдилар: «Яхшиси аввал Анқо тўрага (Мўғулис- 
тон хони Ҳизрхожа (1388-89— 1398-99)нинг 
нуфузли амирларидан) қарши борайлик ва 
уни йўқ қилайлик, сўнгра ўзбек мамлакати устига 
юриш қилайлик».

Абдураззоқ Самарқанди.й Амир Темурнинг 
1390 йили Мўғулистонга қилган ҳарбий юришига 
тўхталиб, ўша Анқо тўранинг тақдири ҳақида 
бундай ёзади: «Ўша йили соҳибқирон Мўғулис- 
тон устига юриш қилди. Йўлда асирлар унга 
Анқо тўранинг Мўғулистондан қочиб, ўзбек даш- 
тида (дар саҳройи ўзбек) яшириниб юрганини 
айтиб бердилар».

Хондамир 1389-91 йиллар воқеалари ҳақида 
гапирганда, Тўхтамишнинг аскарларини ўзбек 
сипоҳи деб атайди. Муинуддин Натанзий «Искан- 
дар аноними» номи билан машҳур бўлган тари- 
хий асарида (1414 йили ёзиб тамомлаган) бир 
вақтлар йирик Олтин Ўрда амири манғит Идику- 
бий ва Темур Қутлуқхон (1395-1401) ихтиёрида 
1399 йили Тўхтамишга қарши курашган Олтин 
Урда аскарларини ўзбеклар юритган.

Яна шуни ҳам айтиш керакки, Абдураззоқ 
Самарқандий ўша Индикубийни, унинг акаси 
Исабекни, шунингдек, Оқ Ўрда хонлари Шодибек 
(1401-1407), Пўлодхон (1407-1410), Улуғбек Му- 
ҳаммадхонни (1419-1420, 1427-1433) «Дашти
қ^пчоқ ва ўзбек вилоятининг подшоҳлари» деб 
тилга олади.

Мирзо Муҳаммад Ҳайдар Кўкча денгизи (Бал- 
хаш кўли)дан то Урол дарёсигача бўлган ерларни 
«Ўзбекистон» деб атайди.

Бир гуруҳ олимларнинг (Н. А. Аристов, А. Ю. 
Якубовакий, П. П. Иванов, М. А. Чапличка, Хиль- 
да Ҳукэм) фикрича, ўзбек этнонимининг келиб 
чиқиши машҳур Олтин Ўрда хони Узбекхон 
(1312-1340) номи билан боғлиқ. Бошқача сўз 
билан айтганда, ўзбеклар ўз номини ўша Ўзбек- 
хон номидан олган. В. В. Григорьев бўлак бирон 
фикр айтмайди, лекин бу мулоҳазани инкор 
этади. А. А. Семёновнинг сўзларига қараганда, 
«ўзбек» этноними Оқ Урда ҳудудида пайдо 
бўлган ва ўша заминда кўчиб юрган турк-мўғул 
қабилалари Х1У-ХЎ асрларда ўтган Эрон ва 
Урта Осиё тарихчилари тарафидан шу ном билан 
аталган. А. А. Семёнов бунда ҳақли, албатта. 
Лекин фақат қисман ҳақли, десак тўғрироқ бў- 
лади. «Узбек» номи — биз буни юқорида келтир- 
ган мисоллардан ҳам кўрдик — нафақат оқўрда- 
лик кўчманчиларга, балки олтинўрдалик турк- 
мўғул қабилаларига ҳам татбиқ этилган. Шу му- 
носабат билан яна манбаларга мурожаат қилай- 
лик. Шарафиддин Али Яздий ҳижрий — 688 (ме- 
лодий— 1289) йил билан боғлиқ бир воқеани 
ҳикоя қилади. Бунга кўра, ўша йили ўзбек қўши- 
ни (лашкари ўзбек) Олтин Ўрда ўғлонларидан

Турктой билан Бухай бошчилигида Табризга 
тобеъ бўлган Абхар вилоятига бостириб кирган. 
Бу еоқеа Олтин Ўрдада Тўла Буқо (1287-1290), 
Эронда Элхон Арғунхон (1284-1291) ҳукмронлик 
қилган йиллари кечган. Яна бир мисол. Ҳижрий —  
728 йилнинг муҳаррам (мелодий — 1327 йил- 
нинг ноябрь, декабрь) ойида Элхон Саид 
(1317-1335) амир Чўпон устидан ғолиб келгандан 
кейин дам олиш учун Бағдод сари йўл олди. 
«Лекин йўлда ўзбеклар (ўзбекиён) Дарбанддан 
ўтиб Озарбайжонга келишаётганини эшитиб, 
тўхтовсиз Қорабоғ тарафга қайтди». Мирзо Улуғ- 
бекнинг «Тарихи арбаъ улус» китобида диққатга 
сазовор мана бу маълумотни учратамиз: «Тўқ-

тойхоннинг (1290-1312 йиллари Олтин Ўрда хони) 
подшоҳлиги поёнига етгач, ўзбек улусининг 
ҳукмронлиги ҳазрати олийлари Султон Муҳам- 
мад Ўзбекхоннинг қўлига топиширилди».

Кўриб турибсизки, «ўзбек» этноними Ўзбек- 
хондан анча аввал пайдо бўлган ва Оқ Ўрда хал- 
қигина эмас, балки Олтин Ўрдада кўчиб юрган 
турк-мўғул қабилалари ҳам шу ном билан юри- 
тилган. XVI аср бошида Муҳаммад Шайбонихон 
(1451-1510) бошчилигида Мовароуннаҳрга кўчиб 
ўтган турк-мўғул қабилалари ҳам тез орада бу 
ердаги туркий халқлар билан қўшилиб-чатишиб 
кетган эди.

ТАБИАТ — ЖИСМИМИЗ

ТУНГИ МЕХМОН
Пастки каватнинг деразасини кимдир китир- 

латиб очаётганида, уйгониб кетдим. Тўғриси, 
кўл-оёги боглаб таш.кшган одамдек, кимирлаёл- 
май колдим. «Уғридир-ов» деган ўй лип этиб 
ўтди. Ярим тун бўлса... Мен нафасимни ичга 
ютганча, «ўғри»нинг кириб келишини кутдим. 
Бирок, у ҳадеганда келавермагач, кўркув ҳис- 
сини енгиб, кўрпадан аста сирғалиб чикдим-да, 
хонанинг чироғини ёкдим. Қўрка-писа биринчи 
каватга тушдим. Қитирлаш аллакачон эшитил- 
май колганди. «Меҳмонхонани кўздан кечириш 
керак!» деган ўйга бориб, ичкарига кирдим-да, 
чирокни ёкиб, хонани кўздан кечирдим. Ажабо, 
меҳмонхонада ҳеч ким йўк эди. Кўзларимга 
ишонмай, деразаларнинг кабзасини тортиб- 
тортиб кўрдим: ҳаммаси жойида. «Балки энди 
кирмокчи бўлгану...»

Ташкарига чикдим. Ой нурида атрофдаги 
хар бир нарсани бемалол илғаш мумкин эди. 
Ҳатто ҳовлининг адоғигача караб чикдим, бирок 
ўғрининг кораси кўринмасди. «Қизик, ярим 
тунда безовта қилган ким бўлдийкин?» Шу ўй- 
хаёл билан ичкарига қадам ташлаганим ҳамона 
зинанинг ости каттик китирлаганини эшитдиму, 
сесканганча жойимда котиб колдим.

Ўзимга келиб карасам, бир кирпи юкорига 
чикиш учун тиришар, лекин ярим газ кўтарилар- 
кўтарилмас, зинанинг тагига ўрнатилган тахта- 
ни китирлатганича, оркага тисарилиб ке- 
тарди. Ўзимнинг шу кадар кўркоклигимдан 
ҳижолат ҳам чекдим. Мени ҳам кўрқитган, ҳам 
уйкумни бузган ярамасни кўлимга олдим-да, 
ташкарига чикариб кўйиб юбордим. Аммо у 
ўзини ўт-ўланлар орасига эмас, тўғри уйга урди. 
Мен уни янада узокрокка олиб бориб ташладим,

у бу сафар хам адашмасдан эшикни топиб 
келди. Ҳайрон колдим. Сўнг, «ўрганиб колибди, 
айни муддао», деган фикрда юкорига кўтарил- 
дим. Айвоннинг эшигини очдиму, анграйиб кол- 
дим. Чунки бир неча кун илгари тутиб олган 
кирпим жойида турарди. «Ахир, кўлимдаги бу 
бегона кирпи каердан келиб колдийкин?»

Беихтиёр ўтган йилги вокеа кўз ўнгимда жон- 
ланди. Қун ботганда, эшигимиз бўсағасига кел- 
ган кирпини тутиб олиб, эски козоннинг тагига 
бостириб кўйдим... Анчагача, бедор ётдим. Ча- 
маси, икки соатлардан сўнг деразадан мўрала- 
гандим, қозоннинг атрофида юрган уч-тўртта 
кирпига нигоҳим тушди. Нафасимни ичимга 
ютиб, кузата бошладим. Улар козоннинг тева- 
рагини тимдалашар, бирок ер каттик бўлгани- 
дан халоскорларнинг уринишлари бехуда кет- 
моқда эди. Қирпиларнинг бу ҳаракати менда 
шафкат ҳиссини уйғотди, туткунликдаги жони- 
ворни кўйиб юбориш учун ташқарига чикдим. 
Биттаси, ҳатто тепасига борганимда ҳам жойи- 
дан жилмади. Бошини тиканлари орасига олиш 
ўрнига гоҳ менга, гоҳ козонга карарди. Бир 
неча дақика сеҳрлангандек, котиб колдим, сўнг 
унинг талабини бажардим...

Оқшомлари айвондаги кирпининг ёғоч тўсик- 
дан ўтиш учун уринганларини кўргандим. Шуб- 
ҳасиз, ўғри кирпи ҳам ўз кавмини туткунликда 
эканлигини жониворларга хос туйғу билан ҳис 
этган, эҳтимол, унинг чорлашларини эшитган- 
дир. Етишдан олдин эшикни очиб кўйиб, тоза 
ҳавода айлангандим. Кирпи бу кулай фурсатдан 
фойдаланиб ўзини ичкарига урган бўлса серак...

Қаҳрамон СУЯРОВ

Худораҳмати А. Ч. БҲАКТИВЕДАНТА СВАМИ ПРАБҲУПАДА

Моддиюнлар Худо салтанати борлигидан 
воқиф бўлмай туриб, моддий манфаатга: бой- 
лик, шон-шуқрат ҳамда жамиятда мавқе эгал- 
лашга ружу қиладилар. Улар ўз эҳтиёжларини 
қондиришга интилар экан, ўсиб-улғайишдан, ўз 
оилалари, жамият ва миллатнинг фаровонлиги- 
дан манфаатдор бўладилар. Бу одамлар ният- 
ларига моддий фаолият воситасида етадилар. 
Улар ўз бурчий расм-русумларини беихтиёр, 
анъанага кўра адо этадилар, шу боис амривожиб 
расм-русумларни бажо келтириб, қурбонлиқ 
қилиб, Питлар (ўтган аждодлар) ҳамда бошқа- 
рувчи яримхудоларни рози этишга мойил бў- 
ладилар. Ана шундай қурбонлиқ қилишларга 
ружу қўйган, расм-русумларга риоя этган киши- 
лар ўлимидан сўнг Ойга риҳлат қиладилар ва 
У ерда сома-раса деган самовий шарбатдан 
лаззатланиш бахтини қўлга киритадилар. Ярим- 
худо Чандра Ойни идора этувчи илоҳдир. Ойда 
теграқатлам ва ҳаёт даражаси Ерга нисбатан 
юксак. Бордию жон Ойга чиқиб, у ердан бошқа 
бир яхшироқ сайёрага тушиш имкониятидан 
фойдаланмаса, у таназзулга юз тутиб, орқага —  
Ерга ёки бошқа шунга ўхшаш сайёрага қайтади. 
Бинобарин, моддиюнлар энг юксак сайёралар 
мажмуига ноил бўла олишларига қарамай, мод- 
дий оламнинг инқирози вақтида улар ҳеч шубҳа- 
сиз ҳалокатга учрайдилар.

Руҳий осмоннинг (пара-вйома) сайёралар 
мажмуига келсак, у Вайкунтхлардан — сон- 
саноқсиз сайёралардан иборат. Вайкунтхлар —  
ўзларида Тангрининг ботиний қувватини намоён 
этувчи руҳий сайёралардир, бинобарин, улар- 
нинг сони зоҳирий қувватга мансуб моддий 
сайёралар сонидан уч баробар кўп. Зеро, шўр- 
лик моддиюнлар сиёсат билан машғул бўлиб, 
сиёсат ёрдамида Худо яратган оламнинг арзи- 
мас бир заррачаси ҳисобланган сайёрадаги тар- 
тиботларни ўзгартиришга ҳаракат қиладилар. 
Ҳолбуки, нафақат Ер, балки сон-саноқсиз сайёра- 
ларга эга бўлган беҳисоб галактикаларни ўз 
ичига олган бутун борлиқ лиқ тўла қопдаги бир 
дона тариқдай гап. Лекин шўрлик моддиюнлар

бу ерда ҳар томонлама текису қулай ҳаёт қуриш 
мумкин деб ўйлаб, бебаҳо инсоний куч-қувват- 
ларини охир-оқибати завол бўладиган нарсага 
сарфлайдилар. Мўмай даромадни ўйлаб, вақт- 
ларини исроф қилиш ўрнига, улар оддийгина 
яшашга интилганларида, ўз ақлларини олий ру- 
ҳий тафаккур ила банд этганларида яхши бўлар 
эди. Бу уларни ҳеч адоғи йўқ моддий машмаша- 
лардан қутқазар эди.

Моддий фаровонликларнинг яна ҳам кўпа- 
йишига интилувчи моддиюн бу ердагидан ҳам 
кўра нафисроқ моддий лаззатга ноил бўладиган 
сайёрага риҳлат қилиши мумкин. Аммо энг 
яхшиси, ўзини,ўз жисмини тарк этишга ва руҳий 
осмонга қайтишга тайёрлашдир. Бинобарин, 
агар кимни моддий лаззат кўпроқ қизиқтирса, 
у жўги усули ёрдамида моддий осмоннинг бошқа 
сайёраларига риҳлат қилиши мумкин. Ўйинчоқ 
фазо кемалари эса бу мақсадлардан кўра кўп- 
роқ болаларни овунтиришга боп.

Аштанга-жўги усули ҳам моддий, чунки у 
моддий жисм ичидаги ҳаво оқимини бошқа- 
ришни ўргатади. Руҳий учқун (жон) жисм ичидаги 
ана шу ҳаво оқимида сузиб юради, нафас олиш 
ва нафас чиқариш —  жонни ушлаб турувчи ҳаво 
тўлқинларидир. Демак, жўги усули —  ана шу 
ҳавони бошқаришнинг моддий санъатидир, бу 
санъат ёрдамида ҳавони қориндан киндикка, 
кўкрак қафасидан ўмровга, у ердан —  кўз соқ- 
қасига, кейин миячага ўтказиш ва ниҳоят истал- 
ган сайёрага кўчириш мумкин. Моддиюн олим 
ҳавонинг, нурнинг тезлигини ўлчайди, лекин 
ақл ва идрок тезлиги унга билгисиз. Фикр тез- 
лиги тўғрисида бирмунча чекланган тасаввури- 
миз бор, чунки бир сониядаёқ биз ўз ақлимизни 
юз минглаб чақирим нарига юборишимиз мум- 
кин. Идрок эса ақлдан ҳам латифроқ, Жон ақл 
ва идрокдан фарқли ўлароқ ном оддийдир. У —  
руҳ, аксилмодда, идрокдан ҳам латиф. Жон 
идрокдан юз минг маротаба латиф ва қудратли. 
Шунинг учун биз бир сайёрадан бошқа сайёрага 
саёҳат қилиб юрган жоннинг тезлигини фақат

идрок этишимиз мумкин. Турган гапки, жон 
моддий учирувчи аппарат ёрдамида эмас, ўз 
кучи ёрдамида сайр этади.

Кишилари худди ҳайвонга ўхшаб, еб-ичадиган, 
ухлайдиган, жонини авайлайдиган, ҳис-туйғула- 
рини қондирадиган бу жамият ҳозирги замон 
кишисини ҳақ йўлдан о^дирди ва у ўз жонининг 
қудратини унутиб қўйди. Қадим замонларда 
айтилганидек, жон — Қуёшдан, Ойдан ва барқ 
нуридан кўра милён-милён карра ўткирроқ, 
милён-милён карра равшанроқ руҳий учқундир. 
Жоннинг нималигини англаб етмаган одамнинг 
умрида маъно йўқ. Тангри Чайтанья билан унинг 
ҳамроҳи Нитъянанда бу оламга одамларни жа- 
миятларнинг ана шундай бузувчи таъсирларидан 
асраш учун ташриф буюрди.

Шунингдек, Шримад-Бҳагаватамда жўги бор- 
лиқнинг турли-туман сайёраларига қай тарзда 
саёҳат қилиши ҳам ёзилган. Ҳаётий куч миячага 
кўтарилар экан, унинг кўздан, бурун, қулоқ ёки 
оғиздан чиқиб кетиш хавфи ҳам йўқ эмас, чунки 
булар ҳаётий кучларнинг еттинчи чаноғидаги 
тирқишлардир. Лекин жўги нафасни бутунлай 
ушлаб туриш йўли билан унинг тирқишларини 
ёпиб қўйишга ҳам қодир. Кейин у ҳаётий кучини 
ўрта ҳолатга — қошлари ўртасига йиғади, фақат 
ана шу ҳолатда ўз жисмини тарк этгандан сўнг 
бориб тушадиган сайёрасини ўйлаши мумкин. 
Ана энди ҳал этиши керак: моддий оламга қай- 
тиб келишнинг ҳожати қолмайдиган шуурий 
Вайкунтхларда жойлашган Кришна маконига 
борадими ёки моддий оламнинг олий сайёра- 
ларига саёҳат қиладими? Комил жўгининг их- 
тиёри ўзида: унисининг ҳам, бунисининг ҳам 
ўртасини танлаши мумкин.

Баркамол шуурда ўз жисмини тарк этиш имко- 
нини берадиган усулни ўзлаштириб олган комил 
жўги учун бир сайёрадан иккинчи сайёрага ўтиш 
худди оддий одам бир дўкондан бошқа бир 
дўконга бориб келгандай гап. Биз моддий жисм 
нари борса руҳий заррачанинг бир пўчоғи экан- 
лигини айтиб ўтган эдик. Ақл билан идрок —  
ана шу заррачанинг ички кўйлаги, тупроқ, сув 
ва бошқа унсурлардан иборат дағал жисм эса —  
унинг устки кийимидир. Шунинг учун ўзини ўзи 
рўёбга чиқарган ҳар бир етук шахс модда билан 
руҳ ўртасидаги муносабатни идрок этган жўги 
ёрдамида ихтиёрий равишда мутлақо хотиржам 
бир ҳолатда жони устидаги дағал кийимни тарк 
этиши мумкин. Худонинг инояти билан биз та- 
момила эркинмиз. Тангри шу қадар меҳрибонки, 
бизга ҳамма жойда —  истаган руҳий ва моддий 
сайёрада яшашга ижозат беради. Лекин ким бу 
эркинликни суиистеъмол қилса, у ўзини шартли 
ҳаётнинг уч хил азоб-уқубати кутиб турган мод- 
дий оламга тушади. Мильтоннинг «Йўқолган 
жаннат»ида моддий оламда жон ўз ихтиёри 
билан азоб чекадиган машаққатли ҳаёт яққол 
тасвирланади. Худди шундай жон ўз ихтиёрига 
биноан жаннатга тушиши ва уйга, Худога қай- 
тиши ҳам мумкин.

Ўлим талвасаси пайтида инсон ҳаётий кучини 
икки қоши ўртасига йиғиб, қайга риҳлат қилишни 
белгилаб олиши мумкин. Агарда унинг моддий 
олам билан боғланиб қолиш умиди бўлмаса, 
у сониядан ҳам қисқа вақт ичида Вайкунтхнинг 
шуурий сайёрасига риҳлат қилади ва у ерда шу 
сайёранинг руҳий теграқатламига мос келадиган 
ўзининг тўлиқ руҳий жисми билан пайдо бўлади. 
Бунинг учун у ҳам латиф, ҳам дағал моддий 
шаклларидан айрилишни истаса бас, кейин 
ҳаётий кучни бошининг тепа қисмига кўтаради 
ва жисмини бошчаноқдаги браҳма-рандҳра деб 
аталувчи тешик орқали тарк этади. Бу жўгининг 
Олий камолотга эришгани бўлади.

Турган гапки, одамзодга танлаш эрки берил- 
ган, бордию у моддий дунёдан халос бўлишга 
интилмаса, у ҳолда браҳмапада ҳаётидан (Браҳ- 
ма соқчилигини эгаллаб) лаззатланиши, Сиддҳа- 
локага ёки куч билан гравитация, макон, замон 
ва бошқаларни бошқаришга қодир бўлган мав- 
жудотлар яшаётган моддий етук сайёраларга 
ташриф буюриши мумкин. Моддий борлиқнинг 
бу сайёраларига ноил бўлиш учун ақлу идрок- 
дан (латиф моддадан) айрилиш шарт эмас, 
фақат дағал моддий жисмни тарк этишнинг ўзи 
кифоя.

Инсон яратган йўлдошлару бошқа механик 
ҳаракат воситалари фазо бўшлиғида ҳеч қачон 
одамларни бошқа сайёраларга олиб чиқа олмай- 
ди. Улар ҳатто Ойга ҳам саёҳат қила олмайди- 
лар, сабабини юқорида айтдик: бу юксак сайёра- 
ларнинг теграқатлами Ер теграқатламидан фарқ 
қилади. Хар бир сайёранинг ўзига хос, алоҳида 
теграқатлами бор, кимки моддий борлиқнинг 
бирор сайёрасига боришни ният қилса, у худди 
ана шу сайёра иқлимига мос вужудга эга бў- 
лиши керак. Мисол учун, Ҳиндистондан Оврў- 
пога бормоқчи бўлган киши иссиқроқ кийиниши 
керак, чунки у ернинг иқлими бошқа. Вайкунтх- 
нинг шуурий сайёрасига бориш учун эса вужудни 
алмаштириш керак.

Кимки олий моддий сайёраларга чиқмоқчи 
бўлса, ўзининг латиф кийим-бошини —  ақлу 
идрокини, сохта ўзлигини сақлаб қолиши мум- 
кин, лекин тупроқ, сув, олов ва ҳоказолардан 
таркиб топган дағал жисмини тарк этиши лозим. 
Шуурий сайёрага отланганда эса ҳам дағал, ҳам 
латиф жисмни алмаштириш керак, нега деганда, 
руҳий фалакка фақат руҳий жисм билангина 
етиш мумкин. Агар тирик жон шуни хоҳласа, 
кийим алмаштириш ўлим талвасаси пайтида 
ўз-ўзидан рўй беради. Одам бутун умри даво- 
мида ана шу истакни ривожлантириб келган 
бўлсагина ўлаётган пайтида бунга хоҳиш бил- 
дириши мумкин. Хазинангиз қаерда бўлса, кўнг- 
лингиз ҳам ўша ерда. Тоат-ибодат билан маш- 
ғул бўлган киши ўзида Худо салтанатига етишиш 
истагини ривожлантира олади. Куйида туғилиш 
ҳам, қарилик ҳам, касаллигу ўлим ҳам бўлмаган 
Вайкунтх аксилмоддий сайёрасига осонгина 
саёҳат қилиш учун тайёргарлик кўришнинг уму- 
мий йўл-йўриқлари берилади.

Бу муштарак йўл-йўриқлар (амривожиб ҳара- 
катлар) қуйидагичадир:

1. Аввало, оқил шогирд сабоқ илмий асосда 
ўтмоғи учун ҳақиқий муршид (руҳий устоз) топ- 
моғи керак. Мадомики, бизнинг ҳис-туйғулари- 
миз моддий экан, улар ёрдамчда Шуурийликни 
идрок этиш мумкин эмас. Шунинг учун муршид 
раҳбарлигида амривожибга риоя қилган ҳолда 
ҳис-туйғуларни руҳлантирмоқ (илоҳийлаштир- 
моқ) керак.

2. Ҳақиқий муршидни танлаган шогирд ундан 
тегишли ташаббус-илҳом олиши лозим. Худди 
ана шу лаҳзадан эътиборан у руҳий сабоқ ола 
бошлайди.

3. Шогирд ҳар доим ва ҳар нарсада ўзининг 
муршидини рози қилишга тайёр бўлиши шарт. 
Чинакам муршид руҳий илм усулларини мукам- 
мал билади, Бҳагавад-гита, Веданта, Упанишад, 
Шримад-Бҳагаватам каби руҳий битиклар би- 
лимдони бўлади.

Олий тангри билан ҳақиқий алоқа ўрнатиб, 
ўз муродига етган, интилувчан шогирдини Вай- 
кунтхлар йўлига солиб юборадиган ишончли, 
кузатувчи киши бўлади. Муршидни доим ва 
ҳар нарсада рози қилиш лозим, негаки, унинг 
биргина хайрихоҳлигининг ўзи шогирд бу йўлда

ҳайрон қоларли даражада тез ҳаракат қилиши 
учун ёрдам беради.

4. Ақлли шогирд ўзидаги барча шубҳаларни 
тарқатиб юбориш учун муршидига ақлли савол- 
лар беради. Муршид унга ўз хоҳишига қараб 
эмас, балки ҳақиқатан ҳам ана шу йўлни босиб 
ўтган нуфузли зотлар томонидан ўрнатилган 
асосларга мувофиқ йўл кўрсатади. Бу нуфузли 
зотларнинг исми шарифлари битикларда бор, 
фақат муршид кўмагида уларга эришилса бас. 
Руҳий устоз ҳеч қачон нуфузли зотлар кўрсат- 
ган йўлдан четга чиқмайди.

5. Шогирд ҳамиша бу усулни амалда бажар- 
ган ва ютуққа эришган улуғ донишмандларга 
эргашмоғи зарур. Бу— унинг бутун умри давоми- 
да шиор бўлиб қолиши лозим. Уларга юзаки таъ- 
сип қилиш керак эмас, муайян вазият ва вақтни 
ҳисобга олган ҳолда сидқидилдан эргашиш 
керак.

6. Шогирд нуфузли китоблар ўгитига муво- 
фиқ ўз одатларини ўзгартиришга тайёр бўлмоғи 
ва Тангрини рози қилишга интилиб, Аржунадан 
ибрат олиб, ўз ҳисларини қондиришни ҳам, 
ҳиссий қониқишлардан воз кечишни ҳам тасад- 
дуқ этишга шай турмоғи керак.

7. Шогирд руҳий муҳитда яшаши лозим.
8. У жисмини сақлаб туриш учун зарур нар- 

салар билангина кифояланиши керак, оддий 
тирикчилик эҳтиёжидан ортиқ бойликка интил- 
маслиги лозим.

9. У рўзаларга риоя қилиши керак, хусусан, 
тўлишаётган ойнинг ҳам, шом еяётган ойнинг 
ҳам ўн биринчи кунида рўза тутиши шарт.

10. У банан дарахтига, сигирларга, б а р а ҳ м а н  
олимларга ҳамда ихлосмандларга эҳтиром кўр- 
сатиши керак.

Тоат-ибодат йўлига кириш учун қўйиладиган 
биринчи қадам шулардан иборат. Вақти-соати 
билан бошқа, тақиқловчи кўрсатмаларга ҳам 
амал қилиш керак бўлади:

11. Тоат-ибодат қилаётган ва табаррук ном- 
ларга ҳамду сано айтаётган вақтда ҳақоратдан 
тийилиш керак.

12. Ихлоссизлар билан яқин муносабатда бўл- 
маслик лозим.

13. Ҳаддан ортиқ кўп шогирд қабул қилиш 
керак эмас. Бу, юқоридаги ўн икки моддага 
амал қилиб, ютуққа эришган шогирднинг ўзи 
ҳам, худди мактабда яхши ўқувчи кичикроқ бир 
синфга оқсоқоллик қилгандай, муршидлик қила 
олиши мумкин, деганидир.

14. Китобдаги бор гапларни сўзма-сўз айтиб, 
ўзини бағоят ўқимишли киши қилиб кўрсатиш 
керак эмас. Ўзга манбалардан ортиқча маълу- 
мотлар йиғиб юрмай, зарур адабиётларнигина 
синчиклаб ўрганиш керак.

15. Ана шу ўн тўрт моддага доимий равишда 
аниқ риоя қилиш шогирдга ҳатто моддий йўқо- 
тиш ёки топиш билан боғлиқ улкан синовлар 
даврида ҳам ақл билан иш кўриш имконини 
беради.

16. Навбатдаги зинага қадам қўйган шогирд 
ғам-аламга ҳам, хом хаёлларга ҳам берилмайди.

17. У дин ва сиғинишларнинг бошқа кўриниш- 
лари устидан кулмайди, Худо Сиймосини ёки 
унинг ихлосмандларини масхара қилмайди.

18. У Тангри ва Унинг ихлосмандлари шаънига 
бўлган ҳақоратни кўтаролмайди.

19. У эркак ва аёл ўртасидаги муносабатларга 
тегишли суҳбатга аралашиши мумкин эмас, 
номаҳрам оилавий ишларнинг бефоида муҳо- 
камаси билан машғул бўлмаслиги керак.

20. Бошқа бирор тирик жонга, ким ё нима 
бўлишидан қатъий назар, амалда ҳам, хаёлда 
ҳам озор етказиши мумкин эмас.

Ана шу йигирма моддадан иборат амривожиб 
ҳаракатларнинг дастлабки учтаси асл шогирд 
учун мажбурий ва айниқса муҳимдир.

Асл шогирд яна қирқ моддага амал қилиши 
керак, лекин Тангри Чайтанья улардан бешта 
муҳимини ажратиб кўрсатган. Бу моддалар 
ҳозирги замон ҳаётий шароитларга мувофиқ 
равишда танлаб олинган. Ьулар қуйидагилардир:

1. И х л о с м а н д л а р  б и л а н  м у н о с а б а т д а  б ў л и ш .  
Бу — диққат билан уларнинг гапини эшитмоқ, 
уларга энг муҳим саволлар бермоқ, уларни 
овқат билан таъминламоқ ва улардан овқат 
олмоқ, уларга хайр-садақа бермоқ ва улар атаган  
нарсаларнинг ҳаммасини қабул қилмоқ, демак- 
дир.

2. Ҳар қандай вазиятда ҳам Т а н г р и н и н г  т а б а р -  
рук н о м и г а  ҳ а м д у  с а н о  ўқиш. Тангри номига 
ҳамду сано ўқиш — рўёбга чиқишнинг содда ва 
арзон усули. Тангрининг сон-саноқсиз номлари- 
дан исталган биттасига ва хоҳлаган вақтда ҳамду 
сано ўқиса бўлади, лекин уни ҳақоратлашдан 
тийилиш керак. Шуурий номларга ҳамду сано 
ўқиётган пайтда ўн бора ҳақорат қилиш мумкин, 
лекин иложи борича, бундан сақланиш лозим. 
Аммо шунга қарамай, Тангрининг табаррук ном- 
ларига ҳар доим ҳамду сано ўқиб юришни одат 
қилиш фарздир.

3. Ш р и м а д - Б ҳ а г а в а т а м н и н г  ш у у р и й  қ и с с а -  
с и г а  с о м е  б ў л и ш .  Бунинг учун ҳақиқий ихлос- 
мандларнинг оммавий ваъзларига қатнаш ва Бҳа- 
г а в а т а м н и н г  нуфузли таржималарини мутолаа 
қилиш лозим.

4. Т а н г р и  К р и ш н а  т а в а л л у д  т о п г а н  М а т ҳ у р а г а  
к ў ч и б  ў т и ш . Б бўлмаса, руҳий устоздан ташаб- 
бус-руҳ олиб, ўз уйини Матҳурага ўхшатиш, яъни 
К р и ш н а  м ў р т и ни ўрнатиб, унга бутун оила би- 
лан сиғиниш лозим.

5. У й д а  ў р н а т и л г а н  И л о ҳ г а  э ҳ т и р о м  в а  и х л о с  
б и л а н  с и ғ и н и ш  к е р а к ,  а н а  ш у н д а г и н а  у й д а  т а н гр и  
м а к о н и г а  х о с  м у ҳ и т  ҳ у к м р о н  б ў л а д и .  Бу ишда 
шуурий санъатни пухта эгаллаган руҳий устоз 
ёрдам бериши ва шогирдга буни тўғри бажариш 
йўлини ўргатиши мумкин.

Бу панду насиҳатларга дунёнинг ҳамма мамла- 
катидаги ҳар бир одам амал қилиши мумкин. Шу 
тариқа, мазкур замонанинг йўлдан озган жонла- 
рини қутқазмоқ учун пайдо бўлган Тангри Шри 
Чайтанья Маҳапрабҳу каби нуфузли сиймолар 
тавсия этган мазкур содда усул ёрдамида ҳар бир 
киши уйга, Худога қайтишга тайёргарлик кўра 
олади.

Бу мавзуни янада чуқурроқ ўрганиш учун Бҳак- 
т и - р а с а м р и т а - с и н д ҳ а г а  ўхшаш китобларга муро- 
жаат этиш лозим. Бу китоб қисқача баёнининг 
инглиз тилига ўгирмаси бизнинг И х л о с  о б и ҳ а ё т и  
китобимизда келтирилган.

Руҳий осмонга риҳлат қилиш жараёни руҳий 
моҳиятнинг (жоннинг) барча: ҳам дағал, ҳам ла- 
тиф моддий пўстини аста-секин тарк этишни ҳам 
ўз ичига олади. Тоат-ибодатнинг юқорида эсла- 
тилган беш тури шундай кучга эгаки, ҳатто бош- 
ланғич босқичда ҳам, ихлосманд уларни сидқи- 
дилдан бажо келтирса, жуда тезлик билан б ҳ а в а  
(ўтганларнинг Худога ихлоси) даражасига кўта- 
рилиши мумкин, руҳий кечинмалар, ақл ва идрок- 
нинг шуурий фаолияти даражасига етиши мум- 
кин. Б ҳ а в а г а  (Худога ихлос) батамом берилиш 
муваққат моддий бошпанани тарк этган заҳотиёқ 
руҳий осмонга риҳлат этиш имконини вужудга 
келтиради.

Аслида эса, ихлосманд ўзида Худога бўлган 
ихлосни камол топтириб, ҳатто дағал моддий 
жисм ичида бўлган чоғидаёқ, руҳий даражага 
эришади. Уни,худди олов билан алоқага киришиб, 
темирлигини тарк этган ва қип-қизариб чўғланиб,

оловга ўхшаб ёнаётган темирга менгзаш мумкин. 
Бу фақат Тангрининг жумбоқли ва идрок этиб 
бўлмайдиган қуввати шарофати билан рўй бера- 
ди, моддий фан эса уни ўлчаш ва баҳолашга қо- 
дир эмас. Шунинг учун киши ўзини мутлақ ишонч 
билан тоат-ибодатга бағишлаши лозим, ишонч- 
ни мустаққамлаш учун эса Тангрининг чин ихлос- 
манд жамоатини ахтариб топиш, улар билан шах- 
сан мулоқот ўрнатиш (агар бунинг иложи бўлса) 
ёки улар ҳақида ўйлаш лозим. Бу мулоқот бора- 
бора Худога ихлос билан тоат-ибодат қилишга 
олиб келади, ўшанда барча моддий шубҳалар 
яшин тезлигида йўқолади. Шогирд ана шу руҳий 
рўёб босқичларини ҳис эта боради, бу босқичлар 
унинг руҳий осмонга элтувчи йўлда ҳақиқатан ҳам 
тобора илгарилаб бораётганига, тобора юксалиб 
бораётганига бўлган ишончини мустаҳкамлайди. 
Ана шунда у Тангрига ва Унинг маконига астой- 
дил ихлос қўяди. Худога ихлоснинг аста-секин 
мустаҳкамланиб бориш жараёни ана шундай, бу 
эса одам зоти учун зарур бўлган энг асосий нар- 
садир.

Ана шу йўлдан бориб, камолотга эришган буюк 
шахслар: донишмандлару шоҳлар ва бошқаларни 
тарихдан биламиз. Улар орасида тоат-ибодатнинг 
бор-йўғи биттагина турини имону эътиқод билан 
қоим бажо этиб, ютуққа эришганлари ҳам бор. 
Мана ўшандай сиймолардан айримлари:

1. Подшоҳ Парикшит Шри Шукадева Госвами- 
га ўхшаш нуфузли зотларга соме бўлиб, руҳий 
даражага кўтарилган.

2. Шри Шукадева Госвами ўзининг буюк пада- 
ри Шри Вьясадевадан олган шуурий пайғомни 
сўзма-сўз узата туриб, руҳий осмонга ноил бўл- 
ган.

3. Подшоҳ Прахлада буюк авлиё ва ихлосманд 
Шри Нарада Мунининг кўрсатмаларини бажо 
келтира туриб, доимо Тангрини ёд этиб тургани 
учун руҳий амалияда ютуққа эришган.

4. Лакшмижи, равнақ илоҳаси Тангрининг пойи 
нилуфарига ибодат қила-қила муваффақиятга 
эришган.

5. Шоҳ Притҳу Тангрига сажда қилиб, камолга 
етган.

6. Аравакаш Акрура Тангрига дуо ташиб, ютуқ- 
қа эришган.

7. Хонумон (Маҳавира), Тангри Рама Чандра- 
нинг шавкатли ихлосманди, инсонникига ўхшама- 
ган вужуд эгаси. Тангри амрини адо этиб, муваф- 
фақиятга эришган.

8. Аржуна, буюк жангчи, Аржунани ва унинг 
издошларини маърифатли қилмоқ учун Бҳагавад- 
гитани нозил этган Тангри билан шунчаки дўстона 
муносабатда бўлгани учун худди шу шарафга 
муяссар бўлган.

9. Подшоҳ Бали эса бу шарафга бутун борини, 
ҳатто жисмини ҳам қўшиб ато этгани учун мушар- 
раф бўлган.

Тангрига тоат-ибодатнинг асосий тўққиз тури 
ана шулардан иборат, шогирд ўз ихтиёри билан 
шулардан биттасига, иккитасига, учтасига ёки 
тўрттасига, балки бирваракай ҳаммасига риоя 
этиши мумкин. Мутлаққа ҳар қандай тоат-ибодат 
қилиш ўз-ўзича мутлақдир, бу тоат-ибодатнинг 
турли кўринишлари ўртасида биз моддий дара- 
жада сезадиган сифатий ёки миқдорий тафовут 
йўқ. Руҳий даражада, унинг шуурий хилма-хилли- 
гига қарамай, ҳаммаси айнан бир хилдадир. Бир- 
варакай тўққиз модданинг ҳаммасига амал қилган 
подшоҳ Амбариша тамомила муваффақият қо- 
зонди, у ўз ақлини Тангрининг пойи нилуфарини 
ўйлашга қаратди, ўз нутқини руҳий олам ҳикоя- 
лари ила банд этди, қўли билан Тангри маъбадида 
саранжом-саришталик ўрнатди. Унинг қулоқлари 
итоат ила Тангри Кришнанинг калималарига соме

бўлди, кўзлари Тангрининг мўртини мунаввар эт- 
ди, вужуди эса ихлосмандлар вужудига тегиб 
турди. Унинг димоғи Тангрига таклиф этилган 
гуллар бўйини ҳидлади, тили Тангрига таклиф 
этилган таомни татиб кўрди, оёқлари уни Тангри 
маъбадига олиб келди, унинг бор ҳаётий қуввати 
Тангри ибодатига қаратилди —  у асло ўз ҳисла- 
рини қондиришга интилмади. Ана шу фаолият ила 
шуғулланиб шундай олий камолотга эришдики, 
бунинг олдида моддий фан эришган ютуқлар бир 
чақа бўлиб қолди.

Шунинг учун ҳар бир инсон зоти ана шу тари- 
қатга риоя этиши ва камолотга интилиши ҳам 
қарз, ҳам фарздир. Одам боласининг яккаю яго- 
на бурчи —  ўзининг маънавий моҳиятини англа- 
моқдир, аммо, таассуфки, ҳозирги замон киши- 
лик жамияти ўз ижтимоий бурчларини адо этиш 
билан ниҳоятда банддир. Аслида эса фақат маъ- 
навий бурчларни бажо келтирган кишигина мил- 
лат, жамият ва бутун кишилик оламига дахлдор 
бурчлар билан боғлиқ бўлади. Одамзод Ер юзида 
туғилдими, бас, шунинг ўзиёқ уни фақат миллат, 
жамият ва башарият олдидагина эмас, балки ҳа- 
во, нур, сув ва ҳоказоларни ато этган яримхудо- 
лар олдида ҳам бурчдор қилиб қўяди. У кишилар 
ўз умрлари давомида фойдаланишлари учун 
оламга бебаҳо илмлар туҳфа этган буюк дониш- 
мандлар олдида ҳам қарздор бўлади. У ҳар қан- 
дай тирик мавжудот, қари аждодлари, оила аъзо- 
лари ва бошқалар олдида ҳам бурчлидир. Лекин 
у агар ўзининг яккаю ягона муқаррар бурчини —  
руҳий камолотни эгаллаш бурчини бажарса, бош- 
қа бурчларидан халос бўлади, бунинг учун ортиқ- 
ча уринишларга ўрин қолмайди.

Тангри ихлосманди ҳеч қачон жамият зарарига 
иш қилмайди, аксинча, унга катта фойда келтира- 
ди. Ҳақиқий ихлосманд ҳеч қачон гуноҳ ишларга 
қизиқмайди, башарти, агар инсон ҳалол ихлос- 
манд бўлса, у мазкур умрида ҳам, кейинги ҳаёти- 
да ҳам осойишталигу равнақ учун жамиятга бе- 
баҳо ва беғараз хизмат қилишга қобилдир. Бор- 
дию ана шу ихлосманд бирор ножўя иш қилиб 
қўйса, уни шу лаҳзадаёқ Тангрининг ўзи тузатади. 
Шунинг учун ихлосманд моддий билимни жуда 
теран эгаллаши ҳам, барча дунёвий нарсалардан 
воз кечиб, таркидунё этишига ҳам ҳожат йўқ. У 
уйида яшаб туриб ҳам, қайси табақага мансубли- 
гидан қатъий назар, ихлос билан тоат-ибодат қи- 
лавериши мумкин. Тарих гувоҳлик берадики, од- 
дий тоат-ибодат билан шуғулланган тошбағир ки- 
шилар кўнгилчан бўлиб қолганлар. Чин ихлос- 
манд табиий йўсинда, ҳеч бир ортиқча уриниш- 
сиз билим олади, бемаъни майллардан халос 
бўлади.

Руҳий камолотга эришиш санъати ва тоат-ибо- 
дат илми —  ҳинд донишмандларининг дунёга 
буюк туҳфасидир. Шунинг учун Ҳиндистонда ту- 
ғилган ҳар бир киши ана шу буюк санъат ва илм 
асосларига риоя этган ҳолда камолотга етиши 
шарт, ана шу илму санъатни ҳаётнинг олий мақса- 
дидан бехабар бўлган бутун дунёга тарқатмоғи 
фарз. Инсоният тамаддуни кўзлаган мақсад 
ҳам —  билимни мунтазам чуқурлаштира бориб, 
камолотнинг ана шу босқичига етишдир. Аммо 
ҳинд донишмандлари бу камолотга аллақачон ет- 
ганлар. Шундай экан, нега энди бошқалар ўз чўқ- 
қиларига чиқишини минг-минг йиллаб кутишла- 
ри керак? Нима учун уларга бу билимни тартиб 
билан мунтазам равишда бериб бориш ва буни 
ҳозироқ бошлаш мумкин эмас, ахир,бу билан вақт 
ҳам, қувват ҳам тежалади-ку? Шундай экан, улар 
бу ҳаётда ўз имкониятларидан фойдаланиб қо- 
лишлари керак, чунки бу имкониятга эришгунча 
балки минглаб йиллар ўтгандир.

Бир ўрис адиби боқийликка илмий такомил ту-

файли эришиш мумкин деб ҳисоблайди, турган 
гапки, у Олий Мавжудот —  парвардигор (бунёд- 
кор) борлигига ишонмайди. Шунга қарамай, биз 
у илгари сурган ғояни қутлаймиз, чунки, била- 
мизки, чинакам илмий такомил ҳеч шубҳасиз 
инсонни руҳий осмонга олиб чиқади ва олимлар 
учун моддий фан беҳисоб имкониятларини илғаб 
ололмайдиган Олий парвардигор мавжудлигини 
кашф этади.

Ҳали айтилганидай ҳар бир тирик жон абадий 
шаклга эга, лекин у ўзининг ташқи дағал ва латиф 
жисмини ўзгартиришга мажбур; биз жисмлар ал- 
машувининг ана шу жараёнини ҳаёт ва мамот деб 
атаймиз. Тирик жон токи моддий қуллик кишани- 
да бўлар экан, у ҳатто моддий ҳаётнинг энг олий 
даражасида ҳам жисмини ўзгартиришдан қочиб 
қутулолмайди. Ўрис адиби ҳамма ёзувчиларга ўх- 
шаб асоссиз мулоҳаза қилаётган бўлиши мумкин, 
лекин табиатнинг айрим қонунларидан воқиф 
бўлган фикри соғлом кишилар мазкур моддий 
оламда боқий ҳаёт бўлишига ишонмайдилар.

Табиатшунос меванинг такомилини ўрганиб, 
моддийтабиатнинг умумий қонуниятини кузатиши 
мумкин. Гулдан ўсиб чиққан мурғак мева бирмун- 
ча муддат шохда ривожланади, ҳажман каттала- 
шади, етилиб пишади, сўнг эса кундан-кун қурий 
боради, охир-оқибатда ерга тўкилади. Кейин, то 
тупроққа қоришиб кетгунга қадар, ириб-чирийди, 
ўзидан уруғ қолдиради, бу уруғ ўз навбатида ке- 
йинчалик яна дарахтга айланади. Маълум муддат- 
дан кейин дарахт яна кўпдан-кўп мева беради 
ва мевалар ҳам ўша қисматга, олдинги мева қис- 
матига дучор бўлади. Бу ҳол қайта-қайта такрор- 
ланаверади...

Худди шунга ўхшаб, тирик жон ҳам (руҳий уч- 
қун, Олий Мавжудотнинг бир бўлаги) жинсий 
алоқадан кейин она қорнида жонли (органик) 
шакл олади. У она қорнида кундан-кун ривожла- 
нади, сўнг дунёга келади, ўсади: бола, ўсмир, йи- 
гит бўлади, улғайиб, кишига айланади, кейин 
мункиллаб қолади ва ёзувчиларнинг орзу-умид- 
лари-ю ушалмас армонларига зид ўлароқ ўлади. 
Одам билан мева ўртасида фарқ йўқлиги ана шу 
таққосдан ҳам яққол кўриниб турибди. Одам ҳам 
мевага ўхшаб, кўпдан-кўп болалар туғиб, ўзидан 
насл қолдириши мумкин, лекин моддий табиат 
қонунига кўра, ўз моддий танасида абадий яшай 
олмайди.

Хўш, моддий табиат қонунларини писанд қил- 
маслик мумкинми? Ҳар қанча чиранмасин, бирор- 
та моддиюн олим табиатнинг қатъий қонунларини 
ўзгартиришдан ожиздир. Худди шундай бирор 
мунажжиму бирор табиатшунос ҳам сайёралар- 
нинг ҳаракат йўлини ўзгартира олмайди. Улар фа- 
қат мўъжазгина ўйинчоқ сайёра ясай олишлари ва 
у йўлдош деб аташлари мумкин. Бу ақли ҳали 
унча ривожланмаган болалардагина зўр таассу- 
рот қолдиради ва уларгина бу ўйинчоқ кошифла- 
рига катта ҳурмат кўрсатадилар. Лекин фикри 
соғлом инсониятнинг фикри соғлом намояндала- 
ри моддий олам ҳатто санаб чиқишга ҳам ожиз 
бўлган улкан йўлдошлар: Қуёш, юлдузлар ва 
сайёраларнинг парвардигори фаолиятини бир- 
мунча юксакроқ баҳолайдилар. Агар ўйинчоқ 
йўлдошларнинг ижодкори Урусия ёки Амриқода 
бўлса, табиийк.и, улкан йўлдошларнинг бунёдко- 
ри руҳий осмондадир. Башарти ўйинчоқ йўлдош 
яратиш ва уни орбитага олиб чиқиш устида қан- 
чадан-қанча ақллар ишлаган экан, у ҳолда юлдуз- 
ларнинг галактикаларини яратиш ҳамда уларни 
орбиталарда ушлаб туриш учун нақадар нафис, 
нақадар комил ақл керак? Даҳрийлар (атеистлар) 
ҳозирча бу саволга жавоб бера олганлари йўқ.

Даҳрийлар оламнинг яралиши ҳақида ўз наза- 
рияларини илгари сурадилар, кейин эса «буни

тушуниш қийин», «бизнинг тасаввуримиз буни 
сиғдиришга ожизлик қилади, лекин бу мутлақо 
бўлиши мумкин», ёки «бу билгисиздир» ва ҳока- 
зо, дея гапни чалғитадилар. Бу, уларнинг маълу- 
мотлари нуфузга эга эмаслигини, илмий исбот- 
ланмаганлигини билдиради. Улар қуруқ мулоҳаза 
юритадилар, холос. Нуфузли маълумотни эса фа- 
қат Бҳагавад-гитадан олиш мумкин, унда, мисол 
учун моддий одамда умрининг узоқлигй 4 300 
000Х ' 000Х 2Х 30Х 12Х Ю 0 қуёш йилига тенг бўл- 
ган тирик мавжудотлар борлиги айтилади. Бҳа- 
гавад-гита биз учун нуфуз, негаки, уни Ҳиндис- 
тоннинг улуғ донишмандлари: «Шанкарачарья, 
Шри Раманужачарья, Шри Мадҳвачарья ва Шри 
Чайтанья Маҳапрабҳу нуфуз зеб ҳисоблаган. 
Бҳагавад-гитада, моддий оламни ташкил этувчи 
барча шакллар, улар қанча вақт мавжуд бўлиб 
туришидан қатъий назар, емирилишга, ўлимга 
маҳкумдир, дейилади.

Бинобарин, барча моддий шакллар, гарчанд 
моддий қуввати яширин ҳолда сақланиб қолса- 
да, ўзгаришларга маҳкумдир. Яширин ҳолда ҳам- 
ма нарса абадий, аммо моддий оламда шакл 
олган модда ўз шаклини бирмунча фурсат сақ- 
лаб қолади, етуклик касб этади, сўнг қарийди, 
қурийди, охир-оқибатда йўқолади. Бу ҳол барча 
моддий нарсаларда рўй беради. Моддиюнлар- 
нинг моддий осмон чегарасидан ташқарида биз- 
га кўринмайдиган, ғалати, тушуниб бўлмайдиган 
«аллақандай бошқача шакл» борлиги тўғрисидаги 
тахминлари, нари борса, руҳий осмоннинг мав- 
жудлигига ҳадиксираб қилинган бир ишора, хо- 
лос. Лекин оддий руҳий заррача ҳар бир тирик 
жонда ҳам бор. Агар моддий вужудда ана шу ру- 
ҳий заррача бўлмаса, унда ҳаёт ҳам йўқ. Айтай- 
лик, бола вужуди ўсади, улғаяди —  ўзгаради. Не- 
га? Чунки унда руҳий заррача бор. Агар руҳ 
вужудни тарк этса, бас, ўсиш ҳам тўхтайди. Барча 
моддий нарсалар ана шу қонунга бўйсунади. 
Модда руҳ билан алоқага киришиб, бир шаклдан 
бошқа шаклга ўтади. Руҳ бўлмаса бир шакл бошқа 
шаклга айланиши мумкин эмас. Бутун борлиқ ана 
шу қонун асосида ривожланади. Борлиқ Унинг ру- 
ҳий қудрати шарофати билан Шуурий қувватдан 
чиқади, сўнгра Қуёш, Ой ва бошқа шу сингари ул- 
кан шаклларда ривож топади. Ўн тўртта ҳажми ва 
хусусиятлари ҳар хил бўлган сайёралар мажмуи 
(системаси) мавжуд, уларнинг ҳаммаси такомил- 
нинг умумий қонунига бўйсунади. Хеммаси ру- 
ҳий қудрат томонидан яратилади, бир шаклдан 
бошқа шаклга ўтиш ҳам, ўрин алмашиш ва ривож- 
ланиш ҳам ана шу руҳий қонунга итоат этади.

Турган гапки, ҳаёт, баъзи нодонларнинг эъти- 
қодига хилоф равишда, фақат моддий унсурлар- 
нинг ўзаро таъсири оқибатида, масалан, кимёвий 
таъсирлар натижасидагина пайдо бўлмайди. 
Моддий ўзаро таъсирлар руҳий қудратлар учун 
қулай шароит яратувчи олий мавжудот иродаси 
билан пайдо бўлади. Олий қувват моддани ру- 
ҳий мавжудот иродасига мос ҳолда бошқаради. 
Мисол учун, қурилиш ашёлари ўз-ўзидан бир- 
бири билан ўзаро таъсирга киришмайди, ҳеч нар- 
садан ҳеч нарса йўқ улар уй шаклини олмайди. 
Руҳий мавжудот моддани ўз хоҳишига кўра бош- 
қаради, ўз уйини тиклайди. Шунга мувофиқ, мод- 
да бор-йўғи яратилган нарсанинг таркибий қис- 
мидир, яратувчи эса руҳдир. Фақат жоҳил одам- 
ларгина буни тан олмайди. Яратувчи кўздан пин- 
ҳон қолиши мумкин, лекин бу умуман йўқдир, 
дегани эмас. Моддий борлиқнинг ниҳоятда улкан 
шакли чалғитмаслиги керак, барча моддий кўри- 
нишлар ортида олий идрок борлигини кўришга 
интилиш лозим. Олий Мавжудот, олий идрок —  
азалий парвардигор, Худонинг Гўзал Сиймоси, 
Шри Кришнадир. Лекин буни ҳамма ҳам била-

вермайди, ҳолбуки, веда битикларида, хусусан, 
Бҳагавад-гитада ва айниқса, Шримад-Бҳагава- 
тамда пареардигор ҳақида муфассал маълумот 
берилган.

Фазога йўлдош учирилар экан, бу иш олимлар 
ақли билан амалга ошганини ёш болаларгина 
билмайдилар,холос, лекин идрокли катталар би- 
ладиларки, бу йўлдошларни Ердан туриб олим- 
лар бошқарадилар. Баайни идроксиз кишилар 
учун парвардигор ҳам, Унинг руҳий оламдаги —  
бизнинг нигоҳимиздан ташқаридаги мангу мако- 
ни ҳам билгисиздир. Лекин ўз ҳажмию миқдорига 
кўра моддий осмон сайёраларидан анча кўп, анча 
катта бўлган руҳий осмон ҳам, руҳий сайёралар 
ҳам ҳақиқатан бор. Биз Бҳагавад-гитадан биламиз- 
ки, моддий борлиқ бутун яратилмишнинг фақат 
Шримад-Бҳагаватам ва бошқа веда битикларида 
бу хусусда кўп маълумотлар берилган.

Хўш, агар «физикавий ва кимёвий унсурлар- 
нинг ўзаро таъсири натижасида» маъмалларда 
(лабораторияларда) жонли қувват олиш мумкин 
бўлса, нега мақтанчоқ моддиюн олимлар ҳаёт 
ярата олмайдилар? Улар шуни ёдда тутишлари 
керакки, руҳий қудрат моддадан аълодир, уни 
ҳеч қандай моддий усул билан олишнинг имкони 
йўқ. Албатта, ҳозир ўрислар ҳам, амриқоликлар 
ҳам фан-техниканинг кўпгина соҳаларида илгари- 
лаб кетдилар, лекин руҳий илм бобида ўша-ўша 
жоҳилдирлар. Баркамол, тараққий этган кишилик 
жамиятини вужудга келтириш учун улар олий ид- 
рокдан сабоқ олишлари керак.

Ўрислар энг яхши сосиализм фалсафаси Шри- 
мад-Бҳагаватамда баён этилганини билмайдилар. 
Бҳагаватам сабоқ берадики, барча бойликлар, 
табиат неъматлари (деҳқончилик неъматлари, 
конлар ва бошқалар) Олий Парвардигор томони- 
дан ишлаб чиқарилади ва ҳар бир тирик жон бу 
бойликдан ўз улушини олишга ҳақлидир. Давом 
этиб, айтиладики, бу бойликлару ноз-неъматлар- 
дан фақат танани сақлаб туриш учунгина асқо- 
тадиган қисмини истеъфода этиш лозим, кимки 
кўпроқ, яъни ўз улушидан ортиқроқ олса, у жазо- 
га мустаҳиқдир. Яна айтиладики, жониворларни 
худди ўз болаларидай кўриб, муомала қилиш ло- 
зим.

Имонимиз комилки, рўйи замин аҳлидан бирор 
кимса сосиализмни Шримад-Бҳагаватамдан кўра 
мукаммалроқ тавсифлаб бера олмайди. Фақат 
парвардигор хусусида ва тирик жонларнинг асл 
табиати ҳақида тўла тасаввурга эга бўлган киши- 
гина ёлғиз одамларнигина эмас, балки бутун ти- 
рик мавжудотни ҳам худди ўз оға-иниларидай, 
ўз болаларидай кўради.

Одамлар ўзлари илҳақ бўлган боқийликка фа- 
қат руҳий оламдагина эришадилар. Мазкур рисо- 
ланинг муқаддимасида айтилганидек, боқий 
ҳаётга интилиш —  инсонда мудраб ётган руҳий 
ҳаёт аломатидир. Башарият тамаддунининг мақ- 
сади эса —  одамлардаги ана шу интилишни рав- 
нақ топтиришдир. Бу ерда келтирилган бҳакти- 
жўги усули ёрдамида ҳар бир киши руҳий салта- 
натга риҳлат этиши мумкин. Бу буюк фандир, 
Ҳиндистон жаҳонга ҳаётий камолотга эришиш 
имконини берадиган кўпдан-кўп илмий асослан- 
ган асарлар ҳадя этди.

Бҳакти-жўги —  боқий диндир. Ҳатто дин ақи- 
даларига ҳам жорий этилаётган /лоддий фанлар 
ҳукмрон бўлган асрда бу боқий дин асосларига 
ҳозирги замон олимининг кўзи билан қараш ни- 
ҳоятда фойдали бўлур эди. Ҳатто дўктўр С. Рад- 
ҳакришнан жаҳон диний анжуманида эътироф эт- 
дики, токи фан динни тан олмас экан, ҳозирги 
замон тамаддуни диннинг маъносини уқмайди. 
Ўз навбатида биз ҳақиқат ахтарганларга шуни 
қувонч билан маълум қиламизки, бҳакти-жўги —

бутун оламнинг барча тирик жонларга мўлжал- 
ланган боқий динидир, чунки тирик жонлар Олий 
Тангри билан абадий ришталар ила боғланган- 
дирлар.

Шрипада Раманужачарьянинг таърифига кўра, 
санатана («абадий»)— боши ҳам, охири ҳам йўқ 
нарсадир. Гап санатана-дҳарма, яъни боқий дин 
хусусида кетар экан, биз бундай таъриф ўз-ўзи- 
дан жоиз деб ўйлаймиз. Боши ҳам, охири ҳам 
йўқ нарсанинг мазҳабчиликнинг чекланган тор 
доираси билан ҳеч қандай муштарак жиҳати ҳам 
йўқ. Ҳозирги замон фани санатана-дҳармада 
дунёдаги барча одамлар ва борлиқдаги буткул 
жонзотларнинг асосий бурчини кўриш имконини 
беради. Фоний (носанатана) дин тарихий ман- 
бага эга бўлиши мумкин, аммо санатана-дҳарма 
ҳеч қачон бундай манбага эга бўлмаган ва ҳеч 
қаердан ибтидо олмаган, чунки у тирик жоннинг 
мангу ҳамроҳидир.

Агар инсон муайян бир динга —  ҳиндувийлик, 
ислом, насронийлик, буддавийликка эътиқод қўй- 
ган ёки бошқа бирор мазҳабга мансуб бўлса, 
ўзининг таваллуди ёки вазиятини аниқ бир вақт 
билан боғласа, у ҳолда буни санатана-дҳарма деб 
бўлмайди. Ҳинди исломга ўтиши, мусулмон —  
ҳиндувий ёки насроний бўлиши мумкин ва ҳока- 
зо,• лекин ҳар қандай вазиятда ҳам бир нарса 
ўзгармайди: у ҳамма вақт ўзганинг ҳақига тоат- 
ибодат қилади. Ҳинди ҳам, мусулмон ҳам, будда- 
вий ҳам, насроний ҳам —  бари ҳам кимнингдир 
дуогўйи ҳисобланади. Маълум бир эътиқодга 
мансублик санатана-дҳарма эмас. Санатана- 
дҳарма —  тирик жоннинг абадий ҳамроҳидир, 
шунинг учун ҳам у барча динларни бирлаштира- 
ди. Санатана-дҳарма — тоат-ибодатдир.

Бҳагавад-гитада санатана тушунчаси такрор- 
такрор тушунтирилади. Шундай экан, келинг, 
санатана-дҳармани ана шу нуфузли манба ёрда- 
мида ўрганайлик.

Санаганам калимаси еттинчи суранинг ўнинчи 
оятида учрайди, унда Тангри айтадики, у —  бутун 
мавжудотнинг абадий азалий манбаидир, шунинг 
учун ҳалл у —  санатанамдир. Упанишадда тушун- 
тириладики, тамоми мавжудотнинг азалий ман- 
баи —  тугал яхлитдир. Лекин яхлит санатана ман- 
баидан кўпдан-кўп яхлит қисмлар ажралиб чиқса, 
Унинг ўзи сифат жиҳатидан ҳам, миқдор жиҳа- 
тидан ҳам ҳеч нарса йўқотмайди. (Қаранг: Ишо- 
панишад, Мурожаат). Бу санатананинг ўзгармас 
табиати билан изоҳланади. Нимаики вақт ва ва- 
зият таъсирида ўзгарса, у санатана эмас. Шундай 
қилиб, бирор нарсанинг шакли ёки хоссаси ўзга- 
ришларга маҳкум бўлса, у санатана бўла олмай- 
ди. Мисол тариқасида Қуёшни олиб кўрайлик: 
У —  моддин. Неча милён йилларки, у ўзидан нур 
тарқатиб ке лади, лекин моддадан яратилганига 
қарамай, упинг шакли ҳам, нури ҳам ўзгарган 
эмас. Инчунун, яратилмаган нарсанинг шакли 
ҳам, хоссаси ҳам ҳатто У —  бутун мавжудотни ву- 
жудга келтирадиган манба бўлишига қарамай, 
айниқса ўзга:рмасдир.

Тангри ўзини бутун тирик мавжудотнинг отаси 
деб эълон қшлади. У айтадики, бутун тирик мав- 
жудот, у ким ва нима бўлишидан қатъий назар —  
Унинг ажрал/лас заррачасидир. Бинобарин, Бҳа- 
гавад-гита ҳ.эммага мўлжалланган таълимот. 
Гитада Олий Т ангри табиатининг санатанаси (аба- 
дияти) ҳақид41 маълумотлар бор, шунингдек, 
Унинг моддий осмон чегарасидан ташқаридаги 
макони ҳамда тирик мавжудотлар табиатининг 
санатанаси (абадияти) хусусида ҳам ҳикоя қили- 
нади.

Бҳагавад-гитад:а Тангри Кришна, бу моддий 
оламнинг туғили ш, қариш, касаллик ва ўлимга 
алоқадор азоб-уқ убатлар билан тўлиб-тошиб ёт-

ганлиги ҳақида ҳам гапиради. Бу азоб-уқубатлар 
ҳатто моддий борлиқнинг энг олий сайёраси —  
Браҳмалокада ҳам бор. Азоб-уқубат фақат Унинг 
маконидагина йўқ. Унинг маконига Қуёш, Ой ва 
олов ёруғи керак эмас. У ерда сайёралар ўз нур- 
лари билан мунаввар, у ерда ҳаёт абадий, у ерда 
билимлару ҳузур-ҳаловатлар ошиб-тошиб ётиб- 
ди. Бу — санатана-дҳамадир. Шунинг учун барча 
тирик жонлар с а н а т а н в - п р у ш а  ёки п у р у ш о т т а м а ,  
Тангри Шри Кришна билан биргаликда с а н а т а н а -  
дҳамада ҳаёт лаззатини тотиш учун уйга, Худога 
қайтиши керак. Уларнинг бу арзимас дунёда ма- 
шаққат чекиб, сасиб-бижғиб юришлари жоиз 
эмас. Моддий оламларда, ҳатто Браҳмалокада 
ҳам, бахт йўқ, шунинг учун моддий борлиқнинг 
анча олий сайёрларига етишни орзулаб, ана шу 
орзуини рўёбга чиқариш учун саъй-ҳаракат қил- 
гувчилар беақлдирлар. Бундан ташқари ақлсиз 
кишилар яримхудолардан ҳам паноҳ излайдилар, 
лекин яримхудолар инъом этган бахт-саодат аба- 
дий эмас. Шундай қилиб, уларнинг диний ақида- 
лари ва шу йўлда топилган бахт-саодатлари фо- 
нийдир. Ақлли киши дин учун қилинадиган ҳар 
қандай фаолиятдан воз кечиб, Худонинг Олий 
Сиймосидан паноҳ излайди, шунда Падари Қодир 
ҳар доим ва ҳар жойда уни ўз ҳимоясига олади. 
Бинобарин, с а н а т а н а - б ҳ а к т и - ж ў г и  усулидир, бу 
усул воситасида абадий ( с а н а т а н а )  Т а н г р и н и  ва 
Унинг абадий ( с а н а т а н а )  маконини билиб олса 
бўлади. Фақат ана шу жараён шарофати билан 
руҳий оламга —  с а н а т а н а - д ҳ а м а г а  қайтиш ва у 
ерда Тангрининг абадий ( с а н а т а н а )  ўйинларида 
иштирок этиш мумкин.

Санатана-дҳама издошлари Бҳагавад-гита 
руҳига содиқ қолган ҳолда ҳозир ҳам, бундан 
кейин ҳам ана шу ақидаларга риоя этадилар. Аба- 
дий ақидаларга эргашишга халақит бериб бўл- 
майди. Ҳатто унча маърифатли бўлмаган ш.ахслар 
Ҳам Худога қайтишлари мумкин. Ш р и м и д - Ь ҳ а -  
гаватам ва Олий Тангрининг ўзи Бҳагавад-гитада 
шундай деб таълим беради. Инсониятга ана шу 
имкониятдан фойдаланиш имконини бериш ке- 
рак. В ҳ а г а в а д - г и т а  Бҳарата-варшада нозил бўлган 
эди, шунинг учун ҳар бир ҳинди зиммасига ҳақи- 
қий санатана-дҳама пайғомини бутун дуиёга тар- 
қатиш масъулияти тушган. Бу айниқссч, ҳозир, 
тўғри йўлдан озган инсоният моддиюклик зул- 
матида азоб чекаётган бир пайтда жуда зарур- 
дир. Инсоният ўзининг фан деб аталмиш қуроли 
ёрдамида атўм бўмбасини кашф этиб, ҳалокат 
ёқасига келиб қолди. Зеро, санлтана-дҳама 
одамларга ҳаётнинг чин мақсадини кўрсатади, 
шундай экан, уни тарқатиш одамларга бахт-сао- 
дат олиб келади.

С А Й Ё Р А Л А Р  М А Ж М У И Н И Н Г 
ХИ ЛМ А-ХИЛЛИГИ

Одамлар Ойга чиқишга ҳаракат қилаётган шу 
кунларда Кришна шуурининг бирор жиқати эс- 
кирган деб ҳисоблаш нотўғри. Дунё Ойга чиқишга 
ҳаракат қилаяпти, биз эса Харе Кришнани куйлаяп- 
миз. Лекин бизни замонавий илмий таракқиётдан 
орқада қолиб кетган демоқчи бўлганлар янгли- 
шадилар. Биз илмий тараққиёт йўлнни аллақачон 
босиб ўтганмиз. Бҳагавад-гитадан аёнки, инсо- 
ният олий сайёраларга чиқиш учун биринчи 
дафъа уринаётгани йўқ. Рўзномал арнинг сарлав- 
ҳалари у «Ойга ўзининг илк қад<1мини» аллақа- 
чон қўйганидан дарак бериб тури*5ди. Аммо мух- 
бирлар милёнлаб одамлар аллақнчоноқ Ойда бў- 
либ қайтганини билмайдилар. К^адимулолис за- 
монларда ҳам Ойга бориб келгғжлар бўлган, кўп 
бўлган. Бҳагавад-гитада (8.16) комил ишонч би- 
лан абраҳма-бҳуванал локаҳ п у н а р  авартино

ржуна, дейилади, яъни: «Азизим Аржуна, башар- 
ти агар сен олий сайёралар мажмуи— Браҳмало- 
кага борсанг ҳам, орқага қайтишингга тўғри ке- 
лади». Бундан чиқадики, сайёралараро саёҳат ян- 
гилик эмас. Кришна шуури мухлислари буни яхши 
биладилар.

Модомики, биз Кришна шуури билан яшар 
эканмиз, Кришна айтган ҳамма гапни мутлақ ҳа- 
қиқат деб ҳисоблаймиз. Веда адабиётларида таъ- 
кидланишича, жуда кўп сайёра мажмуалари бор. 
Биз Бҳурлока деб аталмиш сайёралар мажмуида 
яшаймиз. Унинг устида Бҳуварлока, ундан тепада 
эса —  Сварлока (Ой ана шу сайёра мажмуига 
мансуб) мажмуи жойлашган. Сварлокадан тепада 
Маҳарлока, унинг устида —  Жаналока, яна ҳам 
тепароқда —  Сатьялока бор. Қуйи сайёралар 
мажмуи ҳам мавжуд. Бу борлиқ сайёралари ўн 
тўрт турга бўлинади. Қуёш —  асосий сайёралар- 
дандир. Қуёш Браҳма-самҳитада (5.52) қуйида- 
гича тавсифланади:

яч-чакшур эша савита сакала-граҳанам
ража самаста-сура-муртир ашеша-тежаҳ
ясьяжная бҳрамати самбҳрти-кала-чакро
говиндам ади-пурушам там аҳам бҳажами
«Мен Говиндага (Кришнага), азалий Тангрига 

сиғинаман, зеро, Қуёш Унинг иродасидан беқиёс 
қудрат ва ҳарорат олиб, ўз йўлида давом этади. 
Қуёш —  сайёраларнинг энг асосийси бўлиб, у 
Олий Тангрининг кўзидир».

Кўзимиз ўткирлиги билан фахрланишимиз 
мумкин, лекин қуёш нури бўлмаса ёнимизда ким 
борлигини ҳам кўра олмаймиз. Атай ўчакишиб, 
«Сиз менга Худони кўрсата оласизми?» дегувчи 
кишилар бор. Улар нимани ҳам кўра олардилар? 
Уларнинг кўз нури нимага ҳам арзирди? Худони 
жўнгина кўриб бўлмайди. Қуёш нурисиз, Худо у 
ёқда турсин, умуман ҳеч вақони кўролмаймиз. 
Қуёшсиз сўқирмиз, кечалари, қуёш йўқлигида 
барқдан (электрдан) фойдаланишга мажбурмиз,

Бизнинг Қуёшимиз коинотда ёлғиз эмас: яна 
милёнлаб, трилёнлаб қуёшлар бор. Браҳма-сам- 
ҳитада (5.40) бу ҳақда шундай дейилади:
ясья прабҳа прабҳавато жаганданда-котикотишв 
ашеша-васудҳади-вибҳути-бҳиннам

тад браҳма нишкалам анантам ашеша-бҳутам 
говиндам ади-пурушам там аҳам бҳажами

Худонинг Олий Сиймоси, Кришна вужудининг 
руҳий ёғдуси браҳмажиоти деб аталади, ана шу 
браҳмажиотида санаб бўлмайдиган даражада кўп 
сайёралар бор. Ва, худди қуёш ёғдусида сон-са- 
ноқсиз сайёралар сочилиб ётганидай, Кришна 
вужудининг порлоқ ёғдусида ҳам бешумор 
сайёралару борлиқлар бор. Биз ҳар бирининг 
ўз Қуёши бўлган кўпдан-кўп борлиқларни би- 
ламиз. Яъни, миллиардлаб борлиқлар, мил- 
лиардлаб қуёшлар, ойлар, сайёралар бор. Лекин 
Кришна айтадики, кимки улардан бирортасига 
боришга ҳаракат қилса, вақтини зое кетказади.

Айтайлик, кимдир Ойга учди ҳам, лекин бу 
инсониятга нима беради? Ойга шунчаки дахл 
этиш учун ўн йиллаб қанчадан-қанча куч, пул, 
вақт сарфлашда нима маъно бор? Еки бу ерда 
яшаб қолиб, кейинчалик ёру биродарларни ҳам 
чақириб олса бўладими? Башарти, кимдир Ойга 
чиқиб.у ерда яшаб қолса ҳам бундан нима наф 
бор? Токи биз моддий оламда,— шу сайёрадами 
ё бошқасидами,— яшар эканмиз, бизни ўша-ўша 
азоб-уқубатлар: туғилиш, ўлиш, қариш ва касал- 
лик азоби таъқиб этаверади. Биз улардан қочиб 
қутулишга ожизмиз. Бордию ҳатто кислород 
ниқобини кийиб бўлса-да, агар Ойда яшамоқчи 
бўлсак (бунинг иложи бор деб фараз қилайлик), 
у ерда қанча чидай оламиз ва бу бизга нима бе-

ради? Балки бироз узоқроқ умр кўрармиз, лекин 
мангу яшай олмаймиз, негаки, амалда бу мум- 
кин эмас. Хўш, умрни узайтириш бизга нима 
беради? Тара ваҳ ким на живанти: хўш, дарахт 
узоқ яшамайдими? Сан-Франсиско яқинидаги 
ўрмонда етти минг йиллик бир дарахтни кўр- 
дим. Хўш, бундан нима наф? Бир жойда етти 
минг йил турганидан фахрланиш ҳеч кимга обрў 
келтирмайди.

Ойга қандай саёҳат қилиш керак, у ердан 
қандай қайтиш керак ва ҳоказолар —  умоқ та- 
рихга эга гаплар. Ана шуларнинг ҳаммаси веда 
адабиётларида кўриб чиқилган. Бу жараён янги 
эмас. Аммо бизнинг Кришна шуури жамиятимиз 
бошқа мақсадни кўзда тутади. Биз ўзимизнинг 
қимматли вақтимизни бекордан-бекорга сарф- 
ламоқчи эмасмиз. Кришна айтадики, «Вақтингни 
бекорга исроф этма, ё у, ё бу сайёрага чиқишга 
уринма. Бундан сен нима ютасан? Қайгаки отлан- 
ма, сени моддий уқубатлар таъқиб этиб бораве- 
ради». Буни Чайтанья-чаритамрта (Ади, 3.9) 
муаллифи ҳам боплаб айтган:
кеҳа папе, кеҳа пунье карр вишая-бҳога 
бҳакти-гандҳа наҳи, яте яя бҳава-рога

Яъни, у дейдики: «Моддий оламда биров лаз- 
затланади, биров лаззатланмайди, аслида эса, 
гарчанд биров лаззатланаяпман, биров қийнала- 
япман, деб ўйласа-да, ҳамма қийналаётган 6ў- 
лади». Ҳамма азоб чекади. Бу моддий оламда 
касал кимни қийнамайди? Кексалик кимга азоб- 
уқубат олиб келмайди? Ким ўлмайди? Ҳеч ким 
қаришни, касалга чалинишни истамайди, лекин 
бу ҳамманинг бошида бор. Хўш, у ҳолда лаззат 
нима? Лаззат деганлари — сафсата, моддий 
оламда лаззат бўлиши мумкин эмас. Уни биз- 
нинг тасаввуримиз яратган. «Бу — лаззат, бу —  
азоб» деб ўйлашнинг ҳожати йўқ. Ҳамма нарса- 
нинг охири —  азоб! Ҳамма нарса азобга сабаб 
бўлади! Шунинг учун ҳам Чайтанья-чаритамрта- 
да «Овқатланиш, ухлаш, жинсий қовушиш, ўзини 
ўзи ҳимоя қилиш эҳтиёжи абадийдир, лекин ҳар 
хил намоён бўлади», дейилади. Мисол учун, 
амриқоликлар Амриқода туғилганлар, негаки, 
улар аввалги ҳаётларида тавфиқли ишлар қилган- 
лар. Ҳиндистонда одамлар қашшоқликдан қийна- 
ладилар, лекин, гарчанд амриқоликлар ёғни 
нонга қалин суриб есалар-да, ҳиндилар ёғни 
умуман кўрмасалар-да, улар ҳам, булар ҳам 
овқатланадилар. Аммо қашшоқлигига қарамай, 
Ҳиндистон аҳолиси очидан ўлгани йўқ.Одам 
тавфиқли ёки бетавфиқ бўлиб туғиладими-йўқми, 
бундан қатъий назар, вужуднинг овқатланиш, 
ухлаш, жинсий қовушиш ва ўзини ўзи ҳимоя 
қилишдан иборат тўрт эҳтиёжи ҳар қандай ва- 
зиятда ҳам қондирилади. Ҳамма гап — туғилиш, 
ўлиш, қариш ва касалланишдан иборат тўрт 
азобдан қандай халос бўлишда.

Ҳамма гап ана шунда. Гап менинг нима ейи- 
шимда эмас. Паррандалару даррандаларда бу 
муаммо йўқ. Тонг отиши билан улар «Чирқ-чирқ» 
қилиб сайрай бошлайдилар. Биладиларки, ўз 
ризқларини оладилар. Ҳеч бири очдан ўлмайди, 
уларда аҳоли кўпайиб кетди деган гап йўқ, чунки 
Худо уларни яратганда ҳамма зарур нарсалар 
билан таъминлаб қўйган. Фақат озиқларида си- 
фатий тафовут бор, лекин ҳаётнинг маъноси 
янада тотлироқ моддий лаззатга интилишда 
эмас. Асл муаммо туғилиш, ўлиш, қариш ва 
касалланишдан халос бўлишда, лекин бу муам- 
мони борлиқ бўйлаб саёҳатга вақт сарфлаб ечиб 
бўлмайди. Бу муаммони ҳатто моддий борлиқ- 
нинг энг олий сайёрасида ҳам ҳал қилиб бўл- 
майди, чунки биз ҳамма жойда ўлимга гириф- 
тормиз.

Ведаларда айтилишича, Ойда 10 000 йил умр 
кўрилади, у ердаги бир кун бизнинг олти ойга 
тўғри келади. Демак, Ойдаги умр 10 000X180 
йилга етар экан. Лекин ерликлар у ерда бунча 
узоқ умр кўролмайдилар, акс ҳолда, веда ада- 
биётлари ёлғон бўлиб чиқади. Ойга бориб ту- 
шишга ҳаракат қилиш мумкин, лекин у ерда 
яшаш мумкин эмас. Ведаларда шундай дейилади. 
Шунинг учун ҳам биз бирор сайёрага бориш 
иштиёқи билан ёнмаймиз. Биз Кришна ташриф 
буюрадиган сайёрага боришга интиламиз. Бҳага- 
вад-гитада (9.25) у бундай дейди:

янти дева-врата деван
питр янти питр-вратаҳ
бҳутани янти бҳутежья
янти мад-яжино'пи мам

«Одам Ойга ёки ҳатто Қуёшга, милёнлаб, 
трилёнлаб бошқа сайёраларга бориши мумкин, 
бордию унинг моддийликка меҳри ҳаддан ортиқ 
кучли бўлса, у шу ерда қолиши ҳам мумкин. 
Лекин Менинг ихлосмандларим Менга келади- 
лар». Бизнинг мақсадимиз шу. Ўзини Кришна 
шуурига бахшида этиш шогирдга охиратда Криш- 
налокага —  энг олий сайёрага бориш кафоло- 
тини беради. Биз ҳам бекор ўтирмаймиз, биз 
ҳам бошқа сайёраларга ноил бўлишга ҳаракат 
қиламиз, лекин вақтни беҳуда сарфламаймиз.

Фикри соғлом киши моддий сайёралардан 
бирортасига боришни ўйламайди, негаки, уни у 
ерда ўша-ўша моддий азоб-уқубатларни келти- 
риб чиқарувчи шароитлар кутиб турганини би- 
лади. Бҳагавад-гитадан билиш мумкинки, ҳатто 
мазкур сайёралар мажмуининг энг олий сайёра- 
си Браҳмалокага бориб тушсак ҳам, биз яна ўша 
тўрт азоб-уқубатга дуч келамиз. Бҳагавад-гита- 
дан- маълумки, Браҳмалокадаги бир кун биздаги 
милён йилга тенг. Бунга ҳеч шубҳа йўқ.

Ҳатто энг олий сайёралар мажмуи — Браҳ- 
малокага ҳам бориш мумкин, лекин олимлар- 
нинг тасдиқлашича, агар ракета тезлигида училса, 
унга етиш учун қирқ минг йил парвоз қилиш 
керак. Хўш, коинотда қирқ минг йил парвоз 
қилиб юришга ким тайёр? Веда адабиётларидан 
шуни биламизки, муайян тайёргарликдан ўтгач, 
исталган сайёрага бориш мумкин. Кимки ўзини 
олий сайёралар мажмуига (яъни, яримхудолар 
истиқоматгоҳига) саёҳат қилишга тайёрласа, 
унга учиб бора олади. Пастроқ сайёраларга ҳам 
бориши ёки хоҳласа, шу ерда қолиши ҳам мум- 
кин. Ниҳоят, кимки астойдил интилса, Худо- 
нинг Олий Сиймоси сайёрасига ҳам ета олади. 
Ҳаммаси тайёргарликка боғлиқ. Лекин бизнинг 
моддий борлиғимиз сайёралари мажмуи абадий 
эмас. Уларнинг айримларида узоқ умр кўриш 
жуда олий даражада бўлиши мумкин, лекин 
эртами-кемми, моддий борлиқдаги барча тирик 
мавжудот ҳалокатга учрайди ва яна қайтадан 
янги жисмлар пайдо қилиб, такомил топади. 
Жисмларнинг ҳам ҳар хил турлари бор. Инсон 
вужуди юз йилга мўлжалланган, баъзи бир ҳа- 
шаротларнинг таналари эса —  бор-йўғи ўн икки 
соат яшайди. Шундай қилиб, жисмларнинг яшаш 
вақти нисбийдир. Лекин кимдаким Вайкунтҳа- 
локага, руҳий сайёрага чиқса, ҳузур-ҳаловатлару 
билимлар тўлиб-тошган абадий ҳаётга эга бў- 
лади. Саъй-ҳаракат билан бу камолотга етиш 
мумкин. Буни Бҳагавад-гитада Тангри шундай 
калима билан тасдиқлайди: «Худонинг Олий 
Сиймоси хусусидаги ҳақиқий билимларни эгал- 
лаган ҳар бир киши менинг иқоматгоҳимга ноил 
бўлмоққа қодирдир».

Давоми. Боши ўтган сонда.

МУСАВВИРНИНГ ҲАВОЛАНГАН
ТИМСОЛЛАРИ

М а р к  Ш А Г А Л . С айр. М о й б ў ё қ . 1977-78.

Бу асардан за вқу  ш а вққа  тўла б и р  кўта р и н ки л и к  
уф уради . Р ассом нинг қўл ид ан  тутган хотини қавода 
м уаллақ турибд и . Ҳ адем ай м усав в и р н и н г ўзи  ҳам  ! 
ердан оёғин и  узи б , на вж уво н  раф иқаси  билан бирга  
парвоз қи л ад и га н д е к  таассурот туғилади, киш ида. ! 
Тантанавор ва айни м аҳалда нафис, майин гўза л л и к. | 
М ўъ ж и за га  м ен гзаса  бўлад иган  гўза л л и к. Бу м аш ҳур  
тасвирнинг э р та кн о м а  ва хаёлий ш артлилигини  кўзд а  
тутган  таниқли саньатш ун ос А . К а м е н ски й  «Севги { 
ва Бахт ривояти»  деб  атаган эди.

\

Бугун жаҳон тасвирий санъат кошо- ' 
наларини безаб турган Марк Шагалнинг !
фавқулодда янгича йўналишдаги само- !
вин асарлари ўз тадциқотчисини кутмоқ- I
да. («Космик», «космогоник», «астрал» '
атамаларини шартли йўсинда «самовий» 
деб олдик). Хўш, XX аср ичра тенги ва | 
циёси йўқ бу даҳо нимаси билан бизни } 
ҳайратга солади? }

Марк Шагал адабиётда В. Шекспир- } 
га келиб тўхтаб қолган, рангтасвир }
(живопись)да эса Босх, Брейгель, Эль }
Греко ва Рембрандт ижоди билан деяр- ( 
ли якунланган замин ва самовот уйғунли- '
ги мавзуини, шунингдек, коинот миқёси !
ва ўлчовларида мушоҳада юритишни (
йигирманчи асрда қайта жонлантирди. !
(Агар М. Врубелни истисно қилганда). \
Яна қизиғи шундаки, у салкам бир асрлик

умри давомида ўзи танлаган услубга 
доим содиқ қолди. Бирон «изм», бирон 
удум бўлган мактаб уни ўзлигидан оғ- 
дириб, ўзига эргаштира олмади.

У инқилобгача бўлган даврдаёқ (1887 
йил 7 июлда хокисор ва бечораҳол яҳу- 
дий оиласида таваллуд топган) ардоқли 
макони ва мангу армони Витебск шаҳри- 
да шаклланган эди. Даставвал рассом 
Ю. М. Пэн, кейинроқ Е. Н. Званце- 
ва бадиий мактабида мусаввирлар —  
Л. С. Бакст ва М. В. Добужинскийдан 
таҳсил олган Марк Шагал умр бўйи рус 
классик рангтасвир анъаналарини (Леви- 
тан, Врубель, Валентин Серов, Добу- 
жинский ва бошқалар) ўзининг илҳом- 
бахш сарчашмаси деб билди. Мусаввир 
инқилобни қучоқ очиб кутиб олишига 
қарамай, лекин янги давр реализмининг 
тор қолипи унга торлик қилди. 1923 йили 
Ватанидан ночор бош олиб, Париждан 
қўним топди. Мусаввирни Парижда катта 
имтиҳон кутарди. Оврўпонинг «санъат 
маркази» деб ном қозонган Парижнинг 
кўзни тиндирадиган, бошни айлантира- 
диган, ақлни шоширадиган турфа ранг- 
тасвир намуналари (Луврдаги бебаҳо 
асарлар), донғи оламга кетган рассом- 
лар, беҳисоб мактаблар уни бир сира 
гангитиб қўйгандек бўлди. Бари бир у 
имтиҳондан яхши ўтди: мусаввирни ҳеч 
ким, ҳеч қандай куч чалғита олмади. 
Ҳа, Шагал йилдан-йилга камол топиб бо- 
равердию, аммо Шагаллигича қолавер- 
ди.

У ўз асарларида нечоғлик ғайри та- 
биий, рамзий, фалсафий, нақлий (мета- 
фора), хаёлий изланишлар қилмасин, 
бундан рангтасвирларининг табиийлиги 
ва самимиятига асло путур етмади. У не- 
чоғлик самовий мулоқотга киришиб, 
қаҳрамонларини коинотнинг илоҳий ёғ- 
дусига йўғирмасин, шубҳасиз, улардан 
замин нафаси уфуриб турарди. У Париж, 
Берлин ёки АҚШда ижод қиладими, ҳа- 
миша туғилиб ўсган Витебск шаҳри кўз 
ўнгидан нари кетмади. Мусаввирнинг ўз 
таъбири билан айтганда: «Ватанидан ил- 
дизи билан суғирилган дарахт каби ҳаво- 
да муаллақ» эди... Буни қарангки, ана шу 
мўъжизангиз азим дарахт сўлиш билмай 
дуркун ўсиб, мўл-кўл ҳосил бераверди.

Дарҳақиқат, Марк Захарович Шагал 
ёруғ жаҳонга гўдак нигоҳи билан бо- 
қиб, уни шуурида рўёдек туяр эди. Эҳти- 
мол, мусаввир рангтасвирининг бутун 
сеҳри ва жозиба кучи шундандир.

МУРОД ХИДИР

ТУҲФАЛАРИ

«Нур» ижодий ишлаб чиқариш бирлашмаси чоп этган талай 
китоблар бугунги кунда халқимизнинг маънавий бойлигига айланиб 
улгурди. Умар Хайёмнинг «Наврўзнома», Алишер Навоийнинг 
«Арбаин», Имом Исмоил ал-Бухорийнинг «Ал-адаб ал-муфрад», 
яъни «Адаб дурдоналари», Шукруллонинг «Кафансиз кўмилган- 
лар» каби асарлари, шунингдек, «Наврўзи олам бугун», «Хавос 
ул-ашё», «Задиак белгилари» сингари рисолалар китобхонлар 
орасида қўлма-қўл бўлиб кетди.

Ижодий бирлашма халқ назаридан пана тутиб келинган тари- 
хий-меросий асарларни китоб мухлислари қўлига етказиб бериш- 
дек хайрли ишни давом эттиради. Яқин кунларда «Нур» ўз 
мухлисларига Хожа Аҳрор Валий Тошкандийнинг «Рашоҳат айну-л- 
ҳаёт», машҳур испан сайёҳи Клавихонинг «Самарқандга — Темур 
салтанатига саёҳат», Маҳмуд Ҳасанийнинг Шарқ табобати ва Нав- 
рўз байрамида пишириладиган таомлар хосиятига бағишланган 
«Хислатларга тўла Наврўз», Анвар Абдусамадов билан Асрор Са- 
маднинг «Муҳаммад алайҳиссалом» асарларини туҳфа этади. Бун- 
дан ташқари, деҳқончилик илмига қизиқувчилар учун «Зироат- 
нома», «Кафтнома» рисолалари ҳам муносиб совға бўлади.

Асрор САМАД

www.ziyouz.com kutubxonasi



хи«^§у»ц;

www.ziyouz.com kutubxonasi




